
3. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн нэгтгэсэн төслийг анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлт

4. Монгол Улсын 2010 оны нэгдсэн төсвийн гүйцэтгэл батлах тухай Улсын Их Хурлын тогтоолын төсөл, Засгийн газрын 2010 оны жилийн эцсийн санхүүгийн тайлан 

5. Монгол Улсын 2010 оны нэгдсэн төсвийн гүйцэтгэлд хийсэн аудитын тайлан
	181-201

202-211

212-223

Хэвлэмэл

Хэвлэмэл 

	6
	УИХ-ын чуулганы нэгдсэн хуралдааны үйл ажиллагаатай танилцсан хүмүүсийн нэр
	224-244


ТОВЬЁГ ҮЙЛДСЭН:




Б.НАРАНТУЯА
Монгол Улсын Их Хурлын 2011 оны хаврын ээлжит чуулганы 2011 оны 6 дугаар сарын 02-ны өдөр /Пүрэв гариг/-ийн хуралдаан 10 цаг 21 минутад Төрийн ордны УИХ-ын чуулганы нэгдсэн хуралдааны танхимд эхлэв. 

УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 76 гишүүнээс 54 гишүүн ирж, 71.5 хувийн ирцтэй байв. Үүнд: 

Чөлөөтэй: Н.Алтанхуяг, Р.Амаржаргал, С.Батболд, С.Баяр, Л.Болд, Р.Буд, Р.Гончигдорж, Г.Занданшатар, Даш.Зоригт, Д.Лүндээжанцан, Ц.Мөнх-Оргил, Ч.Сайханбилэг, Ц.Цэнгэл, Ж.Энхбаяр, Н.Энхболд. 

Өвчтэй: Ц.Дашдорж. 

Тасалсан: Х.Баттулга, Л.Гүндалай, Д.Дамба-Очир, Д.Зоригт, Ц.Нямдорж, Ц.Шинэбаяр. 

Хоцорсон: Д.Арвин -2.10, Н.Батбаяр -0.40, Ц.Батбаяр -1.20, Э.Бат-Үүл -1.30, С.Баярцогт -0.20, Л.Гантөмөр -0.50, Д.Ганхуяг -0.20, С.Ламбаа -0.20, Д.Одбаяр -0.30, С.Оюун -2.40, Д.Оюунхорол -0.20, Ш.Сайхансамбуу -0.20, Ж.Сүхбаатар -0.20, Ц.Сэдванчиг -0.20, Х.Тэмүүжин -0.40, О.Чулуунбат -1.40, Д.Энхбат -0.40, С.Эрдэнэ -1.30. 
Нэг. Хөдөө аж ахуйн гаралтай бараа, түүхий эдийн биржийн тухай, Худалдаа, аж үйлдвэрийн танхимын тухай хуульд нэмэлт оруулах тухай хуулийн төслүүд, Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл /эцсийн хэлэлцүүлэг/ 


Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай, Хүнс, хөдөө аж ахуй, хөнгөн үйлдвэрийн яамны Стратеги төлөвлөлт, бодлогын газрын дарга Л.Чой-Иш, мөн яамны Хүнсний үйлдвэрлэл, худалдаа, үйлчилгээний бодлогын хэрэгжилтийг зохицуулах газрын дарга Ч.Энх-Амгалан, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Нарантуяа, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдадаг нарын бүрэлдэхүүнтэй ажлын хэсэг байлцав. 

Хууль, тогтоолын төслүүдийг эцсийн хэлэлцүүлэгт бэлтгэсэн талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг Байнгын хорооны дарга, Улсын Их Хурлын гишүүн П.Алтангэрэл танилцуулав. 

Байнгын хорооны санал, дүгнэлттэй холбогдуулан УИХ-ын гишүүн Д.Оюунхорол, Х.Жекей, Б.Батбаяр, Ц.Даваасүрэн нарын асуусан асуултад Байнгын хорооны дарга П.Алтангэрэл, Улсын Их Хурлын гишүүн Д.Балдан-Очир, Хүнс, хөдөө аж ахуй, хөнгөн үйлдвэрийн сайд Т.Бадамжунай нар хариулж, тайлбар хийв. 
Байнгын хороогоор дэмжигдсэн зарчмын зөрүүтэй саналын томъёоллуудаар санал хураалт явуулав. 

Д.Дэмбэрэл: 1.Төслийн 5 дугаар зүйлийн 5.2 дахь хэсгийг дараах байдлаар өөрчлөн найруулах: 


“5.2 Биржийн зах зээлд оролцогчдын нийтлэг үйл ажиллагааг зохицуулсан дор дурдсан журмын биржийн зохицуулах зөвлөлөөр хэлэлцүүлэн баталж, мөрдүүлнэ.” гэсэн саналыг дэмжье.

Зөвшөөрсөн

35


Татгалзсан 

 6


Бүгд


41


85.4 хувийн саналаар дэмжигдлээ. 

2.Төслийн 8 дугаар зүйлийг бүхэлд нь дараах байдлаар өөрчлөн найруулах: 


“8 дугаар зүйл. Биржийн зохицуулах зөвлөл


8.1. Бирж нь энэ хуулийн 8.6-д заасан зах зээлд оролцогчдын үйл ажиллагаанд хяналт тавих, уялдуулах зорилготой орон тооны зохицуулах зөвлөл /цаашид “зохицуулах зөвлөл” гэх/-тэй байна. 


8.2. Зохицуулах зөвлөл 13 гишүүнтэй байх бөгөөд үнэт цаас, хөдөө аж ахуйн худалдаа, зам, тээвэр, гааль, стандарт, чанарын асуудал эрхэлсэн төрийн байгууллагын төлөөлөл 6, энэ хуулийн 8.6-д заасан биржийн зах зээлд оролцогчдыг төлөөлсөн төрийн бус байгууллагын төлөөлөл 7 байна. 


8.3. Зохицуулах зөвлөлийн гишүүдийг хөдөө аж ахуй, худалдааны асуудал эрхэлсэн төрийн захиргааны төв байгууллагын санал болгосноор Засгийн газар томилж, чөлөөлнө. 


8.4. Зохицуулах зөвлөлийн дарга төрийн захиргааны байгууллагын төлөөлөл байх бөгөөд гишүүдийн дундаас олонхийн саналаар 3 жилийн хугацаатайгаар сонгоно. 


8.5. Зохицуулах зөвлөл нь дараах чиг үүрэгтэй байна. 



8.5.1. Энэ хууль болон түүнтэй холбогдсон бусад хууль тогтоомжийн хэрэгжилтийг хангах чиглэл өгөх, байдалд үнэлэлт, дүгнэлт өгөх,



8.5.2. биржийн ажиллагааны зах зээлд оролцогчдын үйл ажиллагаанд хяналт тавих, уялдуулах, 



8.5.3. биржийн үйл ажиллагааны чиглэлээр зөвлөмж, дүгнэлт гаргах, 



8.5.4. үйл ажиллагаагаа Засгийн газарт тайлагнах, 


8.6. Биржийн ажиллагааны зах зээлд оролцогч нь бараа, түүхий эдийг бэлтгэн нийлүүлэх чанар, тоо хэмжээг тодорхойлох, хадгалах, тээвэрлэх, зуучлан арилжих, үйлдвэрлэх, арилжаа зохион байгуулах, төлбөр тооцоог гүйцэтгэх, гарал үүслийг гэрчлэх, экспортлох үйл ажиллагааг эрхэлж буй этгээд байна. 


8.7. Зохицуулах зөвлөлийн дүрэм, үйл ажиллагааны журмыг Засгийн газар батална. 


8.8. Зохицуулах зөвлөл нь ажлын албатай байна.” гэсэн саналыг дэмжье. 

Зөвшөөрсөн

31


Татгалзсан 

10


Бүгд


41


75.6 хувийн саналаар дэмжигдлээ. 

Уг саналын томъёололтой холбогдуулан Улсын Их Хурлын гишүүн Н.Ганбямба, Х.Бадамсүрэн, Ж.Сүхбаатар нар санал хэлж, Байнгын хорооны дарга П.Алтангэрэл, Улсын Их Хурлын гишүүн Д.Балдан-Очир нар тайлбар хийв. 

Д.Дэмбэрэл: 3. Төслийн 1 дүгээр зүйлийн 4.5 дахь хэсгийг хасах гэсэн саналыг дэмжье. 

Зөвшөөрсөн

34


Татгалзсан 

 7


Бүгд


41


82.9 хувийн саналаар дэмжигдлээ. 
3.Төслийн 4 дүгээр зүйлийн 4.12 дахь хэсгийг хасах саналыг дэмжье. 

Зөвшөөрсөн

35


Татгалзсан 

 6


Бүгд


41


85.4 хувийн саналаар дэмжигдлээ. 
Хөдөө аж ахуйн гаралтай бараа, түүхий эдийн биржийн тухай хуулийн төслийг баталъя. 

Зөвшөөрсөн

37


Татгалзсан 

 4


Бүгд


41


90.2 хувийн саналаар хууль батлагдлаа. 
Худалдаа аж үйлдвэрийн танхимын тухай хуульд нэмэлт, өөрчлөлт оруулах тухай хуулийн төслийг баталъя. 

Зөвшөөрсөн

37


Татгалзсан 

 4


Бүгд


41


90.2 хувийн саналаар хууль батлагдлаа. 
Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг баталъя. 

Зөвшөөрсөн

36


Татгалзсан 

 7


Бүгд


43


83.7 хувийн саналаар тогтоол батлагдлаа. 
Уг саналын томъёололтой холбогдуулан Улсын Их Хурлын гишүүн Ж.Сүхбаатар, Н.Батбаяр нар санал хэлж, Байнгын хорооны дарга, Улсын Их Хурлын гишүүн П.Алтангэрэл, Улсын Их Хурлын Тамгын газрын эрх зүй, хууль тогтоомжийн хэлтсийн дарга Д.Насанжаргал нар тайлбар хийв.  

Уг асуудлыг 11 цаг 25 минутад хэлэлцэж дуусав. 

Хоёр. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн нэгтгэсэн төсөл /Засгийн газраас болон Улсын Их Хурлын гишүүн Э.Бат-Үүл нарын өргөн мэдүүлсэн, анхны хэлэлцүүлэг/ 


Хэлэлцэж буй асуудалтай холбогдуулан Сангийн сайд С.Баярцогт, Сангийн яамны Хууль, эрх зүйн газрын дарга Б.Ганбат, мөн яамны Худалдан авах ажиллагааны бодлогын газрын дарга Х.Ганцогт, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Энхгэрэл, Төсвийн байнгын хорооны зөвлөх Ё.Мөнхбаатар, референт Ё.Энхсайхан нарын бүрэлдэхүүнтэй ажлын хэсэг байлцав. 

Хуулийн төслүүдийг анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг УИХ-ын гишүүн Ц.Сэдванчиг танилцуулав.

Байнгын хорооны санал, дүгнэлттэй холбогдуулан УИХ-ын гишүүн Х.Бадамсүрэн, Н.Ганбямба, Х.Баделхан, Р.Раш, Б.Бат-Эрдэнэ, Х.Наранхүү, Ц.Батбаяр, Д.Одхүү, Г.Баярсайхан нарын асуусан асуултад Байнгын хорооны дарга, Улсын Их Хурлын гишүүн Д.Хаянхярваа, УИХ-ын гишүүн Ц.Сэдванчиг, Сангийн сайд С.Баярцогт нар хариулж, тайлбар хийв.
Төсвийн байнгын хороогоор дэмжигдсэн зарчмын зөрүүтэй саналын томъёоллоор санал хураалт явуулав. 

Д.Дэмбэрэл: Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын гаргасан, 1. Төслийн 1 дүгээр зүйлийн 1 буюу 5.1 дэх хэсгийн 23 дахь заалтыг дараах байдлаар өөрчлөн найруулах:


“5.1.23.“Ерөнхий гэрээ” гэж захиалагч нь байнгын хэрэгцээтэй бараа, ажил, үйлчилгээг 1 ба түүнээс дээш нийлүүлэгч, үйлчилгээ үзүүлэгч, гүйцэтгэгчтэй 3 хүртэл жилийн хугацаанд үнэ болон бусад нөхцөлийг тохирч байгуулсан гэрээг;” гэсэн саналыг дэмжье. 

Зөвшөөрсөн

42


Татгалзсан 

 0


Бүгд


42


100.0 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын гаргасан, 2.Төслийн 1 дүгээр зүйлийн 9 буюу 521.2.2 дахь заалтыг дараах байдлаар өөрчлөн найруулах: 

“521.2.2.энэ хуулийн 57.2-т заасан зөрчил гаргасан албан тушаалтнуудыг төрийн албанаас чөлөөлүүлэх тухай дүгнэлт гаргаж, эрх бүхий байгууллагад хүргүүлэх.” гэсэн саналыг дэмжье. 

Зөвшөөрсөн

38


Татгалзсан 

 2


Бүгд


40


95.0 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт нарын гаргасан, 3.Төслийн 1 дүгээр зүйлийн 9 буюу 521.2 дахь хэсэгт дор дурдсан агуулгатай 521.2.4 дэх заалт  нэмэх: 

“521.2.4.гэрээний үүргийг гуравдагч этгээдэд захиалагчийн зөвшөөрөлгүйгээр шилжүүлсэн, тендерийн баримт бичигт урьдчилан заасан хувь хэмжээнээс хэтрүүлэн төлбөр хийсэн гэрээг цуцлах.” гэсэн саналыг дэмжье. 

Зөвшөөрсөн

38


Татгалзсан 

 1


Бүгд


39


97.4 хувийн саналаар дэмжигдлээ. 


Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын гаргасан, 4.Төслийн 1 дүгээр зүйлийн 10 буюу 55.5 дахь хэсгийг 55.2-той нэгтгэн дараахь байдлаар өөрчлөн найруулах: 


“55.2.Төсвийн асуудал эрхэлсэн төрийн захиргааны төв байгууллага, Шударга өрсөлдөөн, хэрэглэгчийн төлөө газар зөвхөн гэрээ байгуулахаас өмнө гаргасан гомдлыг хянан хэлэлцэх бөгөөд гомдлыг хүлээн авснаас хойш 14 хоногт багтаан хянан шийдвэрлэнэ. Энэ нь эцсийн шийдвэр болно.” гэсэн саналыг дэмжье. 

Зөвшөөрсөн

36


Татгалзсан 

 5


Бүгд


41


87.8 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт нарын гаргасан, 5.Төслийн 1 дүгээр зүйлийн 11 буюу 34.1 дэх хэсгийн 34.1.7 дахь заалтыг дараах байдлаар өөрчлөн найруулах: 

“34.1.7. хүн амын эрүүл мэндийн аюулгүй байдлыг хангахтай холбоотой зарим онцгой эм, эмнэлгийн хэрэгслийг олон улсын байгууллагаас шууд болон дамжуулан худалдан авах шаардлагатай гэж үзсэн бол” гэсэн саналыг дэмжье. 

Зөвшөөрсөн

37


Татгалзсан 

 4


Бүгд


41


90.2 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт нарын гаргасан, 6.Төслийн 1 дүгээр зүйлийн 12 буюу 47 дугаар зүйлийн 41 дэх хэсгийг хасах саналыг дэмжье. 

Зөвшөөрсөн

36


Татгалзсан 

 5


Бүгд


41


87.8 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт нарын гаргасан, 7.Төслийн 1 дүгээр зүйлийн 12 буюу 47 дугаар зүйлийн 42 дахь хэсгийг “47.5”  дахь хэсэг болгож, дараах байдлаар өөрчлөн найруулах:

“47.5.энэ хуулийн 47.4-т заасан үнэлгээний хорооны бүрэлдэхүүнийг томилох, ажиллах журмыг санхүү, төсвийн асуудал эрхэлсэн Засгийн газрын гишүүн батална.” гэсэн саналыг дэмжье. 

Зөвшөөрсөн

29


Татгалзсан 

11


Бүгд


40


72.5 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Ганхуяг, Д.Зоригт, Э.Бат-Үүл нарын гаргасан, 8.Дээрх өөрчлөлттэй холбогдуулан хуулийн 47.4 дэх хэсгийг дараах байдлаар өөрчлөн найруулж, төслийн 3 дугаар зүйлд тусгах:

 “47.4.Худалдан авах ажиллагааны ил тод байдлыг хангах зорилгоор үнэлгээний хорооны бүрэлдэхүүнд тухайн салбарын мэргэжлийн холбоодын төлөөлөл, хувийн хэвшлийн, эсхүл төрийн бус байгууллагын хоёроос доошгүй төлөөлөгч, орон нутагт тухайн нутаг дэвсгэрийн иргэдийн Төлөөлөгчдийн Хурлаас томилсон иргэн, Засаг даргын Тамгын газрын ажилтныг оролцуулна.” гэсэн саналыг дэмжье. 

Зөвшөөрсөн

33


Татгалзсан 

 8


Бүгд


41


80.5 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт нарын гаргасан, 9.Төслийн 1 дүгээр зүйлийн 14 буюу 57.1.16 дахь заалтыг дараах байдлаар өөрчлөн найруулах:

 “57.1.16.энэ хуулийн 19 дүгээр зүйлийг зөрчиж тендерийн баримт бичгийг боловсруулалгүйгээр урилга нийтлүүлсэн, тендер шалгаруулалт явуулсан бол албан тушаалтныг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох;” гэсэн саналыг дэмжье.

Зөвшөөрсөн

31


Татгалзсан 

 8


Бүгд


39


79.5 хувийн саналаар дэмжигдлээ. 

Уг саналын томъёололтой холбогдуулан Улсын Их Хурлын гишүүн Д.Оюунхорол, Ц.Батбаяр нар үг хэлж, Сангийн сайд С.Баярцогт тайлбар хийв.

Улсын Их Хурлын гишүүн Ц.Сэдванчиг, Д.Зоригт нарын гаргасан, 10.Төслийн 1 дүгээр зүйлийн 15 буюу 57.1.17 дахь заалтыг дараах байдлаар өөрчлөн найруулах:

“57.1.17.энэ хуулийн 28.2-т заасныг зөрчиж тендерийн үнэлгээг үндэслэлгүйгээр тендер хүчинтэй байх хугацаанд хийгээгүй бол албан тушаалтныг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох.” гэсэн саналыг дэмжье. 
Зөвшөөрсөн

34


Татгалзсан 

 5


Бүгд


39


87.2 хувийн саналаар дэмжигдлээ. 

Өглөөний хуралдаан 13 цаг 04 минутад завсарлав. 
Үдээс хойшхи хуралдаан 15 цаг 28 минутад эхэлж, ирвэл зохих 76 гишүүнээс 52 гишүүн ирж, 68.4 хувийн ирцтэй байв. Үүнд: 

Чөлөөтэй: Н.Алтанхуяг, Р.Амаржаргал, Л.Болд, Р.Буд, Р.Гончигдорж, Г.Занданшатар, Даш.Зоригт, Д.Лүндээжанцан, Ц.Мөнх-Оргил, Ч.Сайханбилэг, Ц.Цэнгэл, Ж.Энхбаяр, Н.Энхболд. 
Тасалсан: З.Алтай, Д.Арвин, Д.Балдан-Очир, Х.Баттулга, Л.Гүндалай, Ц.Даваасүрэн, Д.Дамба-Очир, Д.Батбаяр, Ц.Нямдорж, Ц.Шинэбаяр, С.Эрдэнэ. 

Хоцорсон: Б.Батбаяр -0.40, Г.Баярсайхан -0.30, Л.Гантөмөр -1.40, Д.Ганхуяг -0.30, С.Ламбаа -0.30, Э.Мөнх-Очир -0.30, Д.Одбаяр -0.40, Д.Очирбат -0.40, Д.Оюунхорол -1.40, Ш.Сайхансамбуу -0.20, Ж.Сүхбаатар -0.20, Ц.Сэдванчиг -0.20, Х.Тэмүүжин -1.40, Б.Чойжилсүрэн -0.20, О.Чулуунбат -1.40, Д.Энхбат -0.40. 

Д.Дэмбэрэл: Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын гаргасан, 11. Төслийн 1 дүгээр зүйлийн 20 буюу 57.1.22 дахь заалтыг дараах байдлаар өөрчлөн найруулж 57.1.21 болгож тусгах:
“57.1.21.улсын ахлах байцаагч, байцаагч нь энэ хуулийн 57.1.1-57.1.20-д заасныг зөрчиж захиргааны шийтгэл ногдуулсныг нь шүүх, эрх бүхий байгууллага тогтоосон бол түүнийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох.” гэсэн саналыг дэмжье. 

Зөвшөөрсөн

26


Татгалзсан 

13


Бүгд


39


66.7 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын гаргасан, 12.Төслийн 1 дүгээр зүйлийн 19 буюу 57.1.21 дэх заалтыг дараах байдлаар өөрчлөн найруулж хуулийн 57.3 дахь хэсэг болгох:

“57.3.энэ хуулийн 50.1-д заасныг зөрчсөн албан тушаалтныг тухайн албан тушаалаас нь халах сахилгын шийтгэлийг эрх бүхий байгууллага, албан тушаалтан хүлээлгэнэ.” гэсэн саналыг дэмжье. 
Зөвшөөрсөн

28


Татгалзсан 

13


Бүгд


41


68.3 хувийн саналаар дэмжигдлээ. 


Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын гаргасан, 13. Хуулийн 57 дугаар зүйлд дор дурдсан агуулгатай 57.4 дэх хэсэг нэмэхээр төслийн 1 дүгээр зүйлд тусгах:
“57.4. энэ хуулийн 521.2.2-т заасан үүргээ биелүүлээгүй улсын ахлах байцаагчид эрх бүхий албан тушаалтан Төрийн албаны тухай хуульд заасан сахилгын шийтгэлийг хүлээлгэнэ.” гэсэн саналыг дэмжье. 

Зөвшөөрсөн

30


Татгалзсан 

 9


Бүгд


39


76.9 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын гаргасан, 14.Төслийн 4 дүгээр зүйлийн буюу өөрчлөлт орж буй 57.2 дахь хэсгийг дараах байдлаар өөрчлөн найруулж, төслийн 3 дугаар зүйлд тусгах:

“57.2.Энэ хуулийн 57.1-д заасан зөрчлийг давтан гаргасныг шүүх, эрх бүхий улсын байцаагч тогтоосон бол захиалагчийн ерөнхий менежер, гүйцэтгэх захирал, үнэлгээний хорооны гишүүнийг төрийн албанаас халах шийтгэлийг эрх бүхий албан тушаалтан хүлээлгэнэ.” гэсэн саналыг дэмжье. 

Зөвшөөрсөн

32


Татгалзсан 

 8


Бүгд


40


80.0 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын гаргасан, 15.Төслийн 3 дугаар зүйлийн 8 буюу 45.7 дахь хэсгийг дараах байдлаар өөрчлөн найруулах:

“45.7. Зэвсэгт хүчний нэгтгэл, анги, хил хамгаалах байгууллага болон хорих байгууллагын өөрийн хэрэгцээний ажлыг Зэвсэгт хүчний тухай хуулийн 4.3, Монгол Улсын Хилийн тухай хуулийн 33.1.1, 33.1.2, Шүүхийн шийдвэр гүйцэтгэх тухай хуулийн 120.5-д заасны дагуу гүйцэтгүүлэх нь үр ашигтай гэж захиалагч үзвэл төсвийн асуудал эрхэлсэн төрийн захиргааны төв байгууллагаас авсан зөвшөөрлийн үндсэн дээр энэ хуулийн 7.1.1-д заасан нээлттэй тендер шалгаруулалтын журмыг хэрэглэхгүй байж болно.” гэсэн саналыг дэмжье. 

Зөвшөөрсөн

27


Татгалзсан 

12


Бүгд


39


69.2 хувийн саналаар дэмжигдлээ. 

Уг саналын томъёололтой холбогдуулан Улсын Их Хурлын гишүүн Х.Жекей үг хэлж, Байнгын хорооны дарга, Улсын Их Хурлын гишүүн Д.Хаянхярваа тодруулж, тайлбар хийв. 

Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын гаргасан, 16.Төслийн 3 дугаар зүйлийн 9 буюу 48.1 дэх хэсгийг дараах байдлаар өөрчлөн найруулах:

“48.1.Захиалагч худалдан авах бараа, ажил, үйлчилгээний төлөвлөгөөний төслийг шаардлагатай бол техник, эдийн засгийн үндэслэлийн хамт дараа жилийн төсвийн төсөлтэй хамтад нь боловсруулж, харьяалах төсвийн ерөнхийлөн захирагчид хүргүүлнэ.“ гэсэн саналыг дэмжье. 

Зөвшөөрсөн

28


Татгалзсан 

11


Бүгд


39


71.8 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын гаргасан, 17.Төслийн 3 дугаар зүйлийн 13 буюу “Худалдан авах ажиллагааны мэргэжлийн байгууллагын эрх, үүрэг” гэсэн 53 дугаар зүйлийн гарчгийг “Худалдан авах ажиллагааны мэргэжлийн байгууллага, түүний чиг  үүрэг” гэж өөрчлөх саналыг дэмжье. 

Зөвшөөрсөн

33


Татгалзсан 

 8


Бүгд


41


80.5 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын гаргасан, 18.Төслийн 3 дугаар зүйлийн 13 буюу 53.1 дэх хэсгийг дараах байдлаар өөрчлөн найруулах:

“53.1.Худалдан авах ажиллагааны мэргэжлийн байгууллага нь энэ хуулиар эрх олгогдсон худалдан авах ажиллагааг зохион байгуулах, хэрэгжүүлэх үүрэг бүхий Засгийн газрын хэрэгжүүлэгч агентлаг байна.” гэсэн саналыг дэмжье. 

Зөвшөөрсөн

22


Татгалзсан 

19


Бүгд


41


53.7 хувийн саналаар дэмжигдлээ. 

Уг зарчмын зөрүүтэй саналын томъёололтой холбогдуулан Улсын Их Хурлын гишүүн Су.Батболд, Ж.Батсуурь, Ц.Баярсайхан нар үг хэлж, Сангийн сайд С.Баярцогт тайлбар хийв. 

Улсын Их Хурлын гишүүн Ц.Сэдванчиг, Д.Зоригт, Д.Дамба-Очир, Ч.Улаан, Д.Загджав нарын гаргасан, 19. Төслийн 3 дугаар зүйлийн 13 буюу 53 дугаар зүйлд дараах агуулгатай 53.2, 53.3, 53.4 гэсэн шинэ хэсэг нэмэх:

“53.2.Аймаг, нийслэл, дүүргийн Засаг даргын дэргэд улсын болон орон нутгийн төсвийн хөрөнгөөр санхүүжих бараа, ажил, үйлчилгээг худалдан авах ажиллагааг зохион байгуулах, хэрэгжүүлэх үүрэг бүхий нэгжтэй байна. Саяын ярьсан зүйл орж байна. 

53.3.Аймаг, нийслэлийн Засаг даргын дэргэдэх худалдан авах ажиллагааны нэгжийн даргыг тухайн аймаг, нийслэлийн Засаг дарга худалдан авах ажиллагааны мэргэжлийн байгууллагын даргатай, дүүргийн Засаг даргын дэргэдэх худалдан авах ажиллагааны нэгжийн даргыг дүүргийн Засаг дарга Нийслэлийн Засаг даргатай тус тус зөвшилцөн томилж, чөлөөлнө. 

53.4.Худалдан авах ажиллагааны мэргэжлийн байгууллагын болон нэгжийн дарга нь ял шийтгэлгүй, төрийн албанд 10-аас доошгүй жил, үүнээс худалдан авах ажиллагааны чиглэлээр 5-аас доошгүй жил ажилласан байна.” гэсэн саналын дэмжье. 

Зөвшөөрсөн

26


Татгалзсан 

15


Бүгд


41


63.4 хувийн саналаар дэмжигдлээ. 

Уг зарчмын зөрүүтэй саналын томъёололтой холбогдуулан Улсын Их Хурлын гишүүн Д.Одбаяр, А.Тлейхан, Г.Баярсайхан нар үг хэлж, Байнгын хорооны дарга, УИХ-ын гишүүн Д.Хаянхярваа, УИХ-ын гишүүн Ц.Сэдванчиг, Сангийн сайд С.Баярцогт нар тайлбар хийв.

Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын гаргасан, 20.Төслийн 3 дугаар зүйлийн 13 буюу 53.2 дахь хэсгийг дараах байдлаар өөрчлөн найруулж 53.5 дахь хэсэг болгох: 

“53.5.Худалдан авах ажиллагааны мэргэжлийн байгууллага нь энэ хуульд заасан захиалагчийн эрх, үүргээс гадна дараах чиг үүргийг хэрэгжүүлнэ:

53.5.1.худалдан авах ажиллагааны нэгжийн үйл ажиллагааг мэргэжил, арга зүйн удирдлагаар хангаж, үйл ажиллагаанд нь хяналт тавьж ажиллах:

53.5.2.худалдан авах ажиллагааны мэргэжлийн байгууллагын ажилтны ажиллах нөхцөл, нийгмийн баталгааг хангах ажлыг зохион байгуулах;

53.5.3.худалдан авах ажиллагааны талаарх хууль тогтоомжийн хэрэгжилтийг нэгтгэн дүгнэж, саналаа санхүү, төсвийн асуудал эрхэлсэн төрийн захиргааны төв байгууллагад хүргүүлэх;
53.5.4.худалдан авах ажиллагааны мэдээ, мэдээлэл, тендер шалгаруулалтын зар, үр дүнг нийтэд түгээх вэб хуудас хөтлөх, түүнд тендерийн урилга, бусад мэдээлэл тавих арга, хэлбэрийг тогтоох, боловсронгуй болгох;
53.5.5.захиалагч болон тендерт оролцогчдыг худалдан авах ажиллагааны мэргэжил, арга зүйн удирдлагаар хангах, тэдэнд сургалт зохион байгуулах;
53.5.6.худалдан авах ажиллагааны мэргэжлийн байгууллагын чадавхи, техник техонологи, программ хангамжийн хүчин чадлыг сайжруулах асуудлыг нэгдсэн бодлого, төлөвлөгөөтэй хэрэгжүүлэх;
53.5.7.энэ хуулийн 5.1.23-т заасан ерөнхий гэрээг байгуулах, хэрэгжүүлэх ажлыг зохион байгуулах;

53.5.8.худалдан авах ажиллагааны үйл ажиллагаатай холбоотой хуульд заасан бусад чиг үүрэг” гэсэн саналыг дэмжье. 

Зөвшөөрсөн

34


Татгалзсан 

 7


Бүгд


41


82.9 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын гаргасан, 21.Төслийн 3 дугаар зүйлийн 13 буюу 53.3 дахь хэсгийг дараах байдлаар өөрчлөн найруулж 53.6 дахь хэсэг болгох:

“53.6.Худалдан авах ажиллагааны мэргэжлийн байгууллагын худалдан авах ажиллагааг зохион байгуулах, хэрэгжүүлэх, гүйцэтгэлд хяналт тавих журмыг Засгийн газар батална.” гэсэн саналыг дэмжье. 

Зөвшөөрсөн

32


Татгалзсан 

 9


Бүгд


41


78.0 хувийн саналаар дэмжигдлээ. 

Улсын Их Хурлын гишүүн Л.Гантөмөр, О.Чулуунбат, Ч.Улаан нарын гаргасан, 22.Төслийн 3 дугаар зүйлийн 53.4 дэх хэсгийг дараах байдлаар өөрчлөн найруулж 53.7 дахь хэсэг болгох:

 “53.7.Худалдан авах ажиллагааны мэргэжлийн байгууллага нь өөрийн гүйцэтгэх ажлын тодорхой хэсгийг хувийн хэвшлийн болон мэргэжлийн төрийн бус байгууллагаар гүйцэтгүүлэх бөгөөд нийт зарлах тендерийн 20-иос доошгүй хувийг цахим худалдан авалтын хэлбэрээр зохион байгуулна.” гэсэн саналыг дэмжье. 

Зөвшөөрсөн

31


Татгалзсан 

10


Бүгд


41


75.6 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт нарын гаргасан, 23. Төслийн 6 дугаар зүйлийн “56 дугаар зүйл” гэснийг хасах саналыг дэмжье. 

Зөвшөөрсөн

29


Татгалзсан 

12


Бүгд


41


70.7 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт нарын гаргасан, 24. Хуулийн 56.1 дэх хэсгийг дараах байдлаар өөрчлөн найруулж, төслийн 3 дугаар зүйлд тусгах: 

“56.1.Гомдлыг энэ хуулийн 55.2-т заасан хугацаанд шийдвэрлээгүй, эсхүл гаргасан шийдвэрийг нь эс зөвшөөрвөл тендерт оролцогч нь шүүхэд гомдол гаргаж болно.” гэсэн саналыг дэмжье. 
Зөвшөөрсөн

27


Татгалзсан 

14


Бүгд


41


65.9 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт нарын гаргасан, 25. Хуулийн 52 дугаар зүйлд дараах агуулгатай 52.3 дахь хэсэг шинээр нэмэхээр төслийн 1 дүгээр зүйлд тусгах.

“52.3.хувийн хэвшлийн болон мэргэжлийн төрийн бус байгууллагыг энэ хуулийн 35-39 дүгээр зүйлд заасны дагуу сонгон шалгаруулж захиалагчийн үйл ажиллагаа, гэрээний биелэлт, чанарт явцын болон гүйцэтгэлийн хяналт, шинжилгээ, аудит хийлгэж болно.” гэсэн саналыг дэмжье. 

Зөвшөөрсөн

28


Татгалзсан 

13


Бүгд


41


68.3 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт нарын гаргасан, 26. Хуулийн 52 дугаар зүйлд дор дурдсан агуулгатай 52.1.15 дахь заалт нэмэхээр төслийн 1 дүгээр зүйлд тусгах:

“52.1.15.захиалагчийн үйл ажиллагаа, гэрээний биелэлт, чанарт явцын болон гүйцэтгэлийн хяналт, шинжилгээ, аудит хийх журмыг тогтоох.” гэсэн саналыг дэмжье. 

Зөвшөөрсөн

34


Татгалзсан 

 8


Бүгд


42


81.0 хувийн саналаар дэмжигдлээ. 



Улсын Их Хурлын гишүүн Ц.Сэдванчиг, Д.Зоригт нарын гаргасан, 27. Хуулийн 24.5 дахь хэсгийг дараах байдлаар өөрчлөн найруулж, төслийн 3 дугаар зүйлд тусгах:




“24.5.Тендер нээснээс хойш тухайн тендер шалгаруулалтыг 45 хоногт багтаан зохион байгуулж дуусгах бөгөөд уг хугацаанд тендер хүчинтэй байна.” гэсэн саналыг дэмжье. 

Зөвшөөрсөн

34


Татгалзсан 

 7


Бүгд


41


82.9 хувийн саналаар дэмжигдлээ. 



Улсын Их Хурлын гишүүн Ц.Сэдванчиг, Д.Зоригт нарын гаргасан, 28. Хуулийн 29.4 дэх хэсгийг дараах байдлаар өөрчлөн найруулж, төслийн 3 дугаар зүйлд тусгах:



“29.4.Захиалагчаас үл хамаарах шалтгаанаар тендер хүчинтэй байх хугацаанд багтааж гэрээ байгуулах боломжгүй болсон бол захиалагч санхүү, төсвийн асуудал эрхэлсэн төрийн захиргааны төв байгууллагад хүсэлт гарган, зөвшөөрөл авсны үндсэн дээр уг хугацааг нэг удаа 30 хоногоор сунгаж болно.” гэсэн саналыг дэмжье. 

Зөвшөөрсөн

33


Татгалзсан 

 7


Бүгд


40


82.5 хувийн саналаар дэмжигдлээ. 



Улсын Их Хурлын гишүүн Ц.Сэдванчиг, Д.Зоригт нарын гаргасан, 29. Хуулийн 29.5 дахь хэсгийг дараах байдлаар өөрчлөн найруулж, төслийн 3 дугаар зүйлд тусгах:



“29.5.Санхүү, төсвийн асуудал эрхэлсэн төрийн захиргааны төв байгууллага хүсэлтийг хүлээн авснаас хойш ажлын таван өдрийн дотор хянаж, захиалагчийн ирүүлсэн баримт бичиг, мэдээлэл болон бусад тодруулгад үндэслэн шийдвэрлэнэ.” гэсэн саналыг дэмжье. 

Зөвшөөрсөн

29


Татгалзсан 

12


Бүгд


41


70.7 хувийн саналаар дэмжигдлээ. 



Улсын Их Хурлын гишүүн Ц.Сэдванчиг, Д.Зоригт нарын гаргасан, 30. Хуулийн 47.8 дахь хэсгийг дараах байдлаар өөрчлөн найруулж, төслийн 3 дугаар зүйлд тусгах:

“47.8.Үнэлгээний хорооны зохион байгуулалт, үйл ажиллагаа, урамшууллыг санхүү, төсвийн асуудал эрхэлсэн Засгийн газрын гишүүний баталсан журмаар зохицуулна.” гэсэн саналыг дэмжье. 

Зөвшөөрсөн

22


Татгалзсан 

17


Бүгд


39


56.4 хувийн саналаар дэмжигдлээ. 

Улсын Их Хурлын гишүүн Ц.Сэдванчиг тайлбар хийв.



Улсын Их Хурлын гишүүн Ц.Сэдванчиг, Д.Зоригт нарын гаргасан, 31. Хуулийн 47.2.2 дахь заалтыг дараах байдлаар өөрчлөн найруулж, төслийн 3 дугаар зүйлд тусгах:

“47.2.2.тендерийг хянан үзэх, үнэлэх, үнэлгээний дүгнэлт гаргах, гэрээ байгуулах эрх олгох шийдвэрийг захиалагчид өгөх. Уг шийдвэрийг энэ хуулийн 46.2-т заасан захиалагчийг төлөөлөх эрх бүхий албан тушаалтан үндэслэлгүйгээр өөрчлөхийг хориглоно.” гэсэн саналыг дэмжье. 

Зөвшөөрсөн

30


Татгалзсан 

 9


Бүгд


39


76.9 хувийн саналаар дэмжигдлээ. 



Улсын Их Хурлын гишүүн С.Оюун, О.Чулуунбат нарын гаргасан, 32. Хуулийн 28.7 дахь хэсэгт дараах агуулгатай заалт нэмж, төслийн 1 дүгээр зүйлд тусгах:




“28.7.5.эм, эмнэлэгийн хэрэгсэл худалдан авахад чанар ба үнэлгээний харьцуулалтаар өндөр оноо бүхий тендерийг “хамгийн сайн” үнэлэгдсэн тендер гэж үзнэ.” гэсэн саналыг дэмжье. 

Зөвшөөрсөн

28


Татгалзсан 

11


Бүгд


39


71.8 хувийн саналаар дэмжигдлээ. 



Улсын Их Хурлын гишүүн Ц.Сэдванчиг, Д.Зоригт нарын гаргасан, 34. Төслийн 4 дүгээр зүйлийн “мөн зүйлийн 55.2-55.4 дэх хэсгийн  Өрсөлдөөний тухай хуульд заасан асуудлаар” гэснийг “Санхүү, төсвийн асуудал эрхэлсэн төрийн захиргааны төв байгууллага” гэж өөрчлөхөөр тусгах саналыг дэмжье. 

Зөвшөөрсөн

28


Татгалзсан 

11


Бүгд


39


71.8 хувийн саналаар дэмжигдлээ. 



Улсын Их Хурлын гишүүн Ц.Сэдванчиг, Д.Зоригт нарын гаргасан, 35. Хуулийн 57.1 дэх хэсэгт дор дурдсан агуулгатай заалт нэмж, төслийн 1 дүгээр зүйлд тусгах:




“57.1.22. энэ хуулийн 24.5, 29.4-т заасан хугацаанд захиалагчаас хамаарах шалтгаанаар гэрээ байгуулаагүй бол албан тушаалтныг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох;” гэсэн саналыг дэмжье. 

Зөвшөөрсөн

30


Татгалзсан 

 9


Бүгд


39


76.9 хувийн саналаар дэмжигдлээ. 



Улсын Их Хурлын гишүүн Ц.Сэдванчиг, Д.Зоригт нарын гаргасан, 36. Хуулийн 57.1 дэх хэсэгт дор дурдсан агуулгатай заалт нэмж, төслийн 1 дүгээр зүйлд тусгах:



 
“57.1.23. энэ хуулийн 47.2.2-т заасан үнэлгээний хорооны шийдвэрийг үндэслэлгүйгээр өөрчилсөн албан тушаалтныг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох.” гэсэн саналыг дэмжье. 

Зөвшөөрсөн

26


Татгалзсан 

13


Бүгд


39


66.7 хувийн саналаар дэмжигдлээ. 



Улсын Их Хурлын гишүүн Ц.Сэдванчиг, Д.Зоригт нарын гаргасан, 37. Хуулийн 57.1.9 дэх заалтыг дараах байдлаар өөрчлөн найруулж, төслийн 3 дугаар зүйлд тусгах:




“57.1.9.захиалагч тендер шалгаруулалтыг шударга бус явуулж, энэ хуулийн 29.1-ийг зөрчиж, “хамгийн сайн” үнэлэгдээгүй тендер ирүүлсэн оролцогчид гэрээ байгуулах эрх олгосон, 29.4-ийг зөрчиж гэрээний хугацааг сунгасан албан тушаалтныг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох;” гэсэн саналыг дэмжье. 



Уг зарчмын зөрүүтэй саналын томъёололтой холбогдуулан Улсын Их Хурлын гишүүн Ц.Батбаяр санал хэлж, Улсын Их Хурлын гишүүн Ц.Сэдванчиг, Сангийн сайд С.Баярцогт нар тайлбар хийв.

Зөвшөөрсөн

26


Татгалзсан 

13


Бүгд


39


66.7 хувийн саналаар дэмжигдлээ. 

Улсын Их Хурлын гишүүн Э.Бат-Үүл, П.Алтангэрэл, Я.Батсуурь, Л.Гантөмөр, Д.Дондог, Н.Энхболд нарын гаргасан, 38. Төслийн 1 зүйлийн 1 буюу 46.1.9 дэх заалтыг дараах байдлаар өөрчлөн найруулж, төслийн 1 дүгээр зүйлд тусгах:

“46.1.9.захиалагч гүйцэтгэгч компанийн товч танилцуулга, харилцах утас, гүйцэтгэж буй ажил, үйлчилгээний гэрээний үнийн дүн, санхүүжилтийн хуваарь, ажил эхлэх, дуусах хугацаа болон авто зам, инженерийн шугам сүлжээний хувьд дайран өнгөрөх маршрут зэргийг багтаасан мэдээллийн самбарыг төв суурин бүрт олон нийтэд үзэгдэхүйц газар уг ажил, үйлчилгээний баталгаат хугацааны туршид заавал байрлуулахыг шаардах.” гэсэн саналыг дэмжье. 

Зөвшөөрсөн

27


Татгалзсан 

12


Бүгд


39


69.2 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт нарын гаргасан, 39. Улсын Их Хурлын гишүүн Э.Бат-үүл, Д.Дондог нарын гишүүдийн өргөн мэдүүлсэн хуулийн төслийн 2 дугаар зүйлийг төслөөс хасах саналыг дэмжье. 

Зөвшөөрсөн

29


Татгалзсан 

10


Бүгд


39


74.4 хувийн саналаар дэмжигдлээ. 

Улсын Их Хурлын гишүүн С.Оюун, Ч.Улаан нарын гаргасан, 40. Бараа, ажил, үйлчилгээний стандарт, нийтээр дагаж мөрдөх норм, нормативыг шинэчлэн боловсруулах асуудлыг Засгийн газарт үүрэг болгосон Улсын Их Хурлын тогтоолыг дагалдуулж батлан гаргах гэсэн саналыг дэмжье. 

Зөвшөөрсөн

31


Татгалзсан 

 8


Бүгд


39


79.5 хувийн саналаар дэмжигдлээ. 

Төсвийн байнгын хороогоор дэмжигдээгүй зарчмын зөрүүтэй саналын томъёоллоор санал хураалт явуулав.  

Улсын Их Хурлын гишүүн Ц.Сэдванчиг, Д.Зоригт нарын гаргасан, 1. Төслийн 1 дүгээр зүйлийн 9 буюу 521.2 хэсэгт дараах агуулгатай дэд заалт нэмж тусгах: 

“Энэ хуулийн 30.1 дэх хэсэгт заасан үндэслэл байгаа эсэхийг хянаж, захиалагчид зөвшөөрөл олгох;” гэснийг дэмжих боломжгүйг дэмжье. 

Зөвшөөрсөн

34


Татгалзсан 

 5


Бүгд


39


87.2 хувийн саналаар дэмжигдлээ. 

Улсын Их Хурлын гишүүн Ц.Сэдванчиг, Д.Зоригт нарын гаргасан, 2. Дээрх өөрчлөлттэй холбогдуулан одоо хүчин төгөлдөр үйлчилж буй хуулийн 30.1 дэх хэсгийг дараах байдлаар өөрчлөн найруулж, төслийн 3 дугаар зүйлд нэмж тусгах: 

“30.1.Дараах тохиолдолд захиалагч бүх тендерээс татгалзах ба худалдан авах ажиллагааны улсын байцаагчийн зөвшөөрлийг авна.” гэснийг дэмжих боломжгүйг дэмжье. 
Зөвшөөрсөн

32


Татгалзсан 

 7


Бүгд


39


82.1 хувийн саналаар дэмжигдлээ. 

Улсын Их Хурлын гишүүн Д.Дамба-Очирын гаргасан, 3. Хуулийн 56.1 дэх хэсгийг “Гаргасан шийдвэрийг эс зөвшөөрсөн тохиолдолд тендерт оролцогч шүүхэд гомдол гаргахдаа барьцаа хөрөнгө тавих шаардлагатай.” гэж өөрчлөн найруулах саналыг дэмжих боломжгүйг дэмжье.

Зөвшөөрсөн

22


Татгалзсан 

17


Бүгд


39


56.4 хувийн саналаар дэмжигдлээ. 

Улсын Их Хурлын гишүүн Д.Дамба-Очир цөөнх болсон байна. 
Улсын Их Хурлын гишүүн Х.Баттулгын гаргасан, 4.Хуулийн 34.1.6 дахь заалтад “төмөр зам” гэж нэмэх саналыг дэмжих боломжгүйг дэмжье. 

Зөвшөөрсөн

31


Татгалзсан 

 8


Бүгд


39


79.5 хувийн саналаар дэмжигдлээ. 

Хуулийн төслүүдийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 16 цаг 40 минутад хэлэлцэж дуусав. 

Гурав. Монгол Улсын 2010 оны нэгдсэн төсвийн гүйцэтгэл батлах тухай Улсын Их Хурлын тогтоолын төсөл, Засгийн газрын 2010 оны жилийн эцсийн санхүүгийн тайлан /нэг дэх хэлэлцүүлэг/ 

Хэлэлцэж буй асуудалтай холбогдуулан Байгаль орчин, аялал жуулчлалын сайд Л.Гансүх, Хүнс, хөдөө аж ахуй, хөнгөн үйлдвэрийн сайд Т.Бадамжунай, Эрүүл мэндийн сайд С.Ламбаа, Батлан хамгаалахын дэд сайд С.Баасанхүү, Нийгмийн хамгаалал, хөдөлмөрийн яамны Төрийн нарийн бичгийн дарга У.Бямбасүрэн, Гадаад харилцааны яамны Төрийн нарийн бичгийн дарга Д.Цогтбаатар, Хууль зүй, дотоод хэргийн яамны Төрийн нарийн бичгийн дарга Г.Баясгалан, Монгол Улсын Ерөнхий аудитор Ч.Раднаа, Монгол Улсын Ерөнхий прокурорын орлогч Ч.Мөнхбат, Үндэсний статистикийн хорооны дарга С.Мэндсайхан, Төрийн өмчийн хорооны дэд дарга О.Эрдэнэбулган, Ерөнхий аудиторын орлогч Б.Батбаяр, Сангийн яамны Төрийн сангийн газрын дарга Х.Пүрэвсүрэн, Үндэсний аудитын газрын Санхүүгийн аудитын газрын захирал Ц.Батбаяр, тус газрын Гүйцэтгэлийн аудитын газрын захирал Д.Ганбилэг, Санхүүгийн аудитын газрын нэгдүгээр хэлтсийн дарга Л.Одгэрэл, Санхүүгийн аудитын газрын гуравдугаар хэлтсийн дарга А.Сүхбаатар, Гүйцэтгэлийн аудитын газрын орлогч дарга Х.Баярмаа, Төрийн өмчийн хорооны Төрийн өмчийн бүртгэл, хяналт, шалгалтын газрын дарга Б.Сүхбаатар, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Эрдэнэсүрэн, Төсвийн байнгын хорооны референт Ш.Чинбат нарын бүрэлдэхүүнтэй ажлын хэсэг байлцав. 


Тогтоолын төслийн талаарх төсөл санаачлагчийн илтгэлийг Сангийн сайд С.Баярцогт, аудитын дүгнэлтийг Монгол Улсын Ерөнхий аудитор Ч.Раднаа нар танилцуулав. 
Төсөл санаачлагчийн илтгэл болон аудитын дүгнэлттэй холбогдуулан УИХ-ын гишүүн Я.Батсуурь, Х.Баделхан, Д.Оюунхорол, З.Энхболд, Ц.Батбаяр, С.Оюун, Н.Ганбямба, О.Чулуунбат, Г.Баярсайхан, Д.Тэрбишдагва, Х.Жекей нарын асуусан асуултад Монгол Улсын Ерөнхий сайд С.Батболд, Монгол Улсын Ерөнхий аудитор Ч.Раднаа, Сангийн сайд С.Баярцогт, Эрүүл мэндийн сайд С.Ламбаа нар хариулж, тайлбар хийв. 

УИХ-ын гишүүн Н.Ганбямба санал хэлэв. 


Тогтоолын төслийг хоёр дахь хэлэлцүүлэгт бэлтгүүлэхээр Төсвийн байнгын хороонд шилжүүлэв. 

10.25-10.30 цагт Улсын Их Хурлын гишүүн Г.Баярсайханы урилгаар Нийслэлийн 5 дугаар сургуулийн 11 дүгээр ангийн сурагчид, 15.40-15.45 цагт Улсын Их Хурлын гишүүн Я.Батсуурийн урилгаар Говьсүмбэр аймгийн 6 дугаар цэцэрлэгийн багш нар, 16.50-16.55 цагт Улсын Их Хурлын гишүүн Ц.Батбаярын урилгаар Шавь цогцолборын багш нар УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав./ 

Хуралдаан 19 цаг 17 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА 




Ц.ШАРАВДОРЖ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ

ХӨТЛӨГЧ 







Б.НАРАНТУЯА

МОНГОЛ УЛСЫН ИХ ХУРЛЫН 2011 ОНЫ ХАВРЫН ЭЭЛЖИТ

ЧУУЛГАНЫ 2011 ОНЫ 6 ДУГААР САРЫН 02-НЫ ӨДӨР 

(ПҮРЭВ ГАРИГ)-ИЙН НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 21 минутад эхлэв.

Д.Дэмбэрэл: УИХ-ын 2011 оны хаврын ээлжит чуулганы 11 дүгээр сарын 06-ны өдрийн нэгдсэн хуралдааны ирц 52.6 хувьтай байна. Хуралдаан нээснийг мэдэгдье. 


Өнөөдрийн чуулганы хуралдаанд хэлэлцэх асуудлыг танилцуулъя. Хөдөө аж ахуйн гаралтай бараа, түхий эдийн биржийн тухай, Худалдаа аж үйлдвэрийн танхимын тухай хуульд нэмэлт, өөрчлөлт оруулах тухай хуулийн төслүүд, Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай УИХ-ын тогтоолын төсөл, эцсийн хэлэлцүүлэг, 


Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн нэгдсэн төсөл, Засгийн газраас болон УИХ-ын гишүүн Э.Бат-Үүлээс өргөн мэдүүлсэн төслүүд байгаа. Анхны хэлэлцүүлэг. 


Монгол Улсын 2010 оны нэгдсэн төсвийн гүйцэтгэл батлах тухай УИХ-ын тогтоолын төсөл, Засгийн газрын 2010 оны жилийн эцсийн тайлан, нэг дэх хэлэлцүүлэг, 


Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай УИХ-ын тогтоолын төсөл, эцсийн хэлэлцүүлэг, 


Ашигт малтмалын хуулийн тусгай зөвшөөрөл шинээр олгох тухай хуулийн төсөл, эцсийн хэлэлцүүлэг, 


Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт, өөрчлөлт оруулах тухай, Төрийн албаны тухай хуульд нэмэлт, өөрчлөлт оруулах тухай хуулийн төслүүд, Монгол Улсын Ерөнхийлөгчөөс өргөн мэдүүлсэн төсөл байгаа. 


Төрийн албаны тухай хуульд нэмэлт, өөрчлөлт оруулах тухай төсөл, Цалингийн хэмжээг тогтоох, итгэлцүүр батлах тухай тогтоолын төсөл байгаа. Хэлэлцэх эсэх. Эдгээр асуудлуудыг хэлэлцүүлэхээр бэлдлээ. Хэлэлцэх асуудалдаа оръё. 


Хөдөө аж ахуйн гаралтай бараа, түүхий эдийн биржийн тухай, Худалдаа аж үйлдвэрийн танхимын тухай хуульд нэмэлт, өөрчлөлт оруулах тухай хуулийн төслүүд, мөн Хөдөө аж ахуйн гаралтай бараа, түүхий эдийн биржийн хуулийг хэрэгжүүлэх зарим арга хэмжээний тухай УИХ-ын тогтоолын төслүүдийн эцсийн хэлэлцүүлгийг явуулъя. Эцсийн хэлэлцүүлэгт Байгаль орчин, хүнс, хөдөө аж ахуйн байнгын хороо бэлтгэж, дүгнэлт гаргасан байна. Танилцуулгыг Алтангэрэл дарга хийнэ. Индэрт урьж байна. 

П.Алтангэрэл: Улсын Их Хурлын дарга, эрхэм гишүүд ээ,
Хөдөө аж ахуйн гаралтай бараа, түүхий эдийн биржийн тухай, Худалдаа, аж үйлдвэрийн танхимын тухай хуульд нэмэлт оруулах тухай хуулийн болон “Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслүүдийн анхны хэлэлцүүлгийг Улсын Их Хурлын чуулганы 2011 оны 5 дугаар сарын 26-ны өдрийн хуралдаанаар хийж, төслүүдийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ. 
 
Тус байнгын хороо 2011 оны 5 дугаар сарын 31-ний өдрийн хуралдаанаараа дээрх төслүүдийг чуулганы нэгдсэн хуралдааны эцсийн хэлэлцүүлэгт бэлтгэж дараахь зүйлийг Та бүхэнд танилцуулж байна.
1. Төслүүдийн анхны хэлэлцүүлгийг чуулганы нэгдсэн хуралдаанаар хийх үед санал хураагдаж дэмжигдсэн 51 саналыг төсөлд бүрэн тусгасны дээр хууль тогтоомжийн техникийн шаардлагын дагуу нэр томъёог жигдэлж, зарим зүйл, заалтын дарааллыг өөрчиллөө. 
 
2. Улсын Их Хурлын чуулганы хуралдааны дэгийн тухай хуулийн 23.2.1-д заасны дагуу төслийн 5.2 дахь хэсэг болон 8 дугаар зүйлийг гүйцээн боловсруулах чиглэлийг нэгдсэн хуралдаанаас өгсний дагуу эдгээрийг өөрчлөн найруулж, Байнгын хорооны хуралдааны эцсийн хэлэлцүүлэгт санал хураалгасан болно.   
 
3. Улсын Их Хурлын чуулганы хуралдааны дэгийн тухай хуулийн 23.2.3-т “нэгдсэн хуралдааны анхны хэлэлцүүлгээр санал хурааж шийдвэрлэсэн боловч Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах шаардлагатай гэж үзсэн” заалтын дагуу Улсын Их Хурлын гишүүн Г.Батхүү, Э.Бат-Үүл нараас гаргасан төслийн 4.5, 4.12 дахь хэсгийг бүхэлд нь хасах, түүнчлэн 8.8 дахь хэсгээс “хөдөө аж ахуй, худалдааны асуудал эрхэлсэн төрийн захиргааны төв байгууллагад харьяалагдана” гэснийг хасах саналыг Байнгын хорооны хуралдаанд оролцсон гишүүдийн олонхи дэмжлээ. 
 
Төсөлд зохих нэмэлт, өөрчлөлтүүдийг тусгасан хувилбар болон зарчмын зөрүүтэй саналын томъёоллыг Та бүхэнд тараасан болно. 
 
Улсын Их Хурлын эрхэм гишүүд ээ,
 
Хөдөө аж ахуйн гаралтай бараа, түүхий эдийн биржийн тухай хуулийн болон дагалдах бусад хууль, Улсын Их Хурлын тогтоолын төслийг хэлэлцэн баталж өгөхийг Та бүхнээс хүсье. 
 
Анхаарал тавьсанд баярлалаа.


Д.Дэмбэрэл: Баярлалаа. Байнгын хорооны санал, дүгнэлтээс асуух асуулттай гишүүд байна уу? УИХ-ын чуулганы ажиллагаанд хэлэлцэж байгаа асуудлаар Т.Бадамжунай – Хүнс, хөдөө аж ахуй, хөнгөн үйлдвэрийн сайд, Л.Чой-Иш – мөн яамны Стратегийн төлөвлөлт, бодлогын газрын дарга нар оролцож байна. Д.Оюунхорол гишүүн асуултаа тавья. 


Д.Оюунхорол: Баярлалаа. Хөдөө аж ахуйн гаралтай бараа, түүхий эдийн биржийн тухай хуулийн хэлэлцэхийг бол ер нь хөдөөгийн ард түмэн их хүлээлттэй байгаа юм байна. Энэ хууль бол хөдөөгийн малчдын хувьд хууль гарахаар олон асуудал нь шийдвэрлэгдэх, малын түүхий эд, бүтээгдэхүүний үнэ өсөх, байх, эрсдэлд орохгүй байх, ер нь эдийн засгийн хувьд өөрсдөд нь нэлээн нэмэртэй болох байх гэсэн хүлээлт өндөртэй байна. Гэхдээ Засгийн газрын биржийн арилжаанд оролцогч тал нь ямар байх ёстой юм бэ гэж нэгд хуульд орж байгаа вэ? Засгийн газрын оролцоо яг энэ биржийн арилжаандаа яаж оролцох юм бэ? 


Хоёрт, байгууллага нь яг хариуцлагаа хэнтэй тооцдог байх юм бэ? Энэ байгууллага чинь. Хариуцлагаа. Хөдөөгийн ард түмэн бол нэг ийм зүйлийг яриад байна л даа. Жишээ нь, Монгол мал хөтөлбөрийг батлахдаа УИХ, Засгийн газар ер нь хөдөөгийн малчдын талаар баримтлах бодлого бол нэлээн боловсруулж, олон сайхан бичиг баримтууд гарч байна. Хүлээлт бол их байна. Харамсалтай нь үр дүн бас тодорхой хэмжээгээр гарахгүй байна гээд ийм зүйлийг яриад байгаа учраас яг энэ зүйлүүд дээр ямар зүйлүүдийг анхаарч байгаа вэ? 


Ер нь малчдын нэлээн хэсэг нь 33.8 хувь малын гаралтай бүтээгдэхүүнээ ченжүүдэд өгөөд байна. Энэ тогтолцоо чинь хэвээрээ байна. Энэ хүлээлтээс хэзээ салах юм бэ? 31.7 хувь нь өөрсдөө ямар нэг байдлаар арилжааны хэлбэрээр хүмүүст зарж борлуулж байна. Хөдөө аж ахуйн бүтээгдэхүүний үйлдвэрлэлийн үнэ асар их хэлбэлзэлтэй байгаад байна. Энийг яаж зохицуулж өгөх юм бэ? Энэ бол бидний амьжиргаа гээд. Өөрөөр хэлбэл, жилийн дөрвөн улиралд гадаа гандаж, хөдөө хөхөрч байгаа малчдын хөдөлмөрийн үнэлэмжийг дээшлүүлэх хамгийн хүлээлттэй байгаа зүйл нь энэ биржийн тухай хууль. Тийм учраас энэ хуулийг ер нь зарчмын хувьд дэмжиж байна. Тэгээд яг энэ саяын асуултад хариулж өгөөч ээ гэж хүсч байна. 


Д.Дэмбэрэл: П.Алтангэрэл дарга


П.Алтангэрэл: Биржийн арилжаанд Засгийн газар ямар байртай оролцох юм бэ гэсэн асуулт байна. Тэгэхээр энэ хууль анх орж ирэхдээ ер нь төрийн өмчийн үйлдвэрийн газар байхаар, бараг төр өөрөө хариуцаж зохион байгуулахаар ийм байдалтай орж ирсэн. Хэлэлцүүлгийн явцад ер нь төр өөрөө шууд оролцоод явах нь буруу юм байна. Зах зээлийн зарчмаасаа гажих юм байна. Тийм учраас ер нь Компанийн хууль руугаа нэлээн нийцүүлж хийж өгье. Өмчийн ямар ч хэлбэртэй байж болно. Төрийн өмч давамгайлсан ч байж болно. Хувийн хэвшлүүд ч энийг аваад явж болно гэсэн. зохион байгуулагдаж, үйл ажиллагаагаа явуулах хэлбэр нь чөлөөтэй байя гэдэг ийм байдлаар оруулж өгсөн байгаа. Ер нь Засгийн газар өөрөө энэ биржийг ямар ч байдлаар дэмжиж болно. Жишээ нь, төрийн байгууллагуудын хэрэгцээнд хэрэглэж байгаа цэцэрлэг, сургууль, цэргийн анги гэдэг юм уу, энэ газруудад хэрэглэгдэж байгаа хөдөө аж ахуйн бараа, бүтээгдэхүүн юуг заавал биржээс төр худалдаж авдаг байх гэдэг юм уу, дам эдийн засгийн хөшүүргээр энэ биржийг дэмжих боломжтой гэсэн янз бүрийн хувилбараар яригдсан. 


 Хоёр дахь асуулт дээр хариуцлагыг хэнтэй тооцох юм бэ, хэн хүлээх юм бэ гэж. Энэ бол өөрөө ерөөсөө Компанийн тухай хууль дээр тулгуурлагдаж явж байгаа учраас тэр хуульд яаж ямар өмчийн хэлбэрээр заагдсан байна, хувийн байна уу, компанийн хэлбэрээр зохион байгуулагдсан байна уу, тэр хуулиуддаа хариуцлагыг яаж тооцохоор тусгасан байна тэр хуулийнхаа дагуу хариуцлага нь тооцогдоод явна. 

Ченжүүдээс салах гээд нэг юм яриад байгаа. Энэ хуулийн хэрэгжих хугацааг бид нар бас жаахан тавьж өгөөд байгаа. Хэдий хэрэгжих юм гэж хүмүүс, ер нь тийм байна лээ. Хөдөөгийн малчид бол одоо бушуухан хууль батлаад хэрэгжээд, их сайхан болоод явчих юм шиг бас ойлгоод байх шиг байгаа юм. Гэхдээ энэ хууль хэрэгжинэ гэдэг энэ өөрөө урьд нь байгаагүй салбар. Цоо шинээр бий болж байгаа салбар учраас бэлтгэлийг нэлээн их хангах шаардлагатай байгаа учраас хуулийн хэрэгжих хугацааг бол 12 оны 01 сарын 01-нээс гэж тавьж өгч байгаа. Энэ хугацаанд бол одоо сая малчдын тавиад байгаа, сая Оюунхорол гишүүний яриад байгаа зүйлүүдийг энэ хууль гарсны дагуу Засгийн газар, холбогдох яамд тодорхой тодорхой журмуудыг боловсруулах ёстой. Тэр журам дээр нэлээн тодорхой зохицуулалтууд хийгдэж өгнө. 

Д.Дэмбэрэл: Баярлалаа. Х.Жекей гишүүн асуултаа тавья. 

Х.Жекей: Баярлалаа. Би энэ хэд хэдэн удаагийн Засгийн газрын мөрийн хөтөлбөрт суугаад хөдөө аж ахуйн гаралтай бараа, түүхий эдийн биржийн тухай асуудал хэлэлцээд явж байгааг дэмжиж байгаа. Нэг асуудал байна. Асуулт. Энэ хөдөө аж ахуйн салбарт ажиллаж байгаа малчдад бол их өгөөжтэй тал руугаа тийм юм байгаа. Энэ хуулийн ерөнхий концепцийг харахад. 

Дээр нь сая Оюунхорол гишүүн бас дурдаад өнгөрлөө. Бид орон нутагтаа очоод ажиллахад энэ хөдөө аж ахуйн түүхий эд худалдан авдаг ченжүүдтэй бас уулзлаа. Ченжүүдээс санал гарч байна л даа. Энэ биржийн хууль гарснаар бид ажилгүй болчих юм биш биз дээ? Тодорхой хэмжээний бас ажил, үйлчилгээ явуулаад, сүүлийн зах зээлийн хамаргааны 20-иод жилийн дотор малчдын түүхий эдийг дамжуулан борлуулах үүргийг бас нэлээн гүйцэтгэж ирсэн улс л даа. Тэгэхээр энэ улсуудын тэр ажил, үйлчилгээ явуулах тэр эрх нь хязгаарлалттай болж, эсхүл хүндрэл үүсэж, цаашид энэ хууль гарснаар тодорхой хэмжээгээр хохиролтой тал руугаа орох юм биш биз дээ гэсэн болгоомжлол байгаа юм байна лээ. Тэгэхээр энэ талаар зохицуулсан заалт юу гэж гарсан юм бэ? Жишээ нь, 3.1.4 анхны өргөн баригдсанаар. 3.1.5 дээр тодорхой заасан байгаа л даа. Энийг нэлээн тодруулаад тэр нөхдийн бас эрх ашгийг хамгаалах тал руугаа заалт орсон болов уу, үгүй юу? Яагаад гэвэл ажилгүйчүүдийн дотор өөрсдийнхөө тэр ажил, үйлчилгээгээр амьдралаа авч явж байгаа улсууд бол тэр ченжүүд байгаа л даа. Тэд нарын эрх ашгийг бас адилхан хамгаалах зайлшгүй шаардлага байх шиг байгаа юм. Нэгд. Ийм учраас энэ талаар нэг асуулт. Дорвитой хариулт өгөөч ээ. 

Хоёрт, бид хөдөө аж ахуйн салбарт нэлээн арга хэмжээ авч байна л даа. УИХ-аас. Өнгөрсөн сар долоо хоног тэр хөдөө аж ахуйн түүхий эдэд нэг мөнгө төгрөг бонд гаргах асуудлыг нэлээн шийдээд явж байгаа. Гэтэл тэр хөдөө орон нутагт байгаа улсууд ярихдаа тэр шийдвэр дуулдсанаас хойш түүхий эдийн үнэ буураад эхэллээ. Тийм учраас энэ бодлого чинь зөв үү, үгүй юу гэж асуугаад байна. Энэ асуулт ер нь яг ямархуу байна аа? Улс орны хэмжээгээр. Тэр бодлого яригдсанаас хойш ийм хүндрэл бий болсон уу, үгүй юу гэдгийг. 

Гуравт, энэ хуулийн өргөн баригдсан тэр Компанийн тухай хуульд нэмэлт, өөрчлөлт оруулах тухай асуудлыг буцааж байгаа юм байна. Ямар учраас буцааж байгаа юм бэ? Хууль өргөн баригдахдаа мэдээж цогцоор нь асуудлыг шийдье гэж орсон байх гэж ойлгож байна. Тийм учраас энэ гурав дахь асуулт тэо Компанийн тухай хуульд нэмэлт, өөрчлөлт оруулж байгаа тэр хуулийн төслийг буцаах тухай тогтоол орж ирсэн байна. Хуулийн төслийг буцаах тухай. Энийг Байнгын хороон дээр юу гэж үзсэн юм бэ? Баярлалаа. 

Д.Дэмбэрэл: П.Алтангэрэл дарга хариулъя. Туркийн нэрэмжит 5 дугаар сургуулийн 11 дүгээр ангийн сурагчид УИХ-ын гишүүн Г.Баярсайханы урилгаар чуулганы ажиллагаатай танилцаж байна. Сурагчдад сурлагын өндөр амжилт хүсье. 

П.Алтангэрэл: Тэгэхээр нэгдүгээр асуулт бол тэр ченжийн тухай асуудал байна. Тэгэхээр энэ хууль яригдаж байх явцад ченжүүдийн асуудал их анхаарал татсан гол асуудал байсан юм. Энэ хүмүүс одоо ямар байдалтай байх юм, цаашид яах юм гэх мэт нэлээн их яригдсан. Ер нь зүгээр энэ биржийн тухай хууль гарч энэ зохион байгуулалтад ороогүй байгаа энэ нөхцөлд энэ сайн, муу хэлэгдэн энэ хөдөө аж ахуйн гаралтай бараа бүтээгдэхүүнийг зах зээлд борлуулах малчдын гар дээрээс татаж авах асуудлыг бол ченжүүд хийж байсан л даа. Энэ дээр алдаатай, оноотой юмнууд зөндөө байсан. Гэхдээ энэ хууль дотор яг ченжийг бол тэгнэ гээд заалт болгоод тусгах боломж бол байхгүй. Зүгээр цаашид энэ хуулийг хэрэгжүүлэх явцад бид нарын хууль хэлэлцэж байх үед ярьж байсан бодлого бол ерөөсөө энэ бирж байгуулагдаад, брокерууд бий болоод, малчид хоршоолоод, тэд нарын түүхий эдийг бэлтгээд хоршоонд нэгтгээд ялгаад, савлаад ангилаад, агуулах сав руу оруулдаг барьдаг гээд энэ ажиллагаан дээрээ бол брокер, жишээ нь, хөдөө, сумдад бий болох брокерууд ч байдаг, аймагт бий болох брокерууд энэ ченжүүд дээрээ нэлээн түшиглэе. 

Харин тийм. Тэгээд энэ хуулийг хэрэгжүүлэх 01 сарын 01 хүртэлх хугацаанд энд УИХ-ын тогтоол дотор зааж өгч байгаа нэг гол заалт бол боловсон хүчнээ бэлдэнэ гэсэн заалт байгаа. Тэгэхээр энэ дээр одоо энэ ченжүүдээ жинхэнэ орчин үеийн хэлбэрээр биржийн арилжаанд оролцдог, брокер хэлбэрээр бэлтгээд, цаашид энэ хүмүүсийнхээ туршлагыг ашиглаад явар боломжтой гэж үзэж байгаа. Ийм бодлого ч явах байх гэж бодож байгаа. 

Хоёр дахь асуулт дээр тэр бараа түүхий эдийн үнэ унаад байгаа тухай асуудал байна. Тэрийг Т.Бадамжунай сайд хариулаарай. 

Гуравт, тэр Компанийн тухай хуулийг буцаасан байна гэж ярьж байна. Тэгэхээр энэ УИХ-ын тогтоолын төсөл дотор энэ хууль өөрөө гарсан өдрөөсөө хэрэгжихгүй. 12 оны 01 сарын 01-нээс хэрэгжинэ. Тэр хугацаанд энэ хуультай холбогдсон өөрчлөлт оруулах хуулиудаа боловсруулаад, Засгийн газар боловсруулаад, өргөн барь гэсэн ийм заалт орсон байгаа. Тэр дотор энэ Компанийн тухай хуульд өөрчлөлт оруулах тухай хууль хэлэлцэгдэж орж ирнэ. 

Х.Жекей: Би тэр нэгдүгээр асуултаа дахиад жаахан тодруулах гээд байна. Юу гэхээр тэр ченжүүд гэсэн үндсэндээ албан бус байдлаар тогтсон ажлын байр. Тэгэхээр энэ улсуудын үйл ажиллагаанд сүүлийн 20-иод жил энийг чинь зохицуулж ирсэн тийм юм байгаа. Үндсэндээ ченжийн тогтолцоогоор албан бус тогтолцоогоор түүхий эд худалдан авагдаад тэгээд тодорхой шат дамжлагуудыг дамжаад явж байсан. Тэгэхээр гэнэт энэ хууль гарснаар тэр нөхдүүдийн асуудал нь хөндөгдөөд тэгээд хүнд байдал бий болж, тэр нөхөд нэлээн янз бүрийн шахалт, хавчлага гэх юм уу даа, тэр ажлын байраа алдах нөхцөл бүрдэх үү, үгүй юу гэж асуугаад байгаа шүү дээ. Бид одоо орон нутагт ажиллаж байхад ерөөсөө тэр түүхий эдийн зах зээл дээр ажиллаж байгаа улсууд энийг нэлээн ширүүн тавьж байлаа. Ажлын байр нэмэгдээгүй шахуу юм яриад байгаа. Ажлын байр нэмэгдэж байгаа. Жилд 50-иад мянган ажлын байр нэмэгдэж байгаа. 

Д.Дэмбэрэл: Ажлын хэсгийн ахлагч Д.Балдан-Очир хариулъя. 

Д.Балдан-Очир: Тэгэхээр бирж байгуулагдснаар хэд хэдэн чухал асуудлыг шийдэх юм. Нэгд, түүхий эдийн хамгийн өндөр үнийг тогтоох, үнэ ил тод байх асуудлыг шийдэж байгаа. Аль ч малчин хүн өөрийнхөө ноос, ноолуурыг хэдэн төгрөгөөр хамгийн эцсийн худалдан авагчид зарснаа мэднэ. Энэ бол нэг том ач холбогдол. Бирж байгуулахын хоёр дахь том ач холбогдол бол МУ-ын 329 суманд мал аж ахуйн гаралтай түүхий эд бэлтгэлийн анхан шатны нэгж, тогтолцоо улсын хэмжээнд бий болох юм. Гурав дахь  гол ач холбогдол бол улсын хэмжээнд 329 сумын хэмжээнд нийлж бэлтгэгдсэн мал аж ахуйн гаралтай түүхий эдийн зах зээлд борлуулах иж бүрэн тогтолцоо бий болох юм. Ийм гурван том ач холбогдолтой бөгөөд тэгэхээр энд сүүлийн 20 жил малчдын гар дээрээс түүхий эдийг нь авч зах зээлд нийлүүлж байсан энэ ченж гэдэг хүмүүс бол энэ биржийн хууль бий болсноор харин аль ч хувилбараар өөрийнхөө үйл ажиллагааг цааш нь орчин үеийн хөдөө аж ахуйн зах зээлд оролцох үүд хаалгыг нь бүрэн нээж байгаа. Тэр сумдад байгуулагдах хоршоог бүр удирдаад, бүр малчдаа элсүүлээд, хамгийн том хоршоо болоод нутаг нугаа мэддэг, түүхий эдээ мэддэг, ингээд цаашаа явах нэг ийм үүд хаалга хууль, эрх зүйн хувьд нээлттэй. 

Хоёрт, аймгуудад бас биржийн баталгаат агуулахууд гэж бий болно. Сумдад бэлтгэгдсэн тэр стандартын дагуу бэлтгэгдсэн түүхий эдүүд бол цуглаад биржийн баталгаат агуулах, биржийн тэр чанар байдлыг нь алдагдуулахгүйгээр түүхий эдийг хадгалаад, нөгөө биржийн дуудлага худалдаа болоход дамжуулж өгдөг ийм бүхэл бүтэн сүлжээ бий болох юм. Хуучнаар аймгийн төвүүд дээр худалдаа бэлтгэлийн юу гэж байсан. Түүн шиг. 

Гуравт, ченжүүд маань ажиллах боломж нь гэхээр брокерын эрх аваад дуудлага худалдаанд нөгөө үндэсний үйлдвэрүүдийг ч өмнө нь ч түүхий эдээрээ хангаж ирсэн. Тэгэхээр зэрэг бүр тийм суудлын эрх аваад, нөгөө биржийнхээ дагуу сургалтандаа хамрагдаад, ингээд гадаад, дотоодын худалдан авагч нарын өмнөөс биржийн үйл ажиллагаанд зуучлагчаар орох ийм эрхийг нээх юм. Манай Хөдөө аж ахуйн яамны нөхдүүд маань өнгөрсөн жилээс эхлээд ерөнхийдөө зугуйхан энэ бүх 21 аймаг, 329 суманд байгаа ченжүүд ямархуу материаллаг баазтай, склад савтай байна, хөрөнгө мөнгөтэй байна гээд судалгаа гаргасан. Энэ хэдийгээ бас бэлтгэх ийм ажил хийгдэх юм. 

Тэр 300 тэрбум төгрөгийн бонд гаргахтай холбогдож, зах зээл дээр түүхий эдийн үнэ унах хандлага гарч байна гэж. Энийг үгүйсгэх арга байхгүй бөгөөд хариг ч удахгүй энэ биржийн хууль батлагдснаар гадна, дотны ямар нэгэн худалдан авагч түүхий эдийг авдаг этгээдүүд, зуучлагч нөхөд бэлэн мөнгөөр орон нутагт тоглолт хийж, бүхэл бүтэн улс үндэстний гол эдийн засгийн бааз болсон мал аж ахуйн түүхий эдийн үеэр тоглодог энэ биржийн хууль бий болоод тогтолцоог бий болохоор яг одоо энэ дуртай үедээ үнийг хаврын эхэнд ноолуур дөнгөж гарахад айхтар үнэ өсгөөд, ил ноолуур самналт ид явагдаад, малчдын гар дээр ихээхэн хэмжээний ноолуур бий болохоор зохиомлоор унагадаг энэ гадна, дотны. 

Д.Дэмбэрэл:  Байнгын хорооны дарга нэмээд хариулъя. 

П.Алтангэрэл: Тэр ченжийн асуудал дээр ер нь тодорхой хариуллаа. Ерөөсөө яг эцсийн байдлаар хэлэхэд энэ ченжүүд чинь одоо гудамжинд үйл ажиллагаа явуулаад, малчны хотонд очиж өөрсдөө биеэр үйл ажиллагаа явуулаад, ийм байдлыг нь сургалтад хамруулаад, буцаагаад жинхэнэ соёлтой биржийн харилцаанд оролцдог ийм брокер болгож хувиргана гэж бид нар ойлгож байгаа. Ингэж л мэргэшсэн хүмүүс болгож хувиргана. Түүнээс тэр ченжүүдийг ажилгүй болгоод гудамжинд гаргах гээд байгаа ойлголт бол ерөөсөө байхгүй. Т.Бадамжунай сайд хоёрдугаар асуултад нэмж хариулах юм байгаа юу? 

Т.Бадамжунай: Баярлалаа. Сая ченжийн талаар бол сая ажлын хэсгийн хоёр гишүүн нэлээн тодорхой тайлбарлалаа. Санаа зовж байгаа зүйл нь ченж гэдэг нөхөд сүүлд нь юу ч биш байдлаар үлдэхвий гэсэн ийм болгоомжлолыг гишүүн асуугаад байна. Тэгэхээр бид нар бүх ченжүүдтэй уулзсан. Харилцан уулзалтууд зохион байгуулсан. Ченжүүд бас өөрсдөө энэ хуулийн бэлтгэл нэлээн өөрсдийгөө бэлдэж, төрийн болон төрийн бус байгууллага, нөхөрлөл, хамтлаг бас байгуулсан байгаа. Сая Балдан-Очир гишүүний хэлдгээр диллерүүд болох бололцоотой. Бусад хэлбэрээр энэ биржийн хуулийг хэрэгжүүлэх гол бэлтгэгдсэн хүмүүс болох бололцоотой юм. Ер нь ченжийг бид нар тухайн үедээ тодорхой үүргээ нийгмийн өмнө биелүүлсэн хүмүүс гэдэг талаас нь хүндэлж, үнэлж үздэг. Цаашид ч тийм байх болно гэдгийг нэмж хэлмээр байна. Түүхий эдийн үнэ уналтын талаар одоогоор тодорхой тийм юу байхгүй байгаа. Ер нь болгоомжлол байна гэдгийг анхааралдаа авъя. 

Д.Дэмбэрэл: Баярлалаа. Б.Батбаяр гишүүн 

Б.Батбаяр: Ийм байна аа. Би байна шүү дээ. Биржийн энэ хуулийг дэмжиж байгаа юм. Энэ бас нэг ядаж түүхий эдээ худалдаалахад дэг журамд орох тийм нөхцөл бүрдэх юм уу гэсэн ийм бодол байна. Гэхдээ нэг зүйл дээр их эргэлзэж байгаа. Энэ бирж чинь ер нь тэгээд түүхий эдээ хэнд худалдах юм бэ? Дотоодод худалдах юм уу, гадаадад худалдах юм уу? Дотоодын үйлдвэрлэгч нар жишээ нь, худалдаж авах тийм давуу эрх, биржээс худалдаж авах, гадаадынхнаас илүү тийм давуу эрх байна уу, үгүй юу гэдэг асуудлыг би Байнгын хорооноос асуумаар байна. 

Би юу гэж хэлэх гээд байна гэхээр ийм байгаа юм л даа. Ерөөсөө энэ аж үйлдвэрлэлийн бодлого, ялангуяа малын гаралтай түүхий эдийг боловсруулахад тавигдаж байгаа аж үйлдвэрийн бодлого гэж ер нь ямар юм байна аа? Би ерөөсөө дуулаагүй юм байна. Би баахан лоозон л сонссон. Энд тэндгүй жил бүхэн зарладаг. Аж үйлдвэрлэлийг дэмжинэ. Жижиг, дунд үйлдвэрлэлийг дэмжинэ. Ажлын байрыг шинээр бий болгоно. Тэгээд ямар үр дүн гарсан бүү мэд. Түүнээс яг хийгээд авсан юм бол би ерөөсөө харахгүй байгаа. Энэ ерөөсөө сонин байгаа юм л даа. 

Тэгэхээр юу гэх гээд байна гэхээр энэ тухайлбал, ийм байгаа. Түүхий эдээ бид нар гадаадад ямар ч татваргүй гаргаж байгаа. Малчдаа бодоод байна л гээд байгаа. Би ганцхан ноолууран дээр ярья л даа. Ноолуур бол 0 /нойл/ татвартай. Өмнөд хөршийн үйлдвэрлэгч нар худалдаж авахад ерөөсөө 0 /нойл/ татвар. Тэнд экспортын татвар байхгүй. Монголд үйлдвэрлэхгүй учраас НӨТ байхгүй. Хятадад үйлдвэрлэж байгаа учраас ашгийн татвар байхгүй. Ямар ч татвар байхгүй. Монголд үйлдвэрлэгч нар ямар татвартай гээч? НӨТ 15 хувь, ашгийн татвар гаргасан ашгаасаа төлнө. Дээр нь уул уурхайн түүхий эдээ роялти бас юу юу ч билээ? Өчнөөн татвар байгаа байхгүй юу. Тэгээд ийм өрсөлдөөн гэж байж болох уу? Яг ийм өрсөлдөөн дунд Монголд аж үйлдвэр хөгжиж, ажлын байр шинээр бий болох тийм нөхцөл бүрдэх үү, үгүй юу? Энийг ер нь яаж өөрчилье гэж бодож байгаа юм бэ? Ийм нэг асуудал байна. 

Тэгэхээр бид нар байна шүү дээ. Би ганцхан жишээ дурдъя гэж бодож байна. 2008 оны намар бид нар малчдаа бодож байна гэдэг нэрийн дор 30.5 тэрбум төгрөгийг малчдад олгосон. Энэ ямар мөнгө байсан гээч? Тэр үед нэг килограмм ноолууранд 4000 төгрөгийн татвартай байсан гэж үзээд хятадын үйлдвэрлэгч нарын өмнөөс экспортын татварыг нь малчдад төрийн мөнгөөр, төсвийн мөнгөөр төлсөн байхгүй юу. Энэ чинь Монголын төрийн мөнгө юм уу, Хятадын үйлдвэрлэгч нарын мөнгө юм уу? Ингэвэл яаж энэ үйлдвэр чинь явах юм бэ гэдгийг би асуугаад байгаа юм. Та нар энэ аж үйлдвэрлэлээ юугаар дэмжих гээд байгаа юм бэ? За, яах вэ. Бид нар өмнөд хөршөө болохоор татваргүй, үнэ хямд, чанартай, сайн түүхий эдээр дэмждэг юм байж. Монголын үйлдвэрлэгч нараа болохоор татвар тавиад, дааж давшгүй 30 хувийн татвар тавиад Монголд үйлдвэрлэвэл. Тэгээд дээр нь ямар ч бид нар тусламж үзүүлэхгүй байгаа шүү дээ. Зарим нь ямар нэгэн тусламж үзүүлнэ л гээд байгаа юм. Яаж үзүүлэх юм гэхээр мэдэхгүй байгаа юм. Сайхан сэтгэлээрээ дэмжинэ гээд байна лээ. Ингэж болдог юм уу? Монголд үйлдвэрлэвэл 30 хувийн татвартай, Хятадад үйлдвэрлэвэл нэг хувийн татваргүй ийм хоёр үйлдвэрлэлийг та нар өрсөлдүүлээд ажлын байрыг шинээр бий болгоно. Үндэсний үйлдвэрийг хөгжүүлнэ гэж яриад үз дээ. 

Д.Дэмбэрэл: П.Алтангэрэл 

П.Алтангэрэл: Тэгэхээр энэ биржийн тухай хууль бол зүгээр экспорт, импортыг дэмжих, эс дэмжих тухай ч юм уу, эсхүл гадаад, дотоодын үйлдвэрлэлийг дэмжих, эс дэмжих тухай хууль биш л дээ. Энэ бараа, бүтээгдэхүүнийг яаж нэгдсэн зохион байгуулалтад оруулж, яаж стандарт хангуулж, яаж үнэ хүргэж арилжаалах вэ гэдэг энийг зохицуулах тухай хууль. Энэ хуульд бол яах вэ, экспортод гаргах хөдөө аж ахуйн бараа, бүтээгдэхүүний жагсаалт гээд тухай тухайн үед нь журмаар зохицуулаад явах юмнууд бол бий. 

Д.Дэмбэрэл: Б.Батбаяр гишүүн тодруулъя. 

Б.Батбаяр: Тэгэхээр ийм байна. Би ингэж асуугаад байгаа. Энэ биржийн хуульд чинь дотоодын үйлдвэрлэгч нартаа дэмжлэг үзүүлэх, худалдаалах тийм ямар дэвшилттэй арга байгаа юм бэ? Ямар дэвшилттэй заалт орсон юм бэ гэдгийг асуугаад байгаа юм. Үндэсний үйлдвэрлэгч нартаа. Үндэсний үйлдвэрлэгч нь түүхий эдгүй байгаа учраас би энийг яриад байгаа. Үндэсний үйлдвэрлэл чинь хөгжихгүй. Энэ дээр ямар арга хэмжээ авах юм бэ? Биржээр худалдаалахад гадаад, дотоод хамаагүй худалдаалах юм уу? Эсхүл дотоодын үйлдвэрлэгч нартаа эхэлж худалдаалаад, илүү гарсныг гадаадад худалдах тийм нөхцөл байдал энэ хуулиар чинь байгаа юм уу, үгүй юу гэдгийг би асуугаад байгаа юм. 

П.Алтангэрэл: Биржийн ерөнхий зохицуулалт нь яг энэ Батбаяр гишүүний яриад байгаа асуудлыг зохицуулдаг хууль биш юм аа. Үндэсний үйлдвэрлэлийг дэмжих тухай асуудлыг бол өөр бодлогоор, өөр хуулиар дэмжих ийм асуудал яригдана. Тийм. 

Д.Дэмбэрэл: Д.Балдан-Очир гишүүн

Д.Балдан-Очир: ер нь олон улсын түгээмэл стандарт жишиг гэж байна л даа. Хөдөө аж ахуйн гаралтай бараа, түүхий эдийн бирж ер нь ямар зорилготой юм гэж. Тэр бирж дээр л ерөөсөө хөдөө аж ахуйн гаралтай бараа, түүхий эдийг аль болох үнэ хүргэж зардаг, хамгийн өндөр үнэ хэлсэн тэр худалдан авагч худалдан авдаг энэ зарчмыг үндсэндээ бирж гэж байгаа юм л даа. Гэхдээ дотоодынхоо үндэсний үйлдвэрлэлийг хэрхэн яаж хамгаалах вэ гэдэг нь өнөөдөр мөн цуг хэлэлцэх гэж байгаа манай Эдийн засгийн байнгын хороогоор эцсийн хэлэлцүүлгээ хийсэн тэр үндэсний үйлдвэрлэлийг дэмжих гэж байгаа урт хугацаатай, хөнгөлөлттэй зээлээр, татвараар, ийм санхүү, татварын бусад механизмуудаар дамжуулан өөрийнхөө үндэсний үйлдвэрийг илүү арай өндөр үнээр худалдаж авах боломжийг хангах юм л даа. 

Нөгөө талаасаа тив дэлхий алгасаж ирж байгаа худалдан авагч дэлхий дээр ноолуурын үнэ бол хатуу тогтсон байгаа. Тэгэхээр тэр хол газрыг туулж ирж өндөр үнэ хэлж худалдан авагч ноолуурыг авч чадах уу, хажууд нь үйлдвэр нь байж байгаа, эх орондоо байж байгаа, элдэв чөдөр тушаа, тээвэр, зуучийн зардалгүйгээр худалдан авах гэж байгаа үндэсний үйлдвэр арай илүү үнэ ханш бирж дээрээс бараа, түүхий эдийг авч чадах уу гэдэг бол эдийн засгийн нарийн тооцоо хийхэд бол үндэсний үйлдвэрлэгч нар арай илүү давуу нөхцөл байдал үүсгэж, өөртөө ашигтайгаар биржийн худалдаанд оролцох ийм боломж нь бүрэн байгаа юм. Цаашид мэдээж үргэлжлүүлээд энэ орон нутгуудад, бүс нутагт, Батбаяр гишүүн хэлээд байна. Тэр үйлдвэржүүлэх бодлого гэж байна уу гэж. 2009 онд МУ-ын Засгийн газар үйлдвэржүүлэх хөтөлбөр гээд тун сүрхий сайн хөтөлбөрийг 2016 оныг хүртэл баталсан юм байна. 

Манай гишүүдийн энэ биржийн хуулийг хэлэлцэх эсэхийг ярьж байх үед яригдаад байсан нөгөө 300 тэрбум бондын тогтоолыг ярьж байх үед яригдаж байсан их эгзэгтэй олон асуудлыг шийдсэн. Тийм оновчтойгоор аж үйлдвэрийн МУ-ыг бүхэлд нь аж үйлдвэржүүлэх ийм газрын зураг бий болгосон ийм хөтөлбөртэй учраас ерөнхийдөө биржийн хууль, тэгээд тэр гарах гэж байгаа үндэсний үйлдвэрийг дэмжих гэж байгаа энэ 300 тэрбум төгрөгийн бонд бол бүхэлдээ МУ-ын нийт нутаг дэвсгэр дээрх үйлдвэрлэх хүчин, ажлын байрыг зөв зохистой харсан байдлаар энэ бодлого явах бүх нөхцөл бүрдсэн юм байна гэж хэлэх гэсэн юм. Харин цаашид алслагдсан бүс нутгийн хүн ам, аж ахуйн нэгжийн ашгийн болон нэмэгдсэн өртгийн татвар гээд алс бүс нутагт байгаа зардал өндөр байдаг аж ахуйн нэгжүүдийгээ мөн төрийн татварын бодлогоор зохицуулах нь яг таны ярьж байгаа юмтай уялдана гэж би бодож байгаа. 

Д.Дэмбэрэл: Одоо дахин болохгүй ээ. Та түрүүн асуусан шүү дээ. Одоо тэгээд ингээд байна. Ц.Даваасүрэн гишүүн асуултаа тавиад, Байнгын хорооны дарга, ажлын хэсгийнхэн хариулах үедээ Батбаяр гишүүний дутуу байгаа асуултад хариулъя. 

Ц.Даваасүрэн: Баярлалаа. Тэгэхээр энэ удаагийн Их Хурлын сайн ажлаас дурд гэвэл энэ хөдөөгийн иргэд, малчдын талаар гаргасан Төрөөс малчдын талаар баримтлах бодлогын баримт бичиг, Монгол мал хөтөлбөр орох байх л даа. Тэгэхээр энэ хоёр гол хөдөөгийн иргэдийн амьдралын түвшин, орлогыг дээшлүүлэхэд чиглэсэн баримт бичгийн хэрэгжүүлэх хүрээнд хийгдэх нэг гол ажил бол энэ бараа, түүхий эдийн биржийн сүлжээ байгуулах асуудал байгаа юм. Ер нь хөдөөгийн иргэдтэй уулзахад гол ярьдаг зүйл бол энэ шүү дээ. Нөгөө ченжүүдийг бидний бараа, түүхий эдээ борлуулах шат шатанд нь хачиг хувалз шиг шимээд байгаа энэ улсуудыг яаж арилгаж өгөх гэж байна гэж нэхдэг. Түүнд чиглэсэн зохицуулалтыг энэ хуулиар хийх гэж байгаа. Энэ дээр би хуулийн хувьд зайлшгүй яаралтай гарах ёстой гэдэг дээр санал нэг байна. Харин хууль нь өөрөө тийм амар хууль бол бас биш юм шиг байгаа юм. Нэлээн нухацтай хэлэлцэж байж шийдэгдэхгүй бол амьдралд бас зохицуулахад, хэрэгжүүлэхэд хүндрэл гаргаж магадгүй. Энэ дээр би нэг асуудлыг яаж шийдэх вэ гэдгийг гайхаад байна л даа. Ер нь малчин иргэн яаж оролцох юм бэ гээд тэгэхээр хоршоолол байгуулж, дамжиж оролцоно гээд байх шиг байгаа юм. Энэ бол хэрэгжих үү, үгүй юу? Тэгэхээр яаж түүхий эдээ бэлдэж, жишээ нь, арьс, ширээ яаж бэлдэж өгөх вэ, яаж стандартын дагуу бэлдэж өгөх вэ, хоршоон дээрээ бүгдээрээ төвлөрүүлэх вэ? Хэнийг нь арьс, ширний стандарт нь шаардлага хангасан, хэн нь тийм стандартаар боловсруулсан гэдгийг ялгах вэ? Ингэж нэгдэж өгөх үү, үгүй юу? Заавал ингэж хүчээр хоршоолол гээд явдаг. Гэтэл энд ингэсэн байгаа юм. Урамшуулал олгоход заавал хоршооны гишүүн байна гэсэн байгаа. Малчин хүн яагаад байж болохгүй гэж. Би бол бидний хөдөө аж ахуйн салбар дээр гаргаж байгаа хамгийн том алдаа бол энэ жижиг, дунд үйлдвэрийн хүрээнд гаргаж байгаа ч гэсэн, ер нь малчин гэдэг өөрөө. 

Харин тийм. Би биржид оролцох малчныг ярьж байна. Яагаад болохгүй байгаа юм? Би таниас асуугаагүй шүү. Малчин хүн бол өөрөө би үйлдвэрлэгч гэж ойлгоод байгаа юм. Жижиг үйлдвэрлэл эрхлэх ч юм уу, аль эсхүл зүгээр малчин гэдгийг иргэн гэж бид нар энэ ойлгоцоосоо гаргаж энийг үйлдвэрлэгч гэж ойлгож ингэж хандахгүй бол болохгүй байх аа гэж. Тэгвэл энэ жишээ нь, 4 төрлийн гэрээ байгуулна гэж байна. 4 төрлийн гэрээнд оролцогч хуулийн этгээд болоод явна гэж ойлгоод байна. Гэтэл өнөөдөр малчин чинь яг иргэн хүн шиг байгаа. Гэтэл тэр хүн нийгмийн баялаг бүтээж байгаа юу? Бүтээж байгаа. Үндэсний нийт бүтээгдэхүүний 20 хувийг үйлдвэрлэж байгаа юу? Үйлдвэрлэж байгаа. Тийм учраас харин энэ хоршоонд заавал хүчээр оруулах гэхээсээ илүү малчин өрхийг өрхийн үйлдвэрлэл, үйлдвэрлэл эрхлэгч гэдэг агуулгаар нь хуулийн этгээд болгож, биржийн үйл ажиллагаанд оролцуулах энэ чиглэлийн юмыг ер нь хийж болохгүй юу? Энэ дээр харахаар заавал хоршоогоор дамжина гээд байна. Ингэж хүчээр нэгдэж өгөх үү, үгүй юу? Энэ тал дээр ер нь ямар бодлого цаашид баримтлах юм бэ? Хөдөө аж ахуйн салбар. Бас энэ дээр нэг ингэсэн байна лээ. Энэ асуудлыг зохицуулахад хөдөө аж ахуй, худалдааны асуудал эрхэлсэн төрийн захиргааны байгууллага байна гээд. Яваандаа амьдрал баян юм чинь жишээ нь, Хөдөө аж ахуйн яам, Худалдааны яам гээд гарах юм бол энэ дээр бас нэг санал хуваагдсан юм явах юм шиг байна лээ. Энийг бол тэр мал аж ахуйн асуудал эрхэлсэн гэдэг байдлаар ч юм уу, аль эсхүл ерөнхий байдлаар нь зохицуулах тийм бололцоо байсан уу, үгүй юу? 

П.Алтангэрэл: Малчин хүн дангаараа биржийн харилцаанд оролцогч биш болчих юм шиг юм ойлгоод байгаа юм. Гэхдээ малчин өөрөө биржийн харилцаанд оролцогч мөн шүү дээ. Гэхдээ малчныг өөрсдийг нь бид юмыг нь очиж бэлдэж өгдөг ангилдаг, савалдаг, түүхий эд нь чанартай байдаг тийм юмыг бид хийж өгөх биш, харин энэ хууль гарснаар малчид өөрөө хоршоондоо оролцоод, хоршоогоороо дамжуулаад, тэр худалдаагаа хийгээд явна уу. Эсхүл тэр бирж дээр худалдаалах, бараа, түүхий эдийн шаардлага хангасан түүхий эдээ өөрсдөө бэлдээд, бирж рүүгээ харилцагч болоод явна уу, тэр бол өөрийнх нь эрхийн асуудал. Энэ хуульд нээлттэй байгаа шүү дээ. Тэгэхээр зэрэг энэ бол харин өөр замаа зүгээр хоршоо гэдгийг жаахан түлхүү хийж өгсөн явдал бол бидний нөгөө яриад байгаа жалганы нэг байгаа малчдаа одоо жаахан нэгддэг, нийлдэг, хамтардаг ийм тал руу байвал энэ мал аж ахуй гэж юм чинь өөрөө аяндаа хөгжих чиглэл рүүгээ явах юм байна. Тэгэхээр энийг бол хөдөө аж ахуйн чиглэлээр гарч байгаа бүх хуульд энэ чиглэл рүү жаахан түлхэх тийм сонирхолыг бий болгох ёстой гэж үзээд байгаа юм. Түүнээс бол заавал чи хоршоонд орж байж биржийн харилцаанд оролцогч байна шүү гэсэн ийм томъёолол энэ хууль дотор байхгүй шүү дээ. Зүгээр төрийн захиргааны төв байгууллага байна гээд заасан байна гэдгийг сүүлд тэр ажлын хэсэг хуралдаж байгаад тухайн энэ асуудлыг хариуцсан Засгийн газрын гишүүн гэж ингэж тодорхойлж хийж өгсөн. 

Д.Дэмбэрэл: Ц.Даваасүрэн гишүүн нэмж асуугаад, Д.Балдан-Очир хариулт өгнө. 

Ц.Даваасүрэн: Жишээ нь, энд ингэсэн байна л даа. Биржийн харилцаанд оролцсон бол урамшууллыг зөвхөн хоршоонд хамаарсан гишүүн авна гэхээр чинь жишээ нь, мянган малтай ч юм уу, нэлээн хоёр, гурван мянган малтай малчин өөрөө малынхаа түүхий эдийг бэлтгээд биржид оруулаад борлуулсан байвал энэ хүн урамшуулалгүй байгаа байхгүй юу. Тэгээд тэрийг би асуугаад байгаа. Нөгөө талаараа хоршоо байгуулъя гээд та нар шахлаа гэхэд тэд нарт тэр түүхий эдээ бэлтгэх сав, агуулах, склад, хөргүүр, тийм юм байна уу? Үгүй юу? Тийм юм бэлдэж чадах уу? Хэрэв бэлдэж чадахгүй бол энийг төрөөс дэмжлэг үзүүлж бэлдэх юм уу? Энийгээ яаж зохицуулах юм бэ? 

Д.Балдан-Очир: Монгол Улс 181 мянган малчин өрхтэй. 25, 26 мянган мал бүхий малаа айл дээр тавьдаг тийм малчин өрх байгаа. Сая зуднаар 181 мянган малчин айлаас 11 мянган айл малгүй болсон. Тэгэхээр энэ нийт 171 мянган малчин өрхийн 200 хүртэл толгой малтай ийм айл өрх бол нийт малчин өрхийн 60 орчим хувьд дангаар ажиллаж байгаа. Энэ ямар айл байдаг вэ гэхээр нөгөө Хаан банкинд байнгын нэгээс хоёр сая төгрөгийн өртэй, урд, хойд хормойгоо нөхдөг, ерөөсөө ядуу амьдрал явж байгаа. Нийт жилийн орлого нь сая орчим төгрөг. Тэр нь нөгөө хүүхдийн сургалтын төлбөр, хоол унд энэ тэр гээд. 

Тэгэхээр тэр олон жижиг ядарсан малчин хүн жаахан мах гарахаар, жаахан ноолуур гарахаар аймгийн төв рүү атга ноолуур аваад тус тусдаа яваад байх нь нийгмийн зардал асар их өндөр байна. Тийм учраас мэдээж тэр одоо мянга, хоёр гурван мянган малтай тийм мундаг малчин бол үр хүүхдүүдээ нийлүүлээд, хоршоо чинь бол арваас дээш малчин хүн нийлэхээрээ хоршоо болж байгаа. Тэгээд энэ бол бас нэг жижиг хоршоо үүсч байгаа юм. Манай ер нь Их Хурал, Засгийн газрын бодлого бол суманд бол тулгуур, түшиж гол хоршоо байна. Тэр хоршоонд малчид нь шууд гишүүн байж болно. Нөгөө жижиглэн байгуулагдсан том малтай, 10, 20 хүүхдүүдээ цуглуулаад хоршоо болсон тэр хоршоо мөн тэр хоршоондоо гишүүн байхад болж байгаа. 

Тэгэхээр ерөнхийдөө нийгмийн малчин хүний энэ малчин хүн нэг малаа маллаад, түлээ аваад эрүүл энх тунх байж байхад малчин хүн тэр наймаанд оролцох гэж санаа зовж аймгийн төв, аягүй бол Улаанбаатарт явж наймаа хийх гэдэг энэ зовлон, нөгөө арьс, шир, түүхий эдээ боловсруулах гэдэг тэр зовлон, эргээд өргөн хэрэглээний бараа олж ирэх гэдэг гээд энэ малчин хүний амьдралыг тойрсон, зайлшгүй социализмын үед ч гэсэн тэр. Тэгэхээр тэр түшиц хоршоог ерөнхийд нь Монгол мал хөтөлбөрөөр бол түүхий эд бэлтгэлийн сав баглаатай байлгах, анхан шатны тордолт хийдэг тийм сейфтэй болгох, ялангуяа экспортод мал бэлтгэхэд гарцаа байхгүй мал төхөөрөх тоног төхөөрөмж, орчин үеийн юм л байхгүй бол нөгөө баян Арабын улс чинь авахгүй байх шалтгаан бол тэр болоод байгаа юм л даа. 

Тэгэхээр ийм ээлж дэс дараатайгаар манай яам дээр энэ сумдыг түшиц хоршоог энэ материаллаг баазыг бэхжүүлэх, хадлан тэжээлийн салаатай болгох энэ тэр гээд олон юмнуудыг Монгол мал хөтөлбөрийн энэ жилийн төлөвлөгөөн дотор орсон, ингээд батлагдсан төсвийнхөө хэмжээнд ээлж дараатай арга хэмжээ авахаар явж байгаа. Тийм учраас ерөнхийдөө нийгмийг бүхэлд нь ялангуяа хөдөөгийн нийгмийг энэ хоршоо руу түлхэж оруулах асуудал бол зөвхөн эдийн засгийн асуудал бус, нийгэм, соёл, ер нь хөдөөг хөгжүүлэх, хувьсгах гол зохион байгуулалтын хэлбэр болох учраас ингээд эдийн засгийн хөшүүргээр хоршооны малчин гишүүн хүнд ингэж илүү хандъя гээд бид чинь яриад байгаа шүү дээ. 

Д.Дэмбэрэл: Тэр хоршоо гэдэг үгийн чинь цаана нөгөө малчны хэсэг, нөхөрлөл гээд эд нар чинь хоршоондоо багтаж байгаа гэж ойлгох юм байгаа биз дээ? Тэр хаалтад хийж өгөхгүй бол албан ёсны улсын хэмжээнд шилдэг малчдын нөхөрлөл, малчны хэсэг гээд шалгарсан явж байгаа юм чинь хөдөлмөрийн хоршиж байгаа хэлбэр мөн шүү дээ. П.Алтангэрэл тэрнийгээ хариулаад, энэ протоколд хийгээд, үгүй бол тэр хаалтад хийдэг юм уу, энэ ганцхан хоршоо гэсэн юм яваад байна уу, үгүй юу? 

П.Алтангэрэл: Даваасүрэн гишүүн тэр агуулах сав нь хаана байх юм энэ тэр гээд нэлээн хүндрэл гарах талаас нь харж ярьж байна л даа. Тэр зүйтэй. Гэхдээ одоо тэр хоршоо гэдэг юм байна гээд байгаагийн хоршоонд одоо малчдыг оролцуулбал урамшуулал олгоно гэдэг юм уу, тэрнийг түлхээд байгаагийн гол шалтгаан бол таны тэр санаа зовоод байгаа тэр зүйлийг чинь шийдэхэд нэгдэж нийлж, хоршиж том болж байж шийднэ шүү дээ. Түүнээс ганц нэг малчин өөрөө ганцаараа агуулахаа бариад, саваа бариад, ялгаад, савлаад жигдлээд байж чадахгүй байхгүй юу. Тэгэхээр энэ талаас нь тэр хоршоо гэдэг юмыг түлхүү яриад байгаа юм. 

Д.Дэмбэрэл: Т.Бадамжунай сайд

Т.Бадамжунай: нэгд, сая Их Хурлын даргын хэлдгээр хаалт дотор хэсэг нөхөрлөл, хамтлаг гэдгийг хоршооны агуулга дотор нь багтааж хийж өгөх нь туйлын чухал гэж ойлгож байгаа. Хоёрт, сая Даваасүрэн гишүүний асууж байгаа асуултын дагуу товчхон хариулахад, бид нар энэ хугацаанд бас ямар агуулах, ямар материаллаг бааз байна вэ гэдгийг судалсан. Одоо улсын хэмжээгээр төрөл бүрийн хэвшлийн аж ахуйн нэгж, хувь хүний нийлсэн 2000 ченжүүд оролцсон 2000 субъектын 320 мянган метр квадрат бүхий агуулах байгаа. Зарим аймаг дээр бол нэлээн боломжийн хадгалаад үлдсэн. Хэрэв Дорнод аймаг дээр хөдөө аж ахуйн гаралтай бараа, түүхий эдийг худалддаг, биржийн хэлбэрийн бүтэцтэй, малынх, арьс, ширнийх, түүхий эдийнх, баглаа боодлынх, буудалтай нь, складтай нь ингэсэн ийм. Энийг бид нар сэргээгээд бий болговол, одоогоор бол ашиглалт их муу байгаа. Энэ хууль гарснаар энэ агуулахуудын ашиглалт бас сайжирвал бололцоо байгаа гэж ойлгож болно. Тийм. 


Д.Дэмбэрэл: Зүйтэй. Баярлалаа. Түрүүн асуусан юм байна. Нэмсэн шүү дээ. Гишүүд Байнгын хорооны санал, дүгнэлтээс тодорхой асуултуудыг тавьж, хариултаа авлаа. Одоо Байнгын хорооны зарчмын зөрүүтэй саналаар санал хураалт явуулъя. Суудалдаа сууя. Энэ хуулийг бид нар нэлээн сайн ярилцаж байгаа гэж үзэж байгаа. Бүтэн жил Улсын Их Хурал дээр яригдсан. Түрүүн анхны хэлэлцүүлгийн үед 51 санал хурааж байсан. Энэ үед бас гишүүдийн одоо энэ яриад байгаа зүйлүүдийг бид нар тодорхой болгоё гээд нээлттэй үлдээсэн асуудал байгаа. Үүгээр Байнгын хороо дахин боловсруулаад зарчмын зөрүүтэй санал оруулсан байна. Санал хураалт явуулъя. Байнгын хороогоор дэмжигдсэн саналууд байна. 


1.УИХ-ын чуулганы хуралдааны дэгийн хуулийн 23.2.1 дэх заалтын дагуу гэдэг нь энэ эцсийн хэлэлцүүлэгт санал томъёолол оруулах заалтаа хэлж байх шиг байна. 


1.Төслийн 5 дугаар зүйлийн 5.2 дахь хэсгийг дараах байдлаар өөрчлөн найруулах: 


5.2 Биржийн зах зээлд оролцогчдын нийтлэг үйл ажиллагааг зохицуулсан дор дурдсан журмын биржийн зохицуулах зөвлөлөөр хэлэлцүүлэн баталж, мөрдүүлнэ. 


2.Төслийн 8 дугаар зүйлийг бүхэлд нь дараах байдлаар өөрчлөн найруулах. 


Эхний саналыг хураая. Сая миний уншсан зөвлөлөөр зөвшилцөж батлуулж журам гаргах тухай, дүрэм гаргах тухай. Журам гаргая гэж. Энэ яригдаад байгаа зүйлүүдийг журам гаргах үедээ тэр журамдаа Засгийн газарт энэ протоколыг гишүүдийн асуулт, хариултыг өгөөд, үүнээс үндэслэн журамд тусгах юмаа сайн тусгаарай. 


Ирц хүрэхгүй байна. Гишүүдийг оруулъя. Ирцгүй учраас санал хураалт хүчингүй. Хэдэн хүн байна? Дахиад хураая. Би дахиад зарлая. Саяын миний уншсан 1 дэх саналыг Байнгын хороо дэмжсэн байна. Дэмжье гэсэн санал хураалт явуулъя. 


41 гишүүн санал хураалтад оролцож, 35 гишүүн зөвшөөрч 85.4 хувийн саналаар энэ санал дэмжигдлээ. 


2.Төслийн 8 дугаар зүйлийг бүхэлд нь дараах байдлаар өөрчлөн найруулах: 


8 дугаар зүйл. Биржийн зохицуулах зөвлөл


8.1. Бирж нь энэ хуулийн 8.6-д заасан зах зээлд оролцогчдын үйл ажиллагаанд хяналт тавих, уялдуулах зорилготой орон тооны зохицуулах зөвлөл /цаашид “зохицуулах зөвлөл” гэх/-тэй байна. 


8.2. Зохицуулах зөвлөл 13 гишүүнтэй байх бөгөөд үнэт цаас, хөдөө аж ахуйн худалдаа, зам, тээвэр, гааль, стандарт, чанарын асуудал эрхэлсэн төрийн байгууллагын төлөөлөл 6, энэ хуулийн 8.6-д заасан биржийн зах зээлд оролцогчдыг төлөөлсөн төрийн бус байгууллагын төлөөлөл 7 байна. 


8.3. Зохицуулах зөвлөлийн гишүүдийг хөдөө аж ахуй, худалдааны асуудад эрхэлсэн төрийн захиргааны төв байгууллагын санал болгосноор Засгийн газар томилж, чөлөөлнө. 


8.4. Зохицуулах зөвлөлийн дарга төрийн захиргааны байгууллагын төлөөлөл байх бөгөөд гишүүдийн дундаас олонхийн саналаар 3 жилийн хугацаатайгаар сонгоно. 


8.5. Зохицуулах зөвлөл нь дараах чиг үүрэгтэй байна. 



8.5.1. Энэ хууль болон түүнтэй холбогдсон бусад хууль тогтоомжийн хэрэгжилтийг хангах чиглэл өгөх, байдалд үнэлэлт, дүгнэлт өгөх,



8.5.2. биржийн ажиллагааны зах зээлд оролцогчдын үйл ажиллагаанд хяналт тавих, уялдуулах, 



8.5.3. биржийн үйл ажиллагааны чиглэлээр зөвлөмж, дүгнэлт гаргах, 



8.5.4. үйл ажиллагаагаа Засгийн газарт тайлагнах, 


8.6. Биржийн ажиллагааны зах зээлд оролцогч нь бараа, түүхий эдийг бэлтгэн нийлүүлэх чанар, тоо хэмжээг тодорхойлох, хадгалах, тээвэрлэх, зуучлан арилжих, үйлдвэрлэх, арилжаа зохион байгуулах, төлбөр тооцоог гүйцэтгэх, гарал үүслийг гэрчлэх, экспортлох үйл ажиллагааг эрхэлж буй этгээд байна. 


8.7. Зохицуулах зөвлөлийн дүрэм, үйл ажиллагааны журмыг Засгийн газар батална. 


8.8. Зохицуулах зөвлөл нь ажлын албатай байна гэсэн асуудал дээр Н.Ганбямба, Х.Бадамсүрэн гишүүд асууя. 


Н.Ганбямба: Хамгийн гол нь энэ зохицуулах зөвлөл их чухал үүрэгтэй зөвлөл гэдэг. Тэгээд энэ 8 дугаар зүйл бол бүхэлдээ зохицуулах зөвлөлийг сая уншаад явсан. Одоо бол эцсийн хэлэлцүүлэг дээр өөрчлөгдөхгүй нь ойлгомжтой. Гэхдээ гол нь протоколд энэ бирж гэдэг маань юу гэхээр арилжаа явуулах хэлцэл хийгдэх тэр газрын хэлж байгаа. Тэр нөхцөлөөр хангах тэр газрыг хэлж байгаа. Хөрөнгийн бирж ч гэсэн үнэт цаасны арилжаа явуулах газраар хангаж өгөхийг хэлж болохоос биш, бүр захиргааны байгууллага шиг юм юм руу нь хутгалдаж ордоггүй ийм концепциор Биржийн хууль хийгдсэн гэдгийг протоколд тэмдэглэх нь зүйтэй. Энэ бирж бол ер нь арилжаа явуулах нөхцөлөөр хангах болохоос биш, тэр эрэлт, нийлүүлэлтийн зарчим, тэр зах зээлийн зарчмуудад орж болохгүй ийм зөвлөл юм шүү гэдгийг энэ дашрамд зохицуулж хэлье. Энэ албатай байх гэдгийг жаахан тодруулмаар юм билээ. Баярлалаа. 


Д.Дэмбэрэл: Х.Бадамсүрэн гишүүн


Х.Бадамсүрэн: Баярлалаа. Энэ эцсийн найруулгад бэлдэхдээ анхаармаар юм байх шиг байна. 8.5.1. энд болохоор тэр хууль тогтоомжийн хэрэгжилтийг хангах чиглэл өгөх, тэгээд цэг, таслал тавьсан мөртлөө байдалд үнэлэлт, дүгнэлт өгөх гээд. Юуны байдалд өгөх гээд байна? Энэ тэгээд нэг юм хоёулаа нэг юм дууссан ч юм шиг, үргэлжлээд байгаа ч юм шиг, энэ жаахан ойлгомжгүй байна. Энийг нэлээн тодруулууштай байх шиг байна. 8.5.1 шүү дээ. Эсхүл үг юм хаясан юм уу?


Д.Дэмбэрэл: Зүйтэй. 8.5.1. П.Алтангэрэл. Байдалд үнэлэлт, дүгнэлт өгөх гээд нэг юм байгаа. 


П.Алтангэрэл: Энэ ингэсэн юм. Энэ уг нь жинхэнэ юун дээрээ, энэ манай ажлын хэсэг яаж зохицуулсан юм? Энэ 8.5.1 дээр бол ерөөсөө ийм л юм байгаа байхгүй юу. Хуулийн хэрэгжилтийг хангах чиглэл өгөх гэсэн өгүүлбэр байгаа байхгүй юу. Гэтэл хассан байгаа. Байдалд үнэлэлт, дүгнэлт өгөх гэсэн юм нь наана чинь дарагдаагүй, ороод уншигдаад явж байгаа юм. Ерөөсөө 8.5.1 чинь хуулийн хэрэгжилтийг хангах чиглэл өгөх. Ерөөсөө ийм л өгүүлбэр байгаа байхгүй юу. 


Д.Дэмбэрэл: Байдалд үнэлэлт, дүгнэлт өгөх гэдэг бол нэмээд орсон явж байна. Хасагдана гэж. Өөр? Зүйтэй. Х.Бадамсүрэн гишүүний асуудал зөв байсан байна. Ж.Сүхбаатар гишүүн 


Ж.Сүхбаатар: Энэ 8.2 дээр бас ийм ярианы маягийн юм болсон байна. Зохицуулах зөвлөл 13 гишүүнтэй байх бөгөөд төлөөлөл 6, 7 байна гэсэн байна. Тэгээд энийг жишээ нь, үүнээс 6 гишүүн нь гэдэг юм уу, төлөөллөөс. Нөгөөдөх нь юу гэдэг юм, 7 гишүүнээс бүрдэнэ гэдэг юм уу, гишүүн байна гэхгүй бол 6, 7 байна гэдэг нь найруулгын чанартай ойлгогдохгүй байна. 

8.5.1 дээр тэр хангах чиглэл өгнө гэж байна. Хэрэв тэгэх гэж байгаа бол бас л найруулгын талаас хангана гэдэг чиглэл өгөхгүй л дээ. Хангуулах л чиглэл өгч таарна. Жишээ нь, ийм үгнүүдийг юм дээр эцсийн найруулга дээр нэлээн ажиллах шаардлага байгаа юм болов уу. Яг ийм ярианы маягийн болоод байна. 

Д.Дэмбэрэл: Тэр хангах юм уу, хангуулах чиглэл өгөх юм уу? Д.Балдан-Очир гишүүн. Ажлын хэсэг. Байнгын хорооны дарга энэ дээр юу гэж үзэж байна? Та нар сайн ярьсан юм байгаа биз дээ? 

Д.Балдан-Очир: Яг тэр Сүхбаатар гишүүний хэлж байгааг өөрөөр томъёолсон байгаа. Зохицуулах зөвлөл 13 гишүүнтэй байх бөгөөд үнэт цаас, хөдөө аж ахуй, худалдаа, зам, тээвэр, гааль, стандарт, чанарын асуудал эрхэлсэн төрийн байгууллагын төлөөлөл 6, энэ хуулийн 8.6-д заасан биржийн зах зээлд оролцогчдыг төлөөлсөн төрийн бус байгууллагын төлөөлөл. Энэ жаахан манай тэвдээд тараахдаа л зарим нэг юмыг нь дараагүй бариагүй, ингээд өмнөх хэлэлцүүлэгт байсан хуудас илүү дутуу орчихжээ. Уучлаарай. Энэ бол яг гишүүдийн хэлж байгаагаар ийм найруулагдсан юу нь жишээ нь ажлын хэсэг дээр явж байгаа. 

Д.Дэмбэрэл: За, тэр тийм тийм төлөөлөл бүхий гишүүн 6, тэрнийг төлөөлөл бүхий гишүүн 7 гэх жишээтэйгээр Сүхбаатар гишүүний найруулгыг энэ дээр авъя гэлээ. 8.5.1 дээр харин тэр хангах, хэрэгжилтийг хангах гэдгийг хангуулах гэх юм уу, хангах гэх юм уу, чиглэл өгөх. Бусад хууль тогтоомжийн хэрэгжилтийг хангах чиглэлийг энэ зөвлөл өгч байх нь. Хангах чиглэл өгнө гэдэг чинь мэдэхгүй ээ. Энэ хоёр найруулгатай гээд. 

Найруулгыг ярих үед энийг Байнгын хороо ярилцаад найруулгаар сайхан оруулаад ирье. Ингээд саяын уншсан 8 дугаар зүйлийг Байнгын хорооны оруулсан саналаар дэмжье. Зөвхөн найруулгын хоёр зүйл дээр засвартай. 

Тарааж байгаа юман дээр сайн хяналт тавь. Будлиан үүсгэсэн үг оруулж ирж байна шүү. Тамгын газар, Байнгын хорооны ажлын албад. 

41 гишүүн санал хураалтад оролцож, 31 гишүүн зөвшөөрч 75.6 хувийн саналаар энэ санал дэмжигдлээ. 

2.Улсын Их Хурлын чуулганы хуралдааны дэгийн тухай хуулийн дагуу бас, энэ одоо ямар ухаантай хоёр томъёолол вэ? Хасах? Дэмжсэн саналууд уу? 

Төслийн 1 дүгээр зүйлийн 4.5 дахь хэсгийг хасах гэсэн санал хурааж байна. Энэ жаахан тодорхой болгоё. Нөхдүүд. Дэмжигдсэн санал дотор яваад байх шиг байна. 

Тийм. Төслийн 4 дүгээр зүйлийн 4.5 дахь хэсгийг хасах санал хурааж байна. 

41 гишүүн санал хураалтад оролцож, 34 гишүүн зөвшөөрч 82.9 хувийн саналаар энэ санал дэмжигдлээ. 

2.Төслийн 4 дүгээр зүйлийн 4.12 дахь хэсгийг хасах санал гаргасныг Байнгын хороо дэмжсэн байна. 

41 гишүүн санал хураалтад оролцож, 35 гишүүн зөвшөөрч 85.4 хувийн санал дэмжигдлээ. 

Байнгын хорооноос оруулж байгаа зарчмын зөрүүтэй саналуудаар санал хураалт явуулж дууслаа. Одоо хуулийн төслөө батлах санал хураалт явуулъя. 

Хөдөө аж ахуйн гаралтай бараа, түүхий эдийн биржийн тухай хуулийн төслийг баталъя гэсэн санал хураалт явуулъя. 

41 гишүүн санал хураалтад оролцож, 37 гишүүн зөвшөөрч 90.2 хувийн саналаар хууль батлагдлаа. 

Худалдаа аж үйлдвэрийн танхимын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

41 гишүүн санал хураалтад оролцож, 37 гишүүн зөвшөөрч 90.2 хувийн саналаар хууль батлагдлаа. 

Хөдөө аж ахуйн гаралтай бараа, түүхий эдийн биржийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг баталъя гэсэн санал хураалт явуулъя. 

Ж.Сүхбаатар гишүүн 

Ж.Сүхбаатар: Энэ тараагдсан, саяын бид нарын баталсан хууль чинь 2012 оны 6 дугаар сарын 01-ний өдрөөс эхлэн дагаж мөрдөнө гэж байгаа байхгүй юу. Тэгэхээр энэ ингээд үүгээрээ батлагдлаа гэж ойлгож байна, тийм ээ? Гэтэл тогтоол бол энэ тогтоолын гаралтай түүхий эдийн биржийн тухай хууль батлагдсан өдрөөс эхлэн дагаж мөрдөнө гээд оруулсан байгаа байхгүй юу. Гэтэл энэ тогтоолын жишээ нь, 1.1 дээр 2012 оны 01 сарын 01-ний дотор УИХ-д өргөн мэдүүл гээд Засгийн газарт өгсөн үүрэг даалгаврууд чинь бол энэ хууль батлагдсан өдрөөс байж болохгүй байгаад байгаа байхгүй юу. Одооноос байх ёстой байхгүй юу. Энэ 3 дахь заалт. Тэгэхээр энэ 3 дахь заалтыг Дэмбэрэл дарга аа, энэ хууль батлагдсан өдрөөс биш, харин ердийн журмаар энэ тогтоол дагаж мөрдөхөөр оруулж өгөх саналтай байна. Тэгэхгүй бол энэ хоёр чинь зөрчилдөх гээд байна л даа. 

Д.Дэмбэрэл: Байнгын хороо хариулъя. Энэ гарч байгаа тогтоол чинь наана нь зөндөө журам гарч бэлтгэхээр байж байхад 2012 оны 01 сарын 01 гэж юу хэлсэн юм бэ? 

П.Алтангэрэл: Энэ хууль мөрдөгдөж, аль заалтыг? Биржийн арилжаанд оролцох арилжааны зуучлагч хөдөө аж ахуйн үйлдвэрлэл эрхлэгчдээс бүрдсэн хоршооны загвар бий болгох гэдгийг үү? 

Д.Дэмбэрэл: Үгүй ээ, энэ тогтоод батлагдсан өдрөөсөө эхлэж дагаж мөрдсүгэй гээд байна. 

П.Алтангэрэл: Тогтоол бол.

Д.Дэмбэрэл: Хуультайгаар зөрчилдөх гээд байна. Тамгын газар хариулъя. Техник талаасаа будлиан гарах гээд байна. Тогтоол үүнтэй хууль хэрэгжсэн өдөртэйгөө тогтоол дүйж байгаа юм уу, үгүй юу? 

Д.Насанжаргал: Ерөнхийдөө хууль хэрэгжүүлэх арга хэмжээний тухай тогтоол нь яг эх хуулийнхаа дагаж мөрдөж хугацаатайгаа дүйцэж гардаг л даа. Зүгээр тогтоолын тухайд бол эхний заалт нь угаасаа хугацаа заасан. 12 оны 01 сарын 01-ний өдрөөс эхлэн. 2, 3 тэр тогтоолын 1 дэх заалтын 2, 3, 4, 5 дахь заалтын тухайд бол зүгээр хуулиа хэрэгжүүлэхэд бэлтгэл ажлаар хангах ийм чиглэлээр тавигдсан асуудал гэж үзэх юм бол энэ одооноос дагаж мөрдөх хугацаагаа тавих нь зохимжтой. Тийм. Харин тийм. Бэлтгэх ажил хангах үүднээс хийгдэж байгаа заалт гэж хэрэв ойлгох юм бол батлагдсан өдрөөсөө юм уу, энэ оноосоо эхэлж хүчин төгөлдөр мөрдөх нь илүү зохимжтой. Бид нар эргээд энийг нягталъя. Харъя. 

Д.Дэмбэрэл: Ойлголоо. Гишүүд ээ, энийг ингэе. Тэр эцсийн найруулгад орж ирэхдээ хэрэв шаардлагатай бол яах вэ, энэ тогтоолын энэ энэ заалтууд бол батлагдсан өдрөөсөө, бүхэлдээ энэ 12 сарын 01 ч гэдэг юм уу, энийг бодоод ороод ирье. Тогтоолын батлагдсан өдрөөс эхэлж дагаж мөрдсүгэй гэдгийг бодоод ороод ирье, тэгэх үү? Редакци дээрээ ярья. Болох уу? Н.Батбаяр. Энийг сайн бодсон байна уу, үгүй юу? Одоо бодоход хүнд байна л даа. Та уншиж байж аль алийг нь бодохгүй бол. 

Н.Батбаяр: Тодорхой болгохын тулд тодруулаад асууя. Ингэх гээд байна. Хууль гарна. Хууль нь хэрэгжих хугацаа нь жилийн дараа, тийм үү? Тэр хуулийг хэрэгжиж эхлэхээс өмнө орчинг нь бүрдүүлэх гэдэг юм уу, нөхцөл байдлыг бүрдүүлэх зорилгоор Засгийн газар үйл ажиллагаа явуулж байхын тулд тогтоол гарна. Тогтоол нь бол одооноос хүчин төгөлдөр болно гэж тийм үү? Энэ утгаараа явж байгаа. Тэгэхээр өөрөөр хэлбэл, хууль бол хэдийгээр өнөөдөр батлагдсан жилийн дараа л хүчин төгөлдөр болно, тийм биз? Тогтоол бол батлагдсан өдрөөсөө хүчин төгөлдөр болно гэж ойлгож болж байна уу? 

Д.Дэмбэрэл: Харин энэ ингээд явахад болж байна уу, үгүй юу гэж асуугаад байна. 

Н.Батбаяр: Ийм л байдал үүсээд байх шиг байна. 

Д.Дэмбэрэл: Энэ дээр дурдсан бэлтгэл ажлыг хэрэгжүүлэхэд шаардагдах хөрөнгийг 2010 оны улсын төсвийн тодотголд суулгаж ир ээ гэж байгааг бодоход энэ тогтоол батлагдсан өдрөөс хэрэгжүүлмээр харагдаад байна л даа. Зөв үү, үгүй юу? Магадалсан юм уу? та нар одоо. 

Д.Насанжаргал: Тэгэхээр энэ дотор ийм. 

Д.Дэмбэрэл: Болсон уу? За, тэгвэл би сая Хөдөө аж ахуйн гаралтай түүхий эдийн биржийн тухай хуулийг хэрэгжүүлэх арга хэмжээний тухай тогтоолыг баталъя гэсэн санал хураалт явуулъя. Тогтоолыг баталъя. 

43 гишүүн санал хураалтад оролцож, 36 гишүүн зөвшөөрч 83.7 хувийн саналаар тогтоол батлагдлаа. 

Гишүүдэд баярлалаа. Дараагийн асуудалдаа оръё. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийг хэлэлцье. Байнгын хорооны санал, дүгнэлтээ сонсъё. Төсвийн байнгын хорооны санал, дүгнэлтийг УИХ-ын гишүүн Ц.Сэдванчиг танилцуулна. Индэрт урьж байна. Ажлын хэсэгт баярлалаа. Сайдад баярлалаа. 

Ц.Сэдванчиг: Улсын Их Хурлын дарга, эрхэм гишүүд ээ,

Монгол Улсын Засгийн газраас болон Улсын Их Хурлын гишүүн Э.Бат-Үүл Д.Дондог нарын өргөн мэдүүлсэн Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслүүдийг Улсын Их Хурлын чуулганы 2010 оны 12 дугаар сарын 31, 2011 оны 01 сарын 06-ний өдрүүдийн нэгдсэн хуралдаанаар тус тус хэлэлцэх нь зүйтэй гэж шийдвэрлэн анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Уг хуулийн төслүүдийг хамтатган хэлэлцүүлэх бэлтгэлийг хангах үүрэг бүхий ажлын хэсэг Байнгын хорооноос байгуулагдан ажилласан бөгөөд хуулийн төслийн талаар орон нутагт бүсчлэн хийсэн хэлэлцүүлгээс гарсан саналууд болон Байнгын хорооноос Нээлттэй сонсгол зохион байгуулж гарсан саналуудыг нэг бүрчлэн судлан үзэж, төсөлд зохих хэмжээгээр тусгасан болно

Төсвийн байнгын хороо 2011 оны 01 сарын 26-ны өдрийн хуралдаанаараа дээрх хуулийн төслүүдийн анхны хэлэлцүүлгийг хийлээ.

Төслийн анхны хэлэлцүүлгийг хийхдээ Ажлын хэсгээс оруулсан саналын томьёолол болон Улсын Их Хурлын зарим гишүүдийн гаргасан саналуудаар нэг бүрчлэн санал хураалгалаа.

Ажлын хэсэг Засгийн газрын өргөн мэдүүлсэн төсөлд томьёологдсон Ерөнхий гэрээний хугацааг тодорхой болгох, худалдан авах ажиллагааны улсын байцаагчийн эрх, үүргийг нэмэгдүүлэх, худалдан авах ажиллагааны ил тод байдлыг хангах зорилгоор үнэлгээний хорооны бүрэлдэхүүнд тухайн салбарын мэргэжлийн болон, хувийн хэвшил, төрийн бус байгууллага, тухайн орон нутгийн иргэн, Засаг даргын Тамгын газрын ажилтнуудын төлөөлөл оруулах, худалдан авах ажиллагааны мэргэжлийн байгууллага нь Засгийн газрын хэрэгжүүлэгч агентлаг байх, төслөөр шүүхэд гомдол гаргах асуудлыг хасахаар тусгагдан орж ирснийг төслөөс хасах, худалдан авах ажиллагааны ил тод байдал, хяналтыг сайжруулах үүднээс хувийн хэвшлийн болон мэргэжлийн төрийн бус байгууллагуудыг сонгон шалгаруулж захиалагчийн үйл ажиллагаа, гэрээний биелэлтэд хяналт, аудит хийж болох, тендер шалгаруулалтыг тодорхой хугацаатай болгох, тендерт оролцогч аливаа өрсөлдөөнийг хязгаарлахад чиглэгдсэн гомдлоо гаргах байгууллагыг тодорхой болгох саналууд Байнгын хорооны гишүүдийн олонхийн дэмжлэг авлаа.  

Мөн Улсын Их Хурлын гишүүн Э.Бат-Үүл, Д.Дондог нарын өргөн мэдүүлсэн төсөл дэх гүйцэтгэгчийн тухай мэдээллийн самбарыг тухайн обьектын дэргэд байрлуулахыг захиалагч шаардах эрхтэй байхаар өөрчлөн найруулах санал оруулсныг хуралдаанд оролцсон гишүүдийн олонхи дэмжсэн болно.

Улсын Их Хурлын гишүүн С.Оюун, Ч.Улаан нар хуулийг батлан гаргахдаа бараа, ажил, үйлчилгээний стандартыг шинэчлэн тогтоох үүргийг Засгийн газарт Улсын Их Хурлын тогтоолоор өгөх хэрэгтэй гэсэн санал гаргасныг хуралдаанд оролцсон гишүүдийн олонхи  дэмжлээ.

Улсын Их Хурлын гишүүн Д.Дамба-Очир тендерт оролцогч захиалагчийн шийдвэрийг эс зөвшөөрч шүүхэд гомдол гаргах тохиолдолд тодорхой хэмжээний барьцаа хөрөнгө тавих ёстой гэсэн санал гаргасныг хуралдаанд оролцсон гишүүдийн олонхи дэмжээгүй бөгөөд энэ асуудлаар Улсын Их Хурлын гишүүн Д.Дамба-Очир цөөнх болсон.

Улсын Их Хурлын гишүүн Х.Баттулга хуулийн 34.1.6-д заасан улсын төсвийн хөрөнгөөр барьж байгуулах авто зам, эрчим хүчний төслийн хөрөнгө оруулалтын хэмжээ нь тухайн чиглэлийн үйл ажиллагаа эрхэлдэг дотоодын нийт аж ахуйн нэгжүүдийн хүчин чадалтай тэнцүү буюу түүнээс хэтэрсэн тохиолдолд Засгийн газар жишиг үнийг үндэслэн гүйцэтгэгчдийг шууд сонгох шаардлагатай гэж үзсэн бол гэрээг шууд байгуулж болно гэсэн заалтад төмөр замыг хамруулах гэсэн санал гаргасан. Уг санал нь Засгийн газраас өргөн мэдүүлсэн төсөлд хасагдахаар орж ирсэн бөгөөд гишүүний саналаар санал хураахад хуралдаанд оролцсон гишүүд дэмжээгүй болно.

Улсын Их Хурлын эрхэм гишүүд ээ,

Уг хуулийн төслийн талаар Байнгын хорооноос гаргасан зарчмын зөрүүтэй саналын томьёоллыг Та бүхэнд тараасан болно.

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийсэн талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа.

Д.Дэмбэрэл: Баярлалаа. Байнгын хорооны санал, дүгнэлттэй холбогдуулан асуух асуулттай гишүүн байна уу? Товчхон товчхон асуугаад явъя. Х.Бадамсүрэн гишүүн 

Х.Бадамсүрэн: Баярлалаа. Тэгэхээр энэ төрийн болон орон нутгийн өмчийн хөрөнгөөр бараа, ажил, үйлчилгээ худалдан авах асуудлыг тойрсон их олон асуудал байдаг л даа. Энэ ажил шударга бус явагдаж байна гэж яригддаг. Хүнд суртал их байна гэж яригддаг. Тэгээд ер нь энэ цаг хугацаа алдах юм бол замбараагүй их байгаа л даа. Тэгээд нөгөө талаас хямд үнээр гэдэг нэрийн дор ажил, үйлчилгээ чанаргүй хийгддэг. Нэг их хямд үнийн шалгуур нь хамгийн гол шалгуур мөн ч юм уу, биш ч юм уу? Нэг барилга байшин баригдлаа гэхэд тэгээд тодорхой хугацаа жил болно уу, үгүй юу, зарим нь ахиад засвар, үйлчилгээ хэрэгтэй болдог. Ялангуяа энэ замын асуудал байна. Энэ бүх юмыг энэ нэмэлт, өөрчлөлт оруулснаар бид бас ямар нэг хэмжээгээр цэгцэлж эмхэлж, энэ асуудалд хариу өгч чадах уу гэж асуумаар байна. 

Нөгөө талаар үндсэн чиглэлд тусдаг. Тэр бүү хэл, улсын төсөвт эргэн төлөгдөх нөхцөлтэйгөөр тусгагдсан ажил хойшлогдоод байдаг. Тэгээд тэр нь болохоор яагаад ийм болов гэхээр ерөөсөө тендерээс л болж байна. Тендерт оролцох байгууллага, аж ахуйн нэгж байсангүй гээд. Тухайлбал, энэ Улаанбаатараас Өмнөговь хүртэл засмал замын асуудал байна. Ингээд ийм л журмаар хойшлогдоод байдаг. Тэгээд одоо тендерт хүн ирэхгүй юм чинь компани ирэхгүй юмыг чинь яах юм гэсэн юмыг үндсэндээ тэр салбарын яам нь ярих гээд байдаг. Тэгээд тэр ажил нь болохоор нэг л тийм он дамжсан, үндсэндээ хэдэн Засгийн газар дамжсан ийм юм болоод байна. Тийм учраас энэ цаг хугацааны асуудал, тэгээд нэгэнт УИХ хууль тогтоомжоо гаргаад шийдсэн юмыг тендерээс болоод цаг хугацаа алдаад байдаг юмыг эндээс хязгаарлаж, хариуцлага хүлээдэг тийм тогтолцоонд шилжүүлж чадах боломж нөхцөл бүрдэх үү гэж лавлаж асууж байна. Баярлалаа. 

Д.Хаянхярваа: Тэгэхээр эхний асуулт нь ер нь шударга бус байна, хүнд суртал их байна, хямд үнийн сонголт хийнэ гэдэг энэ заалтаар тендер одоо хангалтгүй хандаж байна гэсэн энэ зүйлүүдэд хариулт өгч чадах уу гэсэн утгатай ийм асуулт асуулаа гэж ойлгож байна. Ер нь аль болохоор тендерийг шударга, ил тод явуулах чиглэлээр нэлээдгүй заалтууд бол орсон. Өөрөөр хэлбэл, сонгон шалгаруулалтаасаа эхлээд тендерээ ил тод зарлах, тендерт оролцож, тендерийг шалгаруулах комисст нь нэлээдгүй өөрчлөлт орж байгаа. Гишүүдийн хэлсэн саналаар мэргэжлийн бус байгууллагуудаас, иргэдийн хурлаас санал болгосноос гээд. Өөрөөр хэлбэл, тендерт шалгаруулах тэр бүрэлдэхүүнд өөрчлөлт орж байгаа. Яг одоогийнхоос өөр. 

Хоёрт, яаж байгаа гэхээр хуучин бол яах вэ, ажлын тендерийн үнэлгээний хороо гээд ингээд бас нэг ийм байгууллага байдаг байсан бол одоо шууд Засгийн газрын дэргэд агентлаг байна. Засаг даргын дэргэд бас тендерийн мэргэжлийн байгууллага байя. Тэгээд үүнийхээ дагуу шалгаруулдаг байя гэсэн ийм чиглэлийн зүйлүүд орсон учраас энд бол гарна. Мөн үүний зэрэгцээгээр 20 орчим хувийг цахим хэлбэрээр хийдэг болгоё гэдэг заалт орж байгаа. Энэ бол нэлээн шударга байхын эхлэл гэж үзэж байгаа. 

Хямд үнийн сонголт гэдэг юм бол байна аа. Гэхдээ мэдээж Засгийн газрын дэргэдэх агентлагаас шаардлага нь өндөр тавигдаж байгаа учраас чанаргүй хийдэг компаниудыг олон нийтэд зарлана. Ер нь бас компаниудын үйл ажиллагаатай холбогдсон заалтуудыг нэлээн дэлгэрэнгүй байдалтайгаар авч үзэх гэж байгаа учраас энэ хямд үнийн санал гэдэг юманд төдийлөн нөлөөлөөд байхгүй болов уу гэж ингэж бодож байгаа. 

Хоёрт, хариуцлагын тогтолцоог өндөржүүлэх чиглэл дээр бүхэл бүтэн заалтыг нэлээн өөрчилж оруулсан. 57 дугаар заалт гэж байгаа. 57 дугаар зүйлийг бол бүхэлд нь өөрчилсөн. Хуучин бол дандаа нэг ийм 200-250 мянга, 40-80 мянган төгрөгөөр торгоно гэдэг ийм заалтууд байдаг байсан бол одоо дандаа нөгөөхөө хөдөлмөрийн хөлсний доод хэмжээг тэд дахин нэмэгдүүлсэн гэдгээр. Тэгээд улсын байцаагчид, шууд ажил хариуцаж байгаа хүмүүст хариуцлага тооцох тэр тогтолцоог нь бүхэл бүтэн 57 дугаар зүйлийг нэлээн сайн өөрчилж, үндсэндээ энэ тендерийн хариуцлагын тогтолцоон дээр нэлээн анхаарсан ийм хууль болсон гэж ингэж та ойлгож болно оо. 

Д.Дэмбэрэл: Товчхон. Асуулт тавих хүн их байна. Ата-Туркийн нэрэмжит 5 дугаар сургуулийн 11 дүгээр ангийн сурагчид Г.Баярсайхан гишүүний урилгаар УИХ-ын чуулганы үйл ажиллагаатай танилцаж байна. Сурагчдад сурлагын өндөр амжилт хүсье. /Алга ташив./

Ц.Сэдванчиг гишүүн хариулъя. 

Ц.Сэдванчиг: Бадамсүрэн гишүүний сонирхсон асуултад би нэмээд хариулъя. Хугацааны асуудлыг сонирхож байх шиг байна. Тэгэхээр бид энэ хуулийн төсөл дээр ажиллаж байхдаа судалгаа хийж үзсэн. Энэ тендер ер нь ямар хугацаанд үргэлжилдэг юм бол гэсэн судалгааг хийж үзэхэд, нэг тендер дунджаар 110-220 хоног үргэлжилсэн байдаг юм. Энийг бол дэндүү удаан байна гэж бид үзэж байгаа л даа. Тэгэхээр энэ өөрчлөлтөөр хугацааг бид нар их тодорхой болгож өгсөн юм. Тендерийн урилгыг нийтлүүлээд гэрээ байгуулах хүртэл хугацааг 45 хоногт багтаа. Ямарваа нэгэн байдлаар хугацааг сунгах тохиолдолд нэг л удаа 30 хоног сунгаж болохоор. Өөрөөр хэлбэл, 75 хоногт багтаан гэрээ байгуулахаар ингэж тодорхой зааж өгсөн. Энэ хугацааг зөрчих юм бол захиалагч. 

Д.Дэмбэрэл: Нэмээд хариулт өгөх боломж олгоё. 

Ц.Сэдванчиг: Тэгэхээр үндэслэлгүйгээр энэ хугацааг хойшлуулсан алба тушаалтанд хариуцлага тооцохоор ийм тодорхой заалтуудыг оруулж өгсөн байгаа. Эргэн төлөгдөх нөхцөлийн хувьд энэ хуулиас болж сонирхогч олдоогүй байхаар ийм зүйл, заалт байхгүй. Өөрөөр хэлбэл, нэг л сонирхогч, нэг л оролцогч байх юм бол тендер хүчинтэй байхаар харьцангуй уян хатан заалт, хуучин ч байсан, одоо ч байгаа. Эргэн төлөгдөх нөхцөлтэй тендерт сонирхогч орж ирэхгүй бол энэ хуульдаа биш, өөрөөр хэлбэл, тендерийнхээ нөхцөл шаардлага, үнийн дүн гэдэг юм уу, тэндээ байгаа болов уу гэж хэлмээр байна. 

Д.Дэмбэрэл: Баярлалаа. Н.Ганбямба гишүүн 

Н.Ганбямба: Юуны өмнө ил тод байх зарчмаар хууль өргөн баригдаад хэлэлцүүлэгдээд, өөр хуулиудтай нийлүүлээд оруулж ирж байна гэж ойлгож байгаа. Хамгийн гол нь тендерийн булихай, луйвар шүглэсэн ийм ажил л даа. Энэ дээр хамгийн гол нь ил тод байдлыг, энэ зарчмыг хэрэгжүүлж чадах юм бол энэ булихай, луйврын эсрэг нэг алхам болох юм. Гэтэл яг нарийндаа нэгэнт ил тод зарчмыг хэрэгжүүлж байгаа юм чинь бүрэн цахим хэлбэрт оруулах ийм оролдлогыг Байнгын хороо хийж болоогүй юм уу гэж асуумаар байгаа юм. Сая хариулт дээр 30 хувь гэнэ үү, цахим хэлбэрт гэж байх юм. Цахим хэлбэрт бүрэн шилжиж байж энэ булихай, луйврын чинь эсрэг нэлээн алхам болно шүү дээ. Бүр тэр өдрийнх нь зах зээлийн ханш бүх нь цахимаар гарч байдаг. Өрсөлдөж байгаа компаниудын юу гарч байдаг. Бүр ийм цахим хэлбэрт бүрэн шилжиж байж энэ тендерийн ажлыг зохицуулах болов уу гэж би ойлгоод байгаа юм. Тэгээд тийм боломж байгаагүй юу? 

Хоёрт, ер нь яг нарийндаа энэ тендерт шалгарч байгаа компаниуд чинь чадал чансаагаар биш шүү дээ. Дээрээсээ захиалгатай, нэг том даргын захисан, нэг том улс төрчийн захисан тийм захиалгын компаниуд очиж тендер авч хамгийн чанаргүй ийм ажил, үйлчилгээ гүйцэтгэж ирсэн. Тэгээд энэ хэлбэр галбирыг нь ч гэсэн өөрчлөөд, яамдаасаа салгаж бид нар юу яах гээд байна. Орон нутагт эрхийг нь өгөх асуудлыг бас нэлээн үр дүнтэй арга болох болов уу гэж ойлгож байгаа. Тэгэхийн тулд тэр үнэлгээний комисс, юу гэдэг юм дээ, хөндлөнгийн хяналтын энэ тэрийг сайн хуульчилж өгөхгүй бол эд нар чинь бас захиалгаар ажиллаад, дээрээс ирсэн захиалгатай тэр компанийг ялуулна гэдгийн төлөө ажилладаг ийм олон нэгжүүдийг нийлүүлж бий болгох юм бол олигтой үр дүнгээ өгөхгүй ээ. Тэгэхээр одоо бид нар энэ Тендерийн хуулийг Засгийн газрын өргөн барьсантай, нэр бүхий гишүүдийн өргөн барьсантай нийлүүлээд хууль болгон гаргах гэж байна. Тэгэхээр энэ булихай, луйвар ер нь жаахан багасгах тийм горьдлого байна уу? Манай ажлын хэсэг дээр ажилласан нөхөд тэр механизм нь илүү үр дүнтэй байна гэдэг юм уу, бас нэлээн санал бодлууд хуримтлуулсан байх гэж бодож асууж байгаа юм. 

Д.Хаянхярваа: Түрүүн үндсэндээ яригдсан л даа. Ер нь ил тод байдлыг хангах чиглэлээр нэлээн ярилцсан. Мөн цахим хэлбэрийн талыг юмыг ч гэсэн нэлээн ярилцсан. Ингээд ер нь ярьж ярьж ямар ч байсан эхний ээлжинд бараа, ажил, үйлчилгээ худалдан авах хуулийг хэрэгжүүлэхдээ 20 хүртэл хувийг нь цахим хэлбэрээр явуулж байя. Ингээд шат дараалаад, дараа дараагийн шатанд бол 20 хүртэл хувийг гэж байгаа. Тэгээд дараагийн шатандаа энийгээ нэмэгдүүлээд явах бололцоо нөхцөл нь бүрдэх юм гэж үзсэн. Энийг хэлье. 

Чадал чансаагаар биш, үүнийг яаж өөрчлөх вэ, тэр захиалгаар хийдэг гэж. Мэдээж энэ бол зүгээр тэгж яригддаг л даа. Гэхдээ хуучин бол бид нар одоо тэр бараа, ажил, үйлчилгээ худалдан авах тухай хуулийн дагуу аймгийн Засаг дарга юу байгуулаад, яамдаас юм уу, комисс гаргаад, тэр комиссынхоо дагуу дотор талд нь ажлын хэсэг гаргаад, ажлын хэсгээс нь бас үнэлгээний комисс гэж гаргаад ингээд явуулдаг байсан. Одоо бол энэ мэргэжлийн байгууллагатай болоод явж байгаа. Өөрөөр хэлбэл, би түрүүн хэлсэн. Засаг даргын дэргэд мэргэжлийн байгууллагатай болъё. Ингэхдээ бол харин тэр мэргэжлийн байгууллагын бүрэлдэхүүнд нь мэргэжлийн холбоодоос, төрийн бус байгууллагаас, иргэдийн Хурал, Засаг даргаас одоо санал болгосон хүмүүсийг оруулж, энд бас бүрэлдэхүүнд нь нэлээн өөрчлөлт оруулъя гэж ингэж үзэж байгаа. Тийм учраас энэ бас нэлээн шударга талдаа болох байх аа. 

Хоёрт, яах вэ гэхээр ер нь Засгийн газрын дэргэд байгаа агентлаг нь би түрүүн бас хэлсэн л дээ. Энэ компаниудын хариуцлагагүй компаниудыг олон түмэнд нээлттэй зарлаж байя гэж. Ийм ийм компаниуд ийм ийм ажлуудыг хийж чадаагүй, эд нар чадаж гэдэг ийм гэдэг талаас нь. Тийм болоод хариуцлагын тогтолцоог нь өндөржүүлсэн учраас эд нар бол нэлээн чанартай сайн ажиллах байх гэж бодож энэ хуульд нэлээн зүйлүүдийг тусгасан. 

Д.Дэмбэрэл: Ц.Сэдванчиг
Ц.Сэдванчиг: Хуулийн төслийн 47.4-т худалдан авах ажиллагааны ил тод байдлыг хангах зорилгоор үнэлгээний хорооны бүрэлдэхүүнд тухайн салбарын мэргэжлийн холбоодын төлөөлөл, хувийн хэвшлийн, эсхүл төрийн бус байгууллагын 2-оос доошгүй төлөөлөгч, орон нутагт тухайн нутаг дэвсгэрийн иргэдийн Төлөөлөгчдийн Хурлаас томилсон иргэн, Засаг даргын Тамгын газрын ажилтныг оролцуулна. Ингээд үнэлгээний хорооны шийдвэрийг энэ гишүүдийн эрх мэдлийн нэлээн нэмэгдүүлсэн. Ганбямба гишүүн ээ. Хуучин яадаг байсан гэхээр үнэлгээний хороо хуралдаад нэг шийдвэр гаргадаг. Тэрийг нь эрх бүхий албан тушаалтан өөрчилдөг. Өөрөөр хэлбэл, өөрийнх нь шалгаруулъя гэж бодож байгаа захиалагч, гүйцэтгэгч шалгараагүй бол үнэлгээний хорооны шийдвэрийг өөрчлөөд байдагийг энэ хуулиар болиулж байгаа юм. Яагаад гэвэл үнэлгээний хорооны гишүүдээс эрх бүхий албан тушаалтан, одоо өнөөдрийн жишээгээр бол Төрийн нарийн бичгийн дарга гэдэг хүн томилж байгаа. Нэгэнт итгэл өгөөд гишүүдийг томилсон юм бол шийдвэрийг нь битгий өөрчилдөг байгаач ээ, энэ шийдвэр нь хүчинтэй байгаач ээ гэсэн агуулгаар өөрчлөлт оруулж өгсөн. 

Дээрээс нь хугацааны асуудал байгаа. Хугацааг нь бид нар хатуу тавьж өгч байгаа. 45, дээрээс нь нэмэх 30, 75 хоног. Ямар жишиг гажуудал байсан гэхээр өөрсдийнх нь лоббидож байгаа, өөрсдийнх нь хүрээний гүйцэтгэгч шалгарахгүй бол тендерийг ингээд хойшлуулаад байдаг. Ямарваа нэгэн шалтгаанаар сунжруулаад байдаг, энийг нь бид болиулж байгаа юм. 

Гүйцэтгэлийн явц, мониторингийг бол бас мэргэжлийн холбоод, төрийн бус байгууллага хийхээр хуульчилж өгсөн байгаа. Аудит буюу ер нь ажлын гүйцэтгэл ямархуу шатанд явж байна вэ, тийм ээ? Стандартын шаардлага хангаж байна уу, үгүй юу гэдгийг төрийн бус байгууллагаар, өөрөөр хэлбэл, хөндлөнгийн байгууллагаа, уралдаант шалгаруулалтын аргаар сонгож байхаар ингэж заалт оруулж өгсөн байгаа. Дээрээс нь улсын байцаагч гэдэг, санхүүгийн улсын байцаагч гэдэг ийм тусгай зүйл, заалт орж байгаа. Энэ байцаагч бол бас эрх бүхий албан тушаалтанд хариуцлага хүлээлгэх саналаа дээд шатных нь байгуулагдаад тавихаар ингэж хуульчилж өгсөн байгаа. Хэрэв тавихгүй бол энэ хуулийг зөрчөөд байдаг албан тушаалтны тэр зөрчлийг нь гаргаж ирдэггүй, саналаа эрх бүхий байгууллагад тавихгүй байгаа улсын байцаагчид бас хариуцлага хүлээлгэнэ. Ер нь хариуцлагын тогтолцоог нэлээн тодорхой болгож өгсөн. хуучин бол 50-260 мянган төгрөгөөр торгодог байсан шүү дээ. Энэ удаагийн өөрчлөлтөөр бол ямар ч байсан хөдөлмөрийн хөлсний доод хэмжээг 5-10 дахин, эрүүгийн хариуцлага хүлээлгэхгүйгээр бол гэж байгаа шүү. Тэгээд үүний хажуугаар бас Эрүүгийн хуульд өөрчлөлт оруулахаар ийм заалт явж байгаа гэж хариулмаар байна. 

Д.Дэмбэрэл: Баярлалаа. Х.Баделхан гишүүн 

Х.Баделхан: Баярлалаа. Энэ хуулийн төслийг дэмжиж байгаа юм. Ялангуяа орон нутагт эрх олгож байгаа явдал бол сайшаалтай байна. Тэгээд бие даасан мэргэжлийн байгууллага байгуулж, орон нутагтаа салбар байгууллага байгуулж байгааг дэмжиж байгаа. Мөн ил тод байлгана гэж. Жил болгон тэр ажил гүйцэтгэхгүй байгаа компанийг бол ил зарлаж байх хэрэгтэй. Энийг бол дэмжиж байна. 

Мөн хариуцлага өндөржүүлэх талаар нэлээн асуудал энэ хуульд орсон юм байна. Хуулийн төслийг ерөнхийдөө дэмжиж байгаа. Өнөөдрийн мөрдөж байгаа хууль дүрмийг энд жаахан бэрхшээл байдаг л даа. Гүйцэтгэлийн баталгаа, урьдчилгаа төлбөрийн баталгаа гэж хоёр баталгаа компаниуд гаргадаг. Тухайлбал, гүйцэтгэлийн баталгаа бол ажлын дүнгийн 50 хувиар тэнцэж банкны баталгаа гаргаж өгдөг. Энэ бол компаниуд дээр нэлээн хүнд тусдаг л даа. Тухайлбал, 10 тэрбум төгрөгийн ажил хийхийн тулд 500 сая төгрөгийг банкнаас зээлээр аваад, баталгаа гаргаад, тэр ажил дуустал тэр компани банкийг ивээн тэтгэж, банкиндаа тэр мөнгөний хүүг нь төлж байгаа. Энэ бол ялангуяа шинээр хөл дээр босч байгаа компаниуд дээр нэлээн хүнд тусч байгаа л даа. Тийм учраас одоогийн хууль дээр тийм юм байна уу? Бас тийм урьдчилгаа төлбөрийн баталгаа, гүйцэтгэлийн баталгаа гэсэн баталгаа шаардах уу? Хэрэв баталгаа шаардахаар байвал заавал банк дээр биш, тэр агентлаг дээр юм уу, тэр салбар юун дээр юм уу, тийм байдлаар тавигдах боломж байна уу гэсэн нэг дэх асуулт байна. 

Хоёрт, ер нь амьдрал дээр үзэж байхад ерөөсөө тендер шийдсэний дараа маргаан бол ерөөсөө бүх шатаар дамждаг. Тэгэхээр зарга нь Шударга өрсөлдөөний газар зарга нь, дараа нь гурван шатны шүүхээр залгаад явж байхад бараг тэр жил нь дуусаад, тэгээд тэр ажил хийгдэхгүй үлддэг ийм тохиолдол байгаа л даа. Энэ асуудал хууль дээр яаж туссан юм бэ гэсэн хоёр асуулт байна. 

Д.Хаянхярваа: Би хоёр дахийг хэлье. Нэг дэх асуултыг би Сэдванчиг гишүүнийг ажлын хэсгийн ахлагч хариулаад өгөөч ээ гэж хүсэж байна. Маргаан гарсан тохиолдолд шүүхээр явах бол энэ хуульд хэвээрээ үлдсэн л дээ. Нэлээн ярилцсан. Ер нь зүгээр энийг арбитрын шүүхэд шилжүүлэх, янз янзын хэлбэрээр шилжээд, ер нь захиргааны хэргийн шүүх дээр шилжүүлээд шийдвэрлэдэг тэр юм нь хэвээрээ байна гэдгээр үлдсэн байгаа. 

Ц.Сэдванчиг: Хуучин хуулиар урьдчилгаа төлбөр, гүйцэтгэлийн баталгаа гэж тус тусад нь авдаг байсан юм. Тэрийг нь одоо нэгтгээд ерөөсөө урьдчилгаа төлбөр гэсэн хэлбэрээр авдаг байгаа. Өөрөөр хэлбэл, хөнгөвчилж өгч байгаа. Авдаг төлбөрийн хэмжээ, баталгаа нь багасаж байгаа гэж ойлгож болно. 

Гомдолтой холбоотой асуудлыг Баделхан гишүүн сонирхоод байх шиг байна. Ер нь өрсөлдөөнийг хязгаарлахад чиглэсэн зөрчил гаргасан байх юм бол Шударга бус өрсөлдөөн, хэрэглэгчийн төлөө газарт ханддаг эрх нь нээлттэй байхаар. Өөрөөр хэлбэл, тендерийн бичиг баримтыг нөхцөлийг хэн нэгэн гүйцэтгэгчид зориулж бэлтгэсэн байвал тэр асуудлаар өрсөлдөөний газар ханддаг байхаар ингэж хуульчилж өгч байгаа. Яг тендерийн процессын чанартай гомдол байвал Сангийн яаманд хандахаар, өөрөөр хэлбэл, захиалагчийн шийдвэртэй холбоотой гомдол гэсэн үг л дээ. Энийг бол Сангийн яаманд хандаад, Сангийн яам 14 хоногийн дотор эцсийн хариу гаргадаг байхаар. Энэ нь бүр эцсийн шийдвэр байхаар. Нэгэнт одоо 14 хоночихоод гэрээ байгуулсаны дараа гарсан гомдлыг бол шүүхээр шийдүүлэхээр ингэж гаргаж өгсөн байгаа. 

Д.Дэмбэрэл: Баярлалаа. Р.Раш гишүүн 

Р.Раш: Асуулт давхцаж байна. Гэхдээ бас ер нь өнөөдөр улсын ажил урагшаа явахгүй байгаа, үнэхээр халтуурдаж байгаа юм бол энэ л дээ. Зүгээр энэ орж ирж байгаа хуулийн төслөөс харахад бол нэг агентлаг байгуулах юм байна. Энэ агентлаг бол асар том үүрэгтэй ийм хэрүүл маргааны гол асуудлыг нуруун дээрээ үүрэх юм гарч ирэх байх гэж бодож байна. Тэгээд энэ агентлагийн үйл ажиллагааны журам, ер нь Засгийн газарт шууд харъяалагдаад явах юм уу? Аль нэгэн яаманд, Сангийн яамандаа одоо байх юм уу? Бас л зүгээр нэлээн бүрхэг ийм байдалтайгаар агентлаг байна гэж ийм юм байх шиг байна. Энийг хуульдаа нэлээн тод ингэж оруулбал болох тал байна уу, үгүй юу? Шалгуур үзүүлэлтүүд, тендерийг ухаан шалгаруулж байгаа шалгуур үзүүлэлтүүд, түүний дотор үнийн тухай асуудлыг түрүүн гишүүд одоо хандана лээ. 

Энэ үнэ шалгуур үзүүлэлтүүдийн дотор үнийн хамгийн бага нь байна гэсэн юм бол гол юм болоод байгаа. Энэ дээр Байнгын хороо, ажлын хэсэг хэр энийг тойрч ярив аа? Үнийн фактор хүчин зүйл бол чухал. Ойлгож байна. Хямд байвал зүгээр л дээ. Уг нь. Гэтэл тэрийг чинь далимдуулаад хамаг юм болохгүй болгоод байгаа байхгүй юу. Өнөөдөр. Тэгээд энэ дээр би дахин энэ хариултыг сонсмоор байна. Энэ бол үнэхээр чухал хууль. Үнэхээр чухал хууль. Гишүүд болон Засгийн газар тун чухал асуудлыг хөндсөн. Харамсалтай нь тэр гол юмаа, үгүй бол журмаараа батална гэж үзээд байна уу? Яагаад байна? Нэг тиймэрхүү зүйлийг жаахан тодруулж сууя гэж ингэж бодож байна. 

Д.Хаянхярваа: Тэгэхээр ер нь Засгийн газрын дэргэд агентлаг байна гэдгээр орсон. Зүгээр аль яаманд харъяалагдахаа бол Засгийн газар өөрөө шийдвэрлэх юм. Үүний ажиллах журмыг бол Засгийн газрын тогтоолоор батална гэж орсон байгаа. Тэгэхээр одоо энэ дээр Засгийн газар өөрөө тогтоогоод аль яамандаа харъяалах юм гэдгээ өөрөө тогтоох байх аа гэж бодож байна. 

Хоёрт, тэр шалгуур үзүүлэлтийн хувьд бага үнийн санал, ер нь хамгийн сайн үнэлэгдсэн тендер байна гээд нэлээн олон зүйл дээр тойрч яригдсан л даа. Гэхдээ тэр дотор сайн үнэлэгдсэн тендер байна. Мөн бага үнийн санал гэдэг байна гэдгээр ярьсан. Хоёр дахь асуултыг Сэдванчиг гишүүн жаахан тодруулаад өгөөч. 

Ц.Сэдванчиг: Тэгэхээр хамгийн бага үнэ өгсөн тендерт оролцогч ялах ёстой гэдэг юм уу, ялдаг гэсэн ийм ойлголт олон түмний дунд яваад байгаа юм. Яг үнэн чанартаа бол хуулийн агуулга, зүйл, заалт бол арай өөр юм л даа. Хамгийн сайн тендерийг шалгаруулна гэж байгаа. Тэгэхээр хамгийн сайн гэж юугаа хэлэх вэ гэдгийг их олон шалгуур үзүүлэлтүүдээр тодорхойлсон байгаа л даа. Урьдчилан шалгаруулахаас эхлээд ерөнхий шаардлагыг хангаж байна уу, үгүй юу? Техникийн боломж нь ямар байна вэ? Санхүүгийн боломж нь ямар байна вэ? Тийм ээ? Их олон үзүүлэлтээр шалгаруулж байгаа. Ингээд нөхцөл шаардлага нь яг тэнцүү хоёр оролцогч ороод ирэх юм бол арай бага үнэ өгснийг авна гэсэн ийм заалт юм шүү дээ. Тэгэхээр энийг бол ажлын хэсэг дээр, Байнгын хороон дээр олон талаас нь ярьсан юм. Тэгээд ажлын хэсэг, Байнгын хороо юу гэж шийдсэн гэхээр эхний ээлжинд ерөөсөө эм, эмнэлгийн хэрэгсэл дээр зөвхөн энэ бага үнэ гэдгийг тооцохгүйгээр хажуугаар нь санал, чанар, өнөөгийн үнэ цэнийг нь тооцдог байя гэж ингэж өөрчилж өгсөн. Раш гишүүн ээ. Эм, эмнэлгийн хэрэгсэл дээр эхний ээлжинд туршаад үзье. 

Тэгэхээр энэ боломжийн бол бага үнэ гэдгийг аваад хаяж болно. Өнөөдөр бас энийг шууд аваад хаячихаар манай нийгмийн сэтгэл зүй, ёс зүй ямар байгаа билээ, энийг аваад хаявал бас энийг тойрсон гажуудал үүсч магадгүй гэж ажлын хэсэг дээр нэлээн ярьсан юм. Тийм учраас яг одоогийн үйлчилж байгаа хууль бол заавал хамгийн бага үнэтэйг нь ав гэсэн тийм хууль ч биш юм шүү дээ. Буруугаар ойлгож, тайлбарлаж, нийгэмд нэг ийм ойлголт үүсээд байгаа болохоос биш, хамгийн сайн тендерийг шалгаруулна гэж байгаа. Энэ удаагийн өөрчлөлтөөр бол бид эм, эмнэлгийн хэрэгсэл дээр хамгийн бага үнийг мөрдөхгүй байхаар ийм өөрчлөлт оруулж өгч байгаа. Энэ амжилттай явах юм бол дараагийн өөрчлөлтүүдээр бид тэр хамгийн бага үнэ гэсэн ойлголтыг бол авч хаяж болно гэж бодож байгаа. 

Д.Дэмбэрэл: Баярлалаа. Б.Бат-Эрдэнэ гишүүн 

Б.Бат-Эрдэнэ: Баярлалаа. Энэ хуулийг төслийг дэмжиж байгаа. Ер нь энэ тендерийн хууль, тендерийн бараа, үйлчилгээ худалдан авахтай холбоотой энэ асуудлыг нэг цэгцлэхгүй бол болохгүй байгаа. ялангуяа энэ төрийн төсвийн хөрөнгө өргүй хяналтгүй зарагддаг. Үр дүн гардаггүй. Ийм гомдол санал бол асар их байгаа. тэгэхээр энэ мэргэжлийн байгууллага хэрэгжүүлэгч агентлаг байгуулна гэдэг энэ их зөв юм. Олон яамдаар ингээд тарамдсан байгаа юмыг нэг цэгцлэх нь зөв байх аа гэж. 

Хамгийн гол нь энд тодруулж асуухаар юм бол хариуцлага яаж тооцох юм бэ? Сэдванчиг гишүүн бид нарын нэр бүхий гишүүд бас хариуцлагыг сайжруулах талаар тодорхой зохицуулалт багтаасан ийм хуулийн төслийг Их Хуралд өргөн барьсан. Тэгээд өнөөдөр энэ Тендерийн хуульд өөрчлөлт оруулахаар ингээд яригдаж байна. Тэгэхээр энэ хариуцлагатай холбоотой юмыг л тендерийн асуудал бол, ялангуяа сүүлийн жилүүдэд төсвийн хөрөнгө асар их нэмэгдэж байгаатай холбоотойгоор томоохон барилга объект орон нутагт баригдаж байна. Энэ баригдаж байгаа барилга объект бол үнэндээ чанаргүй байгаа юм. Нэг жил хүрэхгүй их засвар шаарддаг. Нурдаг. Ийм үргүй ажил болоод байгаа. зам мөн ялгаа байхгүй. Нэг жил болохгүй хуураад ойчиж байгаа. дахиад шинээр зам тавьж байгаа шүү дээ. Гэтэл тэр тендерийг шалгаруулсан албан тушаалтнууд, тэр тендерт шалгараад тийм чанаргүй ажил гүйцэтгэсэн компаниудад аль алинд нь хариуцлага тооцох тийм механизм бол өнөөдрийн энэ хууль, эрх зүйн зохицуулалтаар байхгүй байгаа. тийм учраас одоо бид нарын энэ батлах гэж байгаа хуульд энэ талаар ямар тодорхой өөрчлөлтүүд оров оо? Энэ Тендерийн хууль бол хамгийн гол нь ил тод байх ёстой. Хариуцлага тооцох механизм их тодорхой байх ёстой. 

Энэ дээр тухайлбал, маш тодорхой асуухад Сэдванчиг гишүүнээс би асууя. Энэ юу байна уу? Зөрчил гаргасан төрийн албан хаагчдыг ажлаас нь чөлөөлөх, дахиад энэ ажилд эргэж орох боломжийг нь бүрмөсөн хаасан ийм зохицуулалт байна уу? Тухайлбал, энэ үр дүнгүй зам тавиад алга болсон. Барилга байшин бариад алга болсон энэ компаниуд дараа жил дахиад тендерт ороод, дахиад өчнөөн зуун сая төгрөгийн барилга ажил аваад явж байгаа. тэгэхээр тэр компаниудад тодорхой судалгаа гаргаад, тэгээд энэ компаниудыг бас дахин энэ тендерт орох бололцоог нь бүрмөсөн хаасан ийм зохицуулалт энэ дээр тодорхой оров уу? 

Гуравт, ерөөсөө хөрөнгө оруулалт, барилга объект барихтай холбоотой асуудал тэр, ерөнхий гэрээтэй холбоотойгоор сонгон шалгаруулах ч тэр, ер нь бүхэлдээ цахим хэлбэрт, нэлээн ил тод байдлыг хангахад энэ цахим хэлбэрт шилжүүлэх талаар тодорхой ямар зүйлүүдийг энэ дээр оруулж байна вэ гэсэн ийм гурван асуултыг асууя. 

Д.Хаянхярваа: Тэгэхээр ер нь бүхэлдээ 57 дугаар зүйл гээд хариуцлагын тогтолцоо өмнөх хууль дээр байсан. Энэ хариуцлагын тогтолцоог бол нэлээн тодорхой болгосон гэж түрүүн хэлсэн. Хуучин бол дандаа тэдээс тэдэн төгрөгийн хооронд гэсэн интервалтай мөнгөн торгуулийн хэмжээ байсныг бүхэлд нь хөдөлмөрийн хөлсний доод хэмжээг хэд дахин нэмэгдүүлсэнтэй тэнцэх хэмжээгээр гэж ийм өөрчлөлтүүдийг оруулсан. Үүнээс гадна тэр эрх бүхий албан тушаалтнуудын тоо бол нэлээн хэд хэдэн заалтууд орсон. Жишээ нь, 57.3-ын энэ хуулийн 50.1-д заасныг зөрчсөн албан тушаалтныг тухайн албан тушаалаас нь халах сахилгын шийтгэлийг эрх бүхий байгууллага, албан тушаалтан хүлээлгэнэ гэж. 

57.2-ын энэ хуулийн 57.1-д заасан зөрчлийг давтан гаргасныг шүүх, эрх бүхий улсын байцаагч тогтоосон бол захиалагчийн ерөнхий менежер, гүйцэтгэх захирал, үнэлгээний хорооны гишүүдийг төрийн албанаас халах шийтгэлийг эрх бүхий албан тушаалтан хүлээлгэнэ гэж. Ер нь энэ төрийн албан хаагчдад тооцох хариуцлагын тогтолцоог нь нэлээн өндөржүүлж өгсөн гэж та ойлгож болно. 

Зүгээр компаниудын хувьд би түрүүн хэлсэн. Ер нь Засгийн газрын дэргэд байх агентлаг бол энэ компаниудын чадвар чансааны талаар, санхүүгийн талаар, өмнө нь хийж гүйцэтгэж байсан ажил төрлийн талаар олон түмэнд ил тод, нээлттэй мэдээлэх юм. Өөрөөр хэлбэл, одоо таны асуугаад байгаа тэр энэ жил тэр замыг хийгээд, ирэх жил тэр ахиад хийж чадаагүй мөртлөө ахиад тендерт орох, чанаргүй хийсэн тохиолдолд хийгээд дахиад тендерт орох гэж байгаа бол тэрийг ил тод зарлана. Энэ компани өнгөрсөн жил ийм ийм тендерээр удаа дараа ингэж ингэж хийсэн гэдгээр. Тэгэхээр энэ компанийг шалгаруулахгүй байх үндэслэл нь болно гэж ингэж үзэж болно. Зарлахгүй байвал тэгнэ гэдэг юм алга. Зарлах л болох байх л даа. Өөрсдөө хариуцлага үүрнэ шүү дээ. 

Д.Дэмбэрэл: Ц.Сэдванчиг гишүүн. Тэр зарлахгүй байгаад бас нэг эс үйлдлээрээ ажил хороогоод байгааг хариулна. Чухал асуулт. 

Ц.Сэдванчиг: Бат-Эрдэнэ гишүүн бид бас энэ хуультай зэрэгцүүлээд хариуцлагын тогтолцоог өндөржүүлье гэж ярилцаад, бид Эрүүгийн хуульд тусгай зүйл, заалт оруулахаар хуулийн төсөл өргөн бариад одоо хэлэлцүүлгийг нь хийх гээд байж байгаа л даа. Өөрөөр хэлбэл, энэ төрийн болон орон нутгийн өмчийн хөрөнгөөр ажил, үйлчилгээ худалдаж авах хуулийг зөрчөөд, бусдад их хэмжээний хохирол учруулсан байвал эрүүгийн хариуцлага хүлээдэг байхаар, хохирлын хэмжээг бол 250 дахин санагдаж байна. Нэмэгдүүлснээр тооцох. 3-6 сараар хорих. Онц ноцтой хохирол учруулсан байвал 5 жил хүртэл хугацаагаар хорих гээд. 

Тэгээд энэ бол Эрүүгийн хуульд өөрчлөлт орохоор ингээд явж байгаа. энэ удаагийн өөрчлөлтөөр бол энэ хуулийг зөрчсөн этгээдэд хариуцлага хүлээлгэх асуудал бол их тодорхой сууж өгсөн. Хуучин хуулиар бол хэн хэндээ хариуцлага хүлээлгэх нь их тодорхойгүй байсан шүү дээ. Албан байгууллагад хүлээлгэх ч юм шиг, албан тушаалтан хүлээх ч юм шиг, хүлээлгэх ч юм шиг, тийм ээ? Энийг бол энэ удаад их тодорхой болгож өгсөн. Улсын байцаагч акт тавиад, хэн нэгэн албан тушаалтанд захиргааны гэдэг юм уу, торгуулийн хэмжээ ноогдуулаад явна. Шүүх, улсын байцаагч албан тушаалтан энэ хуулийг зөрчсөн байна гэж үзэх юм бол, тийм ээ? Албан тушаалаас нь чөлөөлүүлэх, бүр төрийн алба хаших эрхийг нь хүртэл хязгаарлах энэ хэмжээний заалт хүртэл байж байгаа. тэгэхээр хариуцлагын асуудал бол нэлээн тодорхой орж өгсөн гэж бодож байгаа. 

Тэр гүйцэтгэгч компаниудтай холбоотой асуудлыг хар жагсаалт гэдэг юмаар зохицуулж өгөхөөр, өөрөөр хэлбэл, өмнөх жилүүдэд төсвийн хөрөнгөөр гүйцэтгэх ажлыг авчихаад хугацаанд нь хийгээгүй, чанаргүй хийсэн, эсхүл дутуу хийгээд зугатаасан, эхсүл хугацааг нь сунжруулсаар байгаад тэгээд нэг дааж давшгүй нэмэлт хөрөнгө мөнгө шаарддаг гээд ингээд их нарийн аргатай улс байна. Иймэрхүү компаниудыг бол ерөөсөө улсын байцаагч энэ саналаар хар жагсаалтад оруулъя гэж байгаа. нэг удаа хар жагсаалтад орох юм бол энэ компани энэ гүйцэтгэгч дахиад тендерт оролцох эрхээ хасуулахаар ингэж оруулж өгсөн байгаа. 

Тэгээд ерөнхий гэрээ, цахим худалдан авалтын талаар Бат-Эрдэнэ гишүүн сонирхож байх шиг байна. Одоо Сангийн яаманд энэ Солонгосын Койка гэж байгууллагын шугамаар цахим худалдан авалт гэсэн төсөл хэрэгжээд явж байгаа. эхний хэсэг нь 8 сард, 9 сард ингээд орох юм шиг байгаа юм. Тэгэхээр хуульд бол бид ямар ч байсан энэ ажлыг эхлүүлье гээд энэ худалдан авалтын 20 хүртэл хувийг цахим хэлбэрээр хийж болохоор хуульчлаад өгч байгаа юм. Тэгээд энэ систем одоо иж бүрэн ажиллаад ирэх юм бол яваандаа энэ төрд худалдаж авч байгаа түгээмэл бараа, ажил, үйлчилгээг бол ерөөсөө ил тод цахим хэлбэрээр явах нь зүйтэй. Ерөөсөө цахим дэлгүүрээс төрийн байгууллагууд, төсвийн байгууллагууд сонголтоо хийгээд худалдаж авдаг ийм байдал руу яваандаа орно. Ер нь олон улсын жишиг практик ч гэсэн тийм болсон юм байна лээ. 

Б.Бат-Эрдэнэ: Хамгийн будлиан татаж байгаа улс бол хариуцлагагүй төрийн албан хаагчид байгаа юм. Одоо энэ чинь өчнөөн салбар яамдаас тараасан энэ тендерийн хороо, үнэлгээний хороо энэ байгуулдаг энэ юмнуудаа нэг болгоод байгууллага хэрэгжүүлэгч агентлаг байгуулах нь маш зөв байна. Одоо ганцхан энд ажиллаж байгаа нөхдийг зөрчил гаргаад төрийн албанаас чөлөөлөгдсөн бол тэр хүнийг дахин төрийн албаны босгоны алхдаггүй тэр хатуу заалтыг энд оруулж өгөх хэрэгтэй. Өнөөдөр тэр дээр сууж байгаа нөхөд юу хэлдэг гэхээр энд сууж байгаа 76 гишүүн рүү нэр заачихаад, өөрийнхөө дээд талын сайд руу нэр заачихаад, тэгээд тэнд авлига зохиосон сууж байгаа улс шүү дээ. яг бодит байдал нь тэр шүү дээ. тийм учраас энийг нь бүр цэгцлэх хэрэгтэй. 

Д.Дэмбэрэл: Энэ байдалд хариу байна уу? Ц.Сэдванчиг. амьдрал бол нэг иймэрхүү байдалтай харагдаад байгаа. энийг засч чадаж байна уу, үгүй юу? 

Ц.Сэдванчиг: Хуулийн 57 дугаар зүйл 22 заалттай. Өөрөөр хэлбэл, энэ хуулийн 22 заалт тус бүрээр зөрчсөн төрийн албан хаагчдад хариуцлага хүлээлгэх, торгууль ноогдуулах ийм л заалт. 57.2 гэдэг заалт бол албан тушаалтнуудтай холбоотой заалт байгаа юм. Өөрөөр хэлбэл, энэ хуулийг зөрчсөн байна, олон удаа давтан зөрчсөн байна гэдгийг улсын байцаагч тогтоох юм бол төрийн алба хаших эрхийг нь хасах, ажлаас халах үндэслэл болно. Энийг эрх бүхий албан тушаалтан ноогдуулна гээд ингээд заагаад өгсөн. Дээрээс нь хохирлын хэмжээ ерөөсөө их ноцтой, зохион байгуулалттай, үгссэн, сүрдүүлсэн гэдэг юм уу, ингээд асуудал ноцтой болоод ирвэл Эрүүгийн хуулийн тусгай зүйл ангиар хариуцлага хүлээхээр ийм л зүйл рүү. 

Д.Дэмбэрэл: Д.Очирбат гишүүн асуултаа тавья. Алга байна. Ж.Батсуурь гишүүн асуултаа тавья. Алга байна. Гишүүд дахин цаг бага байгаа шүү. Асуулт тавьж бараг чадахгүй байх шүү. Х.Наранхүү гишүүн 

Х.Наранхүү: Би хоёр зүйл асуух гэсэн юм. Нэг нь, энэ бол жил бүр төрөөс худалдаж авч байгаа бараа, үйлчилгээ гэдэг бол асар их хөрөнгө санхүүгийн, тэгэхээр энэ их хөрөнгийг гадаад орнуудад бол дотоодын үйлдвэрлэлээ дэмжих чиглэлээр бас ихээхэн анхаарч ажилладаг. Энэ их хөрөнгийг энэ их хөрөнгөөр гадны үйлдвэрлэлийг дэмжих үү, эсхүл дотоодын үйлдвэрлэлийг дэмжих үү? Дотоодын байхгүй үйлдвэрийг бий болгох тийм хүсэл сонирхол бий болгох уу? Асар их мөнгө л дөө. Жишээ нь, өнөөдөр зүгээр одоо Эрдэнэт, манай Улаанбаатар төмөр зам ч гэдэг юм уу, том том үйлдвэрүүд 20, 30 жил ажилласан, импортын асар их хэмжээний бараа материал байнга авдаг. Тэр бараа материалыг авахад зарсан хөрөнгө, тэр дээр гадаадын компаниудын хийсэн ашгийг тооцох юм бол тухайн түүхий эд, бараа материалыг үйлдвэрлэлийг нь аль хэдий манай Монголд байгуулсан байх боломж аль хэдийн бүрдсэн. Хэд дахин бүрдсэн байгаа юм шиг байгаа юм. Тэгэхээр манай энэ хуульд энэ гол санаа зарчим яагаад суухгүй байна аа? Энэ зарчмыг энэ удаад яагаад энэ хуулийг боловсруулахад суулгаагүй юм бэ? Энэ асуудал хэзээ суух юм бол? Нэгд. 

Хоёрт, энэ их мөнгө өөрөө, энэ бизнес нь өөрөө бас их том салбар гэж хэлж болно. Энэ бараа, материалыг гэрээлээд яваад, судлаад, худалдаж аваад, авчраад тушаана гэдэг том бизнес, том салбар. Тэгэхээр энэ ажлыг гадны компани хийх үү, дотоодын компани хийх үү гэдэг чинь бас их том асуудал. Цаана нь бас их ашигтай ажиллана. Тэгээд бид нар зүгээр улсын хэмжээнд аваад үзвэл өөрсдөө зүгээр захиалга өгчихөөд, гадныхан бид нарт авчраад бэлэн ингээд өгөхийг хүлээгээд байх юм уу, тэгээд тэр ажил дээр ашиг хийгээд байхыг нь харах юм уу? Эсхүл өөрсдөө дотоодын компаниуд энэ ажиллагаанд аль болох их оролцоод, өөрсдөө яваад тээвэрлээд ажиллаад, энэ худалдаа гэдэг нарийн бас эдийн засгийн үйл ажиллагаанд мэргэшиж дагнаж оролцох юм уу, үгүй юу? Энэ асуудлыг хэр зэрэг энэ хуульд тусгасан юм бэ? Илүү тусгах боломж байгаагүй юу? Жишээ нь, саяхан Засгийн газар дээр тэр үндэсний үйлдвэрлэлийг дэмжих гэсэн тогтоол гарсан байна лээ. Тэр бол би ач холбогдолтой тогтоол гэж бодож байгаа. ялангуяа жижиг, дунд үйлдвэрийн хувьд. Дотооддоо үйлдвэрлэж байгаа ойр зуурын жижиг сажиг бэлэг дурсгалын зүйлээс эхлээд гэр ахуйн бараа материал, урлагийн бүтээл, гар урлалын бүтээл энэ бүгдийг нь дотооддоо үйлдвэрлэж байгаа бүх юмыг аль болохоор төсвийн хөрөнгөөр их хэмжээгээр захиалж авах шаардлагатай. Энэ асуудал Засгийн газар тиймэрхүү тогтоол, шийдвэр гаргаж байгаа хирнээ энэ хуулийн төсөлд тусгаж чадав уу? Тусгаагүй бол яагаад тусгаагүй вэ гэсэн ийм хоёр гол асуудал асуух гэсэн юм. 

Д.Дэмбэрэл: С.Баярцогт сайд

С.Баярцогт: Наранхүү гишүүн маш чухал асуудал хөндлөө. Энийг энэ худалдан авахын хуулийг сайжруулах зорилгоор бол байнга хөндөж байсан. Тэгээд бид нар дотоодынхоо аж ахуйн нэгжүүдийг бэхжүүлэх энэ боломжуудыг нь нэмэгдүүлэх зорилгоор одоогийн хүчин төгөлдөр мөрдөж байгаа хууль дотор 10 тэрбум төгрөг хүртэл ажилд 100 сая төгрөг хүртэл үүнтэй бараа, ажил, үйлчилгээнд бол гадаадын компани оролцох эрхийг нь хязгаарласан байгаа. өөрөөр хэлбэл, дотоодынхоо компаниудыг л энэ ажиллагаанд оролцуулна гээд. Дээрээс нь Засгийн газрын 103 дугаар тогтоолоор дотоодоос худалдаж авах барааны жагсаалтыг ингээд гаргасан байгаа. тийм учраас ийм ийм барааг зөвхөн дотоодоос авна гээд зохицуулалтууд, одоогийн байдлаар нэлээн хийгдсэн. Энэ хууль яг хүчин төгөлдөр мөрдөгдөөд явахад, манай бидний ярьдгаар манай жижиг, дунд үйлдвэрийн түвшинд бүгд дотоодоосоо хангах бүрэн бололцоотой ийм байдалтай байгаа. тийм учраас нэмж бол энэ нэмэлт, өөрчлөлт оруулж байгаа хууль дээр тусгаагүй ээ гэдгийг хэлэх гэсэн юм. 

Тогтоолын гол санааг хуульчилна гэхээр нөгөө жагсаалт хуульчлах болоод байгаа учраас хүндрэл үүсээд байгаа. үнэлгээтэй зохицуулалт холбоотой юм дээр нэлээн хэд хэдэн зохицуулалт нэмж ирсэн хуульд байгаа. дээр нь тэр Бат-Эрдэнэ гишүүний асуусан асуултын хувьд бараа, одоо энэ чинь бараа, ажил, үйлчилгээ худалдаж авах тухай хууль байгаа. барааг бол бид нар 2013 оноос бүгдийг нь цахим болгоно. Нэг ч барааг тендерээр авдаг болохгүй. Хүн ороход дэлгүүр шиг ингээд, одоо И-Бай гээд гадаадын юунууд байгаа, бараанууд нь байж байгаад үнэ нь байгаад, ийм ийм дэлгүүр дээр ийм ийм саналтай байна гээд хүн бол зүгээр шууд интернэтээр ороод худалдаад авч байгаа. яг энэ систем рүү бол 13 онд шилжүүлнэ. 12 онд бид нар программаа бэлэн болгочихно. Үүний наана нөгөө Цахим гарын үсгийн хууль бол хүчин төгөлдөр болсон байх ёстой. Техникийн нөхцөлөө бол Сангийн яам 12 он гэхэд хангана. 13 оноос бүрэн ийшээ шилжүүлнэ. Зөвхөн ажил дээр барилга байшин барьдаг ажил дээр тендер явагддаг болно гэсэн үг. Тэгэхээр маш ил тод болно гэсэн үг. Баярлалаа. 

Ц.Сэдванчиг: Наранхүү гишүүний асуултад нэмж хариулахад, тендерийн үнэлгээн дээр бас харж үздэг зүйл, заалтууд бий л дээ. хуучин байсан, одоо ч байгаа. 100 хувь үндэсний үйлдвэрлэгч оролцож байгаа юм бол техникийн санал дээр нэмдэг юм уу, тийм ээ? Тэгэхээр 100 хувь МУ-д үйлдвэрлэсэн бараа, үйлчилгээ худалдаж авах, нийлүүлэх санал ирүүлсэн байвал тэр дээр нь бас оноог нь нэмж тооцох энэ тэр гээд, тооцдог, тооцож болохоор ийм зүйл, заалтууд бол хуучин байсан. Яг тэр чигээрээ хадгалагдаж байгаа. 

Д.Дэмбэрэл: Баярлалаа. Ө.Энхтүвшин гишүүн. Алга байна. Х.Жекей гишүүн. Алга байна. Г.Баярсайхан гишүүн. Алга байна. Энэ байхгүй байгаа гишүүд дахин асуух боломж байхгүй шүү. Ц.Батбаяр

Ц.Батбаяр: Баярлалаа. Энэ хуультай холбогдуулан хэд хэдэн зүйл дээр асуумаар байна. Нэгд, тендер зарлахаас эхлээд манайхан хамгийн их будлиан хийдэг газар л даа. Энэ зарлах нөхцөлийг ялангуяа маш өндөр үнэтэй тендерүүд байгаа. би жишээ нь, ганц тендертэй зууралдаад бүтэн 6 сар явж байна. Одоо хүртэл асуудлыг нь олж чадахгүй байна л даа. Энэ дээр сайдаас асуумаар байх юм. Энэ дээр ямар нөхцөлөөр аль ч сайт дээр байх юм, тэгээд яаж улсууд мэдэх юм? Зарим нь үнэхээр мэдэхгүй, өөрсдөө 5 дахь эд нарын сонин дээр ч юм уу гаргаад, тийм ээ? Жишээ нь, 2 дугаар цахилгаан станцын утаагүй тендерийн асуудал байдаг шүү дээ. би үүгээр тантай зөндөө л яриад, бичиг цаас өгөөд ч хүртэл, сүүлдээ шүүх, цагдаагаар хүртэл яваад би энэ дээр ямар нэгэн хариу авч чадахгүй байгаа юм л даа. Тэгээд нэр тэрийг нь хэн ч мэдээгүй нэг хүн орсон, нэг компани нь хүрч ирээд энд шалгарна гээд зарласан. Тэр дотор байгаа доторхи журмууд байдаг шүү дээ. чадвартай байх ёстой. Санхүүгийн чадавхитай байх ёстой гээд. Нөгөө 15-хан сая төгрөгийн дүрмийн сантай компани чинь 17 тэрбум төгрөгийн ажил аваад байгаа шүү дээ. энийг яаж зохицуулах зохицуулалтын юмнууд орсон юм бэ гэдгийг нэгд энэ дээр хэлж өгөөч ээ. 

Хоёрт, энэ хариуцлагын тогтолцоон дээр нэлээн сайн юм хийж өгсөн гэж ярьж байна л даа. Энэ дээр үнэхээр 5-10 дахин хөдөлмөрийн хөлсийг нэмэгдүүлсэнтэй баахан дүн тавьж л дээ. өнөөдөр 500 сая төгрөгийн ажил хийгээд, будлиантуулаад, тендерийг будлиантуулаад, тэгээд өнөөдөр сая төгрөгөөр торгуулах бол юу ч биш болоод байна. Тийм биз дээ? 500 сая төгрөгийн ажил авч байгаа хүн тендерийн материалыг буруу зөрүү хийсэн тэр албан тушаалтан сая төгрөгөөр торгуулаад өнгөрөх нь байна. Хөдөлмөрийн хөлсний доод хэмжээ 150, үсрээд 200 мянган гэж бодъё л доо. Тэгвэл 10 дахин гэдэг чинь үндсэндээ 2 сая төгрөг л биз дээ? тэгэхээр энэ тал дээр чангатгасан чангатгасан гээд байна гээд. Энэ бол би болоогүй байна гэдэг тал дээр нэг юм хэлмээр байна. 

Хоёрт, энэ олон улсын тендертэй холбоотой асуудлыг энэ хуулиар зохицуулж байгаа юу? Мянганы сорилтын сан ч гэдэг юм уу, эсхүл Азийн хөгжлийн банк ч гэдэг юм уу, Дэлхийн банк ч гэдэг юм уу, тэгээд энэ урд өмнөх зээлүүд дээр ингээд ярьж байхад бол гэрээнд заасан юмнаасаа дахин илүү нэмж, юм нэхээд байна гээд байгаа байхгүй юу. Сангийн яам. Зам, тээвэр, барилга, хот байгуулалтын яам. Гэрээнд байхгүй юмыг өөрсдөө хийнэ гэж гэрээндээ тусгачихаад, тэгэхээр одоо бид чадахгүй ээ, одоо чи хий гээд нөгөө гүйцэтгэгч компаниа дарамталдаг нэг ийм юм бий болоод байна л даа. Энэ дээр Сангийн сайд хариулах байх аа. Энэ дээр нэг хариулт өгөөч. 

Дараагийн дугаарт, төрийн өмчит байгууллагууд байна. Энийг яаж зохицуулах юм бэ? Ялангуяа Эрдэнэт, одоо энэ Эрдэнэс Тавантолгой, МИАТ, Төмөр зам гээд үнэхээр том том энэ чинь цаанаа төсвийн тушаах ёстой мөнгийг өндөр үнээр бараа, үйлчилгээ авдаг энийг одоо байхгүй болгодог, хүндрэл учруулдаг энэ зохицуулалтууд орж байгаа юу? Энэ чинь бүгд төрийн өмчит байгууллагууд шүү дээ. тэгэхээр энэ дуртай нэг нь өөрийнхөө юугаар үнэлгээ яадаг, дуртай нэг нь тендер байгууллагын тендер зарлаад тэгээд үндсэндээ энэ байдал бий болоод байна. Энэ дээр ямар зүйл, заалтууд нэмж оруулах вэ гэдэг тал дээр хариулт өгөөч ээ. 

Дараагийн дугаарт, шүүх дээр очоод, тендер маргаангүй байдаггүй юм аа. Хоёр хүн өрсөлдөхөд заавал нэг нь маргадаг. Тэгээд шүүх дээр очоод хугацаа маш их алддаг. Тэгээд манай хугацаа чинь өөрөө маш богино. Ийм байдал бий болгоод байна. Энэ дээр бас ямар бодол санаа байна вэ гэдгийг асуумаар байх юм. 

Д.Дэмбэрэл: Нэмээд асууя. 

Ц.Батбаяр: Сангийн яам ингээд бүх юмнуудаас агентлаг нь танайд л юу яах нь л дээ. санал тавиад, эцсийн дүндээ танайх баталгаажуулах нь байна. Тэгэхээр ингэж баталгаажуулахдаа хууль зөрчөөд яасан юман дээр ямар хариуцлага тооцох юм нэмэгдэж байгаа вэ? Түрүүний миний бас жишээ. Одоо Эрдэс баялаг, эрчим хүчний яам шиг Төрийн нарийн бичгийн дарга баталгаажуулаад явдаг. Төрийн нарийн бичгийн дарга баталгаажуулсан, тэгээд хариуцлага хүлээх ийм юман дээр ямар юмнууд оруулж өгч байгаа вэ гэдэг дээр та тодорхой хариулж өгөөч ээ. 

Дээрээс нь түрүүний нэг яриад байсан гүйцэтгэлийн баталгаа, урьдчилгаа төлбөрийн баталгаа гэдэг энэ хоёр юмыг үндсэндээ хэдэн хувь гэж, одоо бол аль аль нь нэг нэг хувь гэж. Тэгээд энэ бол яг цэвэр түрүүн Баделхан гишүүн хэлж байсан. Банкуудыг тэжээгээд байна. Банкууд дахин тэр урьдчилгаа төлбөрийн баталгаа авахын тулд тэр банкнаас мөнгө авч тэрийг хүү төлж байна. 

Д.Дэмбэрэл: Гишүүдийг оруулъя. Санал хураалт явагдана. Хэлэлцэж байгаа асуудлаар Ганбат – Сангийн яамны Хууль, эрх зүйн газрын дарга, Ганцогт – мөн яамны Худалдан авах ажиллагааны бодлогын газрын дарга нар оролцож байна. С.Баярцогт сайд 

С.Баярцогт: Одоогийн байгаа тогтолцоогоор бол бүх тендерүүд яаман дээр зарлагдаж байгаа шүү дээ. тэгээд тодорхой түвшнээс дээшээ болоод ирэхээр Сангийн яамнаас зөвхөн ямар зөвшөөрөл авдаг гэхээр энэ тендер үнийн дүнгээсээ шалтгаалаад эргэж зөвшөөрөл авдаг байхгүй юу. Эхний энэ тендерийг зарлаж болох уу гээд. Дараа нь энэ тендер шалгараад ямар нэгэн асуудалгүй байна уу гэдэг ийм хоёр зөвшөөрөл авдаг. Түүнээс Сангийн яам бол тендер шалгаруулдаггүй байхгүй юу. 

Тийм. Одоо үүнтэй холбогдуулан түрүүн Сэдванчиг гишүүн хэлсэн. 57 дугаар зүйлийн 1.22, 57.1.22 гээд 22 заалт байгаа. арга хэмжээ авдаг. Энэ дээр нэмээд ажлын хэсэг ямар санал гаргасан бэ гэхээр хуучин бол нөгөө тодорхой мөнгөн дүнгүүд байсныг бүгдийг нь хөдөлмөрийн хөлсний доод хэмжээ рүү шилжүүлсэн байгаа. тэгэхээр нэг талаасаа торгуулийн хэмжээ нэмэгдсэн. Нөгөө талаасаа гурван тохиолдолд төрийн албанаас чөлөөлөхөөр байгаа. Төрийн албаны хуулиар бол хоёр жил төрийн албанд эргэж орохгүйгээр, хэрэв нэг л чөлөөлөгдсөн бол хоёр жил төрийн албанд эргэж орж болохгүй гэдэг зохицуулалт нь Төрийн албаны хууль дээр байгаа байхгүй юу. Тэгэхээр энэ албан тушаалтан яг энэ хариуцлага хүлээж байгаа албан тушаалтнууд. 

Одоо бол илүү ойлгомжтой болно. Яагаад гэвэл хуучин бол бүх яамд дээр нөгөө тендерийн хороо байгуулагдаад яваад байдаг байсан. Яг ажлынхаа хажуугаар хийгээд байна шүү дээ. одоо бол нэгдсэн тендерийн үйл ажиллагаа явуулж байгаа агентлаг дээр хийгдэж учраас тэр хүмүүс бол маш их хариуцлагатай байна. Шууд бүх тендер өөрөө тэр хүмүүс дээр хамаарах учраас тэр хүмүүсийн хувьд арга хэмжээ авах асуудал нь маш их тодорхой болсон байхгүй юу. 57-г. Тийм учраас би бол ажлын хэсэгт илүү талархаж байгаа. бид нар бол төрийн албанаас чөлөөлөх заалт бол бид нар өргөн бариагүй. Ажлын хэсэг дээр энийг нэмээд гурав, дөрвөн зохицуулалтаар оруулсан байгаа. 

Хоёрдугаар асуултын хувьд ийм байгаа. донор байгууллагуудын тендерүүдийн хувьд энэ хуулиар зохицуулахгүй байгаа. яг тэр донор байгууллагууд нь өөрсдөө анх гэрээ хийж орж ирэхдээ Азийн хөгжлийн банк, Дэлхийн банк, тэр Мянганы сорилтын сан энэ тэр гээд өөрөө дотроо тендерийн журмуудтай байхгүй юу. Анх манайхтай гэрээ байгуулж байгаа шүү дээ. том гэрээ. Тэр гэрээн дээрээ болохоор өөрсдийнхөө тендерийн журмыг баримтална гээд заагаад ороод ирдэг байхгүй юу. Тийм нэг асуудал байгаа. 

Улсын үйлдвэрийн газрууд бол энэ хуулийг барина. Улсын үйлдвэрийн газар. Бүгд. Дээрээс нь олон улсын тендерийг бид нар түрүүн би Наранхүү гишүүний асуултад хэлсэн. 10 тэрбумаас доошоо бол дандаа дотооддоо зарлана. 10 тэрбумаас дээшээ байвал олон улсын тендер болж байгаа. гадаадын компани оролцох эрхийг 10 тэрбумаар хязгаарласан байхгүй юу. Тэрнээс эхэлж байгаа. ийм зохицуулалтууд байгаа. одоо энэ хуулиар бол хэн захиалагч вэ гэдэг нь маш тодорхой болгосон. Дээрээс нь энэ ажлын хэсэг илүү нарийвчилж санал гаргаад, одоо нөгөө үнэлгээний хороо байна шүү дээ. үнэлгээний хороонд мэргэжлийн байгууллага, тухайн газрын оршин суугч, төрийн албан төлөөлөл нь оролцохоор хуульчлаад заагаад өгсөн байгаа. 

Тийм. Энэ хуулийг баримтална. Өөрсдөө тендер зарлаж байгаа ч гэсэн яг энэ хуулийн дагуу үйл ажиллагаа нь явагдах ёстой байхгүй юу. Энэ хуульд нийцэж байна уу, үгүй юу гэдгийн тэр байгууллага өөрөө шалгаад шалгаад явна. Ер нь маш их ойлгомжтой болно. Яагаад гэвэл, би зүгээр юуг ингээд илүү сайн мэдрээд гэхээр манай энэ худалдан авахын газар байна шүү дээ. энэ залуучууд бол үнэхээр сайн ажилладаг байхгүй юу. Яагаад гэвэл бүх тендерийн хариуцлага нь өөр дээр нь ирдэг учраас дандаа шүүх дээр очдог. Одоо таны нэг ганц хүндрэлтэй асуудал байгаа. шүүх дээр очиход бол энэ захиргааны хэрэг дээр очдог байхгүй юу. Захиргааны хэргийн шүүх. Захиргааны хэргийн давж заалдах шатны шүүх гээд гарч байгаа. энэ хуулиар бол бид нар тендер. 

Д.Дэмбэрэл: Гүйцээгээд хариулъя. 

С.Баярцогт: Энэ бүх тендер бол 45 хоногийн дотор л зарлагдаж дуусах ёстой байхгүй юу. Зарга бол хоёр янзаар явагдана. Тендер зарлагдаж дуусах хүртэл зарга хэрэв байвал Сангийн яам Шударга бус өрсөлдөөнийг зохицуулах газарт өгнө гэж байгаа. тендер зарлаж дууссанаас хойш бол шүүхэд өгнө. Бүх хэрэг нь захиргааны хэрэг дээр хамаарч байгаа. захиргааны хэрэг дээр явахаар зэрэг тэгээд давж заалдах шатны шүүх гээд байгуулагдсан. Үүгээрээ уртаар явагдана. Гэхдээ бид нар арбитр руу оруулъя гэвэл давж заалдахгүйгээр явж болж байгаа. Гэхдээ захиргааны хэргийн шүүх дээр байгаа тэр хэргийн материалыг бүгдийг нь энэ арбитр руу явж болно, энэ нь захиргааны хэрэг рүү гээд. Захиргааны хэргийн хууль руу томоор орж ирж өөрчлөлт хийх ёстой. Одоо бол ямар ч гэсэн захиргааны хэрэг, тэгээд давж заалдах, захиргааны хэргийн давж заалдах шатны шүүх гээд энэ хоёр үе шаттайгаар явагдана. Ийм байдлаар хууль зохион байгуулагдаж байгаа. Тэрийг бол хэлэхэд хэцүү. Тэр чинь захиргааныхаа хэргийн шүүхээр явж байгаа юм чинь. Тэгээд давж заалдах шатны шүүхийг нь бид нар сая байгуулсан. Тэгээд хамгийн сүүлд давж заалдах шүүхээр. Тэгээд тэр Дамба-Очир гишүүний уг нь оруулаад цөөнх болоод байгаа санал бол нөгөө талдаа бас хариуцлагатай санал байхгүй юу. Заргалдаж байгаа. 

Д.Дэмбэрэл: тэр нэг тендер, түрүүн Р.Раш гишүүн асуугаад байсан. Тодорхой болгоод орхимоор байна. Тэр тендерийг ингээд зарлахгүй байгаад нөгөө өөрийнхөө нөхцөлд тааруулж байж зарлах гээд хойшлуулаад ингээд байдаг гэсэн нэг юм яваад байна. Тэр наад хуулиар чинь шахагдаж хашиж байгаа юм байгаа билүү, үгүй билүү?

С.Баярцогт: Тендерийн хууль дээр үе шатыг нь ингээд нарийвчлаад заагаад, тендер өөрөө 45 хоног дотор зарлагдах ёстой. Зарлагдаад дуусах ёстой гээд заасан байгаа. тэгэхээр аль төрийн албан хаагч дээр гацаа үүссэн байна тэр төрийн албан хаагч энэ 57 дугаар зүйлээр хариуцлага хүлээнэ. Хариуцлагын хамгийн дээд хэлбэр нь ажлаас нь чөлөөлөх байх. Тийм учраас ийм гацаа бол гарахгүй. Хэн дээр гацаж зогсоогоод байна гэдэг тэр хүн өөрөө хариуцлага хүлээх болоод байгаа байхгүй юу. Ийм зохицуулалт хийсэн байгаа. баярлалаа. 

Д.Дэмбэрэл: Гэхдээ гацаж байгаа зүйл нь албаны зайлшгүй нөхцөл шаардлагаас гацаасан байвал тэр хүнд хариуцлага тооцохгүй. Ц.Сэдванчиг гишүүн тодруулъя. 

С.Баярцогт: Тийм  зайлшгүй гэсэн зүйл бол байхгүй. Яагаад гэвэл энэ чинь өөрөө төсвийн хуулиар хууль болоод гарна. Төсвийн хуулийн хавсралт нь жагсаалт болоод хийгдэнэ. Тэгэхээр дандаа хуулийн дагуу хугацаанууд нь заагдсан. Түүгээр явах ёстой байхгүй юу. 

Ц.Сэдванчиг: Батбаяр гишүүн энэ эрх бүхий албан тушаалтан төрийн өндөр албан тушаалтан энэ үнэлгээний хорооны шийдвэрийг өөрчлөөд, тэгээд өөрийнхөө шалгаруулах компанийг шалгаруулаад байна гэсэн зүйлийг яриад байдаг юм. Тэр нь гишүүний яриад байдаг тэр Амур интернэйшнл компани л даа. 15-хан сая төгрөгийн дүрмийн сантай компанид 40 тэрбум төгрөгийн ажил ингээд өгсөн байгаа юм. Тэгэхээр энэ удаагийн өөрчлөлтөөр Батбаяр гишүүн ээ, үнэлгээний хороог аль болохоор ингэж бие даасан байдалтай гэдэг юм уу, ядахдаа бие даасан төлөөлөл байхаар ингэж оруулж өгөөд тэгээд үнэлгээний хорооны шийдвэрийг, хамтын шийдвэр шүү дээ. энэ чинь олон хүн гаргаж байгаа хамтын шийдвэр. Энийг ямарваа нэгэн албан тушаалтан өөрчилж болохгүй оруулж өгсөн юм. Өөрчлөх юм бол тэр өөрчилж байгаа этгээдэд хариуцлага хүлээлгэхээр ингэж өөрчилж оруулж өгч байгаа. ингэвэл ямар ч байсан тодорхой хэмжээгээр багасах болов уу гэж бодож байгаа юм л даа. 

Дээрээс нь энэ хуулийн 4 дүгээр зүйл дээр захиалагч гэсэн нэг ойлголт байдаг юм. Энд одоо төрийн болон орон нутгийн өмчит хуулийн этгээд, 50 буюу түүнээс дээш хувийн төрийн болон орон нутгийн өмчийн оролцоотой хуулийн этгээд гээд. Өөрөөр хэлбэл, энэ хуулийн дагуу таны түрүүний хэлээд байгаа тэр Эрдэнэт, МИАТ, Оюу толгой гэдэг юм уу, энэ компаниуд энэ хуулийн дагуу худалдан авалтаа хийх ёстой юм. Харамсалтай нь өнөөг хүртэл хийхгүй байгаа л даа. Хязгаарлагдмал тендер гэдэг юмаар явдаг, тэр нь одоо хэдхэн хүнд санал өгөөд авдаг. Энэ удаад бид ямар өөрчлөлт оруулж байгаа гэхээр хязгаарлагдмал тендер зарласан тохиолдолд ч гэсэн заавал олон нийтэд мэдээлдэг байхаар, вэб хуудсан дээрээ тавьдаг байхаар, сонин дээрээ заавал тавихаар ингэж өөрчлөлт оруулж өгч байгаа. 

Д.Дэмбэрэл: Баярлалаа. Д.Одхүү гишүүн асуултаа тавья. Дараа нь санал хураалттай. Санал хураалтад бэлтгэе. 

Д.Одхүү: Баярлалаа. Би Байнгын хорооноос гадна бас Баярцогт сайдаас асуумаар байна л даа. Сая энэ хавар Сангийн яамны хэдэн улсуудтай бид нар чинь нөгөө бараа худалдан авахын талаар Солонгос руу явж туршлага судлах маягтай 7 хоноод ирсэн. Тэндээс харж байхад ер нь хоёр ангилал хийгээд байсан байхгүй юу. Нийтлэг байдлаар орж ирж байгаа бичгийн цаас гэдэг юм уу, бүх яам, Тамгын газар юунууд байж байгаа юмыг тэр нөгөө бирж маягтайгаар, тэгээд бүр компьютерийн тэр юугаар хийдгээр, нөгөө бусад ажил нь арай өөр системээр хийхээр ийм байсан. Энэ хуулийн юун дээр энэ талаар яригдаж, анх танай тэр явсан улсуудын тэр, бид нарын харсан  туршлагын юм энэ дээр туссан уу, үгүй юу? Солонгосын бид нар бүр ингээд цаас, бичгийн хэрэгсэл гээд нийтлэг хэрэглээний юу байдаг шүү дээ. бирж дээр шууд авдаг. Бирж маягаар ингээд зарлаад, тэр бол шууд ил тод юм байна лээ. Public юу гэлээ дээ? англиар. Тэр явсан туршлага, танай яамны бараг 7, 8 хүн явсан. Тэр юм энэ дээр тусгагдсан уу, үгүй юу гэж. Нэгд. 

Хоёрт, ерөөсөө явж байхад Баярцогт сайд аа, энэ үнийн санал гээд түрүүн Раш гишүүн их зөв хэллээ л дээ. үнэ хямдхан байх нь зөв ч юм шиг байсан мөртлөө үнэ ерөөсөө хямдхан байх нь болохгүй тийм юмнууд аягүй их гарч байгаа. хамгийн энгийн жишээ хэлэхэд, хүүхдийн цэцэрлэгийг 750 сая төгрөгөөр 150 ортой хүүхдийн цэцэрлэг гээд байхад тэр бол хамгийн өнөөдөр байгаа тооцооны хамгийн бага үнэ байгаа байхгүй юу. Тэгээд түүгээр нь төсөвт суулгаад өгөнгүүт 510 сая гээд тендерт ороод ирэх жишээтэй компаниуд байдаг байхгүй юу. 240 сая төгрөгөөр бараг хийж байгаа гэдэг чинь ханыг нь нимгэн хийнэ гэсэн үг үү, эсхүл хүүхдийг яана гэсэн үг үү? Эсхүл тавилгагүй хийх гээд байгаа юм уу? Өөрийнх нь өртгөөс 30 хувиар бага ийм үнээр яаж тийм 150 хүүхдийн байшин барьдаг байна аа? Би бүр тэрийг ойлгохгүй байгаа. Тэгээд нөгөө хэд чинь одоогийн байгаа хуулиар гарцаа байхгүй тэр тендерийг нь тэнд өгөхөөр болж байгаа байхгүй юу. Гэтэл энэ чинь болохгүй шүү дээ. 

Тэгэхээр бид нэг яриад байсан зарчим байна шүү дээ. нийгмийн барилга байгууламж, тэр дотроо хүүхдийн цэцэрлэг, сургууль, эмнэлэг гэсэн ийм нийгмийн байгууламжуудыг үнийг нь бага саналаар биш, харин чанартай яг тэр төсвийнхөө төсөвтэй суусан үнийнхээ хамгийн дээд тал нь 5-10 хувь дотор, даже 10 хувь дотор ч биш, 5 хувь дотор эргэлдэх байдлаар энийг хийлгэдэг. Тэр мөнгийг нь хэмнэх биш, харин чанарыг нь сайн байлгах талаар шаардлага тавьдаг ийм тендерийн зарчим гарвал болохгүй юм уу гэж. Энэ дээр үнэхээр энэ бол сүүлийн хэдэн жил хамгийн их зовлон дагуулж байгаа нь юм байгаа. манай Эрдэнэт хотод 2, 3 жилийн өмнө баригдсан хүүхдийн цэцэрлэг 3 жилийн дараа хана нь цуурсан байвал яах уу? Тэгээд тэр барилгын компанийг бас буруутгахад хэцүү. 120 сая төгрөгөөр хямдруулаад авсан байгаа байхгүй юу. 

Тэгэхээр энийг бид нар ер нь тендерийн буюу төрийн болон орон нутгийн өмчийн хөрөнгөөр бараа, ажил, үйлчилгээ худалдан авах хуулийн нэгэнт өөрчлөлтийг оруулж байгаа юм бол энийг сайн ярьж байж оруулж авахгүй бол энэ үнэ гэдэг юм ялангуяа тэр бидний хамгийн гаргаад байгаа тэр нийгмийн салбарын барилгууд дээр ерөөсөө байж болохгүй байна аа. Хаянхярваа дарга аа. Үүнтэй санал нэгдэж байна уу? Энийг яриач. Энэ бол үнэхээр бүр дэндсэн юм болоод байгаа байхгүй юу. Өөрийнх нь үнийн 30 хувь хямдруулж тендерт ялах гэж орж ирж байгаа шүү дээ. тэгэхээр тийм юмаар чинь яаж юм барих юм бэ? Эсхүл одоо энэ яамдаас тэр Эрүү мэнд, Боловсролын яамд нь тэгвэл тэгж их нөөцтэй мөнгө боддог юм уу? Надад бол ойлгуулахдаа хамгийн бага үнээр, хамгийн өнөөгийн тарифаар оруулж ирсэн үнэ нь энэ гэж оруулж ирж байгаа. тэрнээс 30 хувь хямдруулахаар чинь ямар барилга баригдах болж байна? Гайхалтай юм аа. Энэ дээр нэг хариулт өгөөч. 

Д.Дэмбэрэл: С.Баярцогт сайд хариулъя. Дараа нь Байнгын хорооноос голдуу хариулах ёстой юм. 

С.Баярцогт: нэгдүгээр зүйл, заалттай холбогдуулан бид нар яг тэр Солонгосын жишээн дээр суурилуулаад яг энэ хууль дээр үндсэн санааг нь оруулж байгаа. одоо ерөөсөө энэ хуульд нэмэлт орж байгаа нэмэлтийн нэгдүгээр заалтаар бол яг энэ ерөнхий гэрээ гэдгээр орж байгаа. ерөнхий гэрээ гэж захиалагчид шаардлагатай бараа, ажил, үйлчилгээг тодорхой хугацааны туршид тогтсон үнээр нийлүүлэх нөхцөлийг тодорхойлж, гүйцэтгэхээр байгуулсан гэрээг хэлнэ гэж байгаа. энэ бол манай цахим сүлжээ ороогүй байгаа учраас бид нар. Ажлын хэсэг дээр ярьж байгаад ерөөсөө 2012 ондоо энэ хууль эхлэхэд цахим сүлжээгээр 20 хувийг хийлгэ гэж байгаа. Нийт тендерийнхээ. 13 оноос бид нар цахим гарын үсэг орсны дараагаар бол бараа, ажил, үйлчилгээг нь 100 хувь цахимаар явъя гэж байгаа. тийм. Ерөөсөө ингээд хүн бол ирж очих ямар ч шаардлага байхгүй. Бүгд компьютер дээр ил, тендерт оролцоогүй хүн ч гэсэн харж болно. Төрийн алба жишээ нь, ийм ийм, ийм төрлийн цаас, ийм үнээр, ийм ийм компаниуд нийлүүлэх гэж байгаа юм байна. Тэндээс сонгож авч байгаа юм байна. Тэр нь барааны хувьд ил тод болно. Ажил руу бол бид нар яг ерөнхий гэрээгээр бас ийм ийм компаниуд ажил хийнэ гээд. Үүнтэй холбогдуулан хар жагсаалтын асуудал гарч ирж байгаа. 

Дээрээс бид нар яг E-Shop mall гээд өөрөө худалдан авах ажиллагаан дээрээ шинэ portal гаргана. Түүний дагуу бүх үйл ажиллагаа нь зохицуулагдана. Тийм. Яг тэр зарчмаар явж байгаа. манайх ч гэсэн дизайнаас яг тэр Солонгосын дизайн дээр суурилж хийж байгаа. 

Дараагийн үнийн дүнтэй холбогдсон асуудал дээр бол манайхан өөрсдөө тэгж ойлгоод байгаа юм. Уг нь хамгийн сайн гүйцэтгэгчийг шалгаруулна гэдэг заалт энд одоогийн хуульд байгаад байгаа. яагаад гэвэл бид нар стандарттай холбоотой байхгүй юу. Бид нар жишээ нь, зам дээр гараад байгаа юм дээр байнга шаардлага тавиад байгаа. одоо ингээд нарын зам гээд энэ урд талын зам байна. Баригдсанаасаа хойш ингээд бараг нэг ч засвар хийлгээгүй байгаад байгаа зам. Гэтэл нөгөө замууд хоёр жил болоод, гурван жил болоод нэг засвар хийгээд яваад байдаг. Тэгэхээр юу харагдаад байна гэхээр стандарт харагдаад байгаа байхгүй юу. Тэгээд Хятадууд сая тендер хийгээд орж ирэхэд баруун зам дээр тендерт орж ирсэн. Өөрийнхөө нөгөө зээлийн хөрөнгөөр. Гэтэл одоо замынх нь стандарт нь манай барьж байгаа стандартаас 30, 40 хувиар өндөр орж ирж байгаа байхгүй юу. Тэгэнгүүт ингээд Монголд хоёр стандарт  тогтоод эхэлж байгаа байхгүй юу. Яагаад гэвэл тэд нар бид нар ийм стандартаар л барина, тэгж байж бид нар чанарын баталгааны асуудал яригдана гээд байгаа байхгүй юу. 

Тэгэхээр цаашид зам, барилга, эрчим хүч өөрөө стандарттай байх юм бол үнийн хөдөлгөөн тэгж 30, 40 хувиар савладаг юм байхгүй болох байхгүй юу. Манайх тодорхой стандарт байхгүй учраас ялах зорилгоор бүгдээрээ тендертээ шалгарчихаад, үнээ буулгаж орж ирээд байгаа байхгүй юу. Одоо би заримдаа бол гайхаж байна. 30 хувиар доошоо буулгасан үнэ дээр бол ямар чанарын тухай дараа нь эргэж ярих юм бэ? Хэн хариуцлага хүлээх юм? Тийм асуудал яригдаад байгаа байхгүй юу. Тэгэхээр гол асуудал бол үнээр өрсөлдөхөөсөө илүү стандарт нь тогтвортой байх юм бол барилга, зам, эрчим хүч дээр, тэгвэл ийм асуудал бол гарахгүй. Үнэхээр доошоо, дээшээ хөдөлсөн ч гэсэн 5, 10 хувь дээр л хөдөлнө шүү дээ. тэгэхгүй 30, 40 хувиар хөдөлдөг юм гэж юу байдаг юм. Би бол жишээ нь, тэр Дарханы спортын ордны асуудал байгаа. тэрний тендерийн үнэ чинь мөн доошилсон байгаа. Одоо би бол тэр яаж баригдах юм, одоо ингээд бүх тендер нь бүгдээрээ номын дагуу, гэхдээ үнэ бол маш доошилсон байгаа гэх мэтийн ийм асуудлууд гарах байхгүй юу. 

Ц.Сэдванчиг: Өнөөг хүртэл хуулийн хүрээнд Одхүү гишүүн ээ, нэг ийм гажуудал бий болсон юм билээ. Тендер авч л байвал ер нь тулсан бага үнийг нь өгөөд ямар ч байсан авъя, тэгээд авсны дараа арга нь олдоно гэдэг нэг ийм муухай юм тогтсон юм байна лээ. Авдаг, тэгээд тэр мөнгөөрөө ажлаа хийж чаддаггүй, ингээд сунжруулсаар байгаад тэгээд нэмэлт мөнгө тавьж авдаг, тийм ээ? Ингэж цааш нь явдаг ийм гажуудал тогтсон юм байна лээ. Тийм учраас энийг бол бид явцын дунд засвартай гэж ойлгоод байгаа. Ер нь хамгийн бага үнэ гэдэг арай өөр ойлголт юм биш үү? Хуульд томъёолсоноор бол. Түрүүн Баярцогт сайд хэллээ. Хамгийн сайн тендерийг шалгаруулах ийм агуулгатай заалт байдаг юм. Өөрөөр хэлбэл, бүх нөхцөлүүд адилхан, үнэ нь өөр байвал бага үнэтэйг нь авъя гэж байгаа. түүнээс үнэхээр чанартай, үнэхээр сайн тендер ирүүлбэл тэр сайныг нь сонгоно гэж байгаа. энэ удаад бид нар эм, эмнэлгийн хэрэгсэл дээр хамгийн бага үнийг нь авахгүй байж болохоор нэг ийм заалт оруулсан. Эхний ээлжинд эм, эмнэлгийн хэрэгсэл дээр туршаад үзье гэж байгаа юм. Чанар, стандартыг нь харж байж сонгож болохоор ийм заалт орсон байгаа. 

Д.Дэмбэрэл: Ойлгомжтой шүү дээ. Д.Одхүү тодруулъя. 

Д.Одхүү: Үгүй ээ, дарга аа. Ингэж болохгүй. Нэгэнт Засгийн газраас өргөн баригдсан байна. Тэгээд гишүүдээс өргөн баригдсан. Хамтруулаад хэлэлцэж байгаа энэ хуульдаа ингээд нэгэнт гар хүрч байгаа юм бол олон дахин, дахин дахин ингэж орохгүйгээр би зүгээр ажлын хэсгийнхэн юм уу, Байнгын хороон дээр хэлэлцэхдээ зөвхөн эмнэлэг биш ээ, цэцэрлэг, сургуулийн барилгууд, өөрөөр хэлбэл, нийгмийн гол чухал байж байгаа энэ хэдэн юмнуудыг оруулаад та нар бага үнэ биш, харин чанартай барилга, чанартай үйлчилгээ гэдэг юмаа оруулаад өгөөч ээ гэж санал тавих гэсэн юм. Наадах чинь ерөөсөө болохгүй байгаа байхгүй юу. 

Д.Дэмбэрэл: Төсөв дээр бага тавигддаг, багыг нь өөр доогуур тендер авах гэсэн шунасан хүмүүс бүр доогуур авдаг, дараа нь их асуудал гаргадаг, энийгээ товч хариулъя. 

С.Баярцогт: Гол асуудал бол эм дээр бид нар ажлын хэсэг дээр Оюун гишүүн санал гаргаад, их ярилцаж байгаад энийг бол оруулсан юм. Таны хэлээд байгаа нийгмийн салбарын барилга байгууламжийн хувьд бол манай тогтсон стандарттай байхгүй юу. Миний түрүүн хэлдэг. Яагаад гэвэл 75 хүүхдийн цэцэрлэг гээд нэг стандарттай зургаар явагддаг. Тэгэхээр тэр дээр тавигдах стандартаа л бид нар тогтоох хэрэгтэй. Тэгэхгүй болохоор тэр стандартаар тогтсон байвал бид нар юу гэдэг юм, говийн районд, хот суурин газар захын аймгуудад, цэвдтэй газар ямар байх вэ гээд үнийг нь ингээд бүр гаргаад өгөх учраас тэр дээр үнээр өрсөлдөж, бүр 30, 40 хувиар доош нь унагаах тийм асуудал бол цаашид гарахгүй. 

Тийм. Би тэрийг ойлгож байгаа. одоо бол ингээд бид нар сүүлдээ маш өндөр хувиар буулгасан байгаа үнийг бид нар би бол яаман дээрээ ийм шаардлага тавьж байгаа. Тэр захиалагчаас нь дахин тодруулга ав. Яагаад төсөвт заасан үнээс тэр дахин доошоо унаж, тендер ялагч тодорч байгаа юм бэ? Энэ хийж чадах юм уу гэдэг баталгааг нь захиалагч дахин авчруул гэж байгаа. одоо жишээ нь, би Завханы хотгор зам гээд онгоцны буудлаас төв орох замыг төсөвт тавьсан үнээс бүр доогуур үнээр орж ирээд ялсан байгаа байхгүй юу. Тэгээд би тэр дээрээс дахиад тодруулга авч байгаа. Энэ компани гүйцэтгэж чадах юм уу? Та нар чанарыг нь хангаж чадах юм уу? Яагаад төсөвт заасан үнээс доогуур орж ирж байгаа юм бэ? Маш их доогуур орж ирээд километрийг нь багасгаад ороод ирсэн иймэрхүү жишээнүүд байгаад байхгүй юу. Тийм учраас энэ нарийвчилсан зөвшөөрөл авах юман дээр заавал эргэж захиалагчаас та нар энийгээ хэрэгжүүлж чадах юм байгаа биз гэдэг тийм нэмэлт шаардлага авч байж бид нар зөвшөөрлийг нь өгүүлж байгаа. 

Д.Дэмбэрэл: Д.Хаянхярваа дарга нэмээд хариулъя. 

Д.Хаянхярваа: Одхүү гишүүний асуусан асуулттай холбогдуулан хэлэхэд гишүүд бас нэлээн ярьж байсан л даа. Тэгэхээр энэ Засгийн газар өөрөө энэ стандартыг шинэчлэх асуудлыг нэн яаралтай хийх ёстой гэж үзээд байгаа юм. Өөрөөр хэлбэл, сургуулийн цэцэрлэгт гэхэд ямар будаг байх ёстой юм, ямар хана байх ёстой юм, ямар материал ашиглах ёстой юм, тэр стандартаа их тодорхой болгож өгсөн тохиолдолд тэгж үнийг бүр тийм их хэмжээгээр бууруулах үндэслэл бол гарахгүй ээ гэж үзэж байгаа. тийм учраас Засгийн газар стандарт дээрээ их анхаараарай гэдгийг хэлмээр байгаа юм. 

Д.Дэмбэрэл: Баярлалаа. Гишүүд Байнгын хорооны санал, дүгнэлтээс асуултаа асууж, хариултаа авлаа. Санал хураалтад бэлдье. Хэдэн гишүүн байна? Ирц байна уу? Дахиад хоёр гишүүн оруулъя. Зүйтэй. Гишүүд кнопныхоо ард суудалдаа сууя. 

Зарчмын зөрүүтэй саналаар санал хураалт явуулъя. Төсвийн байнгын хороогоор дэмжигдсэн саналууд байна. 

1.Төслийн 1 дүгээр зүйлийн 1 буюу 5.1 дэх хэсгийн 23 дахь заалтыг дараах байдлаар өөрчлөн найруулах:


“5.1.23.“Ерөнхий гэрээ” гэж захиалагч нь байнгын хэрэгцээтэй бараа, ажил, үйлчилгээг 1 ба түүнээс дээш нийлүүлэгч, үйлчилгээ үзүүлэгч, гүйцэтгэгчтэй 3 хүртэл жилийн хугацаанд үнэ болон бусад нөхцөлийг тохирч байгуулсан гэрээг;” хэлнэ гэж Ц.Сэдванчиг, Д.Зоригт, Д.Дамба-Очир гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя. 

42 гишүүн санал хураалтад оролцож, 42 гишүүн зөвшөөрч 100 хувийн саналаар санал батлагдлаа. 

Гэрээг ямар болохыг томъёолсон томъёолол сайн хийгдсэн юм байж л дээ. 

2.Төслийн 1 дүгээр зүйлийн 9 буюу 521.2.2 дахь заалтыг дараах байдлаар өөрчлөн найруулах: 

“521.2.2.энэ хуулийн 57.2-т заасан зөрчил гаргасан албан тушаалтнуудыг төрийн албанаас чөлөөлүүлэх тухай дүгнэлт гаргаж, эрх бүхий байгууллагад хүргүүлэх.” гэж дээрх гишүүд санал гаргасныг Байнгын хороо дэмжсэн байна. Байнгын хорооны саналаар дэмжье. 

40 гишүүн санал хураалтад оролцож, 38 гишүүн зөвшөөрч 95.0 хувийн саналаар санал дэмжигдлээ. 
3.Төслийн 1 дүгээр зүйлийн 9 буюу 521.2 дахь хэсэгт дор дурдсан агуулгатай 521.2.4 дэх заалт  нэмэх: 

“521.2.4.гэрээний үүргийг гуравдагч этгээдэд захиалагчийн зөвшөөрөлгүйгээр шилжүүлсэн, тендерийн баримт бичигт урьдчилан заасан хувь хэмжээнээс хэтрүүлэн төлбөр хийсэн гэрээг цуцлах.” гэж Улсын Их Хурлын гишүүн Ц.Сэдванчиг, Д.Зоригт гаргасныг Байнгын хороо дэмжсэн байна. Дэмжье гэсэн санал хураалт явуулъя. 

39 гишүүн санал хураалтад оролцож, 38 гишүүн зөвшөөрч 97.0 хувийн саналаар санал дэмжигдлээ. 

4.Төслийн 1 дүгээр зүйлийн 10 буюу 55.5 дахь хэсгийг 55.2-той нэгтгэн дараахь байдлаар өөрчлөн найруулах: 


“55.2.Төсвийн асуудал эрхэлсэн төрийн захиргааны төв байгууллага, Шударга өрсөлдөөн, хэрэглэгчийн төлөө газар зөвхөн гэрээ байгуулахаас өмнө гаргасан гомдлыг хянан хэлэлцэх бөгөөд гомдлыг хүлээн авснаас хойш 14 хоногт багтаан хянан шийдвэрлэнэ. Энэ нь эцсийн шийдвэр болно.” гэж Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нарын саналыг Байнгын хороо дэмжсэн байна. Г.Батхүү гишүүн тодруулъя. 

Г.Батхүү: Саяын заалттай холбоотой тэр гэрээ байгуулах хугацааг нь ямар хэд хоногоор хуульчилж өгч байгаа юм бэ? Тухайлбал, тендер шалгараад шууд гэрээгээ байгуулвал нөгөө гомдол гаргах хугацаагүй болно шүү дээ. хугацааг нь яг яаж хуульчилж өгч байгаа юм? Гэрээ байгуулаад гурав хононо гэдэг юм уу, 7 хоноод гэдэг юм уу, тендер шалгарсны дараа гэрээ байгуулах хугацааг нь зааж өгөхгүй бол шууд шалгарлаа гээд байгуулдаг, дараа нь гомдол гаргах хугацаагүй болох тийм сөрөг зүйл гарч ирэх үү? 

Ц.Сэдванчиг: Ажлын 5 өдөр өгөхөөр зүйл, заалт орсон байгаа. Батхүү гишүүн ээ. Ажлын 5 өдөрт бол ямар ч байсан гомдол гарах нь уу, үгүй юу гэдгийг нь харж байгаад тэгээд гэрээ байгуулахаар. 5 өдөр. Яг би томъёоллыг нь санахгүй байна. Ямар ч байсан гомдол гаргаж болно гэж ажлын 5 өдөр өгч байгаа. энэ хооронд гомдол гарахгүй бол гэрээ байгуулж болохоор тийм тусдаа заалт байгаа. тийм. 

Д.Дэмбэрэл: Баярлалаа. Сая би 4 дэх заалтыг уншсан байгаа. тодруулга хийлээ. Ажлын 5 өдөр гэдэг амралтын өдөртэйгөө 7 хоногийн хугацаанд байж болох байгаа юм байна. Дэмжье гэсэн санал хураалт явуулж байна. 4 дэх заалтыг би түрүүн уншсан. 

41 гишүүн санал хураалтад оролцож, 36 гишүүн зөвшөөрч 87.8 хувийн саналаар санал дэмжигдлээ. 
5.Төслийн 1 дүгээр зүйлийн 11 буюу 34.1 дэх хэсгийн 34.1.7 дахь заалтыг дараах байдлаар өөрчлөн найруулах: 

“34.1.7. хүн амын эрүүл мэндийн аюулгүй байдлыг хангахтай холбоотой зарим онцгой эм, эмнэлгийн хэрэгслийг олон улсын байгууллагаас шууд болон дамжуулан худалдан авах шаардлагатай гэж үзсэн бол” гэж дээрх хоёр гишүүн санал гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 37 гишүүн зөвшөөрч 90.2 хувийн саналаар санал дэмжигдлээ. 
6.Төслийн 1 дүгээр зүйлийн 12 буюу 47 дугаар зүйлийн 41 дэх хэсгийг хасах саналыг дээрх гишүүд гаргаж, Байнгын хороогоор дэмжүүлсэн байна. Дэмжье. 

41 гишүүн санал хураалтад оролцож, 36 гишүүн зөвшөөрч 87.8 хувийн саналаар санал дэмжигдлээ. 
7.Төслийн 1 дүгээр зүйлийн 12 буюу 47 дугаар зүйлийн 42 дахь хэсгийг “47.5”  дахь хэсэг болгож, дараах байдлаар өөрчлөн найруулах:

“47.5.энэ хуулийн 47.4-т заасан үнэлгээний хорооны бүрэлдэхүүнийг томилох, ажиллах журмыг санхүү, төсвийн асуудал эрхэлсэн Засгийн газрын гишүүн батална.” гэж. Батбаяр гишүүн 

Ц.Батбаяр: Энэ орон нутгийн иргэдийн төлөөлөгчдийн хурлаас томилсон иргэн гэж байна. Энэ дээр төлөөлөгч гэж бичих ёстой юм биш үү? Мэдээж орон нутгийн иргэдийн хурал чинь төлөөлөгчөөрөө дамжуулж энэ үйл ажиллагаанд оролцоно шүү дээ. түүнээс биш иргэнээр дамжуулж оролцоно гэдэг ойлголт байхгүй шүү дээ. энэ дээр ажлын хэсэг юу гэж бодож байна? 

Д.Дэмбэрэл: Ямар юм асууж байна? 

Ц.Батбаяр: Үгүй ээ, гадна явж байгаа иргэнийг иргэдийн хуралд томилно гэж байхгүй шүү дээ. аль ч шатны гэж байгаад иргэн гэж байгаа байхгүй юу. 

Д.Дэмбэрэл: Баярлалаа. 7 дахь саналыг дэмжье гэсэн санал хураалт явуулъя. 

40 гишүүн санал хураалтад оролцож, 29 гишүүн зөвшөөрч 72.5 хувийн саналаар санал дэмжигдлээ. 
8.Дээрх өөрчлөлттэй холбогдуулан хуулийн 47.4 дэх хэсгийг дараах байдлаар өөрчлөн найруулж, төслийн 3 дугаар зүйлд тусгах:

 “47.4.Худалдан авах ажиллагааны ил тод байдлыг хангах зорилгоор үнэлгээний хорооны бүрэлдэхүүнд тухайн салбарын мэргэжлийн холбоодын төлөөлөл, хувийн хэвшлийн, эсхүл төрийн бус байгууллагын хоёроос доошгүй төлөөлөгч, орон нутагт тухайн нутаг дэвсгэрийн иргэдийн Төлөөлөгчдийн Хурлаас томилсон иргэн, Засаг даргын Тамгын газрын ажилтныг оролцуулна.” гэж Улсын Их Хурлын гишүүн Ц.Сэдванчиг, Д.Ганхуяг, Д.Зоригт, Э.Бат-Үүл нар гаргасныг Байнгын хороо дэмжсэн байна. Сая асуултыг асуусан байх аа. Батбаяр гишүүн энэ дээр асуусан байна. Байнгын хорооны саналыг дэмжье. 

41 гишүүн санал хураалтад оролцож, 33 гишүүн зөвшөөрч 80.5 хувийн саналаар санал дэмжигдлээ. 
9.Төслийн 1 дүгээр зүйлийн 14 буюу 57.1.16 дахь заалтыг дараах байдлаар өөрчлөн найруулах:

 “57.1.16.энэ хуулийн 19 дүгээр зүйлийг зөрчиж тендерийн баримт бичгийг боловсруулалгүйгээр урилга нийтлүүлсэн, тендер шалгаруулалт явуулсан бол албан тушаалтныг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох;”. Жилийн цалингийнхаа хагасыг нь өгөх юм байна? Дэмжье. Санал хураалт явчихлаа. Дараа нь тодруулъя. 

39 гишүүн санал хураалтад оролцож, 31 гишүүн зөвшөөрч 79.6 хувийн саналаар санал дэмжигдлээ. 

Д.Оюунхорол

Д.Оюунхорол: харин санал хураачихлаа л даа. Би энэ 5-10 дахин нэмэгдүүлсэнтэй тэнцэх хэмжээний төгрөгөөр торгох гэдгийг арай бага байна гэж үзэж байна. Үнэхээр өнөөдөр төсвийн хөрөнгийг үргүй, үнэгүйдүүлж хариуцлагагүй ажиллаж байгаа ийм хүмүүстэй үнэхээр жаахан чангахан шиг хариуцлага тооцдог байх хэрэгтэй. Гэрээгээ биелүүлээгүй, тэгээд ийм сүлжээ тендерийг авдаг, өгдөг ийм сүлжээ бий болоод байна. Энэ чинь 5-10 дахин хөдөлмөрийн хөлсний доод хэмжээтэй тэнцэх хэмжээний мөнгийг өгчихнө шүү дээ. энэ ямар ч асуудал байхгүй. 500 мянган төгрөгөөр торгуулах бол ямар ч асуудал биш. Тийм учраас энийг нэг жаахан хариуцлагажуулаад илүү чанга, өргөн барихдаа оруулж ирсэн заалтыг нь бараг аваад явах боломжтой байсан юм биш үү гэж асуух гээд байна. 

Тэгээд тэр тендерийн хар жагсаалтыг гарсан, тендерээ аваад биелүүлж чадаагүй үүргээ муу гүйцэтгэсэн, хөдөө, орон нутагт гаргаж байгаа зарим барилгын чанар стандарт нь хангагдахгүй, тэгээд эргээд засч засварлах хугацаандаа ч засч өгдөггүй тийм юм аягүй их байна. Тэгэхээр энэ хариуцлагыг энэ хуулийн амин чухал асуудал нь ядаж тендерт ороод, байнга муу ажил хийдэг компани дахин дахин тендер аваад байгаа нь утгагүй байгаа байхгүй юу. Тэгэхээр л хариуцлага тооцож чадахгүй байна. Одоогийн хуулиар ч гэсэн хар жагсаалтын харгалзан үзнэ, тендерт оруулахгүй байх энэ тэр гээд хяналтын чиг үүрэг дээр нь зөндөө олон заалт бий шүү дээ. гэхдээ л хэрэгжихгүй байгаа байхгүй юу. 

Д.Дэмбэрэл: С.Баярцогт сайд

С.Баярцогт: Оюунхорол гишүүнтэй бол санал нэг байгаа юм. Энэ нөгөө захиргааны хэрэг байгаа учраас захиргааны хэрэг дээр бид нар 5-10 дахин гээд орж байгаа. Эрүүгийн хууль дээр болохоор 50-250 дахин гэж энэ заалт угаасаа байгаа байхгүй юу. Энэ чинь эрүүгийн хариуцлага хүлээлгэхээргүй зөвхөн захиргааны хариуцлага хүлээлгэж байгаа хэсэг дээр энэ торгуулууд чинь явж байгаа байхгүй юу. Цаана нь дахиад Эрүүгийн хуулийн хариуцлага давхар байж байгаа байхгүй юу. 

Д.Дэмбэрэл: Цаана нь хариуцлагууд түрүүн албан тушаалаасаа өөрчлөх хүртэл хариуцлагууд явагдаад байсан. Хамаарах юм уу, үгүй юу? Батбаяр гишүүн тодруулъя. 

Ц.Батбаяр: Яг л Оюунхорол гишүүнийхтэй санал нэг байсан юм л даа. Энэ бол одоо яг энэ дээр чинь боловсруулаагүй урилга нийтлүүлсэн, хамгийн гол асуудал байхгүй юу. Тендер шалгаруулсан бол гэж байгаа. энэ бол хамгийн гол заалт байхгүй юу. Эхлээд зөв явахгүй бол энэ чинь цаашаа буруу явбал бүх юм будаа болох ийм үндэс. Тийм учраас энэ дээр нэлээн албан тушаалтай нь ярих асуудал байхгүй бол эрүүгийн хариуцлагыг 50 дахин, би түрүүн хэлсэн шүү дээ. 500 тэрбум төгрөгийн ажлыг тийм ээ, 50 тэрбум төгрөгийн ажлыг ч юм уу, 10 тэрбум төгрөгийн ажлыг хийгээд нэг 500 сая төгрөгөөр торгуулах юу ч биш болоод байна шүү дээ гэдгийг би түрүүн хэлээд байгаа. яг тэр заалт чинь энэ байхгүй юу. 

Д.Дэмбэрэл: Энийг бол санал хураагдсан байгаа. зүгээр эцсийн хэлэлцүүлэгт орж ирэхдээ бусад хариуцлагын заалтуудтайгаа харшуулж хараад, энэ заалтын хүнд, хөнгөний асуудлыг сайн үзээд, эцсийн хэлэлцүүлэгт орж ирэхдээ санал хурааж болох юм гэсэн тайлбартайгаар, гэхдээ санал хураагдсан байгаа шүү.тийм зохисгүй гэдэг нь ойлгогдож байна уу, үгүй юу гэдгийг бусад заалтуудаа сайн хар. Ингээд явъя. Харин би сая хэллээ. Энэ заалтыг бусад хариуцлагын тогтолцооны заалтуудтай харьцуулаад сайн хараад, эцсийн хэлэлцүүлэгт нэмж, хасах зүйл байвал Байнгын хороо дахин санал хураагаад ирж болно оо гэж. 
10.Төслийн 1 дүгээр зүйлийн 15 буюу 57.1.17 дахь заалтыг дараах байдлаар өөрчлөн найруулах:

“57.1.17.энэ хуулийн 28.2-т заасныг зөрчиж тендерийн үнэлгээг үндэслэлгүйгээр тендер хүчинтэй байх хугацаанд хийгээгүй бол албан тушаалтныг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох.” гэсэн заалтыг Улсын Их Хурлын гишүүн Ц.Сэдванчиг, Д.Зоригт нар хэлснийг Байнгын хороо дэмжсэн байна. Уг нь хариуцлагаа нэмээд байгаа юм байна л даа. Дэмжье гэсэн санал хураалт. 
39 гишүүн санал хураалтад оролцож, 34 гишүүн зөвшөөрч 87.2 хувийн саналаар санал дэмжигдлээ. 

Нийтдээ 40 гаруй санал, бараг 50-иад санал хураах юм байна. Тийм учраас завсарлаж байгаад үдээс хойш 15.00 цагаас. Завсарлага. Үдээс хойш санал хураалт үргэлжлэх учраас гишүүд хугацаандаа орж ирж санал хураалтыг явуулъя. 

ЗАВСАРЛАГА

Д.Дэмбэрэл: Хуралдаанаа үргэлжлүүлье. Гишүүд суудалдаа сууя. Түрүүн бид нар 10 дахь саналыг хураагаад зогссон байгаа. 
11. Төслийн 1 дүгээр зүйлийн 20 буюу 57.1.22 дахь заалтыг дараах байдлаар өөрчлөн найруулж 57.1.21 болгож тусгах:
“57.1.21.улсын ахлах байцаагч, байцаагч нь энэ хуулийн 57.1.1-57.1.20-д заасныг зөрчиж захиргааны шийтгэл ногдуулсныг нь шүүх, эрх бүхий байгууллага тогтоосон бол түүнийг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох.” гэж Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нар гаргасныг Байнгын хороо дэмжсэн байна. Дэмжье гэсэн санал хураалт явуулъя. 

39 гишүүн санал хураалтад оролцож, 26 гишүүн зөвшөөрч 66.7 хувийн саналаар санал дэмжигдлээ. 
12.Төслийн 1 дүгээр зүйлийн 19 буюу 57.1.21 дэх заалтыг дараах байдлаар өөрчлөн найруулж хуулийн 57.3 дахь хэсэг болгох:

“57.3.энэ хуулийн 50.1-д заасныг зөрчсөн албан тушаалтныг тухайн албан тушаалаас нь халах сахилгын шийтгэлийг эрх бүхий байгууллага, албан тушаалтан хүлээлгэнэ.” гэж дээрх гишүүд гарган Байнгын хороо дэмжсэн байна. 
41 гишүүн санал хураалтад оролцож, 28 гишүүн зөвшөөрч 68.3 хувийн саналаар санал дэмжигдлээ. 

13. Хуулийн 57 дугаар зүйлд дор дурдсан агуулгатай 57.4 дэх хэсэг нэмэхээр төслийн 1 дүгээр зүйлд тусгах:
“57.4. энэ хуулийн 521.2.2-т заасан үүргээ биелүүлээгүй улсын ахлах байцаагчид эрх бүхий албан тушаалтан Төрийн албаны тухай хуульд заасан сахилгын шийтгэлийг хүлээлгэнэ.” гэж гишүүд санал гаргасныг Байнгын хороо дэмжсэн байна. Дэмжье. 

39 гишүүн санал хураалтад оролцож, 30 гишүүн зөвшөөрч 76.9 хувийн саналаар санал дэмжигдлээ. 
14.Төслийн 4 дүгээр зүйлийн буюу өөрчлөлт орж буй 57.2 дахь хэсгийг дараах байдлаар өөрчлөн найруулж, төслийн 3 дугаар зүйлд тусгах:

“57.2.Энэ хуулийн 57.1-д заасан зөрчлийг давтан гаргасныг шүүх, эрх бүхий улсын байцаагч тогтоосон бол захиалагчийн ерөнхий менежер, гүйцэтгэх захирал, үнэлгээний хорооны гишүүнийг төрийн албанаас халах шийтгэлийг эрх бүхий албан тушаалтан хүлээлгэнэ.” гэж дээрх гишүүд санал гаргасныг Байнгын хороо дэмжсэн байна. Дэмжье. 

40 гишүүн санал хураалтад оролцож, 32 гишүүн зөвшөөрч 80.0 хувийн саналаар санал дэмжигдлээ. 
15.Төслийн 3 дугаар зүйлийн 8 буюу 45.7 дахь хэсгийг дараах байдлаар өөрчлөн найруулах:

“45.7. Зэвсэгт хүчний нэгтгэл, анги, хил хамгаалах байгууллага болон хорих байгууллагын өөрийн хэрэгцээний ажлыг Зэвсэгт хүчний тухай хуулийн 4.3, Монгол Улсын Хилийн тухай хуулийн 33.1.1, 33.1.2, Шүүхийн шийдвэр гүйцэтгэх тухай хуулийн 120.5-д заасны дагуу гүйцэтгүүлэх нь үр ашигтай гэж захиалагч үзвэл төсвийн асуудал эрхэлсэн төрийн захиргааны төв байгууллагаас авсан зөвшөөрлийн үндсэн дээр энэ хуулийн 7.1.1-д заасан нээлттэй тендер шалгаруулалтын журмыг хэрэглэхгүй байж болно.” гэж дээрх гишүүд санал гарган Байнгын хороо дэмжсэн байна. Дэмжье. Дараа нь асууя. санал хураалт явчихлаа. Их аятайхан болзол өгөөд байгаа юм биш үү? Ямар юм асуух гээд байна? 

39 гишүүн санал хураалтад оролцож, 27 гишүүн зөвшөөрч 69.2 хувийн саналаар санал дэмжигдлээ. 

Х.Жекей гишүүн. Энэ ийм эрх өгөх нь зөв үү, буруу юу? Энийгээ ярих гэж байна уу? 

Х.Жекей: Юу л даа. Энэ зөв санал байна. Тэгээд онцгой байдал, цагдаа гээд байгууллагууд орхигдсон байна л даа. Тэрийг нэмээд оруулж болох уу гээд би асуух гээд байсан л даа. Яагаад гэвэл тэр цагдаагийн байгууллагын албан хаагчдын хувцас хунараас аваад онцгой байдал чинь тусгай тэр форм өмсдөг, бусад төрлийн юм бас байна. Тэр аар саархан өөрийнхөө хэрэгцээний асуудалтай холбоотой. Тэр эд нар нь хамт орж болж байна уу, үгүй юу гэж асуух гэсэн юм. Өдөр тутам биш ээ. Тэр хувцас. 

Д.Дэмбэрэл: Энийг их дэлгээд хавтгайруулаад байх хэрэг байгаа юм уу, үгүй юу? Байнгын хороо энийг хариулъя. Уг нь энэ харин байх уу, үгүй юу гэдэгтээ тулаад байхад гишүүд энэ дээр анхааралтай санал авах байх аа. Д.Хаянхярваа. ингээд дэлгээд байх юм уу? Одоо цагдаа, өөр ямар байгууллагууд байна? Нэмэх юм уу? 

Д.Хаянхярваа: Тийм. Энэ ерөөсөө батлан хамгаалахын өөрийнх нь хуульд байдаг учраас ингэж оруулсан. Түүнээс цааш нь дэлгэх тухай асуудал ерөөсөө яригдаагүй. Энэ бол боломжгүй байх аа. 

Д.Дэмбэрэл: Хуульд байгаа юм уу? 

Д.Хаянхярваа: Батлан хамгаалахын хуульд энэ угаасаа заасан байгаа. Хилийн тухай хууль ингээд заалтуудыг заасан байгаа. 

Д.Дэмбэрэл: За, энэ дээр нэмэх шаардлагагүй гэлээ. Сая би санал хураалгасан байгаа. 16. Сая санал хураагаагүй байсан бол харин төвөгтэй байдалд орох байсан байх аа. 

16.Төслийн 3 дугаар зүйлийн 9 буюу 48.1 дэх хэсгийг дараах байдлаар өөрчлөн найруулах:

“48.1.Захиалагч худалдан авах бараа, ажил, үйлчилгээний төлөвлөгөөний төслийг шаардлагатай бол техник, эдийн засгийн үндэслэлийн хамт дараа жилийн төсвийн төсөлтэй хамтад нь боловсруулж, харьяалах төсвийн ерөнхийлөн захирагчид хүргүүлнэ.“ гэж дээрх гишүүд санал гаргасан байна. Дэмжье гэсэн санал хураалт явуулъя. 

39 гишүүн санал хураалтад оролцож, 28 гишүүн зөвшөөрч 71.8 хувийн саналаар санал дэмжигдлээ. 
17.Төслийн 3 дугаар зүйлийн 13 буюу “Худалдан авах ажиллагааны мэргэжлийн байгууллагын эрх, үүрэг” гэсэн 53 дугаар зүйлийн гарчгийг “Худалдан авах ажиллагааны мэргэжлийн байгууллага, түүний чиг  үүрэг” гэж өөрчлөх саналыг дээрх гишүүд гаргасан байна. Байнгын хороо дэмжсэн байна. Дэмжье. 

Дахиад хураалгая. Саяын санал хүчингүй. Яагаад гэвэл ирц хүрээгүй байна. Гишүүд ирц байна уу? Байсаар байхад яагаад энэ ирц? Карт сугалсан юм уу? 17 дахь саналыг дахиад хураалгая. Гишүүд картандаа эзэн болъё. Дэмжье гэсэн санал хураалт явж байгаа. 

41 гишүүн санал хураалтад оролцож, 33 гишүүн зөвшөөрч 80.5 хувийн саналаар санал дэмжигдлээ. 
18.Төслийн 3 дугаар зүйлийн 13 буюу 53.1 дэх хэсгийг дараах байдлаар өөрчлөн найруулах:

“53.1.Худалдан авах ажиллагааны мэргэжлийн байгууллага нь энэ хуулиар эрх олгогдсон худалдан авах ажиллагааг зохион байгуулах, хэрэгжүүлэх үүрэг бүхий Засгийн газрын хэрэгжүүлэгч агентлаг байна.” гэж гишүүд санал гаргасныг Байнгын хороо дэмжсэн байна. Дараа нь тодруулъя. 

41 гишүүн санал хураалтад оролцож, 22 гишүүн зөвшөөрч 53.7 хувийн саналаар санал дэмжигдлээ. 

Су.Батболд

Су.Батболд: Би нэг асуулт байна. Асуулт юу байх вэ дээ. ийм юм байгаа юм. Энэ тусгай агентлаг байна гээд заасан байна л даа. Тэгээд Төрийн өмчийн хороог ийм агентлаг болгон хувиргах тухай ярьж байгаа юм байна лээ. Тэгээд Төрийн өмчийн хороо бол одоохондоо худалдан авах үйл ажиллагааны тухай ямар ч мэргэжлийн хүн байхгүй шүү дээ. тэгээд энийг бид нар сайжруулах гэж байгаа гэж байгаад ямар ч нэг Төрийн өмчийн хороо гээд нэг байгууллагыг ажилтай байлгахын тулд тэнд шууд эрх, үүргийг нь шилжүүлээд өгөх юм бол энэ бүр Сангийн яамнаасаа гараад, барын амнаас гараад, чонын аманд гэдэг шиг юм болох гээд байгаа байхгүй юу. Тэгэхээр энэ худалдан авах үйл ажиллагаа чинь өөрөө тусгай хүмүүс мэргэшсэн, тусгай мэргэжлийн ажил шүү дээ. тэгэхээр энийг бол бүр цоо шинээр хүмүүсийг нь сургаж, бэлтгэж, шинэ агентлаг гаргахгүй бол Төрийн өмчийн хороон дээр одоо сууж байгаа улсыг ажилтай болгох нэрийдлээр ингэж өөрчлөх юм бол ямар ч үр дүнд хүрэхгүй шүү гэдгийг хэлмээр байгаа. Баярцогт чоно нь юм уу, бар нь юм уу? 

Д.Дэмбэрэл: Ж.Батсуурь

Ж.Батсуурь: Баярлалаа. Тэгэхээр энэ агентлаг байна. Тэгээд орон нутагт аймаг болгонд салбартай байна гээд тэгээд хуульд нь энэ тендертэй холбоотой маргаан будлиан үүсгэсэн гээд тэгэхээр энэ агентлагийн чинь хэдэн нөхөд бол нэг тендер будлиантуулсан гээд л 7 хоног болгон даргыг нь албан тушаалтнуудыг нь өөрчлөөд яваад байх юм уу? Аль эсхүл эд нар мэргэжсэн хүмүүс гээд толгойг нь илээд, зүгээр ер нь би бас анхны хэлэлцүүлэг дээр саналаа хэлж байсан. Энэ яамд чинь өөр өөрсдийнхөө чиглэлээр бас овоо хэдэн жил тендер зарлаад ямар ч гэсэн мэргэшээд, ажлаа хариуцаад, тэгээд хамгийн гол нь гүйцэтгэлд нь хяналт тавиад ингээд боломжийн явж байсан юмыг одоо бас улс орон даяар дахиад нэг том байгууллагын сүлжээ үүсгэх шаардлага ер нь байхгүй гэж үзээд байгаа юм л даа. Тэгээд дээрээс нь энэ хуульд нь юу гэдэг юм, эрхийг нь хасна гээд ингээд заасан. 

Тэгэхээр тэр байгууллагын ажил хариуцсан мэргэжлийн байгууллага байх юм бол тендерийн хорооны гишүүд, удирдлагууд чинь тэд нар л байж таарна. Тэгэхээр бүх яамдаас одоо юу гэдэг юм, сургууль, цэцэрлэг барихад ийм ийм юм шаардлагатай, эмнэлэг гээд ингээд ер нь яамд энэ ажлаа хийж байх нь зүйтэй байсан юм биш үү? Заавал, яам тэгээд өөр юу хариуцах юм бэ? Өөрийнхөө чиглэлээр бодлогоо тодорхойлоод, гүйцэтгэлд нь хяналт тавиад, энийгээ хэрэгжүүлээд явахгүй юм бол одоо өөр яамны ажлын албаныхан чинь юу хийх юм? Мэргэжлийн хяналт гээд тусдаа гараад, хяналтыг нь өөр байгууллага гүйцэтгэдэг болчихсон. Бодлогоо тодорхойлж байгаа нь гээд цаас цоохорлоод, тэгээд тэрний гүйцэтгэл, хэрэгжилт нь ямар ч хамаагүй, ингээд суугаад байх юм уу гэсэн ийм асуудал гарч ирнэ л дээ. 

Д.Дэмбэрэл: хэн хариулах уу? Баярцогт сайд

С.Баярцогт: Ер нь заавал Төрийн өмчийн хороон дээр гэж бодлогыг нь бол гаргаагүй юм. Зүгээр хэлэлцэх байх явцад ямар зүйл болсон бэ гэхээр Төрийн өмчийн хорооны үндсэн үүрэг бол хувьчлалын асуудал байсан. Ер нь хувьчлах объёктуудаа бүгдийг нь хувьчлаад дууссан. Одоо бол төрийн төлөөллийг хэрэгжүүлж байгаа ийм байгууллага болоод байгаа. тийм учраас зүгээр бид нарын бодож байснаар бол ерөөсөө Төрийн өмчийн хороог энэ агентлаг хэлбэрээр нь ажиллуулахаа больё. Шинээр худалдан авахын том агентлаг гаргая гэж байгаа. худалдан авахын том агентлаг бол байнга мэргэшиж суралцана. Тэгээд гол суурь нь манай худалдан авахын газрын хүмүүс дээр суурилна. Тэгээд тодорхой яамд дээр байгаа мэргэшсэн хүмүүс, тэгээд Төрийн өмчийн хороон дээр байгаа худалдан авахтай холбоотой хүмүүс дээр суурилуулаад энэ шинэ агентлагийг бий болгож, байнгын давтан бэлтгэж явна гэж ойлгож байгаа. 

Ж.Батсуурь гишүүний асуултын хувьд ийм байгаа. та бас яг хэлэлцэх үед энэ саналаа өгч байсан. Тэгээд энд ингээд бүх яамдын Төрийн нарийн бичгийн дарга нар сууж байгаад яах вэ гээд бодит байдал дээр асуудлууд ярьсан. Бүгдээрээ яам дээр байх нь буруу гээд та бол өөрөө сонссон шүү дээ. тэгээд мэргэжсэн ийм агентлагтай байх нь зөв өө, тэгэхгүй бол нийт ажлынхаа эдийн засгийн салбар хариуцаж байгаа хүмүүс нь нийт ажлынхаа бараг талыг нь тендерт зориулдаг, бодлогын ажил нь нэлээн хаягддаг гээд ярьж байсан. Ер нь мэргэшүүлэхээр ямар үр дүн гараад байна гэхээр систем өөрөө нэг болно. Хариуцлага тооцох механизм нь нэг болно. Одоо бид нарын яриад байгаа тэр нэг аж ахуйн нэгж нэг яам дээр очиж тендер авч унаад, нөгөө яам дээр очоод авдаг ийм юм байхгүй ээ, нэгдсэн сүлжээ орж байгаа байхгүй юу. Тэгээд хүмүүсээ байнга тогтмол бэлдээд байхаар хариуцлагын асуудал нь маш их нарийссан байгаа. энэ 57 зүйл. Бүх зүйл нь нэлээн ил тод, цэгцтэй болно гэж бид нар ойлгож байгаа. баярлалаа. 

Д.Дэмбэрэл: Баярсайхан хариулах гэж байна уу? Тийм ээ, тийм. Батсуурь гишүүнийх зөндөө яригдсан. 

Ц.Баярсайхан: Одоо энэ нэгэнт энэ хуулиар эрх нь олгогдсон, энэ худалдан авах үйл ажиллагааг зохион байгуулах Засгийн газрын агентлаг байгуулагдах, аймаг, нийслэлд болохоор нэгжтэй болсон энэ нөхцөлд бас нэг асуудлыг давхар шийдээд, хоёрдугаар хэлэлцүүлгийн үед нь энийг шийдэх ийм горимын санал гаргаж байна. Энийг протоколд зориуд үлдээхэд. 

Өөрөөр хэлбэл, өнөөдөр сум бол 50 сая хүртэл төгрөгийн тендерийг бол сум өөрөө зарлаж байгаа. 500 саяыг бол аймаг зарлаж байгаа. тийм учраас ер нь ялангуяа нийгэм, соёлын объёктуудын их засвар, ер нь урсгал засвар, их засварыг орон нутгийнх нь тэр аж ахуйн нэгжүүдэд нь хийдэг байх энэ чиглэлийг хуульд оруулж өгөх хэрэгтэй. Одоо жишээ нь, Өмнөговь аймгийн Гурвантэс сумын сургуулийн засварыг Улаанбаатар хотын нэг компани хийнэ гэхээр болохгүй болж байгаа. тийм учраас тэр Гурвантэсэд байж байгаа ажилгүй хүмүүсийг нь Мэргэжлийн сургалт, үйлдвэрлэлийн төв дээр бэлтгээд, барилгын засвар, чимэглэл хийдэг ажлаар нь бэлтгээд, аж ахуйн нэгж байгуулаад өгөх юм бол тэнд ажлын байр бий болно. 

Тэнд нөгөө хөрөнгө чинь янз бүрийн нүүлгэн шилжүүлэх зардал байхгүйгээр, арай хямд төсрөөр арай илүү чанартай болно. Дээр нь нөгөө ажлыг чинь хийчихээд, Улаанбаатар хотын компани сураггүй болдог. Компанийн захирлыг нь ч олохгүй шүү дээ. тэгвэл тэр ажлыг чинь хийсэн хүмүүс орон нутагтаа байна гэдэг чинь гүйцэтгэл, чанартайгаа бол зайлшгүй ингээд уялдаад явж байгаа. энэ нэгж байна гэдэг дээр энэ нэгэнт нэмэлт, өөрчлөлт учраас шинэ зүйл оруулахад төвөгтэй. Тийм учраас энэ дээр энэ зохицуулалтыг нь хоёрдугаар хэлэлцүүлгийн үеэр шийдвэл яасан юм бэ? Тэр үед нь гуравны хоёроор энэ асуудлыг шийдэх бололцоо хийж өгөх юм бол үнэхээр олон жил яригдсан ажлын байрны асуудал, энэ хотоос очиж орон нутгийн тендер авдаг, үнэ өсгөдөг асуудлыг зохицуулах бүрэн бололцоо гарч ирнэ гэж үзэж байгаа. Энэ дээр Сангийн сайд ямар бодолтой байна? 

С.Баярцогт: Одоогийн байдлаар яг энэ хуулиар босго үнэ байхгүй болоод, ерөөсөө орон нутаг дээр бүх тендер очиж байгаа. энэ төв дээр хийгдэх тендер бол зөвхөн улсын хэмжээний, эсхүл хэд хэдэн аймгийг дамжсан хэмжээний том төслүүд л энд үлдэнэ. Түүнээс бусад нь бүгд аймаг дээрээ зарлагдаж зохион байгуулагдана. Тэрийг бол аймгийн тэр нэгж зохион байгуулна. Бид нар бол гадаадынхыг 10 тэрбумаар хязгаарласан. Тэгэхээр одоо нөгөө дотоодод зарлаж байгааг нь аймаг нь чиглэлээрээ зохион байгуулалтаа хийгээд байх бүрэн бололцоотой. Шаардлагатай гэвэл бид нар тендерийн нөхцөл дээр нөгөө оноо өгдөг шүү дээ. тэр дээр нь орон нутгийн компанийг оролцуулбал илүү өндөр оноо өгдөг ч юм уу, тэр хэлбэрээр бол зохион байгуулах бололцоотой гэж бодож байна. Баярлалаа. 

Д.Дэмбэрэл: Баярлалаа. УИХ-ын чуулганы үйл ажиллагаатай Я.Батсуурь гишүүний урилгаар Дорноговь аймгийн 6 дугаар цэцэрлэг, Говьсүмбэр аймгийн Сүмбэр сумын 6 дугаар багийн хамт олон, мөн Нийслэлийн хувийн хэвшлийн шилдэг 9 цэцэрлэгээр шалгарсан цэцэрлэгүүдийн багш нар хүрэлцэн ирсэн байна. Чуулганы ажиллагаатай танилцаж байгаа эдгээр багш нарт ажлын амжилт, сайн сайхныг хүсье. /Алга ташив./

Санал хураагдсан байгаа. санал бол Засгийн газрын хэрэгжүүлэгч агентлаг байна гэдгээр хураасан. Гишүүд бол яах вэ, ер нь ийм агентлаг байх юм бол дараа ямар бүтэц байх юм, энэ тэр гэдэг асуудлыг эцсийн хэлэлцүүлгийн үедээ Байнгын хороон дээр яриад ирвэл ирэг. Тэр ямар янзтай байхыг нь тодруулбал тодруул. Бусдаар бол санал хураалтууд явагдсан. Энийг Байнгын хорооны дарга анхааралдаа авна биз ээ. 

19.Төслийн 3 дугаар зүйлийн 13 буюу 53 дугаар зүйлд дараах агуулгатай 53.2, 53.3, 53.4 гэсэн шинэ хэсэг нэмэх:

“53.2.Аймаг, нийслэл, дүүргийн Засаг даргын дэргэд улсын болон орон нутгийн төсвийн хөрөнгөөр санхүүжих бараа, ажил, үйлчилгээг худалдан авах ажиллагааг зохион байгуулах, хэрэгжүүлэх үүрэг бүхий нэгжтэй байна. Саяын ярьсан зүйл орж байна. 

53.3.Аймаг, нийслэлийн Засаг даргын дэргэдэх худалдан авах ажиллагааны нэгжийн даргыг тухайн аймаг, нийслэлийн Засаг дарга худалдан авах ажиллагааны мэргэжлийн байгууллагын даргатай, дүүргийн Засаг даргын дэргэдэх худалдан авах ажиллагааны нэгжийн даргыг дүүргийн Засаг дарга Нийслэлийн Засаг даргатай тус тус зөвшилцөн томилж, чөлөөлнө. 

53.4.Худалдан авах ажиллагааны мэргэжлийн байгууллагын болон нэгжийн дарга нь ял шийтгэлгүй, төрийн албанд 10-аас доошгүй жил, үүнээс худалдан авах ажиллагааны чиглэлээр 5-аас доошгүй жил ажилласан байна.” гэж Улсын Их Хурлын гишүүн Ц.Сэдванчиг, Д.Зоригт, Д.Дамба-Очир, Ч.Улаан, Д.Загджав нарын гаргасан санал байна. 

За, Д.Одбаяр, А.Тлейхан гишүүн

Д.Одбаяр: Ц.Сэдванчиг гишүүнээс энэ асуулттай холбогдуулаад, худалдан авах ажиллагаанд 5-аас доошгүй жил мэргэшсэн гэж байна. Тэгэхээр өнөөдөр чинь бид энэ тендер бараа, бүтээгдэхүүн, үйлчилгээ худалдан авах энэ чиглэлийн ажлыг эрхэлдэг улсаа бид ямархуу байдлаар үнэлж байгаа билээ гээд бодохоор энэ тавьж байгаа шалгуур маань хэр нийцтэй байна вэ гэж. Энэ чиглэлээр мэргэшүүлэх тийм сургууль соёл курс явуулдаг, мэргэшсэн тийм хүнийг ямар шалгуураар тодорхойлох вэ? Одоо ухаан нь тийм сургуулийн бараа, бүтээгдэхүүн худалдан авах анги төгссөн юм гэдэг тийм хүн бол байхгүй шүү дээ. мэргэшсэн хүмүүс гэдгээ одоо энэ хэлтэй амтай байгаа энэ тендер бараа, бүтээгдэхүүн, үйлчилгээ худалдан авах салбарт хэл ам тариад явсан хүмүүс голдуу тийшээ ажиллана гэсэн нэг ийм их дэндүү юу гэдэг юм дээ, задгайдуу байдлаар ойлгоод асуугаад байна л даа. Тэгэхээр энд одоо ажиллаж байгаа хүмүүст нь бүгдийг нь ингэж янз бүрээр хэлэх нь зохисгүй юм. Гэхдээ энэ чиглэлээр мэргэжсэн, энэ чиглэлийн ажлын туршлагатай улсыг шалгаруулах аргачлал, арга зүй гэсэн ямар нэгэн бодол байгаа юу гэж. Баярлалаа. 

Ц.Сэдванчиг: Энэ худалдан авах ажиллагаа гэдэг маань их хариуцлагатай чухал ажил юм л даа. Тэгэхээр энэ байгууллагын дарга нь энэ худалдан авах ажиллагааг зохион байгуулах хүмүүс нь аль болохоор мэргэжсэн, төрийн албанд ажилласан байдал байх гэдэг бас тодорхой хэмжээний тусгай шаардлага тавьж байгаа юм. Тэгэхгүй бол одоо хэн нэгэн сонгуульд ялсан улс төрийн хүчин дарга нь өөрсдийнхөө хүрээний хүмүүсийг гэдэг юм уу, магадгүй сонгуульд хандив, мөнгө өгсөн бизнес эрхлэгч компанийн захирлыг хавсраад тавьдаг. Тэгээд ийм юм болох юм бол худалдан авах ажиллагаа нь ерөөсөө хувийн бизнес болоод явах юм гэсэн агуулгаар ажлын хэсэг дээр яригдаад, тэгээд ийм шаардлага тавьж өгсөн юм. 

Тэгэхээр Одбаяр гишүүний хэлж байгаа нэг агуулгатай бол би санал нэг байна л даа. Өөрөөр хэлбэл, өнөө хүртэл энэ ажиллагаанд оролцож байсан хүмүүс ингээд оролцоод явах юм байна биш үү гэсэн санаагаар асууж байна. Яг үнэн чанартаа бол бид тэгж ойлгож байгаа л даа. Тухайн нийслэл, аймгийн Засаг даргын Тамгын газрын дэргэд бол энэ худалдан авах ажиллагааг зохион байгуулахад оролцож ирсэн, одоо оролцож байгаа хүмүүс байгаа л даа. Тэгэхээр тэр хүмүүсээр ямар ч байсан ингээд ажлыг үргэлжлүүлээд явах нь зүйтэй юм гэсэн ерөнхий санаа байгаа юм. Энэ хүмүүсийг мэргэшүүлэх, сургалтад хамруулах тийм ээ? Энэ ажлыг бол мэргэжлийн байгууллага, мэргэжлийн агентлаг нь хийхээр үүрэг хүлээж байгаа. өөрөөр хэлбэл, энэ хүмүүсээ байнга сургалтад хамруулах, яадаг юм, мэргэшүүлэх, зэрэг, цол олгохоос эхлээд сургалтыг бол шат дараатайгаар хийх, зөвхөн энэ худалдан авах ажиллагаанд оролцож байгаа төрийн байгууллагуудаар хязгаарлагдахгүй, энэ ажиллагаанд оролцдог гүйцэтгэгч, хувийн хэвшил, компаниудын хүмүүсийг ч гэсэн энэ сургалтад хамруулж, энэ зорилгоо хэрэгжүүлэхэд үүрэг хүлээхээр ийм маягаар энэ шинэ агентлагийн үүрэг функцийг нэлээн тодорхой тодорхойлж өгсөн байгаа. 

Д.Дэмбэрэл: Тендерийн талаар зүгээр энэ орон нутаг л юм байгаа юм. 5 жил гэдэг нь арай хатуудаад байгаа юм биш байгаа? сүүлийн жилүүдэд яах вэ, тендер зарладаг болсон. Түрүүнд шалихгүй юмаар л орон нутаг ажиллаж байсан. Тэр 5 жил гэдгээ. Ингэе. Үндсэндээ нэг тооны асуудал гараад байна. Дараа нь энийгээ сайн орон нутагт хичнээн жил ажиллаж байна энэ тэрээ тооцоод, энэ 5 гэдэг хатуудаж байна уу, үгүй юу гэдгээ хараад гурав дахь хэлэлцүүлгийн үед ороод ирэг. Одоо санал хураалт явуулъя. 19 дэх саналыг түрүүн би уншсан байгаа. заавал асуух юм байгаа юм уу? Баярсайхан. Дахиад орно шүү. Уг нь Тлейханд би үг өгсөн. 

А.Тлейхан: Баярлалаа. Тэгэхээр энэ худалдан авах үйл ажиллагаа аймаг руугаа явж байна л даа. Энэ буруу биш байх л даа. Нэгэнтээ гэрээ ийм зохион байгуулалтад орж байгаа юм чинь. Тухайн аймагт хэрэгжүүлэх объёктыг бол тэндээ зарлаж, тэндээ шалгаруулж, тэндээ гэрээ байгуулах нь ээ гэж. Одоо хоёр төрлийн үйл ажиллагаа хэн хариуцах вэ гэдгийг би асуух гээд байна л даа. Тухайн объёкт юу барьж байгуулах явцад нь техник хяналт тавих гээд том ажил байдаг. Том ч объёкт бай, жижиг ч бай, тэрийгээ хийх юмаа. Тухайлбал, тухайн аймагт 110 киловольтын шугам баригдвал тэрнийгээ аймаг хариуцах нь гэж. Том даралттай шугам баригдвал тэрийг хариуцах нь ээ гэж. Тэгэхээр техник хяналтыг хэн тавих юм бэ? Хуучин бол яам захиалагч байгаад, техник хяналтыг тухайн салбарын мэргэшсэн агентлаг тавьдаг байсан. Одоо тийм хүмүүс аймагт байхгүй шүү дээ. агентлаг тавьж байх юм уу, аймаг өөрөө гүйцэтгэх юм уу? Энэ ялгуурыг гаргаж өгөхгүй бол тухайн ажлын чанарт шууд нөлөөлнө. 

Хоёрт, комиссын ажиллуулах асуудал. Улсын комисс хаанаас ажиллах вэ? Аймаг хариуцаад гаргах юм уу? Эсхүл Улсын мэргэжлийн хяналтын газраас хуучин гаргадаг байсан, түүгээр байх юм уу? Энэ хоёр чинь чухал процедурын асуудал учраас энийгээ хуульдаа сайн хийж өгөхгүй бол үүнээс бол ажил чанаргүй болох, тухайн хүссэн түвшинд хүрэхгүй байх ийм юм гардаг. Энэ дээр орон нутагт тэр бүгдийг нь хийж гүйцэтгээд явах тийм хүмүүс мэргэжилтэн бол ховор шүү дээ. энэ ямар бодолтой байгаа вэ гэж хариулт авмаар байна. Баярлалаа. 

Д.Хаянхярваа: Тэгээд Тлейхан гишүүн бол эхлээд тэр нөгөө мэргэжлийн томоохон объёктуудын яах юм бэ гэдэг юм ярьж байна л даа. Ер нь улсын чанартай томоохон төсөл, хөтөлбөрийн хэмжээний юмнуудыг бас улсын хэмжээнд тендер зарлана гэж байгаа. энэ бол бас яамныхаа түвшинд тендерээ зарлаад хянаад явах тэр бололцоо нөхцөл нь байгаа. Ер нь цаашид мэдээж захиалагч талаасаа энэ гүйцэтгэсэн объёктуудыг захиалагч байгууллага өөрөө хүлээж авна шүү дээ. Одоохондоо мэдээж эхэндээ бол жаахан мэргэжилтний хувьд тэр хяналт тавих томоохон төслүүд дээр гэдэг юм уу, ингэж хяналт тавих тэр юу бол жаахан учир дутагдалтай байж магадгүй. Боловсон хүчний хувьд. Гэхдээ энийг шат дараалж сургаж, дадлагажуулж авна энэ дээр зааж байгаа. 

Түрүүн тэр ярина лээ. Ер нь 5 жил болсон хүн гэж байхгүй гэж. Тэгэхээр энэ Бараа, ажил, үйлчилгээ худалдан авах тухай хууль чинь батлагдаад, нэлээн олон жил болсон, энэ чиглэлээр бол 10-н хэдэн жил болсон, байнга сургалт, семинар зохион байгуулж, энэ чиглэлээр мэргэшсэн төрийн албан хаагчид бол орон нутагт бол ер нь хангалттай байгаа шүү дээ. Сэдванчиг гишүүн нэмээд хариулах уу? 

Д.Дэмбэрэл: А.Тлейхан гишүүн тодруулъя. Энд тэр мэргэшүүлэх юм нь ороогүй байна шүү. Зүгээр л 5 ажилласан гээд байгаа. 

А.Тлейхан: Баярлалаа. Миний хэлж байгаа юм бол маш чухал санаа шүү. Энийгээ манай Байнгын хороон дээр эцсийн хэлэлцүүлэгт сайн ярилцах ёстой гэж хэлээд байгаа юм. Тухайлбал, би ганцхан жишээ хэлье. Одоо Ховд аймгийн Хөшөөт уурхай дээр цахилгаан станц барилаа гэхэд тэрнийг дагаж 110 киловаттын шугам баригдана. Баруун бүсэд холбогдох. Энэ бол зөвхөн Ховд аймагт баригдана. Тэгэхээр аймаг дамжаагүй нөхцөлд тухайн аймгийн хувьд тухайн аймаг гүйцэтгэж байж байгаа. тийм учраас энийг бол Ховд аймаг л захиалагч болж таарна. Тэгэхээр захиалагч гэдэг нь хэн юм бэ? Яам нь юм уу? Тендер зарласан тэр аймаг нь юм уу? Энийг тодруулж өгөх ёстой. Хоёрт, мэргэжлийн комисс 110 киловольтыг аймгийн комисс гаргаад авна гэдэг юу л бол доо? Энэ дээр тодорхой юм оруулж өгөхгүй бол энэ бол эцсийн эцэст ажлын чанарт нөлөөлөх, энийг одоо тодруулж юм байгаа бол тэрнийг хариулаач. Байхгүй бол дараагийн хэлэлцүүлэгт тодруулж энийг оруулж ирэх нь зүйтэй гэж би хэлээд байгаа юм. Энэ бол нийтдээ бүхэлд нь тухайн объёктын чанартай холбоотой учраас энийг илүү анхаарах ёстой гэж хэлээд байгаа хэрэг л дээ. 

Д.Дэмбэрэл: Г.Баярсайхан гишүүн асуугаад, тэгээд нэгтгээд хариулъя. 

Г.Баярсайхан: Баярлалаа. 53.2-той холбогдуулан би нэг асуулт асууя. сүүлийн үед бидний ярьж байгаа нэг зүйл бол эрх мэдэл, хариуцлагыг бол орон нутагт нь өгье гэдэг ийм зүйлийг хаа сайгүй ярьж байгаа. тэгэхээр энэ зүйлтэй холбогдуулан ярихад тухайн орон нутагт улсын төсвийн хөрөнгө оруулалтаар хийж байгаа тендерийг Улаанбаатар хотод, төвд тендер зарлана гэж байна. Тэгэхээр чинь түрүүн Баярсайхан гишүүний яриад байгаа зүйл чинь тухайн орон нутгийн компаниудыг чадавхжуулъя, ажлын байр бий болгоё гэдэг асуудал чинь өөрөө яг энэ зүйл дээр очоод гацаад байгаа байхгүй юу. Тэгэхээр миний санаа бол цаашид заавал тухайн орон нутагт 500 сая төгрөгийн тийм барьертай тендерүүдийг бол орон нутагт нь, түүнээс дээшхийг нь аймаг, нийслэл зарлана гэж байна. Тэгэхээр орон нутагт нь 500-гаар тогтохгүй энэ босгыг нь жаахан өндөр болгох зайлшгүй шаардлага байна аа. Өнөөдөр бол 20 ортой эмнэлгийг нэг 500 саяар барьж байгаа. тэгэхээр түүнээс нэг аймаг сум бол сургууль барья гэвэл тэрийг чинь хотод зарлах хэрэг гарах уу? Тэгэхээр энэ босгыг орон нутагт тендер зарлах босгыг нь жаахан өндөр болговол ямар вэ? Яг өнөөдрийн байдлаар 500 бол арай амьдралд нийцэхгүй юм шиг санагдаад байх юм. 

С.Баярцогт: би эхлээд Г.Баярсайхан гишүүний асуултад хариулъя. Одоо энэ шинэ өргөн барьж байгаа хуулиар босго байхгүй болж байгаа. тэгэхээр таны ярьж байгаа санал бол туссан. Үгүй. Би 500 гэж яриагүй шүү дээ. түүгээр босгогүй. Үгүй, би бол өмнө нь ганцхан босго юун дээр хэлсэн бэ гэхээр гадаадын компаниудыг оролцуулах хязгаар бол 10 тэрбум, 100 сая, ажил дээр бол 10 тэрбум, бараа, үйлчилгээн дээр 100 сая. Тэгээд бусдаар бол хязгаарлалт байхгүй. Тийм учраас орон нутаг руу бүх тендер явж байгаа гэдгийг хэлэх гэсэн юм. 

А.Тлейхан гишүүний хөндөж тавиад байгаа асуудал бол аягүй чухал асуудал байгаа. тэгээд үүнтэй холбогдуулан 2, 3 төрлийн зохицуулалт байгаа. нэгд, би бүх аймгууд дээр барилга захиалагчийн алба гэж байгуулагдана. Хяналтыг бол нэг талаасаа мэргэжлийн байгууллага тавина. Нөгөө талаасаа мэргэжлийн энэ агентлагууд нь давхар тавина. 

Хоёрт, улсын комисс гэж байгуулдаг. Хүлээж авдаг. Тэрийг бол орон нутагт ч, төвд ч ялгаагүй, яг улсын комиссыг одоо байгуулдаг хэлбэрээр нь зохион байгуулаад, тэгж ажил дээр нь хүлээж авна. Дээрээс нь бид нар хэдийгээр яг энэ нөгөө улсын хэмжээнд төв байгууллага шалгаруулдаг тендерийг бол бүс нутгийн олон аймаг дамжсан байвал шууд авч байгаа. Дээрээс нь төсөв баталсны дараа энэ жагсаалт батлагдана шүү дээ. Тэгэхэд Засгийн газар дээр энэ энэ объёктууд бол улсын онцгой объёкт учраас төв дээр зарлана гэж, Засгийн газар дээр бас тодорхойлох ийм зохицуулалт байгаа гэдгийг хэлэх гэсэн юм. Баярлалаа. 

Д.Дэмбэрэл: Баярлалаа. Санал хураалт явуулъя. 19 дэх саналыг дэмжье гэсэн санал хураалт явуулж байна. Байнгын хорооны оруулж байгаа саналыг дэмжье. Яриад байгаа асуудлаас сайн ургуулж эцсийн хэлэлцүүлгийн үед сайн бодоорой. Байнгын хороо.

41 гишүүн санал хураалтад оролцож, 26 гишүүн зөвшөөрч 63.4 хувийн саналаар санал дэмжигдлээ. 
20.Төслийн 3 дугаар зүйлийн 13 буюу 53.2 дахь хэсгийг дараах байдлаар өөрчлөн найруулж 53.5 дахь хэсэг болгох: 

“53.5.Худалдан авах ажиллагааны мэргэжлийн байгууллага нь энэ хуульд заасан захиалагчийн эрх, үүргээс гадна дараах чиг үүргийг хэрэгжүүлнэ:

53.5.1.худалдан авах ажиллагааны нэгжийн үйл ажиллагааг мэргэжил, арга зүйн удирдлагаар хангаж, үйл ажиллагаанд нь хяналт тавьж ажиллах:

53.5.2.худалдан авах ажиллагааны мэргэжлийн байгууллагын ажилтны ажиллах нөхцөл, нийгмийн баталгааг хангах ажлыг зохион байгуулах;

53.5.3.худалдан авах ажиллагааны талаарх хууль тогтоомжийн хэрэгжилтийг нэгтгэн дүгнэж, саналаа санхүү, төсвийн асуудал эрхэлсэн төрийн захиргааны төв байгууллагад хүргүүлэх;
53.5.4.худалдан авах ажиллагааны мэдээ, мэдээлэл, тендер шалгаруулалтын зар, үр дүнг нийтэд түгээх вэб хуудас хөтлөх, түүнд тендерийн урилга, бусад мэдээлэл тавих арга, хэлбэрийг тогтоох, боловсронгуй болгох;
53.5.5.захиалагч болон тендерт оролцогчдыг худалдан авах ажиллагааны мэргэжил, арга зүйн удирдлагаар хангах, тэдэнд сургалт зохион байгуулах;
53.5.6.худалдан авах ажиллагааны мэргэжлийн байгууллагын чадавхи, техник технологи, программ хангамжийн хүчин чадлыг сайжруулах асуудлыг нэгдсэн бодлого, төлөвлөгөөтэй хэрэгжүүлэх;
53.5.7.энэ хуулийн 5.1.23-т заасан ерөнхий гэрээг байгуулах, хэрэгжүүлэх ажлыг зохион байгуулах;

53.5.8.худалдан авах ажиллагааны үйл ажиллагаатай холбоотой хуульд заасан бусад чиг үүрэг” гэж нэмэхээр Улсын Их Хурлын гишүүн Ц.Сэдванчиг, Д.Зоригт, Д.Дамба-Очир нар гаргасныг Байнгын хороо дэмжсэн байна. Дэмжье гэсэн санал хураалт. 

41 гишүүн санал хураалтад оролцож, 34 гишүүн зөвшөөрч 82.9 хувийн саналаар санал дэмжигдлээ. 
21.Төслийн 3 дугаар зүйлийн 13 буюу 53.3 дахь хэсгийг дараах байдлаар өөрчлөн найруулж 53.6 дахь хэсэг болгох:

“53.6.Худалдан авах ажиллагааны мэргэжлийн байгууллагын худалдан авах ажиллагааг зохион байгуулах, хэрэгжүүлэх, гүйцэтгэлд хяналт тавих журмыг Засгийн газар батална.” гэж дээрх гишүүд санал гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 32 гишүүн зөвшөөрч 78.0 хувийн саналаар санал дэмжигдлээ. 
22.Төслийн 3 дугаар зүйлийн 53.4 дэх хэсгийг дараах байдлаар өөрчлөн найруулж 53.7 дахь хэсэг болгох:

 “53.7.Худалдан авах ажиллагааны мэргэжлийн байгууллага нь өөрийн гүйцэтгэх ажлын тодорхой хэсгийг хувийн хэвшлийн болон мэргэжлийн төрийн бус байгууллагаар гүйцэтгүүлэх бөгөөд нийт зарлах тендерийн 20-иос доошгүй хувийг цахим худалдан авалтын хэлбэрээр зохион байгуулна.” гэж Улсын Их Хурлын гишүүн Л.Гантөмөр, О.Чулуунбат, Ч.Улаан нар гаргасныг Байнгын хороо дэмжсэн байна. Дэмжье гэсэн санал хураалт явуулъя. 

41 гишүүн санал хураалтад оролцож, 31 гишүүн зөвшөөрч 75.6 хувийн саналаар санал дэмжигдлээ. 
23.Төслийн 6 дугаар зүйлийн “56 дугаар зүйл” гэснийг хасах саналыг Улсын Их Хурлын гишүүн Ц.Сэдванчиг, Д.Зоригт нар гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 29 гишүүн зөвшөөрч 70.7 хувийн саналаар санал дэмжигдлээ. 
24.Хуулийн 56.1 дэх хэсгийг дараах байдлаар өөрчлөн найруулж, төслийн 3 дугаар зүйлд тусгах: 

“56.1.Гомдлыг энэ хуулийн 55.2-т заасан хугацаанд шийдвэрлээгүй, эсхүл гаргасан шийдвэрийг нь эс зөвшөөрвөл тендерт оролцогч нь шүүхэд гомдол гаргаж болно.” гэж Улсын Их Хурлын гишүүн Ц.Сэдванчиг, Д.Зоригт нар гаргасныг Байнгын хороо дэмжсэн байна. Дэмжье. 
41 гишүүн санал хураалтад оролцож, 27 гишүүн зөвшөөрч 65.9 хувийн саналаар санал дэмжигдлээ. 
25.Хуулийн 52 дугаар зүйлд дараах агуулгатай 52.3 дахь хэсэг шинээр нэмэхээр төслийн 1 дүгээр зүйлд тусгах.

“52.3.хувийн хэвшлийн болон мэргэжлийн төрийн бус байгууллагыг энэ хуулийн 35-39 дүгээр зүйлд заасны дагуу сонгон шалгаруулж захиалагчийн үйл ажиллагаа, гэрээний биелэлт, чанарт явцын болон гүйцэтгэлийн хяналт, шинжилгээ, аудит хийлгэж болно.” гэж Улсын Их Хурлын гишүүн Ц.Сэдванчиг, Д.Зоригт нар гаргасныг Байнгын хороо дэмжсэн байна. Дэмжье. Урьдчилж асууж байвал сайн байна. Уншаад алх цохих үед давхцаад байна. 

41 гишүүн санал хураалтад оролцож, 28 гишүүн зөвшөөрч 68.3 хувийн саналаар санал дэмжигдлээ. 

Батбаяр гишүүн асууя. аан? За. Тэгвэл 26 дахь саналыг уншъя. 
26. Хуулийн 52 дугаар зүйлд дор дурдсан агуулгатай 52.1.15 дахь заалт нэмэхээр төслийн 1 дүгээр зүйлд тусгах:

“52.1.15.захиалагчийн үйл ажиллагаа, гэрээний биелэлт, чанарт явцын болон гүйцэтгэлийн хяналт, шинжилгээ, аудит хийх журмыг тогтоох.” гэж Улсын Их Хурлын гишүүн Ц.Сэдванчиг, Д.Зоригт нар гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 34 гишүүн зөвшөөрч 81.0 хувийн саналаар санал дэмжигдлээ. 


27.Хуулийн 24.5 дахь хэсгийг дараах байдлаар өөрчлөн найруулж, төслийн 3 дугаар зүйлд тусгах:




“24.5.Тендер нээснээс хойш тухайн тендер шалгаруулалтыг 45 хоногт багтаан зохион байгуулж дуусгах бөгөөд уг хугацаанд тендер хүчинтэй байна.” гэж гишүүд оруулахыг санал болгосныг Байнгын хороо дэмжсэн байна. 

41 гишүүн санал хураалтад оролцож, 34 гишүүн зөвшөөрч 82.9 хувийн саналаар санал дэмжигдлээ. 


28.Хуулийн 29.4 дэх хэсгийг дараах байдлаар өөрчлөн найруулж, төслийн 3 дугаар зүйлд тусгах:



“29.4.Захиалагчаас үл хамаарах шалтгаанаар тендер хүчинтэй байх хугацаанд багтааж гэрээ байгуулах боломжгүй болсон бол захиалагч санхүү, төсвийн асуудал эрхэлсэн төрийн захиргааны төв байгууллагад хүсэлт гарган, зөвшөөрөл авсны үндсэн дээр уг хугацааг нэг удаа 30 хоногоор сунгаж болно.” гэж гишүүд санал гаргасныг Байнгын хороо дэмжсэн байна. Дэмжье. 

40 гишүүн санал хураалтад оролцож, 33 гишүүн зөвшөөрч 82.5 хувийн саналаар санал дэмжигдлээ. 


29.Хуулийн 29.5 дахь хэсгийг дараах байдлаар өөрчлөн найруулж, төслийн 3 дугаар зүйлд тусгах:



“29.5.Санхүү, төсвийн асуудал эрхэлсэн төрийн захиргааны төв байгууллага хүсэлтийг хүлээн авснаас хойш ажлын таван өдрийн дотор хянаж, захиалагчийн ирүүлсэн баримт бичиг, мэдээлэл болон бусад тодруулгад үндэслэн шийдвэрлэнэ.” гэж санал оруулсаныг Байнгын хороо дэмжсэн байна. Дэмжье. 

41 гишүүн санал хураалтад оролцож, 29 гишүүн зөвшөөрч 70.7 хувийн саналаар санал дэмжигдлээ. 


30.Хуулийн 47.8 дахь хэсгийг дараах байдлаар өөрчлөн найруулж, төслийн 3 дугаар зүйлд тусгах:

“47.8.Үнэлгээний хорооны зохион байгуулалт, үйл ажиллагаа, урамшууллыг санхүү, төсвийн асуудал эрхэлсэн Засгийн газрын гишүүний баталсан журмаар зохицуулна.” гэж санал гаргасныг Байнгын хороо дэмжсэн байна. 

Юун тайлбар билээ? Болж байгаа юм уу? Өөрийн чинь санал шүү дээ. тайлбар хэлж байгаад саналаа унагав. Ц.Сэдванчиг
Ц.Сэдванчиг: энийг дахин хураалгахгүй бол болохгүй болчихлоо. 

Д.Дэмбэрэл: Уналаа даа. 

Ц.Сэдванчиг: Энэ дээр нэг ийм санаа байгаа юм. Энэ хууль зөрчсөн төрийн албан хаагч, албан тушаалтанд торгууль, шийтгэл ноогдуулах заалтууд хангалттай оруулсан юм. Тэгээд зөвхөн торгууль, шийтгэл яриад байхгүйгээр бас урамшууллын механизмыг оруулж өгье гэж энэ заалтыг ажлын хэсэг дээр ярьж байгаад оруулж байгаа юм. Үнэлгээний хорооны гишүүн сайн ажилласан байх юм бол урамшуулал ч байна гэж. Үнэлгээний хороонд харьцангуй ач холбогдол өгөөд, эрх мэдэл өгөөд байгаа л даа. Энэ үнэлгээний хороо бол хамтын шийдвэр гаргана. Тэр шийдвэрийг албан тушаалтан өөрчилж болохгүй байхаар ингэж өөрчлөлт оруулсан байгаа юм. Тийм учраас зөвхөн торгууль, шийтгэл гэж өглөөжин ярьсан. Бас энэ урамшуулах механизм оруулж өгсөн шүү гэсэн санааг хэлэх гэсэн юм. Баярлалаа. Дахин хурааж өгвөл сайн байна. Энэ саналыг. 

Д.Дэмбэрэл: Энэ сая яах вэ, нэг тийм татгалзсан хариу гарч байсан. 43 хувиар ч унаж байгаа юм шиг, тэр хүчингүй. Санал дахиад хураая. 30 дахь саналыг дэмжье гэсэн санал хураалт явж байна. 

39 гишүүн санал хураалтад оролцож, 22 гишүүн зөвшөөрч 56.4 хувийн саналаар санал дэмжигдлээ. 


31.Хуулийн 47.2.2 дахь заалтыг дараах байдлаар өөрчлөн найруулж, төслийн 3 дугаар зүйлд тусгах:

“47.2.2.тендерийг хянан үзэх, үнэлэх, үнэлгээний дүгнэлт гаргах, гэрээ байгуулах эрх олгох шийдвэрийг захиалагчид өгөх. Уг шийдвэрийг энэ хуулийн 46.2-т заасан захиалагчийг төлөөлөх эрх бүхий албан тушаалтан үндэслэлгүйгээр өөрчлөхийг хориглоно.” гэж Улсын Их Хурлын гишүүн Ц.Сэдванчиг, Д.Зоригт нар гаргасныг Байнгын хороо дэмжсэн байна. Дэмжье. 

39 гишүүн санал хураалтад оролцож, 30 гишүүн зөвшөөрч 76.9 хувийн саналаар санал дэмжигдлээ. 


32.Хуулийн 28.7 дахь хэсэгт дараах агуулгатай заалт нэмж, төслийн 1 дүгээр зүйлд тусгах,




“28.7.5.эм, эмнэлгийн хэрэгсэл худалдан авахад чанар ба үнэлгээний харьцуулалтаар өндөр оноо бүхий тендерийг “хамгийн сайн” үнэлэгдсэн тендер гэж үзнэ.” гэж Улсын Их Хурлын гишүүн С.Оюун, О.Чулуунбат нар санал гаргасныг Байнгын хороо дэмжсэн байна. Дэмжье. 

39 гишүүн санал хураалтад оролцож, 28 гишүүн зөвшөөрч 71.8 хувийн саналаар санал дэмжигдлээ. 


33. Төслийн 4 дүгээр зүйлээс хуулийн 55.1, 55.5 дахь хэсэгт оруулсан өөрчлөлтийг хасч 55.1 дэх хэсгийг дараах байдлаар өөрчлөн найруулж, төслийн 3 дугаар зүйлд тусгах:


Энэ үү? Хэн унших юм? За, чи хачин юм хажуугаас нь уншиж байж энэ бүхэлдээ алга болов? Уншаад орхи. Энэ юу юм? Байнгын хороо юу гэж байгаа юм? Хажуугаас ямар юм уншиж эхлэв? Энэ юу вэ? Тарааснаараа уншдаггүй чинь ямар ухаантай юм? За, юу унших гээд байна? Тодорхой болгоод саналаа хэл л дээ. энэ санал дээр тодорхой болгож хэлнэ. С.Баярцогт сайд



С.Баярцогт: 55.1-ийг дараах байдлаар энэ байгааг нь томъёолж оруулж байгаа юм. Тендерт оролцогч энэ хуулийн 11.2 дахь хэсэгт заасан болон тендерийн баримт бичиг боловсруулж бэлтгэх явцад өрсөлдөөнийг хязгаарласан ямар нэгэн зөрчил гарсан гэж үзвэл гомдлоо тендерийн нээлт хийхээс өмнө Шударга өрсөлдөөн, хэрэглэгчдийн төлөө газар, захиалагчийн шийдвэрийг эс зөвшөөрсөн болон хуульд заасан хугацаанд захиалагч шийдвэр гаргаагүй, эсхүл гэрээ байгуулах эрх олгосон бол гомдлыг зөвхөн төсвийн асуудал эрхэлсэн төрийн захиргааны төв байгууллагад тус тус ажлын 5 өдөрт багтаан гаргана гэж найруулна. Яагаад гэвэл хоёр байгуулаад, нэг нь зөвхөн шударга бус өрсөлдөөнийг хязгаарласан, нөгөө баримт бичгээ бэлдэхэд нь зориулсан, зөвхөн түүгээр нь өргөдөл өгөөд, бусдыг нь төрийн захиргааны төв байгууллагад өг, Сангийн яаманд өг гэсэн ингэж хязгаарлахгүй бол хоёр байгууллага ижилхэн өргөдөл хүлээж авчихаад, хоёр өөр шийдвэр гаргавал энэ ойлгомжгүй жаахан болоод байсан юм. Тэрийг найруулж байгаа. 



Д.Дэмбэрэл: 33 дугаар санал. Сая Баярцогт гишүүн нэг тийм томъёолол уншлаа. 33. Төслийн 4 дүгээр зүйлээс хуулийн 55.1, 55.5 дахь хэсэгт оруулсан өөрчлөлтийг хасч 55.1 дэх хэсгийг дараах байдлаар өөрчлөн найруулж, төслийн 3 дугаар зүйлд тусгах:
“55.1.тендерт оролцогч захиалагчийн шийдвэрийг эс зөвшөөрсөн, энэ хуулийн 54.4-т заасан хугацаанд захиалагч хянаж шийдвэр гаргаагүй, эсхүл гэрээ байгуулах эрх олгосон тухай гомдлоо Төсвийн асуудал эрхэлсэн төрийн захиргааны төв байгууллагад, мөн энэ хуулийн 11.2 болон тендерийн баримт бичиг бэлтгэх явцад Өрсөлдөөний тухай хуулийн 11.1.4, 12.1.9, 13.2.7-д заасныг зөрчсөн гэж үзвэл Шударга өрсөлдөөн, хэрэглэгчийн төлөө газарт гомдлоо ажлын 5 өдрийн дотор тус тус гаргана.” гэж Улсын Их Хурлын гишүүн Ц.Сэдванчиг, Д.Зоригт, Ч.Хүрэлбаатар нар гаргасан. 

Уг нь Байнгын хорооны оруулсан саналаар л санал хураах зарчимтай. Хажуугаас нь санал оруулаад, хураадаг тийм зарчим байж нэвтрүүлж болохгүй. Тийм учраас энийг нээлттэй орхиод, энэ хоёроо та нар дундаас нь Байнгын хороо оруулж ирсэн саналаа юу гэж үзэж байгаа юм? Баярцогт гишүүний саналыг юу гэж үзэж байгаа юм? Эцсийн хэлэлцүүлгийн үед энийгээ зохицуулж оруулж ирье. Нээлттэй үлдээчих үү? За, тэгвэл энийг санал хураахгүй. 33 дахь саналыг нээлттэй үлдээлээ. Тэр боловсруулалтаа хийгээрэй. Хажуугаас нь үүнээс санал гаргаад хураалгана гэдэг тийм шинэ журам хэзээ ч гаргахгүй шүү. 



34. Төслийн 4 дүгээр зүйлийн “мөн зүйлийн 55.2-55.4 дэх хэсгийн  Өрсөлдөөний тухай хуульд заасан асуудлаар” гэснийг “Санхүү, төсвийн асуудал эрхэлсэн төрийн захиргааны төв байгууллага” гэж өөрчлөхөөр тусгах гэж саналыг Улсын Их Хурлын гишүүн Ц.Сэдванчиг, Д.Зоригт нар гаргасныг Байнгын хороо дэмжсэн байна. Дэмжье гэсэн санал хураалт явж байна. 

39 гишүүн санал хураалтад оролцож, 28 гишүүн зөвшөөрч 71.8 хувийн саналаар санал дэмжигдлээ. 


35.Хуулийн 57.1 дэх хэсэгт дор дурдсан агуулгатай заалт нэмж, төслийн 1 дүгээр зүйлд тусгах:




“57.1.22. энэ хуулийн 24.5, 29.4-т заасан хугацаанд захиалагчаас хамаарах шалтгаанаар гэрээ байгуулаагүй бол албан тушаалтныг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох;” гэсэн саналыг Улсын Их Хурлын гишүүн Ц.Сэдванчиг, Д.Зоригт нар гаргасныг Байнгын хороо дэмжсэн байна. Дэмжье гэсэн санал хураалт явж байна. 

39 гишүүн санал хураалтад оролцож, 30 гишүүн зөвшөөрч 76.9 хувийн саналаар санал дэмжигдлээ. 


36.Хуулийн 57.1 дэх хэсэгт дор дурдсан агуулгатай заалт нэмж, төслийн 1 дүгээр зүйлд тусгах:



 
“57.1.23. энэ хуулийн 47.2.2-т заасан үнэлгээний хорооны шийдвэрийг үндэслэлгүйгээр өөрчилсөн албан тушаалтныг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох.” гэж Улсын Их Хурлын гишүүн Ц.Сэдванчиг, Д.Зоригт нар гаргасныг Байнгын хороо дэмжсэн байна. 

39 гишүүн санал хураалтад оролцож, 26 гишүүн зөвшөөрч 66.7 хувийн саналаар санал дэмжигдлээ. 

Шийдвэр үндэслэлгүйгээр өөрчилсөн албан тушаалтан. Тэр ямар нөхөр шийдвэрийг үндэслэлгүйгээр өөрчилдөг юм? Тэрийгээ сайн бодоорой. 


37.Хуулийн 57.1.9 дэх заалтыг дараах байдлаар өөрчлөн найруулж, төслийн 3 дугаар зүйлд тусгах:




“57.1.9.захиалагч тендер шалгаруулалтыг шударга бус явуулж, энэ хуулийн 29.1-ийг зөрчиж, “хамгийн сайн” үнэлэгдээгүй тендер ирүүлсэн оролцогчид гэрээ байгуулах эрх олгосон, 29.4-ийг зөрчиж гэрээний хугацааг сунгасан албан тушаалтныг хөдөлмөрийн хөлсний доод хэмжээг 5-10 дахин нэмэгдүүлсэнтэй тэнцэх хэмжээний төгрөгөөр торгох;” гэж Улсын Их Хурлын гишүүн Ц.Сэдванчиг, Д.Зоригт нар санал гарган Байнгын хороогоор дэмжүүлсэн байна. Батбаяр гишүүн 



Ц.Батбаяр: Тэгэхээр би бас түрүүн асууж байсан л даа. Энэ 5-10 дахин гэдэг тоон дээр хэрэв 5 тэрбум төгрөгийн тендер шалгаруулчихаад тэгээд энэ бүх юмнуудыг нь хууль зөрчөөд хийж явуулчихаад нөгөө хүн хөдөлмөрийн хөлсний доод хэмжээ чинь үндсэндээ 150 мянга гэж бодъё л доо. Тэгвэл үндсэндээ сая гаруй төгрөгөөр торгуулаад тэгээд энэ асуудал дуусах гээд байна. Заавал 5-10 гэж хязгаарлаад байгаа нь юу юм? Тэрнээс илүү 50 дахин ч байж болно. 100 дахин ч их байж болно шүү дээ. энэ заалт чинь хамгийн ноцтой заалт байхгүй юу. Бараг ажил, албан тушаалтай нь ярих заалт л даа. Тэгэхээр энэ дээр бас манай ажлын хэсгийнхэн, Байнгын хороо юу гэж бодоод байгаа юм бэ? Тийм учраас энэ бол хамгийн ноцтой заалтуудын нэг нь энэ л дээ. тэгээд шалгаруулдаг, яадаг юм, 5 тэрбум төгрөгөөр тендер шалгарсан компани бол тэр нөгөө хүний төлбөрийг өгч л орхино шүү дээ. тэгвэл яах уу? Тэгээд шийдвэр хүчингүй болох уу, яах уу? Тэгээд шийдвэр нь аягүй бол хэвээрээ байна шүү дээ. тэгээд хожоод явж байгаа байхгүй юу. 



Ц.Сэдванчиг: Хамгийн сайн гэж үнэлэгдээгүй тендер шалгаруулсан байвал тэр шийдвэрийг нь Сангийн яам хүчингүй болгох эрхтэй байгаа гэж ойлгож байгаа. нэгд. Хоёрт, энэ зөрчил маань хуулийн зүйл, заалтыг зөрчсөн зөрчил гэж үзэж, захиргааны шийтгэл хэлбэрээр энэ торгууль ноогдуулаад байгаа. энэ нь үнэхээр ноцтой байна, зохион байгуулалттай байна, үгссэн байна, хуйвалдсан байна гэж үзвэл эрүүгийн хариуцлагад татаж болно гэж үзэж байгаа л даа. Эрүүгийн хуульд өөр заалт явж байгаа л даа. Тэр торгуулийн хэмжээ бол их. 250 дахин нэмэгдүүлнэ. Торгуулийн хэмжээг. Ийм заалт явж байгаа. тэгэхээр энэ зүгээр хөдөлмөрийн хөлсний доод хэмжээг 5-10 дахин гэдэг маань хуулийн зүйл, заалтыг зөрчсөн тохиолдолд олгож байгаа нэг төрлийн захиргааны шийдвэр гэж ойлгомоор байгаа юм л даа. 



Шийдвэр бол түрүүн бас Одбаяр гишүүн асууж байсан. Шийдвэр нь яах юм бэ гэж. Үнэлгээний хорооны шийдвэрийг албан тушаалтан өөрчилсөн байвал тэр хүчингүй. Хориглоно гэдэг заалтаар уг нь хаасан байгаа л даа. Үнэлгээний хорооны шийдвэр байна. Энийг хэн ч өөрчлөхгүй ээ. Энийг хориглоно гээд заасан байгаа учраас тэр шийдвэр нь хүчингүй болоод, тэрийг хийсэн албан тушаалтан торгууль хүлээгээд, үнэхээр ноцтой гэж үзвэл өөр зүйл, заалтаар хариуцлагад татагдахаар ингэж зохицуулж өгсөн гэж ойлгож байгаа. 



Д.Дэмбэрэл: Энийг ингэх үү? Түрүүн бараг энэ дээр тайлбар хийсэн шүү дээ. яагаад гэвэл энэ 5-10 гэдэг цалингийн доод хэмжээгээр торгоё гэдэг нь эхлээд гарч ирэхэд ярилцаад, бусад энэ талаар оруулж байгаа хариуцлагынхаа асуудалтай нэг мөр сайтар ярилцаад, эцсийн хэлэлцүүлгийн үед оруулъя гээд. Энд бол 5-10 гэсэн юм 7, 8 удаа гараад явж байгаа юм. Түүнээс гадна зүгээр жижигхэн шалихгүй юман дээр хүний цалингийн хагас сарын цалин аваад байдаг, үгүй бол сая асар их өндөр өртөгтэй тендерийн асуудлыг будлиулчихаад энүүхэн хавиар торгуулаад өнгөрөх гээд байгаа тийм хоёр процессыг сайн хараад, өөр тэр ажил төрөлд нь халдах юу байдаг юм, ноцтой гэж үзвэл эрүүгийн байгууллагад татах энэ тэр юмыг хажуугаар нь заагаад ингээд нэг сайн бодоод ороод ирвэл яасан юм? Ерөөсөө энэ 5-10 гэдэг юм 6, 7 гарсан байх. Тэгэх үү? Тэгээд явахгүй бол энийг ингээд тал талаас нь яриад байвал эргэлдээд яригдаад байх юм. Батбаяр тодруулъя. 



Ц.Батбаяр: Энэ 57.1.9 чинь хамгийн чухал заалт шүү дээ. доторхийг нь та унш даа. Шударга бус явуулж, энэ тендерийн сайн гэсэн үнэлэгдээгүй тендерийг оролцогчид гэрээ байгуулах эрх олгосон гэдэг чинь хамгийн чухал заалт байхгүй юу. Тэгэхээр энэ заалтыг чинь юу яагаад 5-10 дахин хөдөлмөрийн хөлсөөр торгоод тэгээд дуусах гээд байна. Энэ заалт. Харин таны саяын хэлдэг зөв л дөө. Эцсийн хэлэлцүүлэг хийхээсээ өмнө саяын заалтуудыг зүйл ангийг нь ямархуу ач холбогдлоор дараалаад 5-10 гээд ганцхан тоо тавиад байгаа байхгүй юу. 



Д.Дэмбэрэл: За, тэгье. Энэ бол бид нар энэ 5-10 гэдгээ харж үзье гэдгээ ерөнхийд нь тэмдэглэсэн байгаа. энэ заалт бас хамаарна. Ингээд 37 дахь. Баярцогт. Уг нь та санал хэлээгүй юм байгаа. Засгийн газар оруулж ирээгүй. Сэдванчиг, Зоригт гишүүдийн юм байгаа. 



С.Баярцогт: Үгүй ээ, 57-г бүхэлд нь хөндөөд оруулсан юм. Дарга аа. Түрүүн энэ Батбаяр гишүүний асуугаад байгааг Оюунхорол гишүүн бас асуусан байхгүй юу. Хоёр хариуцлага байгаа. захиргааны хариуцлага, эрүүгийн хариуцлага гээд. Тэгээд 57 дугаар зүйлийн чинь толгой хэсэг дээр ингэж байгаа байхгүй юу. Эрүүгийн хариуцлага хүлээлгэхгүй бол захиргааны хариуцлага гээд ингээд 22 жагсаалт байгаа байхгүй юу. Түүний 57.1.9 чинь бол. Тийм. Би ойлгож байгаа. Тэгэхээр харин энэ төрлөөр чинь хоёр төрлийн хариуцлага хүлээлгэх байхгүй юу. 57.1.9-өөр захиргааны хариуцлага хүлээлгэх боломж байна. Тэгвэл захиргааны хариуцлага хүлээлгэх нь хөдөлмөрийн хөлсний доод хэмжээг 5-10, эрүүгийн хариуцлага хүлээлгэх байвал 50-250 гэж байгаа. тэгээд бусад ялнууд явж байгаа байхгүй юу. Тэгэхээр одоо ингээд зохицуулж байгаа бүх зохицуулалт маань захиргааны хариуцлагатай холбоотой. Энэ 57 дугаар заалт. Яг толгой хэсэг дээрээ эрүүгийн хариуцлага хүлээлгэхээргүй байвал гэж байгаа. эрүүгийн хариуцлага байвал цаашаа эрүүгийн хэрэг үүсээд яваад өгөх байхгүй юу. 



Д.Дэмбэрэл: Баярлалаа. 37 дахь заалтыг би түрүүн уншсан байгаа. саналаа хураагаагүй. Түрүүн миний уншсаныг дэмжье гэсэн санал хураалт явуулж байна. Байнгын хороо дэмжсэн байна. 
39 гишүүн санал хураалтад оролцож, 26 гишүүн зөвшөөрч 66.7 хувийн саналаар санал дэмжигдлээ. 

Сая протоколд тэмдэглэгдсэнийг ер нь ерөнхийд нь сайн хараарай. 

38.Төслийн 1 зүйлийн 1 буюу 46.1.9 дэх заалтыг дараах байдлаар өөрчлөн найруулж, төслийн 1 дүгээр зүйлд тусгах:

“46.1.9.захиалагч гүйцэтгэгч компанийн товч танилцуулга, харилцах утас, гүйцэтгэж буй ажил, үйлчилгээний гэрээний үнийн дүн, санхүүжилтийн хуваарь, ажил эхлэх, дуусах хугацаа болон авто зам, инженерийн шугам сүлжээний хувьд дайран өнгөрөх маршрут зэргийг багтаасан мэдээллийн самбарыг төв суурин бүрт олон нийтэд үзэгдэхүйц газар уг ажил, үйлчилгээний баталгаат хугацааны туршид заавал байрлуулахыг шаардах.” гэж саналыг Улсын Их Хурлын гишүүн Э.Бат-Үүл, П.Алтангэрэл, Я.Батсуурь, Л.Гантөмөр, Д.Дондог, Н.Энхболд нар гаргасныг Байнгын хороо дэмжсэн байна. Найруулгын талаас нь сайн энийг харж ирээрэй. 

39 гишүүн санал хураалтад оролцож, 27 гишүүн зөвшөөрч 69.2 хувийн саналаар санал дэмжигдлээ. 

39.Улсын Их Хурлын гишүүн Э.Бат-үүл, Д.Дондог нарын гишүүдийн өргөн мэдүүлсэн хуулийн төслийн 2 дугаар зүйлийг төслөөс хасах саналыг Улсын Их Хурлын гишүүн Ц.Сэдванчиг, Д.Зоригт нар гаргасныг Байнгын хороогоор дэмжигдсэн байна. Дэмжье гэсэн санал хураалт явуулъя. 

39 гишүүн санал хураалтад оролцож, 29 гишүүн зөвшөөрч 74.4 хувийн саналаар санал дэмжигдлээ. 

40.Бараа, ажил, үйлчилгээний стандарт, нийтээр дагаж мөрдөх норм, нормативыг шинэчлэн боловсруулах асуудлыг Засгийн газарт үүрэг болгосон Улсын Их Хурлын тогтоолыг дагалдуулж батлан гаргах гэсэн Улсын Их Хурлын гишүүн С.Оюун, Ч.Улаан нарын саналыг Байнгын хороо дэмжсэн байна. Дэмжье. 

39 гишүүн санал хураалтад оролцож, 31 гишүүн зөвшөөрч 79.5 хувийн саналаар дагалдах тогтоол гаргана гэж тогтлоо. Энийгээ Байнгын хороо оруулж ирнэ шүү. Сайн бэлдээрэй. 

Төсвийн байнгын хороогоор дэмжигдээгүй саналууд байна.  

1. Төслийн 1 дүгээр зүйлийн 9 буюу 521.2 хэсэгт дараах агуулгатай дэд заалт нэмж тусгах; 

“Энэ хуулийн 30.1 дэх хэсэгт заасан үндэслэл байгаа эсэхийг хянаж, захиалагчид зөвшөөрөл олгох;” гэж Улсын Их Хурлын гишүүн Ц.Сэдванчиг, Д.Зоригт нарын гаргасан санал байна. Байнгын хороо дэмжээгүй байна. Дэмжих боломжгүй гэсэн санал хураалт явуулж байна. 

39 гишүүн санал хураалтад оролцож, 34 гишүүн зөвшөөрч 87.2 хувийн саналаар уг саналыг дэмжих боломжгүй гэж үзлээ. 

2. Дээрх өөрчлөлттэй холбогдуулан одоо хүчин төгөлдөр үйлчилж буй хуулийн 30.1 дэх хэсгийг дараах байдлаар өөрчлөн найруулж, төслийн 3 дугаар зүйлд нэмж тусгах: 

“30.1.Дараах тохиолдолд захиалагч бүх тендерээс татгалзах ба худалдан авах ажиллагааны улсын байцаагчийн зөвшөөрлийг авна.” гэж Улсын Их Хурлын гишүүн Ц.Сэдванчиг, Д.Зоригт нарын саналыг Байнгын хороо дэмжээгүй байна. Боломжгүй ээ гэсэн саналаар санал хурааж байна. 
39 гишүүн санал хураалтад оролцож, 32 гишүүн зөвшөөрч 82.1 хувийн саналаар саналыг дэмжих боломжгүй ээ гэж гишүүд санал өглөө. 

3.Хуулийн 56.1 дэх хэсгийг “Гаргасан шийдвэрийг эс зөвшөөрсөн тохиолдолд тендерт оролцогч шүүхэд гомдол гаргахдаа барьцаа хөрөнгө тавих шаардлагатай.” гэж өөрчлөн найруулах саналыг Улсын Их Хурлын гишүүн Д.Дамба-Очир гаргасан байна. Саналыг нь авсангүй. Дамба-Очир цөөнх. Ц.Батбаяр гишүүн цөөнх болоогүй байна. Энэ Дамба-Очир гишүүний саналыг аваагүй байна. Ерөөсөө ганцхан санал гаргасан байна. Асуух юм алга. Барьцаа тавья гэсэн үг гэж байна. Тэгээд саналаа л өг. Энэ бол барьцаа тавих уу, үгүй юу гээд санал хурааж байна. Байнгын хороо бол шаардлагагүй гэжээ. Боломжгүй гэсэн санал хураалт явж байна. Зарим гишүүд барьцаа байх ёстой гэж үздэг юм байна. 

39 гишүүн санал хураалтад оролцож, 22 гишүүн зөвшөөрч 56.4 хувийн саналаар барьцаа шаардлагагүй ээ гэж байна. 

4.Хуулийн 34.1.6 дахь заалтад “төмөр зам” гэж нэмэх саналыг Улсын Их Хурлын гишүүн Х.Баттулга гаргасныг Байнгын хороо дэмжээгүй байна. Дэмжих боломжгүй ээ гэсэн саналаар санал хураалт явж байна. 

39 гишүүн санал хураалтад оролцож, 31 гишүүн зөвшөөрч 79.5 хувийн саналаар дэмжих боломжгүй гэж үзлээ. 

Ингээд зарчмын зөрүүтэй саналаар санал хурааж дууслаа. Ямар асуудлаар юу ярих гээд байна. С.Ламбаа гишүүн

С.Ламбаа: Би тэр 32 дээр хоёрдугаар хэлэлцүүлэг дээр анхаарах юм. Нөгөө үнэ хямдтай эм, эмнэлгийн хэрэгслийг авдгийг ингээд болиулаад, зохицуулалт хийж байгаа нэг заалт байгаа. Энэ дээрээ би эм, эмнэлгийн хэрэгсэл, тоног төхөөрөмжөө хамт хийх санал тавиад байгаа юм л даа. Тоног төхөөрөмж нь орохгүй байгаад байгаа юм. Ер нь эмнэлгийн тоног төхөөрөмж дээр үнэ хямдыг харж ерөөсөө болохгүй байна. Тийм. Эм, эмнэлгийн хэрэгслийг нь бол орсон. Эм, эмнэлгийн хэрэгсэл, тоног төхөөрөмж гэмээр байгаа юм. Эрүүл мэндийн салбарын. Хоёрдугаар хэлэлцүүлэг дээр. Тэгвэл энэ маш чухал ач холбогдолтой заалт болно. Одоо бол хямд үнэтэйг авдаг учраас маш хэцүү байна. Тендерээр дандаа тэгж авдаг. Одоо бол эмнэлгээ ялгаж авч байгаа юм. Энэ хуулиар. Эм, эмнэлгийн хэрэгсэл, тоног төхөөрөмж гурваа. Хуучин бүгдээрээ нөгөө шавар, шохой, цементтэйгээ адилхан байгаад байна. Үгүй ээ, одоо бол харин эм, эмнэлгийн хэрэгсэл нь орсон. Тоног төхөөрөмжөө нэмээд болж байгаа юм. Тоног төхөөрөмж гэсэн үг нэмээд болж байгаа. 

Д.Дэмбэрэл: С.Ламбаа сайд цаашаа л ахиад байх юм. С.Оюун гишүүн 

С.Оюун: уг нь ажлын хэсэг дээр Ламбаа гуай яг таны саналыг оруулах юмсан гээд зөндөө ярьсан байхгүй юу. Тэгээд яагаад орж болоогүй вэ гэхээр Засгийн газрын өргөн барьсан хуулийн зөвхөн тэр заалтуудын дагуу л өөрчлөлт хийнэ. Өргөн бариагүй юман дээр шинэчилсэн найруулга биш бол оруулж болдоггүй шүү дээ. тэгээд оруулж болохгүй гээд шинээр заалт бүр хууль санаачлаад өргөн барих болсон байхгүй юу. Гишүүд. Тэгээд өөр арга байна уу гэсэн чинь арга байна гээд уг нь Сангийн сайд амлаад байсан юм. Тэгээд Сангийн яамны ажлын хэсгийнхэн өргөн барьсан болохоор байхгүй юм байна. Яг хуулиараа тоног төхөөрөмж гэж анхнаасаа өргөн баригдаагүй юм чинь заавал шинээр Ламбаа гуай гишүүд өргөн барь гээд байгаа байхгүй юу. Уг нь яг Ламбаа гуайн хэлж байгаа шиг энэ тоног төхөөрөмжийг нь оруулахгүй бол өөр ямар ч арга байхгүй байгаад байгаа. 

Тэгээд одоо энэ дээр шийдэл байна уу? Баярцогт сайд аа, та бас өргөн барьсан хүний хувьд? Байгаа байгаа гэчихээд яг цагаа тулсан чинь байхгүй, хуулийн дагуу байхгүй болсон байхгүй юу. Яг тоног төхөөрөмж оруулахгүй бол эрүүл мэнд дээр дандаа чанаргүй юмнууд нийлүүлэгдээд, зөвхөн эрүүл мэнд ч биш, бусад салбар дээр ч гэсэн ер нь заавал хамгийн бага үнэ гэдгээ боливол яасан юм гэхээр өөдөөс баахан тайлбар тавьдаг юм л даа. Дарга нар л олигтойхон авлига авахгүй бол хийвэл болох гээд байгаа юм. Дарга нар олигтойхон ажлаа хийж чадахгүй болохоор энэ чинь бага үнэтэй юм шахаад дундаас нь юм унагаад ингээд тендер чинь будлиантаад байгаа юм гээд иймэрхүү хоёрын хооронд тайлбар тавиад, тэгээд нэг олигтойхон хуулиа өөрчлөх гээд чадахгүй ингээд дутуу орхиод байгаа байхгүй юу. Ламбаа гуай. Одоо тэгээд үнэхээрийн бас сэтгэл дундуур байна. 

С.Баярцогт: Ламбаа гишүүний саналыг ойлгож байна. Би тэгээд Оюун гишүүнд бас хэлэх гэж байна. Оюун гишүүний яг бичиж өгсөн саналаар оруулсан шүү. Оюун гишүүн ээ. Тийм. Тэгээд тэр бол надаас шалтгаалж байгаа юм биш ээ. УИХ-ын дэгийн тухай хуулиар бид нар чинь явж байгаа шүү дээ. тийм учраас яг байгаа хуулиараа явж байгаа. тийм учраас томъёолол яг бичигдсэнээрээ орж ирээд, өргөн баригдаад ингээд явсан гэдгийг хэлэх гэсэн юм. Энэ дээр бас ашиглаад буруу тайлбар явж болохгүй ээ. Баярлалаа. 

Д.Дэмбэрэл: За за. Асуудал алга аа. Анх Засгийн газрын оруулж ирсэнээр явж байгаа юм байна. Одоо болно. Ингээд Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн нэгдсэн төслийг эцсийг хэлэлцүүлэгт бэлтгүүлэхээр Төсвийн байнгын хороонд шилжүүллээ. Баярлалаа. Одоо болно. Тэртээ тэргүй дараа нь эцсийн хэлэлцүүлэг байгаа юм байна. Тэр үед Байнгын хорооны дарга та нар бас сайхан ярилцаарай. 

Дараагийн асуудал. Монгол Улсын 2010 оны төсвийн гүйцэтгэл болон Засгийн газрын санхүүгийн тайлангийн асуудлыг хэлэлцье. Засгийн газрын гишүүд хүлээгээд байна. Засгийн газрын гишүүдээ оруулъя. Чимээгүй. Монгол Улсын 2009 оны төсвийн гүйцэтгэл болон Засгийн газрын 2009 оны санхүүгийн нэгдсэн тайлангийн талаарх илтгэлийг Сангийн сайд Баярцогт танилцуулна. Индэрт урьж байна. Ерөнхий сайдыг урья. Урьсан байх аа. Сайдуудыг оруулъя. 

С.Баярцогт: УИХ-ын дарга, эрхэм гишүүд ээ, 

Төсвийн байгууллагын удирдлага, санхүүжилтийн тухай хуулийн дагуу Монгол Улсын 2010 оны нэгдсэн төсвийн гүйцэтгэл, Засгийн газрын санхүүгийн нэгдсэн тайланг нэгтгэн тайлагнаж байна. 

1.Монгол Улсын 2010 оны нэгдсэн төсвийн гүйцэтгэлийн тайлангаар Монгол Улсын нэгдсэн төсвийн 2010 оны гүйцэтгэлээр нэгдсэн төсвийн нийт орлогын бүрдүүлэлт 3 их наяд 122.5 тэрбум төгрөг болж, 115.8 хувийн биелэлттэй, нийт зарлага, санхүүжилт 3 их наяд 80.7 тэрбум төгрөг буюу 97 хувийн гүйцэтгэлтэй гарч, улмаар төсвийн нийт ашиг 41.8 тэрбум төгрөгт хүрсэн нь дотоодын нийт бүтээгдэхүүний 0.5 хувьтай тэнцүү байна. Нэгдсэн төсвийн нийт орлогын төлөвлөгөө давж биелэхэд дараах хүчин зүйлс нөлөөлсөн байна. Үүнд: 

Нийт импорт үнийн дүнгээр 2010 онд 4 их наяд 431.5 тэрбум төгрөгт хүрч, 2009 оны мөн үеийнхээс 49 хувиар буюу 1 их наяд 457.6 тэрбум төгрөгөөр, үүнээс татвартай импорт 69.9 хувиар буюу 1 их наяд 612.4 тэрбум төгрөгөөр тус тус өсч, татвараас чөлөөлөгдсөн импорт 18.8 хувиар буюу 119.2 тэрбум төгрөгөөр буурсан нь гаалийн байгууллагаас улсын төсөвт төвлөрүүлсэн орлого төлөвлөсөн хэмжээнээс давж биелэхэд нөлөөлсөн байна. 

2.Онцгой албан татвартай барааны импортын хэмжээг өнгөрсөн оны мөн үетэй харьцуулахад 38.7 хувиар буюу 307.3 тэрбум төгрөгөөр ноогдуулсан татварын хэмжээ 77.6 хувиар буюу 158.3 тэрбум төгрөгөөр тус тус өсчээ. Төсвийн төлөвлөгөөнд дэлхийн зах зээл дээрх нэг тонн зэсийн үнийг 5800 америк доллараар тооцож тусгасан боловч гүйцэтгэлээр 7538.3 америк долларт хүрснээр аж ахуйн нэгжийн орлогын албан татварын орлого болон зарим бүтээгдэхүүний үнийн өсөлтийн албан татварын орлогын биелэлт нэмэгдсэн байна. Дэлхий нийтийг хамарсан санхүү, эдийн засгийн хямрал дуусч, эдийн засаг сэргэх хандлагатай болж ирснээр татвар төлөгч аж ахуйн нэгжийн тоо өмнөх оны мөн үеийнхээс 5567 нэгжээр, алдагдалтай тайлангийн тоо 277 татвар төлөлтөөр буурч, татвар ноогдуулах орлого 498.4 тэрбум төгрөгөөр, татварын авлага буюу ноогдуулалт 101 тэрбум төгрөгөөр тус тус нэмэгдсэн байна. Нэгдсэн төсвийн нийт зарлага 3 их наяд, 80.7 тэрбум төгрөг буюу дотоодын нийт бүтээгдэхүүний 37.5 хувьтай тэнцэж байна. 

Монгол Улсын төсвийн нийт зарлага 2 их наяд 423.1 тэрбум төгрөгөөр батлагдсанаас 2 их наяд 367.2 тэрбум төгрөгийн буюу нийт төлөвлөгдсөн зардлын 94.2 хувийн гүйцэтгэлтэй гарч байна. Халамжийн сангаас халамжийн тэтгэвэрт 27.6 тэрбум төгрөг, ахмад дайчид, ахмадуудад үзүүлэх хөнгөлөлт, тэтгэмжид 14.1 тэрбум, жирэмсэн, нярай эхчүүдэд олгох санхүүжилт 16.1 тэрбум, алдарт эхийн одонт эхчүүдэд олгох тусламжид 15.7 тэрбум, бусад тэтгэмж, дэмжлэгт 23.9 тэрбум төгрөгийн санхүүжилтийн тус тус олгосон байна. Түүнчлэн Засгийн газар санхүү, эдийн засгийн хямралын эсрэг эдийн засгийг тогтворжуулах, тэлэх чиглэлээр ажиллан, хөдөлмөр, ажил эрхлэлт, жижиг, дунд үйлдвэрийг дэмжих зорилгоор 31 тэрбум төгрөгийн санхүүжилт, улаанбуудайн тариалан эрхлэгчдэд 12.6 тэрбум төгрөгийн үнийн зөрүүний татаасыг улсын төсвөөс санхүүжүүлсэн байна. 

Улсын төсвийн хөрөнгөөр 2010 онд нийт 530.9 тэрбум төгрөгийн хөрөнгө оруулалтын төсөл арга хэмжээ авч хэрэгжүүлэхээр төлөвлөснөөс 473.2 сая төгрөгийн санхүүжилт хийгдэж, төлөвлөгөөний биелэлт 89.1 хувьтай гарлаа. Энэ нь өмнөх онтой харьцуулахад 98.5 тэрбум төгрөгөөр буюу 26.3 хувиар өссөн дүнтэй байна. Мөн төрийн албан хаагчдыг орон сууцаар хангах хөтөлбөрийн хүрээнд 80 тэрбум төгрөгийн зээлийг Засгийн газрын бондын эх үүсвэрээр, тариалан эрхлэгчдийг дэмжих зорилгоор 10.2 тэрбум төгрөгийн зээлийн тариалан дэмжих сангаас, хөдөлмөр эрхлэлтийг нэмэгдүүлэх, жижиг, дунд үйлдвэрийг дэмжихэд 12.5 тэрбум төгрөгийн татаас, 7.1 тэрбум төгрөгийн зээлийг хөдөлмөр эрхлэлтийг дэмжих сангаас тус тус санхүүжүүлсэн байна. Орон нутгийн төсвийн зарлага 358.1 тэрбум төгрөгт хүрч, төлөвлөгдсөн нийт зардал 96.2 хувийн гүйцэтгэлтэй байна. 

Хүний хөгжлийн сангаас иргэдэд олгох бэлэн мөнгөнд зориулж, 305.1 тэрбум төгрөг, төр хариуцах иргэдийн эрүүл мэндийн даатгалын шимтгэлд 10.9 тэрбум төгрөгийг тус тус олгосон байна. Нийгмийн даатгалын сангийн төлөвлөгдсөн зардал 96.6 хувь буюу 500.6 тэрбум төгрөгийн гүйцэтгэлтэй байна. Төсвийн ерөнхийлөн захирагчдын 2010 оны төсвийн гүйцэтгэлийг авч үзвэл, төсвийн ерөнхийлөн захирагчдад төсвийн багцын хэмжээгээр зарлагаа хэтрүүлэн зарцуулаагүй байна. 

Цаашид төсвийн ерөнхийлөн захирагчдад үйл ажиллагааны чанар, үр өгөөжийн сайжруулахад анхаарч төсвийн зарцуулалтын үр ашгийг дээшлүүлэх, түүний үр дүнг төсвийн санхүүжилттэй уялдуулах замаар төсвийн хэрэгжилтийг хангах нь зүйтэй байна. 

2.Засгийн газрын 2010 оны санхүүгийн нэгдсэн тайлангийн талаар. Монгол Улсын нэгдсэн төсвийн 2010 оны гүйцэтгэлтэй хамт Засгийн газрын 2010 оны санхүүгийн байдлыг толилуулж байна. Засгийн газрын санхүүгийн нэгдсэн тайланд төсвийн бүх ерөнхийлөн захирагчдын багцын санхүүгийн нэгдсэн тайлан 93 төсөл, сан, төрийн сан, 100 хувийн төрийн өмчит 92 үйлдвэрийн газар, орон нутгийн өмчит 132 аж ахуйн нэгжийн санхүүгийн тайланг нэгтгэн гаргалаа. Санхүүгийн нэгдсэн тайлан нь хуулийн дагуу 2010 оны 01 сарын 01-нээс эхлэн 2010 оны 12 сарын 31-нээр дуусгавар болсон ажил гүйлгээг хамарсан болно. 

Засгийн газрын 2010 оны нэгдсэн санхүүгийн тайланд 9 их наяд 483.7 тэрбум төгрөгийн нийт хөрөнгөтэй гарсан байна. Үүний 1 их наяд 779.8 тэрбум төгрөг нь бэлэн мөнгө, мөнгөн хөрөнгө, 928 тэрбум төгрөг нь авлага, 534.6 тэрбум төгрөг нь бараа, материал, 4 их наяд 745.8 тэрбум төгрөг нь үндсэн хөрөнгө байна. Улсын төсвийн ерөнхийлөн захирагчдын 2010 оны санхүүгийн тайланд Үндэсний аудитын газар аудит хийж, 610.8 тэрбум төгрөгийн алдаа, зөрчил илрүүлснээс 365.5 тэрбум төгрөгийн материаллаг алдааг залруулж, материаллаг бус зөрчил, дутагдлыг арилгах зөвлөмжийг өгсөн байна. Үндэсний аудитын газраас төсвийн ерөнхийлөн захирагчдын 73 хувь буюу 22 ерөнхийлөн захирагч зөрчилгүй санал, дүгнэлт, 27 хувь буюу 8 ерөнхийлөн захирагчдад хязгаарлалттай санал, дүгнэлт өгчээ. Төсвийн ерөнхийлөн захирагчдад санал, дүгнэлт өгсөн байдлыг өмнөх онтой харьцуулахад зөрчилгүй санал, дүгнэлтийн хувийн жин 23 функтээр өсч, хязгаарлалттай санал, дүгнэлтийн хувийн жин 16 фунзтээр буурчээ. Төсвийн ерөнхийлөн захирагчдын 2010 оны санхүүгийн тайлангийн аудитаар нийт 94 зөвлөмж өгсөнөөс 48 хувь нь төлөвлөлт, хяналт, удирдлагыг сайжруулах, 18 хувь нь арвилан хэмнэлтийг сайжруулах, 14 хувь үр нөлөөг сайжруулах, 8 хувь нь үр ашгийг дээшлүүлэх, 5 хувь нь хариуцлагыг сайжруулах зөвлөмж өгөгдсөн байна. 

Монгол Улсын 2010 оны нэгдсэн төсвийн гүйцэтгэл болон Засгийн газрын 2010 оны нэгдсэн санхүүгийн тайланг хэлэлцэн, улсын төсвийн 2010 оны төсвийн орлого, зарлагыг батлах тухай УИХ-ын тогтоолын төслийг хэлэлцэн баталж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: Баярлалаа. Одоо Монгол Улсын 2010 оны төсвийн гүйцэтгэл болон Засгийн газрын 2010 оны санхүүгийн нэгдсэн тайлангийн талаарх аудитын дүгнэлтийг Ерөнхий аудитор Ч.Раднаа танилцуулна. Индэрт урьж байна. 

Ч.Раднаа: УИХ-ын дарга, эрхэм гишүүд ээ, 

Үндэсний аудитын газар Төсвийн байгууллагын удирдлага, санхүүжилтийн тухай болон Төрийн аудитын тухай хуулиар хүлээсэн үүргийнхээ дагуу Монгол Улсын 2010 оны нэгдсэн төсвийн гүйцэтгэл, Засгийн газрын жилийн эцсийн санхүүгийн нэгтгэсэн тайланд аудит хийлээ. Үндэсний статистикийн хорооноос гаргасан мэдээгээр 2010 онд дотоодын нийт бүтээгдэхүүн 2005 оны зэрэгцүүлэх үнээр 4154 тэрбум төгрөгт хүрч, өмнөх оноос 25.3 хувиар өссөн байна. Энэхүү өсөлтөд бөөний болон жижиглэн худалдаа, засвар үйлчилгээний салбар, боловсруулах аж үйлдвэрийн салбарын үйлдвэрлэл, уул уурхай олборлох салбарын үйлдвэрлэлүүд 6.3-23.4 хувиар нэмэгдсэн нь гол нөлөөлжээ. 

Тайлант онд инфляцийн жилийн дундаж түвшин 10.1 хувь болж, хэрэглээний үнийн улсын индекс 2010 оны эцэст өмнөх оны мөн үеэс 13 хувиар өсчээ. Төгрөгийн ам доллартай харьцах ханш чангарсан байна. Улсын нийт бараа эргэлтийн хэмжээ өмнөх оноос 53.5 хувиар, үүний дотор экспортын хэмжээ 53.8 хувь, импортын хэмжээ 53.3 хувиар тус тус өссөн байна. Ийнхүү тайлант онд макро эдийн засгийн зарим үзүүлэлтүүдэд зарим ахиц өөрчлөлт гарсан нь улсын нэгдсэн төсвийн гүйцэтгэлд нааштайгаар нөлөөлжээ. 

1.Монгол Улсын 2010 оны нэгдсэн төсвийн гүйцэтгэлд хийсэн аудитын тухай. 

1.Орлогын талаар. Улсын нэгдсэн төсвийн орлого 2010 оны гүйцэтгэлээр 3122.4 тэрбум төгрөгт хүрч, батлагдсан төлөвлөгөөнөөс 15.8 хувиар буюу 426.4 тэрбум төгрөгөөр давж, өмнөх оноос 56.6 хувиар буюу 1128.5 тэрбум төгрөгөөр өссөн байна. Үүнд улсын төсвийн орлогын төлөвлөгөө 347.9 тэрбум төгрөгөөр давж биелсэн нь голдуу нөлөөлжээ. 2010 онд аж ахуйн нэгжийн албан татварын орлого болон зарим бүтээгдэхүүний үнийн өсөлтийн татвар 155.2 тэрбум, нэмэгдсэн өртгийн албан татварын орлого 80.0 тэрбум, онцгой албан татвар 20.8 тэрбум, гаалийн албан татварын орлого 28.0 тэрбум, бусад орлого 19.6 тэрбум төгрөгөөр тус тус давж биелсэн байна. 2010 онд төрийн өмчит болон төрийн өмчийн оролцоотой аж ахуйн нэгж байгууллагууд ноогдол ашгийн төлөвлөгөөг биелүүлж, нийт дүнгээрээ 6.1 тэрбум төгрөгийг улсын төсөвт төвлөрүүлсэн байна. Татварын орлогын төлөвлөгөө давж биелэхэд аж үйлдвэрийн салбарын үйлдвэрлэл 10 хувиар, түүний дотор уул уурхай, олборлох үйлдвэрлэл 10.1 хувиар, боловсруулах үйлдвэрлэл 11.4 хувиар тус тус өссөн. Төсвийн төлөвлөгөөнд тусгагдсанаас зэсийн үнэ өндөр байсан, гадаад худалдааны эргэлт өмнөх оноос 53.3 хувиар нэмэгдсэн, татвар төлөгчдийг татварт хамруулах хувь дээшилсэн зэрэг нөлөөлсөн байна. 

Орон нутгийн төсвийн орлогод 2010 онд 349.3 тэрбум төгрөг төвлөрүүлэхээс 360.9 тэрбум төгрөг төвлөрүүлж, төлөвлөгөөг 11.6 тэрбум төгрөгөөр давуулжээ. Хүний хөгжил санд ашигт малтмалын нөөц ашигласны төлбөрөөр 117.2 тэрбум, хувьцааны ноогдол ашгаар 41 тэрбум, бүгд 158.2 тэрбум төгрөг орсон байна. Энэ нь төлөвлөсөн орлого 4.8 хувиар буюу 7.2 тэрбум төгрөгөөр давж биелжээ. Тайлант жилд нийгмийн даатгалын 5 төрлийн санд нийт 575 тэрбум төгрөгийн орлого бүрдүүлсэн нь батлагдсан төлөвлөгөөнөөс 9.4 хувиар буюу 49.4 тэрбум төгрөгөөр давж биелжээ. Тайлант онд дотоодын зарим бүтээгдэхүүний үйлдвэрлэлийн хэмжээ тогтвортой өсөөгүй, зарим бүтээгдэхүүний импортын хэмжээ буурсан зэргээс шалтгаалж, улсын төсвийн орлогыг 87 тэрбум төгрөгөөр нэмэгдүүлэх боломж алдагджээ. 

Тухайлбал, дотоодын барааны нэмэгдсэн өртгийн албан татвар, дотоодын архины онцгой албан татвар, бензин, авто бензин, дизелийн түлшний албан татвар, экспортын гаалийн татвар зэрэг 11 төрлийн орлого 0.2-25.6 тэрбум төгрөгөөр тасарсан байна. 

2.Зарлагын талаар. Улсын нэгдсэн төсвийн зарлага 2010 оны гүйцэтгэлээр 3080.7 тэрбум төгрөгт хүрч, төлөвлөгдсөн нийт зардлын 97 хувь, улсын төсвийн нийт зарлага 2366.1 тэрбум төгрөгт хүрч, төлөвлөгдсөн зардлын 97.6 хувийн гүйцэтгэлтэй гарчээ. Тайлант дотоодын онд дотоодын нийт бүтээгдэхүүнд эзлэх нэгдсэн төсвийн зарлагын хэмжээ 37.3 хувьд хүрсэн нь өмнөх оноос 1.3 функтээр буурсан байна. Энэхүү үзүүлэлтэд тайлант онд дотоодын нийт бүтээгдэхүүний өсөлт, гүйцэтгэлээрээ 8255 тэрбум төгрөгт хүрч, төлөвлөснөөс 15.1 хувиар, өмнөх оны гүйцэтгэлээс 25.3 хувиар тус тус өссөн нь нөлөөлсөн байна. Улсын  төсвийн нийт зарлагын гүйцэтгэлд 22.4 хувийг Боловсрол, соёл, шинжлэх ухааны сайд, 15.2 хувийг Сангийн сайд, 14.2 хувийг Нийгмийн хамгаалал, хөдөлмөрийн сайд, 10.6 хувийг Эрүүл мэндийн сайд, 33.9 хувийг бусад төсвийн ерөнхийлөн захирагчдын зарлага эзэлж байна. 

Орон нутгийн төсвийн зарлага 358.1 тэрбум төгрөгт хүрч, төлөвлөгдсөн нийт зардлын 96.2 хувийг зарцуулсан байна. Хүний хөгжил сангаас 2010 онд хүртээх хишиг, хувийн хэмжээг 120 мянган төгрөгөөр тогтоосны дагуу 305 тэрбум төгрөгийн санхүүжилтийг аймаг, нийслэлийн Хөдөлмөр, халамжийн үйлчилгээний хэлтсүүдээр дамжуулан хүртээжээ. 

Өндөр насны тэтгэвэрт гарсан иргэн, 16 хүртэлх насны хүүхдийн төрөөс хариуцах эрүүл мэндийн даатгалын хураамжийн зардалд 10.9 тэрбум төгрөгийг төлөвлөсний дагуу санхүүжүүлсэн байна. Ийнхүү хүний хөгжил сангаас нийт 315.9 тэрбум төгрөг зарцуулсан нь батлагдсан зардлын 94.3 хувь болж байна. Тайлант онд нийгмийн даатгалын сангаас давхардсан тоогоор 2 сая 165 мянган иргэний тэтгэвэр, тэтгэмж, төлбөр, хураамж, үйлчилгээний зардалд нийт 488.5 тэрбум төгрөг, нийгмийн даатгалын байгууллагын үйл ажиллагааны болон хөрөнгө оруулалтын зардалд 12.1 тэрбум төгрөгийг тус тус зарцуулжээ. Нийгмийн даатгалын сангийн төлөвлөгдсөн зардал 96.6 хувийн буюу 500.6 тэрбум төгрөгийн гүйцэтгэлтэй гарсан байна. 

Улсын төсвийн 2010 оны хөрөнгө оруулалтад нийт 473.2 тэрбум төгрөгийн гүйцэтгэл гарсан нь өмнөх оны гүйцэтгэлтэй харьцуулахад 26.3 хувиар буюу 98.6 тэрбум төгрөгөөр нэмэгдсэн боловч батлагдсан төлөвлөгөөтэй харьцуулахад 89.3 хувийн гүйцэтгэлтэй байна. Дээрх барилга байгууламж, төсөл, арга хэмжээг санхүүжүүлсэний 86 хувь буюу 406.6 тэрбум төгрөгийг төсвийн ерөнхийлөн захирагчдын багцад санхүүжүүлэх хөрөнгө оруулалт 8 хувь буюу 38.7 тэрбум төгрөгийг тоног төхөөрөмж худалдан авахад, үлдэх 6 хувь буюу 27.7 тэрбум төгрөгийн төсөвт байгууллагын их засварын зардалд зарцуулсан байна. 

Тайлант оны эхээр гарсан ханиад, томууны дэгдэлт болон үйлчилгээний төлбөрт зарим материалын үнийн өсөлт төлөвлөгдөөгүй засварын ажил зэрэг тухайн цаг үеийн байдалтай холбоотой гарсан гэнэтийн зардлууд нэмэгдсэнээс улсын төсвийн зардлын зарим зүйл, анги батлагдсан төсвөөс хэтэрсэн байна. Тухайлбал, улсын төсвийн бичиг хэрэг, эм, тээвэр, шатахуун, эд хогшил худалдан авах, урсгал засвар, төлбөр, хураамжийн зардал 0.06-2.6 тэрбум төгрөгөөр төлөвлөснөөс хэтэрсэн байна. 

3.Төсвийн тэнцлийн талаар. Монгол Улсын 2010 оны нэгдсэн төсвийн урсгал тэнцэлд 822 тэрбум, нийт тэнцэлд 41 тэрбум төгрөгийн ашигтай гарснаас төсвийн урсгал тэнцлийн ашиг дотоодын нийт бүтээгдэхүүний 10 хувь, нийт тэнцлийн ашиг дотоодын нийт бүтээгдэхүүний 0.5 хувьтай тэнцэж байна. Тайлант онд улсын төсвийн урсгал тэнцэл 644.8 тэрбум, нийт тэнцэл 122.3 тэрбум төгрөгийн ашигтай гарсан байна. 

Монгол Улсын хөгжүүлэх сангийн 2009 оны мөнгөн хөрөнгийн үлдэгдэл босгох 134.1 тэрбум, уг сангийн нөөцийн шатахууны үлдэгдлийг борлуулсаны орлого 34.3 тэрбум төгрөгийг тус тус улсын төсвийн харилцах дансанд шилжүүлэн 2010 оны улсын төсвийн зарлагын эх үүсвэр болгосон байна. 

Засгийн газар Олон улсын Валютын сангийн хооронд байгуулсан “Стэнд бай” хөтөлбөрийн хүрээнд төлбөрийн тэнцлийг сайжруулах зорилгоор 25.5 тэрбум төгрөгтэй тэнцэх хэмжээний зээлжих тусгай эрхийг Олон улсын Валютын сангаас Монголбанк дахь улсын төсвийн харилцах дансанд байршуулсан байна. 2010 онд гадаад улс, олон улсын байгууллагуудаас 91.2 тэрбум төгрөгийн төслийн зээл, Оюутолгой компаниас урьдчилгаа орлогоор 68.4 тэрбум, Засгийн газрын үнэт цаасны арилжаанаас 180 тэрбум төгрөгийг ашигласан байна. Гадаад зээлийн үндсэн төлбөрт 60.2 тэрбум, ОУВС-д 6.5 тэрбум, гадаад бондын үндсэн төлбөрт 91.1 тэрбум, дотоод бондын үндсэн төлбөрт 170.0 тэрбум, нийт 327.8 тэрбум төгрөгийн тус тус төлж барагдуулжээ. 

Орон нутгийн төсвийн гүйцэтгэлээр нийт тэнцэл 2.8 тэрбум төгрөгийн ашигтай гарчээ. Хүний хөгжил сангийн гүйцэтгэлээр нийт тэнцэл 157.8 тэрбум төгрөгийн алдагдалтай гарсан нь төлөвлөгдсөн алдагдлыг 26.2 тэрбум төгрөгөөр бууруулсан дүн байна. Оюутолгой компанийн урьдчилгаа орлогоор 68.4 тэрбум төгрөг төвлөрч, улмаар сангийн харилцах дансны эхний үлдэгдэл 89.4 тэрбум төгрөгөөр буурсан байна. Нийгмийн даатгалын сангийн нийт тэнцэлд 7.3 тэрбум төгрөгийн ашигтай байхаар төлөвлөсөн боловч тайлант жилд 74.4 тэрбум төгрөгийн ашигтай гарсан байна. 

2.Засгийн газрын 2010 оны санхүүгийн нэгтгэсэн тайланд хийсэн аудитын талаар. 

Монгол Улсын Засгийн газрын 2010 оны 12 сарын 31-ний өдрөөр дуусгавар болсон жилийн эцсийн санхүүгийн нэгтгэсэн тайланд аудит хийлээ. Аудит хийхэд санхүүгийн тайланд тусгагдсан төсөвт байгууллагуудын мөнгөн хөрөнгө Засгийн газрын нэгдсэн дансны үлдэгдлээс 3.7 тэрбум төгрөгөөр дутуу тайлагнагдсан. Монголбанкнаас ирүүлсэн төсөвт байгууллагуудын арилжааны банкинд харилцах дансны үлдэгдэл 301 тэрбум төгрөгийг Засгийн газрын санхүүгийн нэгтгэсэн тайлангийн мөнгөн хөрөнгөд тусгагдсан хэсгийг баталгаажуулаагүй. Япон улсын тусламжийн харилцах данснаас гүйлгээ хийсэн 12.3 тэрбум төгрөгийг бүртгэлд тусгаагүй. Улсын төсвийн авлагын 41.2 тэрбум, улсын төсвөөс эргэн төлөгдөх нөхцөлтэй олгосон 81 аж ахуйн нэгж байгууллагын зээлийн 12 тэрбум, Засгийн газрын дотоод зээллэгийн авлагын 1.2 тэрбум, нийт 54.4 тэрбум төгрөгийн үлдэгдлийг харилцагч тус бүрээр тооцоо нийлж баталгаажуулаагүй. Гадаад зээлээс дамжуулан зээлдүүлсэн зээлийн 226 тэрбум, улсын төсвөөс эргэн төлөгдөх нөхцөлтэй олгогдсон 53 аж ахуйн нэгж байгууллагын 5.2 тэрбум төгрөгийн зээлийн гэрээ, холбогдох материал байхгүй, зээл хариуцах байгууллага, өгсөн хугацаа, төлөх мөнгөний хэмжээ зэрэг нь тодорхойгүй. Засгийн газрын санхүүгийн нэгтгэсэн тайланд нэгтгэгдсэн 51.8 тэрбум төгрөгийн төслүүдийн үйл ажиллагаа аудитад хамрагдаагүй зэрэг зөрчлүүд илэрлээ. 

Улсын төсвийн ерөнхийлөн захирагчдын 2010 оны санхүүгийн тайланд аудит хийж, 610 тэрбум төгрөгийн алдаа, зөрчил илрүүлснээс 365 тэрбум төгрөгийн материаллаг алдааг залруулж, материаллаг бус зөрчил, дутагдлыг арилгах зөвлөмж өгөгдлөө. Төсвийн ерөнхийлөн захирагчдын төсвийн багцын санхүүгийн нэгтгэсэн тайланд төсвийн зарлага, зарим хөрөнгийг данс бүртгэлд бүрэн тусгаагүй, санхүүгийн үр дүнгийн болон тайланд өмнөх оны балансын зүйлүүдийг орхигдуулсан, авлага, өглөгийг баталгаажуулаагүй зэрэг алдаа, дутагдал, зөрчил илэрсэн байна. 

Улсын төсвийн ерөнхийлөн захирагчдын 2010 оны санхүүгийн тайланд аудит хийж, 16 байгууллагад 229.8 сая төгрөгийн төлбөрийн акт тогтоож, 23 байгууллагад 85.9 тэрбум төгрөгийн зөрчлийг арилгах албан шаардлага өгөгджээ. Үндэсний аудитын газраас Төсвийн байгууллагын удирдлага, санхүүжилтийн тухай болон Төрийн аудитын тухай хуульд заасны дагуу тендерт шалгарсан хувийн хэвшлийн 19 аудитын компанитай гурвалсан гэрээ байгуулж, төсөвт 112, төрийн өмчит болон төрийн өмчийн оролцоотой 74 аж ахуй нэгж, нийт 186 байгууллагын 2010 санхүүгийн тайланд аудит хийлгэлээ. Аудитаар нийт 85.8 тэрбум төгрөгийн алдаа, зөрчил илэрснээс 41.2 тэрбум төгрөгийн материаллаг алдааг аудитын явцад залруулж, 44.6 тэрбум төгрөгийн зөрчил, дутагдлыг арилгах зөвлөмж, акт, албан шаардлага өгөгдсөн байна. 

Нэгдсэн төсвийн гүйцэтгэл, Засгийн газрын санхүүгийн нэгтгэсэн тайланд хийсэн аудитаар Монгол Улсын Ерөнхий сайдад 5 зөвлөмж, Сангийн сайдад 11 зөвлөмж өгч, Улсын Их Хурлын анхааралд 3 асуудлыг толилууллаа. 

Анхаарал тавьсанд баярлалаа. 

Д.Дэмбэрэл: Ерөнхий аудиторт баярлалаа. Ч.Раднаа даргад. Сайдын илтгэл болон аудитын дүгнэлтээс асуух асуулттай гишүүд нэрээ өгье. 

Шавь цогцолбор клиник сургуулийн багш нар Ц.Батбаяр гишүүний урилгаар Улсын Их Хурлын ажиллагаатай танилцаж байна. Багш нарт ажил, сурлагын өндөр амжилт хүсэн ерөөе. /Алга ташив./

Чуулганы хуралдаанд Байгаль орчин, аялал жуулчлалын сайд Л.Гансүх, Хүнс, хөдөө аж ахуй, хөнгөн үйлдвэрийн сайд Т.Бадамжунай, Эрүүл мэндийн сайд С.Ламбаа, Батлан хамгаалахын дэд сайд С.Баасанхүү, Гадаад харилцааны яамны Төрийн нарийн бичгийн дарга Д.Цогтбаатар, Хууль зүй, дотоод хэргийн яамны Төрийн нарийн бичгийн дарга Г.Баясгалан, Монгол Улсын Ерөнхий аудитор Ч.Раднаа, Монгол Улсын Ерөнхий прокурорын орлогч Ч.Мөнхбат, Үндэсний статистикийн хорооны дарга С.Мэндсайхан, Төрийн өмчийн хорооны дэд дарга О.Эрдэнэбулган, Ерөнхий аудиторын орлогч Б.Батбаяр, Сангийн яамны Төрийн сангийн газрын дарга Х.Пүрэвсүрэн, Үндэсний аудитын газрын Санхүүгийн аудитын газрын захирал Ц.Батбаяр, тус газрын Гүйцэтгэлийн аудитын газрын захирал Д.Ганбилэг, Санхүүгийн аудитын газрын нэгдүгээр хэлтсийн дарга Л.Одгэрэл, Санхүүгийн аудитын газрын гуравдугаар хэлтсийн дарга А.Сүхбаатар, Гүйцэтгэлийн аудитын газрын орлогч дарга Х.Баярмаа, Төрийн өмчийн хорооны Төрийн өмчийн бүртгэл, хяналт, шалгалтын газрын дарга Б.Сүхбаатар нар оролцож байна. Я.Батсуурь гишүүн асуултаа тавья. 

Я.Батсуурь: Аудитын газрын дүгнэлтийг сонслоо. Үнэхээр одоо аудитын газрын хийж байгаа магтаалыг бол би бодитой биш гэж үзэж байна. Энд сонирхлын зөрчил байдаг. Хуулийн дагуу бол аудитын газрын даргыг Улсын Их Хурлаас томилж байгаа. Улсын Их Хурлаас томилохоор зэрэг УИХ-д олонхи байгаа намын төлөөллийг энэ газрын даргаар томилдог учраас бол эндээс тийм бодитой үнэн дүгнэлт гарах боломжгүй юм. Эрх зүйн хувьд. Төсөвтэй холбоотой асар их хэмжээний хуулийн зөрчил, төсөв хэтрүүлэх, үрэлгэн зарцуулах, идэж, уух асуудал байдаг. Энэ талаар үнэхээр үнэлэлт дүгнэлтээ алга гэдгийг юуны өмнө хэлэхээр байна. 

Хоёрт, Сангийн сайд энэ төсвийн орлогыг давж биелүүллээ гэж баярлаад байх юм. Би үүнийг бол үнэхээр гайхаж байна. Өнөөдөр улсын төсөв хэтэрснээс болоод эмгэнэлтэй байдал бий болоод байгаа. Монголын төр эргээд социализм байгуулах маяг руу явж байгаа. Улсын төсвөөр бүх зүйлийг хийдэг болсон. Хувийн хэвшлийнхний хийдэг бизнесийг нь бид нар улсын төсвөөр булааж хийдэг болоод байгаа. Хэрэв төсвийн орлого өнөөдөр ингэтлээ тэлээгүй байсан бол өнөөдөр Монголын төр хувийн хэвшлийнхнээ гуйгаад өнөөдөр хөрөнгө оруулалт хийлгэх ёстой байсан. Эмнэлэг, сургууль, цэцэрлэгийг өнөөдөр хувийн хэвшлийнхэндээ төрөөс очиж гуйгаад, та нар энийг нэг бариад өгөөч, бидэнд мөнгө алга гээд байх ёстой байсан. Тэгсэн бол тэр эмнэлэг, сургууль, цэцэрлэг бол хамгийн илүү үр дүнтэй, ашигтай ажилладаг, төрд ямар ч хүндрэл учруулдаггүй ийм байх ёстой. 

Гэтэл өнөөдөр тэр бизнесийг нь мэтчлэн төр ингэж төсөв нэмэгдсэн учраас, орлого нь нэмэгдсэн учраас хувийн хэвшлийг эдийн засгаас шахтал нь хэмжээнд шахдаг, булаадаг, бизнес булаадаг ийм байдал руу ороод байгаа. дээр нь төсвийн орлого нэмэгдсэнтэй холбоотойгоор төсвийн байгууллагуудад төсвийн ажилчдын, төрийн албан хаагчдын цалин, халамжийг эрс нэмэгдүүлж байгаа. Үүнээс болоод нөгөө хувийн хэвшлийнхэн маань ажиллах хүчээ төр рүү алдаад, хүн болгон төрд ажиллахыг хүсээд, ингээд хувийн хэвшил маань хийх бизнес байхгүй, ажиллах хүчин байхгүй. 

Мөнгө аваад зээл авъя гэхээр Засгийн газраас төсвийг инфляцийг тогтвортой бай гээд Монголбанкинд Их Хурлаас үүрэг өгдөг, Монголбанк нь бодлогынхоо хүүг байнга нэмдэг. Ингээд зээл авах боломж байхгүй. Хувийн хэвшил авах зээлгүй, ажиллах хүнгүй, хийх бизнесгүй болж, бүх юмыг төрийн мөнгөөр төсвийн орлогоор хөрөнгөөр шийддэг иймэрхүү буцаад социализм руугаа явах байдал руу яваад байгааг манай Засгийн газар юу гэж бодож байгаа юм бэ? Энэ их төсвийн үрэлгэн хөрөнгө оруулалтууд явагддаг. Өнөөдөр төсөвтөө баахан мөнгө төвлөрүүлж байгаад эргүүлээд эдийн засгаа дэмжих нэртэйгээр барилга, ноолуур, ноос гээд баахан мөнгө тарааж байна. Замаас нь арилжааны банкууд тэр татаасын ихэнхи хувь, 10, 20 хувийг нь аваад үлддэг. Тендер хөрөнгө оруулалттай нэртэй гүйцэтгэгч нь баахан их мөнгөний талыг нь аваад үлддэг. Иддэг завшдаг. Уг нь тэр дээр хувийн хэвшилдээ татварыг нь чөлөөт маягаар үлдэх юм бол хамгийн зөв дэмжлэг болно биз дээ? 

Төсвийн хөрөнгө оруулалтаар эдийн засгийг дэмжих нэртэйгээр одоо нэг баахан авлига, хээл хахууль асуудал явагддаг. Тэр төрөөс төсвөөр дамжуулж өгч байгаа татаасыг зөвхөн улс төрд нөлөөтэй, лоббитой хэдхэн том компаниуд авдаг. Жинхэнэ дэмжлэг авах ёстой тэр жижиг бизнес эрхлэгчид, анхан шатанд бизнес эрхэлж байгаа улс нь хохироод үлддэг. Тэр татаасаас хүртэж чаддаггүй. Уг нь эсрэгээрээ байх ёстой. Хөл дээрээ тогтсон том бизнес компаниудаас татвар аваад, эхэлж байгаа, шинээр эхэлж байгаа жижиг, дунд бизнесүүдээ татвараас чөлөөлж, дэмжих ёстой байтал энэ мэт ажил эсрэгээр яваад байдаг. 

Д.Дэмбэрэл: Сангийн сайд хариулах уу? Ерөнхий сайд нэмж болно. Бусад төсвийн эрх захирагч нараас асуулт асууж болно. Дор дор нь хариулах хэрэгтэй. 

С.Баярцогт: Нэгдүгээр асуулт бол шууд Сангийн яам юм уу, аудитын газартай бол холбоогүй. Ер нь зүгээр Аудитын тухай хуулийг болон Аудитын газрын даргын томилгооны асуудалтай холбогдуулан саналаа хэллээ гэж ойлгож байна. Энэ бол УИХ-ын түвшинд яригдах асуудал. 

Хоёрдугаар асуудлын хувьд улсын төсөв ашигтай гарсан зүйлийн талаар бас төрийн оролцоо нэмэгдсэн талаас нь ярьж байна. Хоёр зүйлийг бид нар салгаж ойлгох ёстой. Би бол төсөв 6.4 хувийн алдагдалтай, дэлхий нийтийг хамарсан хямралын  дараагийн жил үнэхээр энэ МУ-ын УИХ, Засгийн газраас явуулж байгаа бодлогын үр дүнд мэдээж хэрэг бас уул уурхайн үйлдвэрлэл сэргэсэнтэй холбоотойгоор үнэхээр бодитой ахиц гарсан. 6.4 хувийн алдагдалтай байсан төслийг нэмэх 0.5 болгож гаргаж ирж байна гэдэг чинь бид нар бол маш их амжилттай ажиллаж чадсан жил ээ. Юунд зарцуулсаныг нь бүгдээрээ больё. Тэгэхээр Монголын түүхэнд ийм өндөр алдагдалтай баталсан төсөв ийм өндөр ашигтай гарч ирсэн тохиолдол бол байхгүй ээ. Тэгэхээр бид нарын хийж байгаа бодлогын амжилт. Энэ бол УИХ-ын ч амжилт, Засгийн газрын амжилт. Энэ Монголчуудын амжилт. Энийгээ бид нар эерэгээр дүгнэж ард түмэндээ бас хэлэх ёстой. Үнэхээр эдийн засаг дэлхий нийтийг хамарсан ийм хүнд хямралын дараа маш богино хугацаанд гарч чадсан гэдэг Монголчуудын бодлогын болон төр, хувийн хэвшил нэгдэж ажилласны үр дүн гэдгийг хэлэх ёстой. 

Хоёрдугаар зүйл. Ер нь төрийн оролцоотой өндөр байгаад байна гэдэгтэй бол санал нэг байгаа. Гэхдээ та энэ манай танилцуулгыг ингээд харсан байх. Байнга ерөнхийдөө бууж явж байгаа. Дээрээс нь бид нар Төсвийн тогтвортой байдлын хууль баталсан. Энэ дөрвөн үзүүлэлт дотор манай зардлын хэмжээ ДНБ-ий 30 хувиас хэтрэхгүй байхаар зорилт тавьсан байгаа. ДНБ бол маш эрчтэй өсч байгаа. Дөнгөж бид нарын одоо баталсан 2011 төсвөөр бид нар 9.9 хувийн алдагдалтай баталсан шүү дээ. төсвийнхөө алдагдлыг. Гэтэл ДНБ-ий өсөлтөөр одоо манай төсвийн нийт алдагдал бол үндсэндээ 6.7 хувь орж байгаа байхгүй юу. Өөрөөр хэлбэл, үзүүлэлт бол эрс сайжирч байна. Харин үүнээс гарсан зүйлийг бид нар үр ашигтай зарах тухай асуудлыг тусад нь ярих ёстой. Тэгэхээр би юу гэж хэлэх гээд байна гэхээр сайн хийсэн, амжилттай ажилласнаа сайнаар нь хэлээд, болохгүй байгаа юмыг нь шүүмжилж ярих ёстой. Тэгэхгүй бүгдийг нь хар, цагаангүй будаж болохгүй шүү гэж. 2010 он бол Монголчууд өөрөө өөрсдөдөө урам өгөх ёстой жил шүү гэж хэлмээр байгаа юм. Баярлалаа. 

Я.Батсуурь: Баярцогт сайд ойлгоогүй байна л даа. Би хамгийн гол нь энэ төсөв хэтэрхий тэлсэн нь улс орны эдийн засагт маш хортой байна гэдгийг тодорхой баримтаар хэлсэн шүү дээ. тэр төсвөө хэдийд яаж бууруулах юм бэ? Татварынхаа хөнгөлөлтүүдийг яаж үзүүлэх юм бэ? Тэр ДНБ нэмэгдээд нэмэгдээд байхад түүний 50 хувьтай дагаж нэмэгдээд байгаа. Түүнээс хурдтай нэмэгдээд байгаа. Үүнийг яаж. 

Хоёрт, Дэмбэрэл даргаас энэ УИХ-ын гажиг тогтолцоогоо, олонхи нь өөрийгөө хянадаг энэ тогтолцоогоо хэзээ өөрчлөх юм бэ? Энэ хяналтынхаа байгууллагыг цөөнхдөө яагаад өгч болдоггүй юм бэ? Энийг яагаад өөрчилдөггүй юм бэ? 

Д.Дэмбэрэл: Сангийн сайд 

С.Баярцогт: Бид нар би яг Батсуурь гишүүний шүүмжлэлтэй ханддаг зүйлтэй бол санал нийлдэг. Батсуурь гишүүн бол байнга шүүмжилдэг. Эдийн засаг дахь төрийн оролцоо бол бага байх ёстой, хязгаарлагдаж байх ёстой. Манайх бол 50 хүрч байна гээд яриад байна. Үнэхээр ноднин жил бид нар төсөв батлахад төсвийн зарлага бол 52 хувиар батлагдсан. ДНБ-ий өсөлтөөр бол энэ доошоо буугаад 46, 42 руу орж байгаа. Гэхдээ энэ бол бас өндөр хэвээрээ байгаад байгаа. тийм учраас бид нар Төсвийн тогтвортой байдлын хуулиар шалгуур дөрвөн үзүүлэлт гаргаж баталсан. Энэ дөрвөн үзүүлэлт маань 2013 оноос эхлэн бүтэн үйлчилнэ. Үүгээр манай төсвийн зарлага бол ДНБ-ий 30 хувиас хэтрэхгүй байх ёстой. Ийм зохицуулалттай гэдгийг хэлэх гэсэн юм. Баярлалаа. 

Д.Дэмбэрэл: Баярлалаа. Х.Баделхан гишүүн 

Х.Баделхан: Баярлалаа. Би Сангийн сайдаас асуумаар байна. Энэ тайлан дээр бол ер нь улсын хэмжээнд нийтдээ богино хугацаат өр, төлбөр бол улсын дүнгээр нэг их наяд нэг зуун 77 тэрбум төгрөг гарсан юм байна л даа. Энэ бол өмнөх оноос буурсан байна. Энэ бол сайшаалтай байна. Гэтэл энэ дотроо улсын үйлдвэрийн газрын зардал тэдний өр төлбөр бол асар их байна. Өнгөрсөн оноосоо 46 тэрбум төгрөгөөр өсч, энэ жил 376 тэрбум төгрөг болж өссөн юм байна л даа. Сая бол улсын хэмжээний нийт өрийн бараг гуравны нэгийг нь энэ улсын үйлдвэрийн газрууд эзэлж байгаа. энэ бас ер нь буруу тогтолцоо гэж бид нар үздэг л дээ. ер нь улсын үйлдвэрийн газрууд бол үрэлгэн байна. Төсөл бүх арга хэмжээг бол тэд нар авна. Үрэлгэн байна гэсэн шүүмжлэл бол чуулган болгон дээр тодорхой баримтаар яригдаж байсан л даа. Тэгэхээр энэ тал дээр миний хоёр асуулт байгаа. 

Нэг дэх нь энэ 376 тэрбум төгрөгийн өр ер нь чухам ямар өр юм бэ? Яагаад өнгөрсөн оноос бичив ээ? Хоёрт, ер нь цаашид улсын үйлдвэрийн газрын талаар ямар бодлого баримтлах юм бэ? Хувьчлал хийгдэх үү? Энэ ч бас сая нөгөө Батсуурь гишүүний хэлж байгаатай холбоотой төрийн оролцоо их байна гэдгийг бас хэлж байгаа нэг үзүүлэлт л дээ. ийм хоёр асуулт байна. 

Дараагийн асуулт бол хүмүүс бол банкнаас зээл авахдаа заавал эргүүлж төлдөг. Төрөөс зээл авах юм бол эргэж төлдөггүй. Төрийн нэг ёсондоо мөнгө бол эзгүй болсон. Тэрийг нэхэх хүн байхгүй ээ. Эзэнгүй болсон гэсэн ийм ойлголт ер нь нийтлэг байгаа л даа. Нэг үед өр барагдуулах алба гэж байгуулагдаад ажиллаад татан буугдсан одоо төрийн хөрөнгө мөнгийг нэхэх эзэн байхгүй. Сангийн яаманд хариуцаж байгаа ганц, хоёр хүн байгаа. Төрөөс олгосон зээл тэр дамжуулан олгосон зээлийг бол бараг эзэнгүй гэж хэлж болно. Энэ асуудал ч гэсэн чуулганд, Байнгын хорооны хурал дээр олон удаа яригдаж байгаа л даа. Ер нь энэ асуудал эзэнгүй хэвээр байх юм уу? Цаашид эзэнтэй болоод ер нь төр энэ мөнгөө нэхэж авах юм уу? Бид нар баримтаар мэдэж байгаа л даа. Зарим төрөөс ямар нэг хэлбэрээр зээл мөнгө авсан хүнийг бол тэрний араас хөөцөлдөөд эргэж нэхэж байгаа хүн ер нь бараг байхгүй. Энэ асуудалд цаашид яаж ажиллах вэ гэсэн хэдэн асуулт байгаа. Баярлалаа. 

Д.Дэмбэрэл: Ерөнхий сайд хариулъя. 

С.Батболд: Ер нь нарийн тоо юуг нь Сангийн сайд маань гаргаад хэлчих байх. Улсын үйлдвэрийн газруудыг менежментийн хувьд нь хариуцлага, үйл ажиллагааны хувьд сайжруулах ёстой гэсэн ийм асуудал байнга тавигдаж байгаа. Тэгээд энэ хүрээнд Засгийн газраас ер нь менежментийг ил тод, нээлттэй, хариуцлагатай, үр ашигтай байлгах энэ зарчим руу явуулахын тулд зохион байгуулалт хийх ёстой. Хараат бас захирлын зөвлөл бий болгох ёстой. Ямар нэгэн төлөөллийн гэдэг юм уу, салбарын улс төрийн төлөөлөл гэхээсээ илүү мэргэжлийн ийм сонголттой хараат бас зөвлөл бий болох ёстой. Нэгд. 

Хоёрт, ер нь компанийн үйл ажиллагаа нээлттэй болох, компанийн засаглалыг сайжруулах арга хэмжээнүүдийг оруулахын зэрэгцээ хөрөнгийн зах зээл рүү томоохон улсын үйлдвэрийн нэгжүүдийг гаргах, энэ чиглэл рүү бодлого цаашид боловсруулах ёстой. Хөрөнгийн зах зээлийн механизм бол менежмент үйл ажиллагааг ил тод тунгалаг байлгахын зэрэгцээ үр өгөөжтэй, мэргэжлийн чадвартай байлгана гэсэн ийм чиглэлийг барьж байгаа. тэгээд энэ үйл ажиллагаанууд боловсруулагдах шатандаа, зарим хараат бус зөвлөлийг байгуулах асуудал Төрийн өмчийн хороон дээр шийдэгдсэн байгаа. Энэ зохих журмаараа хэрэгжүүлж үр дүнг нь бид энэ оноос ярих ёстой. Хөрөнгийн зах зээлийн ажлыг гаргаж ажлыг бид бас цаашид нь боловсруулж тавина гэж бодож байна. Баярлалаа. 

С.Баярцогт: Ер нь нийт гадаад өрийнхөө тодорхой хэсгийг бид нар улсын үйлдвэрийн газруудад болон хувийн хэвшилд дамжуулан зээлдүүлж байгаа. Тэр үүднээсээ манай нийт дамжуулан зээлдүүлсэн өрийн хэмжээ бол нэг их 335.7 тэрбум төгрөг байгаа. Тэгээд энэ мөнгийг дамжуулан зээлдүүлээд эргэн төлөгдөж байгаа байдлыг нь аваад үзвэл бид нар энэ жилийн хувьд 26.1 тэрбум төгрөгийг 2010 ондоо үндсэн төлбөрт нь төлөөд, хүүгийн төлбөрт нь 8.6 тэрбум төгрөг төлөх ёстой. Ингээд одоогийн байдлаар гүйцэтгэлээр бид нар үндсэн төлбөрт нь 21.1-ийг төлөөд, хүүгийн төлбөрт нь 7.4-ийг төлөөд, ингээд нийт байдлаар улсын төсөвт 28.5-ыг энэ дамжуулан зээлдүүлснээс эргэн төлүүлсэн байгаа. 

Манай үндсэн энэ зардлууд аль аль салбар дээр голчлон гараад байгаа юм бэ? Ямар хүндрэлүүд үүсээд, тодорхой хэмжээний эргэн төлөлтүүд нь биелэгдэхгүй байгаа юм бэ гэхээр хамгийн томоос нь аваад үзвэл Улаанбаатар төмөр замын асуудал байгаа. Ингээд 2010 оны хувьд үнэ өссөнтэй холбогдуулан гол нэр төрлийн бүтээгдэхүүнээ гадаадаас авч байгаатай холбогдуулан 2008 онд 22.5 тэрбум, 2009 онд 6.6 тэрбум төгрөгийн алдагдалтай ажилласан учраас өөрөө энэ эргэн төлөлт дээр дутуу төлөлттэй явж байгаа. Жишээ нь, 7.9-ийг төвлөрүүлэх байсан бол хоёрыг л төвлөрүүлсэн. Ингээд 5.9. Улаанбаатар төмөр зам. Авто замын салбарт байгаа нийт жилийн эцсийн авлагын тайлангаар бол 64.9 тэрбум төгрөг жишээ нь дутуу явагдаж байгаа. Мэдээлэл холбооны сүлжээ гээд 9 дамжуулан зээлдүүлэх зээлтэй, үүнээс 8.8-ыг төвлөрүүлэхээс 6.6-г төвлөрүүлээд 2.2 дутуу байх жишээтэй. 

Эрчим хүчний салбарт мөн 9.9 төвлөрүүлэхээс одоогийн байдлаар бид нар хугацаа хэтэрсэн 8.1-ийг тооцсон байгаа. Ингээд нийт эргэн төлөлтийн дүн бол валютын ханштай харьцсан дүнгээр бол нэг их наяд 192.3 тэрбум төгрөг. Яг одоогийн байдлаар. Энэ хугацаанд бол Төсвийн байнгын хороо, Аюулгүй байдлын байнгын хороо аль аль нь энэ дамжуулан зээлдүүлэх асуудлын эргэн төлөлт дээр бол ажлын хэсэг гарган шалгаад Төсвийн байнгын хорооны тогтоол гаргаад манай дээр үүрэг өгсөн байгаа. Үүнтэй холбогдуулан бид нар хуульч, хуулийн байгууллагуудын дунд тендер шалгаруулаад одоо энэ нөгөө эргэн төлөгдөх нөхцөл муутай зээлүүдийг авлагыг барагдуулах дөрвөн хэсэг компани олон нийтийн байгууллагад бид нар тендерээр өгсөн байгаа. Тэд нар тодорхой хэмжээний эргэн төлөлт хийгдэх юм бол тодорхой хувиа шагнал маягаар аваад, энэ эргэн төлөлтийг бол барагдуулна. 

Хуучин манайд Сангийн яамны дор өр барагдуулах алба гэж байсан. Энийг 2008 онд татан буулгаад бид нар бүгдийг нь Шүүхийн шийдвэр гүйцэтгэх газарт шилжүүлсэн байгаа. Гол хүндрэл нь сүүлийн авагдсан зээлүүд ерөөсөө биш, яг 90-ээд оны эхэн үед авагдаад, зөвхөн Сангийн яам дээр байгаагүй, тухайн үеийн нэрээрээ Үйлдвэр, худалдааны яам гээд олон газар дээрээс нь бас нөгөө анхан шатны баримтууд нь дутуу, байхгүй ийм зээлийн нөхцөлүүд байгаа учраас эргэн төлөлт дээр нь ийм удаашралтай зүйлүүд гараад байгаа. Яг сүүлийн үед авсан зээлүүд бол яг графикийн дагуу явагдаж байгаа. ер нь Монгол Улс нийт гадаад өр 2.2 их наяд төгрөгийн хэмжээнд байгаа. Энэ бол манай ДНБ-ий нэрлэсэн өнөөгийн үнэ цэнээр 20 хувьтай. Өөрөөр хэлбэл, өрийн дарамт багатай улс гэдгийг манайх бүх шалгуур үзүүлэлтүүдээр хангаж байгаа гэдгийг хэлэх гэсэн юм. Баярлалаа. 

Д.Дэмбэрэл: Баярлалаа. Д.Оюунхорол гишүүн 

Д.Оюунхорол: Баярлалаа. Ер нь 2010 оны төсөв их сайн болсон. Тэлсэн. Орлого нь нэмэгдсэн. их гайхамшигтай дүнтэй үзүүлэлтүүд гарсан боловч яг өнөөдөр хөдөө, орон нутагт ажиллахад эдийн засгийн өсөлт чинь иргэн хүний амьдралд нөлөөлж чадахгүй байна аа. Баярцогт сайд аа. Тэгээд энэ Раднаа гуайн аудитын газрын тайланг уншихаар хэд хэдэн тийм сонирхолтой тоонууд бас уншигдаж байгаа юм. Жишээ нь, би их тодорхой саналуудыг асууя. Монголбанк улсын төсөвт ашгаасаа ерөөсөө мөнгө төлдөггүй юм байна аа. 2008 он, 2009 он, 2010 он гээд. Энэ төсвийн хуулиар үндсэндээ 15.0 тэрбум төгрөг тавигдсан энэ гурван жилийн төсөвт оруулах ёстой орлогыг бүрдүүлдэггүй юм байна. Хэрэв бүрдүүлдэггүй, оруулах ёсгүй, боломжгүй байдаг юм бол яагаад та нар Төсвийн хууль дээр ийм мөнгөн дүн тавьж, төлөх ёстой гэж төсөвлөж оруулж ирдэг юм? Төсөв чинь өөрөө хууль мөн биз дээ? хэрэв хуулиа УИХ батлаад та нар хэрэгжүүлдэг гэж бодож байгаа юм бол шахаад энэ ажлаа хийж чаддаггүй дарга нартайгаа эсхүл хариуцлагаа ярьдаг байх, эсхүл энэ асуудлаа хийлгэдэг байх ийм зарчим байх ёстой биш юм уу? Нэг. 

Хоёрт, тэр ашигт малтмалын нөөцийн төлбөрийг жишээ нь, Тавантолгой компани төлөөгүй, Өмнөговь аймгийн 2010 оны төсвийн орлого тасарсан гээд жишээ нь, тайлан дотор байгаа юм л даа. Үнэхээр одоо уул уурхайн салбараас орох орлогын хэмжээ нэмэгдсэн, тэгээд эдийн засаг маань 9.4 хувьтай болсон, тэлсэн гээд яриад байгаа юм бол боломж байна гэдэг нь цаанаа байгаа шүү дээ. тэгэхээр улсын төсөвт ёстой мөнгөө төлөхгүй байгаа энэ аж ахуйн нэгжүүдтэйгээ ер нь ямар хариуцлага тооцдог юм? 

Гуравт, ер нь энийг нийтэд нь асууж байна л даа. Засгийн газрын бүтцээ цомхон, чадварлаг болгоё, ер нь төрийн бүтцээ, шинэчлэлээ хийе гээд аягүй их ярьсан. УИХ-ын гишүүд ч зөндөө шаардсан. Яг өнөөдрийг болтол энэ зүйл чинь улам толгой дээрээ данхайгаад, тодорхой хэмжээний хүнд суртал чинь нэмэгдэх ийм боломж бололцоог Засгийн газар өөрөө бүрдүүлээд байгаа юм биш үү? 2010 оны энэ тайлан дотор уншихад төрийн албан хаагчийн тоо 3454-өөр өссөн гэж тоо гарч байна. 2010 онд зөвхөн. Тэгэхээр цаашид ингээд төрийн захиргааныхаа зардлыг нэмээд, толгойгоо данхайлгаад 100 ямаанд 60 ухна гэдэг шиг ийм дарга нарынхаа тоон нэмээд байх юм уу, яах юм бэ гэсэн нэг асуулт байна. 

Дараа нь дахиад хариуцлагын тухай асуудал. Сангийн сайдын багцад эргэн төлөгдөх ийм зээл аваад аж ахуйн нэгжүүд тодорхой хугацааны дараа төлдөг юм байна аа. Хувийн өмчийн байгууллагууд нь ч авдаг юм байна. Эргэн төлөгдөх зээл гээд. Ингээд энэ зээлийн чинь та нарын улсын төсөвт суулгаад оруулж ирсэн мөнгө энэ жил тэдэн хувийг төлүүлнэ гээд та нар өөрсдөө тоо тавиад төсвийн хуулиар батлуулдаг юм байна. Тэгээд тэр мөнгө чинь яагаад ингээд 70, 80 хувийн тасалдалтай байхад энэ асуудал дээр арга хэмжээ авахгүй байгаа юм бэ гэж. Өөрөөр хэлбэл, би юу хэлэх гээд байна гэхээр зүгээр хөдөө, орон нутагт очихоор хүмүүсийн амьдралын ердийн стандарт бол хэрэгжиж чадахгүй байна аа. 

Би одоо энд Ламбаа сайдаас нэг юм асуумаар байна. Хөдөө, орон нутгийн сумын эмнэлэгт хүн төрж болдоггүй ээ гээд иргэдийн амьдралыг хүндрүүлж байгаа асуудал жишээ нь, танай яам дээр байна. Сумын эмнэлэгт хүн төрж болдоггүй ээ гээд шийдвэрийг та өөрийнхөө сайдын тушаалаар гаргасан. Өнөөдөр сумаас хүн аймгийн төв рүү явж 200 километр төрөөд, тэр нэг хоноод буцаад хөөгдөөд гардаг гараад нэг хоногийн дотор явахад хүүхэд тархины даралттай болж байна гээд. Ийм юм яриад сууж байна гэдэг үнэхээр утгагүй байна. Тийм учраас бид нарын яриад байгаа асуултад маш тодорхой бус хариултууд өгч байна. Тэгээд энэ ажилдаа тодорхой арга хэмжээ авч, Эрүүл мэндийн тухай хууль хэлэлцэж байхад Ламбаа сайдад яг энэ асуултыг явахад их тийм цагаан болгоод хариулсан. Та минь тэгээд амьдрал бол газар дээр очиход ийм байдлаар эхчүүд уйлагнаад яриад сууж байна шүү. Та энэ асуултад их тодорхой хариулж өгнө үү. 

С.Баярцогт: УИХ-аар төсвийг хэлэлцэж батлахад Монголбанкны ашгаас жил болгон 5 тэрбум төгрөг суулгахаар сүүлийн гурван жил баталсан. Энэ асуудал төсвийг хэлэлцэх болгонд гарч байгаа. Тэгээд Монголбанкны удирдлага ч гэсэн яг төсвийн хууль дээр байж байгаад бид нар энийг төвлөрүүлэх бололцоогүй ээ. Эдийн засгийн хямрал болоод, хоёр банк дампуураад, энэ хоёр банкны алдагдалтай холбоотой маш их зардал гарсан учраас Монголбанк өөрөө баланс нь алдагдалтай гарч байгаа. Тэгээд бололцоогүй гэж ярьдаг. Тэгээд бид нар бол байнга хэлдэг. Төсвийн байнгын хороон дээр ч гэсэн. нэгэнт Монголбанк төвлөрүүлж чадахгүй ээ гэж байгаа нөхцөлд бид нар энэ орлогын төлөвлөгөө талд нь тавимааргүй байна. Тэгэхээр ингээд ямар ч байсан та нар Монголбанкнаас авах ёстой гээд нөхцөл байдал шахагддаг. Монголбанк бол шууд УИХ-ын харъяа зургаан байгууллагын нэг. Тэгэхээр Эдийн засгийн хороо яг энэ хариуцдаг Байнгын хорооныхоо хувьд энэ дээр тодорхой хэмжээний арга хэмжээ авах ёстой байх. Бодит байдал бол үнэхээр хүндрэлтэй. Яагаад гэвэл Анод, Зоос банк дампуурсан учраас үүнтэй холбогдуулан Анод, Зоос банк дээр гарсан холбогдох зардлуудыг бол Монголбанк өөрийнхөө үйл ажиллагааны орлогоос тодорхой хэмжээг нь төлөөд явж байгаа. Тэнд бодитой хүндрэлүүд байгаа. 

Манайх дээр өөр тавьдаг нэг зүйл нь юу гэхээр Олон улсын Валютын сантай Stand by хөтөлбөр тохирсоны дараа бид нар зээлжих тусгай эрхээр тодорхой хэмжээний дэмжлэг авч өөрийнхөө валютын резервийг бол нэмэгдүүлсэн байгаа. Энэ дээр гарч байгаа хүүгийн зардлыг бол хуваалцаж явдаг. Тийм учраас бид нар энэ дээр төлөх бололцоогүй гэсэн ийм хариунуудыг өгдөг. Төсөвт төлөх ёстой татваруудаа төлөхгүй байгаа байгууллагууд бол тодорхой хэмжээний хариуцлагууд хүлээдэг. Манай татварын газрынхан энэ дээр өр акт үүсгээд авлагыг нь хөөцөлдөөд шүүхээр явж байгаа. Одоо тэр алтны 60 хувийн татвар байхад холбогдсон өрүүдтэй холбоотойгоор бид нар бол шүүхэд тавиад, энэ асуудлууд бол шүүхийн асуудал болоод явж байгаа ийм зүйлүүд байгаа. Яг орон нутгийн Тавантолгойтой холбогдуулан нүүрс дээр тавьсан зүйлийг бол би аудитын тайлан дээр гарсан учраас Раднаа дарга тодруулаад хариулах хэрэгтэй байх гэж бодож байна. 

Эргэн төлөгдөх цэвэр зээлийн хувьд би түрүүн сая Баделхан гишүүний асуултад хариулахдаа товчхон хэлсэн. Ер нь манайд нийт зээлийнхээ дийлэнхийг нь бид нар дамжуулан зээлдүүлж байгаа. Дамжуулан зээлдүүлэлт бол улсын үйлдвэрийн газар дээр ч байгаа, хувийн хэвшлүүд дээр ч очиж байгаа. Тодорхой гэрээ, баталгаа гаргаж хийгдэж байгаа зүйлүүд байгаа. Тодорхой хэмжээний хүндрэлүүд бас байгаа. Эрчим хүчний салбарт өгсөн зээлүүд бол дандаа сунаад сунаад явж байгаа. Яагаад гэвэл бид нар үнэ тарифыг хатуу барьж байгаа учраас тэр компаниуд өөрийнхөө үйл ажиллагааны ашгаас төлөх бололцоо үнэхээр байхгүй байгаад байгаа байхгүй юу. Тэгэхээр энэ ерөнхий том өрийн цикл байгаа учраас энийгээ бид нар цэгцлэх талаар нь УИХ-ын Төсвийн байнгын хороо, Аюулгүй байдал, Эдийн засгийн байнгын хороон дээр хэд хэдэн удаа авч яригдсан. Төсвийн байнгын хороо бүр тусгайлсан ажлын хэсэг гаргаж, энэ дээр чиглэл өгч ажиллаж байгаа. Тэгээд би ямар ажлууд хийгдэж байгаа талаар сая Баделхан гишүүний асуултад хариулахдаа эргэж хэллээ. 

Нийт төсвийн ерөнхийлөн захирагчид бол зардлаа бол ерөөсөө хэтрүүлээгүй. Гэхдээ дөрвөн ерөнхийлөн захирагч дээр эргэн төлөгдөх цэвэр зээлийн тал дээр дутагдал гарсан байгаа. Нэгд, Сангийн сайд дээр эргэн төлөгдөх цэвэр зээл дээр бол тодорхой хэмжээний дутагдал байгаа. Тэр дээр юу байсан гэхээр зээлийн үндсэн төлбөр, хүүгийн төлбөр, хугацаа хэтэрсэн зээлийн төлөлтөөс 10 тэрбумыг заавал нөхүүлж оруулж ир гэсэн ийм шаардлага тавьсан. Энэ дээр бид нар бол хүн гаргаад ажиллаж байгаа. 10 ондоо бол энэ эзэн холбогдогч нь олдохгүй, үндсэн материал нь байхгүй ийм асуудал дээр үнэхээр хүндрэлтэй байгаа. Тэрийг бол Төсвийн байнгын хорооноос гарсан. 

Д.Дэмбэрэл: Сангийн сайд

С.Баярцогт: Газар дээр нь байдлыг нь очиж үзээд, нөхцөл байдлыг нь ойлгосон. Гэсэн хэдий ч бид нар боломжоор нь хувийн хэвшлүүдийг энэ дээр ингээд өр барагдуулах дээр ажиллая, тодорхой хэмжээний урамшуулал өгөөд, нэгэнт найдваргүй авлага болсон байгаа зүйлүүд дээр нь ажиллуулъя, бусад авлагууд нь яг графикийн дагуу төлөгдөөд явж байгаа ийм зүйлүүд байгаа. 

Дараагийн яг эргэн төлөгдөх цэвэр зээл дээр бас асуудал үүсгэж байгаа сайд нь Хууль зүй, дотоод хэргийн сайд. Тэгэхээр яг энэ Хууль зүй, дотоод хэргийн сайдын өөрийнх нь буруу бол биш. 2007 онд нөгөө хадгаламж, 2006 билүү, хадгаламж зээлийн хоршооны хохирогчдын мөнгийг ингээд гаргаад, эргэн төлөгдөнө гээд тухайн үеийн Засгийн газар үүрэг хүлээгээд, энд бид нар бонд гаргаж байгаад гаргаад төлүүлсэн. Тэгээд жил болгон энэ бол төлөгдөх ёстой авлага гэдэг. Одоо тэгээд тэнд хадгаламж зээлийн хоршооны хохирогчдоос юм уу, хадгаламж зээлийн хоршооноос ирсэн бараа материалыг нь үнэлээд үзэхээр энийг төлөх ямар ч бололцоогүй. Тэгээд энийг нэг балансаар цэвэрлэхгүй бол энэ бол байнга Хууль зүй, дотоод хэргийн сайд дээр авлага маягаар бичигдээд явагдаад байна. Тэгэхээр Нийгмийн хамгаалал, хөдөлмөрийн яам. 

Д.Дэмбэрэл: Товч хариулъя. Нэмээд өгье. 

С.Баярцогт: Хүнс, хөдөө аж ахуйн яам дээр бол өөрт нь байдаг хоёр сантай холбогдсон эргэн төлөлтүүд байгаа. Эд нар нь бас тодорхой аж ахуйн нэгжүүдэд олгоод, тодорхой хэмжээгээр авч явж байгаа ийм эргэн төлөлтийн асуудлууд байгаа гэдгийг хэлэх гэсэн юм. Бид нар зээл дээр бол маш их хичээл зүтгэл гаргаж ажиллаж байгаа. Яагаад гэвэл манайх чинь цөөхөн, хүмүүс нь мэддэг, хамгийн гол нь 90-ээд оны эхэн үеийнх болохоор зээлийнх нь үндсэн материал нь байхгүй, компаниуд нь байгаа хирнээ зээлийн үндсэн материал байхгүй байгаа учраас хандаж болохгүй ийм хүндрэлүүд бас байгаа гэдгийг ойлгох байх аа гэж бодож байна. 

С.Ламбаа: Суманд ээжийг төрүүлж болохгүй тухай Эрүүл мэндийн сайдын тушаал, миний тушаал ямар ч байсан байхгүй. Би тийм тушаал гаргаагүй. Угаасаа 2002 оноос хойш эхийн эндэгдлийг бууруулах, эх нялхсын бууруулах талаар авах арга хэмжээний Засгийн газрын шийдвэр гараад, ер нь энэ хавсарсан өвчин, төрөх гэж байгаа ээжийн нийт эхчүүдийн 70 хувь нь хавсарсан өвчтэй учраас сумын эмнэлэгт бол ямар нэгэн мэс заслын аргаар болон хэвийн бус төрөх хүнийг төрүүлэх ямар ч боломжгүй болсон учраас ийм зохицуулалт хийсэн юм байгаа. 

Гэхдээ хамгийн гол нь энэ зохицуулалтыг орон нутгийн Засаг дарга нар хийсэн байгаа. Жишээ нь, Дорноговь аймаг бол нэг ч хүнийг төрүүлэхгүй, Говьсүмбэр аймаг бол нэг ч хүнийг суманд төрүүлэхгүй болгосон байгаа. Үгүй одоо миний ойлгож байгаагаар Архангай аймгийн сумд бол жилд 60-70 ээжийг төрүүлдэг. Сум бүхэн. Энэ орон нутгийн өөрийнх нь үзэмжийн асуудлаар шахуу явж байгаа. Гэхдээ үнэхээр хавсарсан өвчтэй болон хүүхэд нь төрөх боломжгүй, хийсвэрийн аргаар хүүхдийг төрүүлэх шаардлагатай болсон тохиолдолд заавал аймаг руу явах ёстой. Энийг л журамласан байдаг юм байна лээ. Эрүүл мэндийн сайдын тушаалаар. 2002 онд байгаа. Одоо энийг хүчингүй болгоё гэж би ярьдаг юм. Энэ суманд нь төрөх ёстой гэж би шаардлага тавьдаг юм л даа. Эх нялхсын энэ том мэргэжлийн зөвлөлүүд бол энийг зөвшөөрдөггүй юм. 

Хэрэв эхийн эндэгдэл гарах юм бол хэн хариуцах вэ гэдэг асуудал тавиад байдаг юм л даа. Яагаад гэхээр сумын эмнэлэг дээр шинжилгээгээ хийдэггүй. Ургийн шинжилгээ хийдэггүй учраас энэ маш хүндрэл үүсээд байгаа. тийм учраас энэ дээр зүгээр зохицуулалт хийж байгаа. аль болохоор суманд нь төрүүлэхийн төлөө бид нар байгаа шүү дээ. хэвийн төрөлттэй ийм эхчүүд бол сумандаа л төрж байгаа. гэхдээ сонин юм билээ. Говийн аймгууд тал руугаа бол ерөөсөө сумын эмнэлэгт бол жилд 4-5-хан хүүхэд төрдөг юм байна лээ. Бусад нь дан аймаг руугаа. Гэтэл хангайн бүсийн аймгуудад чинь ихэвчлэн 40, 50-иараа сумандаа төрж байгаа шүү дээ. тийм учраас энийг бол зүгээр яг шууд бүгдийг нь сумандаа төрнө гэж хэлэхэд бол хэцүү. Бодлогын хувьд хориглосон барьсан юм бол байхгүй ээ. Аймгийн Засаг даргын шийдвэрүүд гарсан байдаг юм байна лээ. Энийг зохицуулсан юмнууд нь. Тэгнэ ингэнэ, ийм тусламжийг хүргэнэ гээд. Тэгээд тэрийг нь би одоо аймгийн Засаг даргыг та нар болохгүй, бүгдийг нь суманд нь төрүүл гэж хэлэхгүй болоод байгаа юм. 

Ерөнхийдөө мэдээжийн хэрэг хэвийн төрөлтийг бол сумандаа л төрөх ёстой байхгүй юу. Тэгэхгүй бол ирж, очихын зардал мөнгө, чирэгдэл маш их байгаа гэдгийг би ойлгож байгаа. маш их байгаа. би зүгээр яах вэ, төрчихөөд явж байгаад тэр тархины юм авсан гэдэг юмыг бол сонсоогүй юм байна. Харин чирэгдэл их гарч байна. Сумандаа төрмөөр байна гэсэн ийм санал, хүсэлт бол аймаг дээр очоод уулзалт хийхэд гарч л байдаг юм. Аль аль тал нь харьцангуй ойлголт юм байна лээ. Хориглож ч болдоггүй, бүгдийг нь сумандаа гэж хэлж болдоггүй, орон нутаг энийгээ зохицуул гэсэн ийм шийдвэр 2002 онд гарсан. Одоо яг үүгээр яваад байгаа. 

Ч.Раднаа: Тавантолгой компани 2010 онд 27 тэрбум төгрөгийн татвар төлөх ёстой, нөөц ашигласны төлбөр нийлээд. Түүнээс 18-ыг төлөөд, 9-өөр тасалсан юм. Тэгээд үүний улмаас улсад төвлөрүүлэх ёстой 37 тэрбумаас 31.3-ыг төвлөрүүлээд, ингээд 5.7 тэрбум төгрөгөөр улсын төсөвт төвлөрүүлэх орлогын төлөвлөгөө тасраад байгаа юм. Тасраад байгаа юм. 

Д.Оюунхорол: Баярцогт сайдаас л би тодруулах гээд байна л даа. Монголбанкны үйл ажиллагаа орлогоосоо хэрэв улсын төсөвт ингэж мөнгө төлж чаддаггүй, үйл ажиллагаа нь иймэрхүү маягтай, тэгээд зөвхөн ерөөсөө Анод, Зоос гээд хоёр дампуурсан банкны бараг шахуу эзэд нь, өмч нь нүдэн дээр ил байхад энийг улсын төсөв үүрээд, тэгээд төсвийн хуулиар батлагдсан мөнгийг төлөхгүй байгаа нь шударга биш байна. Тийм учраас энэ бодож байгаа аргачлал, наад ярьж байгаа юмаа жаахан ойлгомжтой болгож, асуудлаа та бас цаад талдаа шийдэж яривал зүгээр юм байна гэж ойлгож байна. 

Дараа нь би Ламбаа сайдад нэг юм хэлэх гээд байна л даа. Таны шийдвэр гарсан гэж байгаа юм. Би танд одоо эзэнтэй, холбогдогчтой, сумтай нь хэлж өгье. Говь-Алтай аймгийн Жаргалант суманд би сая ажиллаад ирсэн. Жаргалант сумын эхчүүд нэг ч ээж 2010 онд сумандаа төрж чадаагүй. Тухайн сум 2000 оноос хойш улсын хэмжээнд эх үрсийн эндэгдэлгүй төрдөг, танай яамнаас зарласан болзол, уралдаанд.

Д.Дэмбэрэл: Баярцогт сайд. Ойлгох шиг боллоо. Дараа нь Ламбаа сайд хариулъя. 

С.Баярцогт: Би Оюунхорол гишүүний асуултад бол их тодорхой хариулсан даа. Яг төсвийн хуулиар бол Монголбанк төвлөрүүлэх ёстой. Тэгээд бид нар одоо яг Засгийн газрын байгууллага биш учраас ямар нэгэн арга хэмжээ авах бололцоо байхгүй ээ. Тийм учраас шууд УИХ-ын харъяа байгууллагын хувьд Эдийн засгийн байнгын хороо ч юм уу, Монголбанк дээр очоод, байр байдлыг нь шалгаад энэ бол төлөх бололцоогүй юм байна гэдгийг ярих ёстой. Магадгүй зарим тохиолдолд бол төсвийн тодотгол хийгээд, энэ дээрээс Монголбанкнаас төвлөрүүлэх орлогыг энэ тэр бол хасах ёстой байх гэж бодож байна. Энэ бодитой төлөвлөлтийн асуудал яригдана гэж ойлгож байгаа. Баярлалаа. 

С.Ламбаа: Энийг би судалж үзье. Ер нь бол нэг ч эх төрөөгүй сум байдаг юм. Говьсүмбэрт байдаг юм байна. Дорноговьд байдаг юм байна лээ. Энийг орон нутгийн засаг захиргааны байгууллага нь шийдвэрээ гаргасан байдаг юм. Хууль дээр бол хоёрдугаар шатлалын эмнэлэгт төрнө гэсэн нэг ч заалт байхгүй. Ерөөсөө сумын эмнэлэг чинь хүнээ төрүүлдэг заалтууд нь байж л байгаа. Тийм. Энэ бол би түрүүн хэлсэн. Энэ бол орон нутгийн эхийн эндэгдлийг бууруулахтай холбогдуулан авсан арга хэмжээнүүд. 

Д.Дэмбэрэл: Баярлалаа. З.Энхболд гишүүн. Уучлаарай. Энд Баянзүрх дүүргийн Ерөнхий боловсролын 85 дугаар сургуулийн залуу багш, ажилтнууд УИХ-ын чуулганы үйл ажиллагаатай танилцаж байна. Багш, ажилтнуудад ажлын амжилт, сайн сайхныг хүсье. /Алга ташив./

З.Энхболд: Нийгмийн хамгааллын яам, Аудитор хоёр тавьж байгаа. Ерөнхийдөө бол төсөв сайхан байна. Энэ бол цаг зуурын юм шүү дээ. Юмны үнэ гайгүй байна. Төлөвлөсөн том хөрөнгө оруулалтууд орж ирж байна. Гаалийн татвар гайгүй байгаа. 

Би тэгээд өөр юм ярих гэсэн юм. Тэр нэг төгрөгийг тийм юманд зарцуулагдсан бол тэгсэн байна гээд бичих бол амархан л даа. Аудитын байгууллага энэ нэг үр ашгийн аудит, хөрөнгө үр ашигтай зарцуулагдаж байна уу гэдэг дээр юм хийдэггүй олон жил болж байгаа. Би одоо жишээг нь хэлнэ. Тэгээд та нар энэ талаар юу хийдгээ хэлж өгөөрэй. 

2010 онд 19 тэрбум 603 сая 900 мянган төгрөгийн 291 мянган 296 хүнийг ажилтай болгоход зарцуулж л дээ. тэгээд ажилд орсон хүнийх нь тоог нэмээд үзэхээр, энэ 49 дүгээр хуудсанд байгаа. 11 мянга 798 хүн ажилд орсон байгаа юм. Анхных нь 291 мянга гээд мөнгө зарсан хүнээр бодвол 67 мянга 300 төгрөг нэг хүнд зарцуулсан байгаа. Үр дүнгээр бодвол нэг хүнийг ажилд оруулахын тулд сая 600 мянган төгрөг, 61 мянган төгрөг зарцуулж л дээ. тэгээд ийм мэтээр мөнгө урсаад байх уу? Энэ бол нийгмийн хамгааллын жишээ болохоос, бүх салбарт ийм байгаа шүү дээ. 291 мянган хүнийг ажилд оруулах гэж оролдоод, 11 мянга 800-хан хүн ажилд орж байгаа бол үр дүн нь ямар байна? Эсхүл энэ ажилд оруулсан хүнийхээ тоог энд бичээгүй юм уу? Дутуу бичсэн юм уу? Тэгээд энэ ажиллагааг явуулсан Нийгмийн хамгааллын яам энэ талаараа тайлбар өгөөч ээ. Та нарын хийдэг ажил бол нэг иймэрхүү л харагдаж байна. Мөнгө зараад байдаг, зараад байдаг, үр дүн бол ийм л байна. 

Аудитын тайлан дотроо би нэг тоог нөгөө дээр нэмээд, тэр нь зөв, буруу зарцуулж байгаа гэдгийг харж байгаа, уншсанаас болохоос биш, үнэхээр энэ мөнгө Их Хурлаас тавьсан зорилтод хүрч үү, үгүй юу гэдэг талаар юу ч уншигдахгүй байна л даа. 291 мянган хүнийг ажилд оруулах гэж Их Хурал бодсон байна л даа. Ядаж тал нь, ядаж 10 хувь нь, ядаж 30 хувь орж болно шүү дээ. 11 мянга гэдэг чинь хэд вэ? 10 хувь чинь 30 мянга, 5 хувь чинь 15 мянга, 5 хувь ч хүрэхгүй байна. Үр дүн нь. Тэгээд би одоо буруу уншаад байна уу? Эсхүл мөнгөний үр ашиг ийм болсон юм уу? Хийгээд байдаг, хийгээд байдаг, үр дүнд юу болж байгааг хэн ч тооцдоггүй. Энэ 15 сайдын бүгдийнх нь юмыг ухвал яг л ийм дүр зураг нилэнхийдээ харагдах байгаа юм л даа. Би зөвхөн ганц Нийгмийн хамгааллын сайдын багцыг 49 дүгээр хуудас дээрээс 2 тоо нэмж үзэхэд ийм байна л даа. 

Тэгээд би Сангийн сайдаас бас давхар асуух гээд байгаа юм. Төсвийн зарлагын реформ хаачсан бэ? Мөнгө гайгүй болохоор мартдаг. Мөнгө жаахан болохоо байгаад ирэхээр бүгдээрээ ярьж эхэлдэг. Одоо нөгөө мөнгө гайгүй байгаа таараад байна л даа. 

Д.Дэмбэрэл: Ерөнхий аудитор эхлээд тэр үр дүнгийн аудитын талаасаа саяын жишээн дээр хариулъя. Дараа нь Нийгмийн хамгаалал, хөдөлмөрийн яамнаас. 

Ч.Раднаа: Энэ одоо бид нарын оруулж байгаа аудитыг та бол мэдэж байгаа. Төсвийн гүйцэтгэл санхүүгийн тайлангийн аудит учраас бүртгэл дээрээ ажиллаад байгаа юм. Ерөөсөө аудитын маань нэр тийм юм болохоор. Үр дүнгийн аудитыг нь яаж хийж, хэзээ тэгээд тооцох юм гэхээр гүйцэтгэлийн аудитаар бид нар тооцдог. Одоо өнөө жил гэхэд бид нар хөдөлмөрийн эрхлэлтийг дэмжих сангийн тэр зарсан мөнгө жижиг, дунд үйлдвэрийг хөгжүүлэхэд зарсан 31 тэрбум төгрөгийн үр дүнгийн аудитыг одоо эхнээс нь хийж байгаа. Ингээд одоо үр дүнгийн илүү, дутуу зарсан үр дүнг нь танд илтгэе. 

Ер нь энэ дээрээс тэр 49 дүгээр хуудасны 291 мянган хүн гэдэг гүйцэтгэлээрээ тэр ажилтай болгосон хүн нь биш юм уу? Тэгээд ер нь Хөдөлмөр эрхлэлтийг дэмжих сан, Жижиг, дунд үйлдвэрийн сан хоёрыг бол ингэж хоёр газар байлгах нь дэмий юм байна гэж бид нар ноднин санал өгсөн. Хөдөлмөр эрхлэхгүйгээр жижиг, дунд, жижиг, дунд үйлдвэр хөгжүүлж байгаа юм бол хүн ажиллуулж байж хөгжүүлнэ. Тийм учраас нөгөө талаасаа хөдөлмөр эрхлүүлэх гэж байгаа юм бол жижиг, дунд үйлдвэр хөгжүүлж байж яана. Тийм учраас сайд сайд дээр байх дэмий юм. Энийг нэгтгээд ерөөсөө тэгээд үр дүнг нь тооцдог болгохгүй бол сайд болгон сантай, ингээд сангийн аудит хийхэд баахан зөрчлүүд гардаг. Энэ хоёр дээр ер нь нэг болгох санал бид нар тавьж байсан. Тэгээд яах вэ, төсөв нь ингээд батлагдсан юм чинь энэ чигээр нь бид нар аудит хийгээд, энэ гүйцэтгэлийнхээ аудит хийгээд танд танилцуулъя. 

Д.Дэмбэрэл: Бямбасүрэн хариулъя. 

н.Бямбасүрэн: Хөдөлмөр эрхлэлтийг дэмжих сангаас 19.6 тэрбум төгрөг зарцуулж, энэ хууль дээр нэр заасан байгаа 9 төрлийн үйлчилгээ, арга хэмжээг зохион байгуулахад энэ 291 мянган иргэнийг хамруулсан гэсэн тоо байгаа юм. Энэ бол Хөдөлмөр эрхлэлтийг дэмжих сангийн тухайн хууль дээр, Хөдөлмөр эрхлэлтийг дэмжих тухай хууль дээр байгаа хөдөлмөр эрхлэлтийг дэмжих сангийн эх үүсвэрээр үзүүлэх ажил, үйлчилгээнд хамрагдсан хүмүүсийн тоо. Гарч байгаа ажлын байрны тоо бол үүнээс тусдаа тоо байгаа. Өнгөрсөн 2010 оны жилийн эцсийн дүнгээр бол 58 мянган хүн шинэ ажлын байр бий болсон гэсэн тоо байгаа юм. 291 мянгыг бол дотор нь задгайгаар үзэхээр түр ажлын байранд буюу нийтийг хамарсан ажилд хамрагдсан хүмүүс, ажил олгогчийг дэмжих арга хэмжээний үр дүнд хамрагдсан хүмүүс, өрхийн аж ахуй, хоршоодыг дэмжих ажлын хүрээнд хамрагдсан хүмүүсийн тоо, дээрээс нь ажилд зуучлах, ажил, мэргэжлээ сонгох, мэргэжлийн чиг баримжаа олгох, нийгмийн тодорхой бүлгүүд рүү чиглэсэн хөдөлмөр эрхлэлтийг үйл ажиллагааг дэмжих, энэ үйл ажиллагаанд хамрагдсан хүмүүсийн тоо нийлээд ийм тоо гарч байгаа. Бий болсон ажлын байр бол 58 мянгатай байгаа. 

Д.Дэмбэрэл: Тодруулъя. 

З.Энхболд: Бий болгосон ажлын байр гэдэг дээр их олон янзын юм яваад байгаа юм. Сумын төвд замын хажуу талын далан цэвэрлэх нэг сарын ажлыг эд нар ажлын байр гэж тоолоод байгаа юм. Би тэрийг бол хэргээр оруулахгүй байгаа юм. 21305 оюутныг цагийн ажилд хангасан гэж байгаа. Цагийн ажил бол өнөөдөр байна. Маргааш байхгүй. Би яг тогтвортой ажил яриад байна. Байнга цалин авдаг. Тэр жижиг сажиг юмыг бол оруулах хэрэггүй. Яагаад гэвэл тэр чинь мэргэжил шаардахгүй. Өнөөдөр байна. Маргааш байхгүй. Ихэнх нь сар хүрдэг ч үгүй. Субботникийн ажил шүү дээ. Мод тарих. Тэгээд тийм статистикаа хая. Би жинхэнэ үр дүнгээр чинь та нарын 10947, 498, 353 хөгжлийн бэрхшээлтэй хүн гэдэг тэр тоонуудыг чинь нэмж байна. Тэр жижиг сажиг юм бол статистикт орох боломжгүй шүү дээ. Тэр зүгээр гудамж цэвэрлүүлээд хэдэн төгрөг өгч байгаа юмыг ажлын байр гэж. 

Д.Дэмбэрэл: Бямбасүрэн

Бямбасүрэн: 58 мянган ажлын байр дотор түр ажлын байр буюу энэ далан цэвэрлэх, хог шороо гэсэн ийм юмнууд ороогүй. Оюутны цагийн ажлын бий болсон ажлын байрны тоо мөн ороогүй. Тэгэхээр гишүүн ээ, энэ бол Хөдөлмөр эрхлэлтийг дэмжих сангийн тоо шүү дээ. энэ номон дээр байгаа. Би бол улсын хэмжээний ажлын байрны тоо ярихад бол 58 мянган ажлын байр бий болсон. 2010 оны дүнгээр. 

Д.Дэмбэрэл: Баярлалаа. Ц.Батбаяр гишүүн 

Ц.Батбаяр: нэгд Сангийн сайдаас асуумаар байна. Энэ ер нь төлөвлөлт зөв хийгдэж чадаж байна уу? Төлөвлөлт үнэхээр бодитой зүйл дээр явагдаж байна уу гэдэг дээр нэгд тодорхой хариулт өгөөч ээ. Би яагаад ингээд асуугаад байна гэхээр Улаанбаатар хоттой холбоотой л ярих гээд байна. Хамгийн гол асуудал. Улаанбаатар хотод та ямар хэмжээний хүн байгаа, ямар хэмжээний хэрэглээ байгаа, ямар хэмжээний зардал гарч байгаа гэдгийг та надаар хэлүүлэлтгүй мэднэ. Тийм учраас нэг хүнд ноогдох гэдэг зарчмаар ч юм уу, энийг одоо яаж зохицуулж энэ төлөвлөлтийг цаашид хийх ёстой юм бэ гэдэг дээр та ямар бодол санаатай байна вэ? 

Хоёрт, та түрүүн ярьж байна л даа. Дампуурсан банкуудын алдагдлыг Монголбанк нөхсөнөөр Монголбанкнаас орж ирэх 5 тэрбум төгрөг орж ирэхгүй байна гэж. Энэ чинь өөрөө тусдаа, Монголбанк чинь өөрөө мөнгө үйлдвэрлэж байгаа шүү дээ. мөнгө үйлдвэрлээд тодорхой хэмжээний мөнгө бас тэнд зардал гараад, тэрнээс ашиг гараад ингээд явдаг ийм байгууллага гэж ойлгоод байдаг юм л даа. Тийм ч мэдээлэл авдаг. Энэ чиглэл дээр одоо ер нь ямар бодол байна вэ? Монголбанкны энэ чадахгүй гэсэн болгоны төлөө бид ингээд дандаа бууж өгөөд байх уу гэдэг тал дээр та хариулт өгөөч. 

Гуравт, энэ томоохон аж ахуйн нэгжүүд байна. Үнэхээр Монголын эдийн засгийн хамаг гол гол юмнуудыг аваад явдаг, тэгээд энэ өөрөө татвараа бүрэн гүйцэд төлж чадахгүй байна. Энэ яагаад энэ дээр үйл ажиллагаа явуулж чадахгүй байгаа юм бэ? Сая тэр Тавантолгойг Оюунхорол гишүүн асууж байна. Бараг 9 тэрбум төгрөгийн юу оруулж ирээгүй байна. Энэ чинь өөрөө цэвэр ашиглал болгох гээд байгаа юм биш үү? Тэгэхээр энэ дээр яагаад энийг авахгүй, татварт оруулах мөнгийг авахгүй, тэгээд жижигхэн аж ахуйн нэгжүүдийг бараг өдөр тутам шахуу, өдөр тутам нь ч юу юм, сар хоёр жил, сар шахуу, жил тутам шалгаад, тэгээд дарамталдаг. Үнэхээр томоохон аж ахуйн нэгжүүдтэйгээ холбоотой, ганцхан Тавантолгой ч биш, өөр олон газруудыг би урьд өмнө нь асууж байсан. Энэ тал дээр ямар бодол байна вэ? 

Дараагийн дугаарт энэ бондын үр ашиг ямархуу түвшинд явж байна аа? Бид сүүлийн үед бонд гаргадаг Их Хурал боллоо л доо. Тэгээд үүний үр дүн өнөөдөр ямар байх ёстой юм бэ? Энэ ноолуурт гаргаж байна. Ноос, ноолуурт гаргаж байна. Энэ хотын хөгжилд бонд гаргах боломж, нөхцөл байна уу? Энэ захын хорооллууд руу, гэр хороолол руу барилгажуулна гэж яриад байгаа. Энэ дээр дэд бүтэц дээр гаргаад ирэх, та сая хэдэн төгрөг гаргахыг 70-н хэдэн тэрбум төгрөг гаргахыг хэлэх байх л даа. Үүнээс илүү хөрөнгө оруулалт, бонд гаргах шаардлага бидэнд байна. Тэгэхээр энэ тал дээр ямар бодол байна вэ? 

Дараагийн дугаарт, Эрчим хүч, эрдэс баялгийн яамнаас хэн байгаа юм бол доо? Хоёр, гурван зүйл асууя. энэ газрын тос одоо ингээд хомсдлоо. Энэ Монголд газрын тос олборлоод, Хятад руу гаргаж байна. Энийг одоо боловсруулах, шууд Хятадад нь өгөөд, эргүүлээд түүхий нефть, бензин тос авах энэ боломж нөхцөл талаасаа юу байгаа юм бэ? 

Дараагийн дугаарт, энэ эрчим хүчтэй холбоотой гэр хорооллуудыг ялангуяа Монгол Улсын нийслэлд орж ирчихээд гэрэлгүй байгаа айлууд 2-3 жил, дээд тал нь 4-5 жил ингээд 10 мянга орчим айл байгаа юм. Эд нарыг яаж гэрэлтэй болгох асуудал дээр бодлого байна уу? Сая энэ ном дээр дөнгөж өчигдөрхөн өнөөдөр өглөө л авч байна. Тэгээд энийг уншиж амжихгүй. Тэгээд өнөөдөр шууд оруулаад ирдэг. Тэгэхээр энэ одоо эндээс сая хальтхан гүйлгээд харахад, тэр эрчим хүчний салбарт 5.5 тэрбум төгрөгийн ашиглаж чадаагүй байна. Тэгэхээр энийг эртхэн зохицуулалт хийгээд, төсвийн тодотгол хэд хэд хийж байсан энэ байдлыг ашиглаад. 

Д.Дэмбэрэл: Нэмээд асууя. 

Ц.Батбаяр: Энэ гэр хорооллыг гэрэлтэй болгох ажил дээр Эрчим хүчний яам ер нь ямар бодлого барьж байна вэ? 

Дараагийн дугаарт, тэр сургууль, цэцэрлэгийн асуудал байна. Үнэхээр 5 километр явж сургуульд сурч байна. Тэгэхээр энэ хооронд үнэхээр 2, 3 километр явж одоо усаа зүүж байна. Энэ чиглэлээр ямархуу бодлогууд байна вэ? 

Тэгээд бид сая ажлын байр нэмсэн гэж яриад байх юм. Яг бодит амьдрал дээр тэр болгон нэмэгдэхгүй байгаа юм даа. Тэгээд хаагуураа ямар статистик тоогоор нэмээд байгааг би сайн ойлгохгүй байна. Хэрэв энэ жил 58 мянган хүн ажилтай болсон бол маш том тоо бий болмоор юм шиг байх юм. Эд нар тодорхой хариулт өгөөч. 

С.Баярцогт: Төлөвлөлтийн хувьд бодитой хийгдэж чадаж байна уу, үгүй юу? Ер нь манай төлөвлөлтийн аргачлал маань өөрөө зөв байна уу, үгүй юу гэдэг дээр бол Батбаяр гишүүн шүүмжлэлтэй ханддаг. Би үүнтэй бол санал нэг байгаа юм. Үүнтэй холбогдуулан бид нар зардал санхүүжилтийг хүн амын тоотой нь уялдуулсан энэ зохион байгуулалтаар төсвийн шинэ хуулийг өргөн барьсан байгаа. Тэр дотроо бид нар Улаанбаатар хотын асуудлыг тусад нь бүлэг гаргаж байгаа. Өөрөөр хэлбэл, Улаанбаатар хотыг аль нэгэн аймагтай тэнцүүлэх ямар ч бололцоогүй байгаа. Тийм учраас Улаанбаатар хотын зарлага санхүүжилттэй холбоотой хэсгийг бүр тусад нь гаргаж байгаа. Угаасаа газар дээр нь яваад Улаанбаатар хотынхонтой энэ дээр тусгайлсан семинар хийгээд ярилцаад, ийм байдлаар шийдэж байгаа. Нийт хүн амынх нь яг албан ёсны тоогоор 40 орчим хувь ингээд амьдраад байгаа газар албан бус тоогоор бол тэрнээс их. 

Хоёрт, Улаанбаатар хотын бид нар нүүлгэн шилжүүлэлтийн энэ асуудал, захиргааны аргаар зохицуулалт хийхгүй бол төлөвлөлт хийхэд үнэхээр хүнд байгаа. Одоо та ч ярьдаг. Тэрбишдагва гишүүн ч ярьдаг. Сайханбилэг, Ганхуяг гишүүн ярьдаг. Захын хороолол дээр яадаг гэхээр нүүж ирсэн айлууд, цөөхнөөрөө нүүж ирчихээд, жаахан байж байгаад олон болонгуут гэрлийн асуудал, замын асуудал, сургуулийн асуудал, цэцэрлэгийн асуудал тавиад эхэлдэг. Тухайн жилд нүүж ирж байгаа хүний тоон дээр бүхэл бүтэн сумаараа нүүж ирж байна. Би зүгээр нарийн тоо хэлж чадахгүй. Гэхдээ өнгөрсөн өдөр би Чойжилсүрэн гишүүний зүгээр ярилцлагыг нь уншиж байхад гурван жилийн дотор Увс аймгаас 6000 хүн нүүгээд ирсэн байх жишээтэй. Зүгээр дундаж сумын тоогоор аваад үзвэл 3, 4 сум нүүгээд ирсэн гэсэн үг байхгүй юу. Тэгэхээр ийм зохицуулалт хийхэд бол төлөвлөлт дээр хүндрэл гарна. Тийм учраас тодорхой хэмжээний резерв гаргаж байж, энэ нөгөө төвлөрлийг сааруулах энэ асуудлуудыг бүхэлд нь ярих ёстой. 

Энэ бидний зорилт бол юу байна гэхээр хүн амынх нь тоон дээр суурилсан санхүүжилт, хүн амын тоон дээр суурилсан төрийн үйлчилгээг хүргэдэг асуудал. Тэр асуудлыг бид нар бол Үндсэн хууль дээр ч ярьж байгаа. Үндсэн хуулийн өөрчлөлтийн ажлын хэсэг дээр. Зөвхөн засаг захиргааны нэгжээр санхүүжилт хийх биш, хүн амынх нь тоон дээр суурилъя. Тэгэхгүй сум гэхээр яг хоёр сум, жишээ нь, 27 мянган хүнтэй сум, мянга ч хүрэхгүй хүнтэй сум хоёр засаг захиргааныхаа үйлчилгээг авах, ижилхэн авах юм бол ямар ч утгагүй ийм байдалтай болоод байгаа байхгүй юу. Тэгэхээр ийм зохицуулалтуудыг хийхээр зорьж байгаа. 

Хоёрдугаар асуудалтай холбогдуулан хэлэхэд, Монголбанкны энэ асуудлыг бол зөвхөн Сангийн сайд байр суурийг нь илэрхийлэхгүй ээ. Эдийн засгийн, одоо энэ төсвийн гүйцэтгэлийг Байнгын хороогоор хэлэлцэнэ шүү дээ. тэгэхэд Эдийн засгийн байнгын хороон дээр Монголбанкыг авчраад сонсох хэрэгтэй. Яагаад 3 жил дараалаад та нар төсөвт суусан мөнгөө ингээд өгөөгүй юм бэ? Учир байдал шалтгаанаа хэл гээд, Монголбанкинд ажлын хэсэг гарч болно шүү дээ. Байр байдлаа тайлбарлаад, тэгээд ингээд ойлголцолд хүрэх. Монголбанк бол Улсын Их Хурлын байгууллага шүү дээ. Тийм учраас энэ дээр шийдвэрүүд гарах боломжууд нь байгаа гэдгийг хэлэх гэсэн юм. 

Уул уурхайн татвар. Ер нь манай маш цөөн тооны том аж ахуйн нэгжүүд татварын орлогын 90 хувийг бүрдүүлж байгаа. Тийм учраас бид нар том татвар төлөгчдийнхөө алба дээр уул уурхайн хэлтэс гэж зориуд байгуулж байгаа. Яагаад гэвэл манай цаашид хамаг их орлого маань энэ уул уурхайгаас орж ирнэ. Тэгэхэд уул уурхай дээр бид нар яг олон улсын тэр нягтлан бодох бүртгэлийн стандарт дээр ажилладаг тийм хэмжээнд бэлтгэгдсэн хүмүүсийг хүчирхэгжүүлсэн тийм уул уурхайн тусгай хэлтэс гаргая гэж байгаа. Тэгж байж энэ нөгөө том том Тавантолгой, Оюу толгой, энэ Төмөртэй, Шивээ-Овоо гээд энэ том том уурхайнууд дээр татварын асуудал дээр цэгцэлж ажиллая аа. Энэ хүмүүсээ хэлний хувьд ч, мэдлэгийн хувьд ч байнга бэлтгэж байя гэсэн ийм зорилт тавиад ажиллаж байгаа шүү гэдгийг хэлэх гэсэн юм. 

Бондын хувьд манайхан ингээд шүүмжлэлтэй ханддаг. 2008 оныг хүртэл бондоор зөвхөн юу санхүүжүүлдэг байсан гэхээр төсвийн урсгал санхүүжилтийг л хийдэг байсан. 2008 оноос эхлээд, урсгал санхүүжилтээс гадна тодорхой. 

Д.Дэмбэрэл: Сайд нэмээд хариул. 

С.Баярцогт: Тодорхой бүтээн байгуулалтын ажлуудыг бол санхүүжүүлж эхэлсэн байхгүй юу. Энэ Батбаяр гишүүн ээ, үр дүнгээ өгч байгаа. Манайд яагаад ингээд бонд олон хэлэлцээд байгаа юм шиг сонсогдоод байгаа гэхээр төсөв дээрээ бондоо суулгаад, тэр хууль болоод батлагдсан байгаа. Гэтэл Үнэт цаасны хуулиар хэдийгээр төсөв дээр суусан ч гэсэн заавал ч зөвшөөрөл ав гэж байгаа. Тэгэхээр нэг асуудлаа бид нар хоёр удаа хэлэлцээд байгаа байхгүй юу. Эсхүл бондынхоо асуудлыг зөвшөөрлөөр өгөх юм бол тэрийгээ дахиад төсөвт суулгахдаа хэлэлцээд байгаа. Өөрөөр хэлбэл, нэг юмаа хоёр удаа хэлэлцэж байгаа учраас манайх бондыг маш их яриад байна гэж яригдаад байгаа байхгүй юу. Яг үнэндээ гаргасан бондын зарцуулалт үр дүнгээ өгч байгаа асуудал бол сайн байгаа. 

Ер нь цаашид Монгол Улс тогтмол бонд гаргах хэрэгтэй. Тэгж байж төгрөгийнхөө bengmark-г тогтоогоод, урт хугацааны эх үүсвэрүүдийг банкууд руу гаргах хэрэгтэй. Банкууд дээр байгаа эх үүсвэр бол үнэхээр байгаа, эх үүсвэр, хангалттай эх үүсвэр байна. 1.3 их наяд банк хоорондын зах дээр одоо байж байна. Тэгэхээр яаж байна гэхээр эх үүсвэр нь өөрөө богинохон хугацаатай, өндөр хүүтэй, урт хугацааны зээллэг хийж болохгүй байгаад байхгүй юу. Тэгэхээр энэ циклээ бид нар эвдэх ёстой. Тэнд төр өөрөө оролцох шаардлагатай байгаа учир байгаа. Төрийн оролцоо бол бондоор л хийгдэнэ. Тийм учраас тогтмол бондын bengmark гаргаад явах хэрэгтэй. Бонд гаргаж зохицуулалт хэлэлцдэг асуудлаа бид нар харин энгийн болгох ёстой юм байна гэсэн ийм ойлголттой байгаа. 

Улаанбаатар хотын хэрэгцээнд бол бид нар маш олон зүйл шийдэж байгаа. Би дахиад хэлье. Энэ Хөгжлийн банкаар гаргаж байгаа 800 тэрбум төгрөгийн бондын замын асуудал дээр Улаанбаатар хотын нэлээн олон замыг хамруулж байгаа. Дээрээс нь ирэх долоо хоногт бид нар Хятадын 500-гийн зээлийн асуудал яригдана. Энэ дээр бол Улаанбаатар хотыг тойрсон зам, энэ нөгөө төмөр замыг давж гарах гүүрэн байгууламж, дөрвөн замтай холбоотой ойролцоогоор 300 орчим тэрбум төгрөгийг, 300 орчим сая долларын хөрөнгийг Улаанбаатар хотод тавьж байгаа. Ийм маягаар бол Улаанбаатар хотын эргэн тойрон асуудлуудыг цогцоор шийдье гэсэн ийм зорилт тавиад ажиллаж байгаа. 

Ер нь цаашид зорилттойгоор Улаанбаатар хотын тодорхой төслийг хэрэгжүүлэхэд бонд гаргаж санхүүжүүлье гэвэл санал нэг байгаа. Манайхан бондоос ингээд айгаад байгаа байхгүй юу. Яагаад гэвэл бонд өөрөө байнга гарч байж энэ чинь урт хугацаанд зээлийн line нээж байгаа гэсэн үг шүү дээ. тэгээд санхүүжигдээд зах зээл сайжирч байх үед бондоо эргэж төлөөд, хүүгээ багасгаад цааш нь гаргаад байх ёстой байхгүй юу. Хэрэв бид нар гадаадад суурин бонд гаргах юм бол гадаад дээр бид нар зээлийн шугам нээж байна гэсэн үг. Тэр эргэн төлөлт нь болонгуут дараагийнхаа бондыг гаргаад, ингээд байнга тогтвортой цаашаа явдаг ийм систем рүү шилжинэ. Яг ний нуугүй хэлэхэд, 2010 оноос эхлээд бид нар 2011 оноос эхлээд санхүүгийн цоо шинэ орчинд ажиллаж амьдарч эхэлж байна шүү дээ. дөнгөж бид нар 02 сард хуулиуддаа өөрчлөлт оруулсан шүү дээ. ийм байдлаар ажиллаж байгаа. 

Д.Дэмбэрэл: Баярлалаа. Эрчим хүчний тэр нефтийн асуудлыг хэн хариулах вэ? Яамнаас хэн байна? Хүнийг нь дуудъя. Сайд нь гадаадад явах байх. Зоригт сайд гадаадад яваа. Ерөнхийлөгчтэй хамт яваа байх. Наад сайдуудаас хүн байна уу? Энийг дуудаад нэмж хариулъя. 

С.Оюун гишүүн асуултаа тавьж байя. Батбаяр гишүүнд нэг өртэй үлдлээ. 

С.Оюун: Нэг бодлогын тодорхой хоёр асуулт байна. Хоёр дахь асуултад болохоор агаарын бохирдолтой холбоотой Гансүх, Зоригт, хот гурваас асуух учраас хотоос хүн байхгүй бол, тэгээд Зоригт сайдыг төлөөлж байгаа хүн байгаа байлгүй дээ. 

Д.Дэмбэрэл: Харин Зоригт чинь төлөөлөл байхгүй шүү дээ. 

С.Оюун: Зоригт байхгүй ч гэсэн яамны ч юм уу, мэдэж байгаа агаарын бохирдолтой холбоотой юмнууд хариулах байлгүй. Эхний бодлогын асуулт ийм байна. Баярцогт сайдаас Засгийн газрын мөрийн хөтөлбөрт нэг хүнд ноогдох дотоодын нийт бүтээгдэхүүнийг 5000 долларт хүргэнэ гэсэн. ямар ч байсан төсвийн гүйцэтгэлийг харахад орлого юм уу, улс нь Засгийн газарт мөнгө байхгүйгээс болоод нэг их асуудал үүсэхгүй юм шиг байна л даа. Энэ чинь өнгөрсөн жил тодотголынхоо дараа батлагдсан орлого 2.6 триллион төгрөг, бодож байснаас 15.8 хувь илүү орж ирээд, 420 тэрбум төгрөг илүү орж ирээд, 10 онд нийт 3 триллион 122 тэрбум төгрөг илүү яг орж ирсэн юм байна шүү дээ. тийм ээ? Яг орж ирсэн мөнгө нь? Тэгээд 40 тэрбум төгрөг ашигтай гараад, ямар ч байсан улс бол Засгийн газар мөнгөөр дутаагүй юм байна. 

Тэгэхээр энэ одоо нэг хүнд ноогдож байгаа дотоодын нийт бүтээгдэхүүн 3000 доллар хүрэхгүй байгаа. Засгийн газрын мөрийн хөтөлбөр хэрэгжихэд 1 жил дутуу байгаа. Тэгэхээр энэ яагаад тавьсан зорилт төсвөөс болж лав хэрэгжихгүй байгаа юм шиг байна. Юунаас болж хэрэгжихгүй байгаа юм бэ? Хүмүүсийн орлого олигтой яагаад нэмэгдэхгүй байна вэ? Дотоодын нийт бүтээгдэхүүнд төсвийн эзэлж байгаа хувь хэмжээг жилээс жилд бууруулаад, 33 хувиас доошоо оруулна гэж бас Засгийн газрын мөрийн хөтөлбөрт байгаа. Гуравны нэгээс доошгүй байлгана. Та нарын өгсөн гүйцэтгэлийг харахад, 2009 оныг 2010 онтой харьцуулаад, 2010 оныг 2011 онтой харьцуулахад нэмэгдээд байгаа байхгүй юу. Дотоодын нийт бүтээгдэхүүнд эзэлж байгаа төсвийн хэмжээ 2009 онд 32 хувь байснаа 2010 онд 37, 38 хувь болоод, энэ жил тэрнээс ч илүү, 40 гараад явсан байгаа. Энэ яагаад мөрийн хөтөлбөртөө дотоодын нийт бүтээгдэхүүнд эзлэх төсвийн хэмжээгээ бууруулна гэчихээд ингээд юунаас болоод нэмэгдээд байгаа юм бэ? 

Тодорхой асуулт, Гансүх сайд, агаарын бохирдолтой холбоотойгоор өнгөрсөн жил 2010 оны гүйцэтгэлээр яг Улаанбаатар хотын агаарын бохирдлыг бууруулахад зориулж хэдэн төгрөг, яг ямар ямар арга хэмжээнд зарцуулагдсан бэ? Гансүх сайдын багцаас, хотын даргын багцаас, Зоригт сайдын багцаас. Яг хэдэн хувиар агаарын бохирдол буурсан? 2011 онд агаарын бохирдлыг бууруулахад төсөвт хэдэн төгрөг суусан? Хэдэн хувиар бууруулах вэ? Би яагаад энийг асуугаад байна гэхээр ярьж ярьж ярьсан хирнээ агаарын бохирдолд төсөвлөсөн мөнгө бол хангалттай байхгүй. Энэ зундаа асуудал шийдэж чадахгүй байна гээд хотын захиргаанаас бичиг ирсэн байхгүй юу. 

Цэвэр агаар сан гэж байгаа. Гансүх сайд дээр. Өнгөрсөн жил 3 тэрбум төгрөг орох ёстой байсан юм байна лээ. Хэд орсныг мэдэхгүй байна. Энэ жил 30 тэрбум орох ёстой. Тэгэхээр хэдэн төгрөг өнгөрсөн жил орсон? Яг юунд зарцуулсан? Энэ жил хэдэн төгрөг орохоор байгаа вэ? Юунд зарцуулах вэ? Яагаад гэвэл хангалттай мөнгө байгаад ажлаа хийгээд агаарын бохирдол буурах юм бол бид гишүүд санаа зовохгүй сууж болж байна аа. Гэтэл төсөвтөө энэ жил олигтой юм суулгаж чадаагүй, төсвийн тодотгол хийхгүй бол болохгүй гээд яригдаад байгаа шүү дээ. тэгэхээр бид нар зөв бодоод байгаа юм уу, буруу бодоод байгаа юм уу? Өнгөрсөн жил яг хэдэн төгрөг зарцуулсан, агаарын бохирдол хэдэн хувиар буурсан? Энэ жил хэдэн төгрөг төсөвлөгдсөн? Хэдэн хувиар буурах вэ? Гэхдээ Мянганы сангийн сорилын ажлыг асуугаагүй шүү. Тэр тусдаа тэгээд явдаг юм байгаа биз? Яг төсвийн дагуу. Баярцогт сайд эхний асуулт. 

Д.Дэмбэрэл: Баярлалаа. Гишүүд ээ, одоо долоо, найман хүний асуулт байна. Энийгээ асуугаад ер нь энэ асуудлыг өнөөдөр дуусгахаар цагаа сунгах уу? Цаг сунгалаа. Гишүүдэд хэлээрэй. Цаг сунгаж байна гэдгийг. Баярцогт сайд хариулъя. Дараа нь Гансүх сайд

С.Баярцогт: Дотоодын нийт бүтээгдэхүүний хэмжээ 2012 он гэхэд 5000 хүрэх бололцоо байгаа. Нэг хүнд. Би зүгээр ганцхан жишээ хэлэх гэсэн юм. 2011 онд өөрөөр хэлбэл, өнгөрсөн 11 сарын 25-нд бид нар төсөв баталсан. Тэгэхэд бид нар дотоодын нийт бүтээгдэхүүнээ 7 их наяд 836 тэрбум төгрөгөөр баталж байсан. Гэтэл одоо өнөөдөр ингээд 6 сар, тийм ээ? 6 сарын 01 гэхэд дотоодын нийт бүтээгдэхүүн энэ жилийн төлөвлөгөөгөөр энэ жилийн байдлаар 10 триллион төгрөгт хүрэхээр байгаа. Өөрөөр хэлбэл, зургаахан сарын дотор дотоодын нийт бүтээгдэхүүн дээр тооцоолсон тооцоо чинь өөрөө бараг 30 хувиар нэмэгдэж байгаа байхгүй юу. Тэгээд ирэх жилийн прогнозыг бид нар бол 14 гэж үзэж байгаа. 14-өөр дотоодын нийт бүтээгдэхүүн гараад, төгрөг долларын ханш ойролцоо байх юм бол энэ бараг 6 орчим руу ингэж очихоор байгаа. 4.6. Тэгэхээр нэг хүнд оногдох дотоодын нийт бүтээгдэхүүний тоон үзүүлэлтээрээ бол хүрэх бололцоо байна гэдэг харагдаад байгаа юм. Баярлалаа. 

Төсвийн зарлага яагаад нэмэгдээд байгаа юм бэ гэдэг асуудал дээр бид нар яг ийм сонголт дээр байгаа байхгүй юу. Ерөөсөө ингээд цаашаа явж байхад бид нар үсрэнгүй хөгжих тухай яриад байна. Маш их хэмжээний хөрөнгө оруулалт хийх шаардлагатай. Энэ нөхцөл байдалд бид нар төсвөө тэлэх үү? Эсхүл төсвөө татаад, тэгээд бодлогын хувьд шинэ бүтээн байгуулалт, энэ асуудлуудыг шийдвэрлэхэд төрийн оролцоог хязгаарлах уу, үгүй юу гэдэг л асуудал байгаад байгаа. тэгээд манай дээр байгаа асуудал чинь юун дээр их яригдаад байна гэхээр хоёрхон зүйл дээр байгаа. нэгд, төсвийн зардлыг нэмэгдүүлж байгаа асуудал бол бид нар бүтээн байгуулалтыг дэмжье. Хөрөнгө оруулалтуудаа дандаа нэмэгдүүлж явж байгаа. 

Өөрөөр хэлбэл, өнгөрсөн жил 530 гэж байсан, энэ жил 688 гээд ингээд нэмэгдээд явж байгаа. Дээрээс нь Хөгжлийн банкаар нэмэгдүүлж байгаа. Мэдээж хэрэг тодорхой хэмжээгээр төсвийн зардлыг нэмэгдүүлж байгаа зүйл маань бол тогтсон нийгмийн халамж дээр нэмэгдээд, тодорхой хэмжээний хүний хөгжлийн сангаас дамжиж гаргаж байгаа мөнгөний хэмжээгээр нэмэгдэж байгаа. 12 оны 6 сараас энэ ингээд дуусгавар болоод зогсвол төсвийн хөрөнгө оруулалтыг нэмэгдүүлсэн ч гэсэн төсвийнх нь дотоодын нийт бүтээгдэхүүнд эзэлдэг хэмжээ бол 33-аас доошоо орно. Ийм боломжууд байгаа юм. Тэгэхээр яг тодорхой нэг, хоёр жилийн нөхцөл байдал дээр нэмэгдэж байгаа хүчин зүйл байгаа. хямралын үед бол бид нар бодлогоор төр өөрөө оролцож байж хувийн хэвшлээ дэмжих шаардлага байсан учраас бодлогоор дэмжиж байсан. Засгийн газрын мөрийн хөтөлбөр бол 2008 оны 8 сард хийгдэж байхад эдийн засгийн байдал тун тааламжтай байсан гэдгийг та бас мэдэж байгаа байх аа. Баярлалаа. 

Л.Гансүх: Танд өнгөрсөн жил агаарын санд 3 тэрбум төгрөг хуримтлагдсан гээд худлаа мэдээлэл очсон байна. Энэ жилийн төсөв дээр л 30 тэрбум төгрөг тавьсан. Өөрөөр хэлбэл, тэгээд энэ жилийн тавьсан 30 тэрбум төгрөгийн хүрээнд бид нар одоогийн байдлаар төлөвлөлт хийгээд байна. Гэхдээ одоо ирж байгаа, одоогийн байдлаар 8 тэрбум орчим төгрөг орж ирсэн байгаа. Тэрнээс эхний хуваарилалтууд бол хийгдсэн байгаа. Тухайлбал, юу гэхээр бид нар ерөнхийдөө энэ жилийн хувьд 4, 5 чиглэл дээр онцгой анхаарах юм. Хамгийн эхнийх нь юу гэхээр хүссэн, хүсээгүй бид түлш дээр анхаарна. Түлш бол юу гэхээр хагас коксжсон түлш, үртсэн түлш, дээр нь хийнд шилжүүлэх асуудлыг зарим нэг хэсэг дээр, мөн цахилгаанд шилжих асуудлыг бас нэлээн сая Нийслэлийн агаарын бохирдлын хууль гарсантай холбогдуулан энэ дээр нэлээн тооцоотой ажиллаж байгаа. Тэгээд урьдчилсан байдлаар бол одоо хагас коксын түлш, үртсэн түлшний урьдчилгаануудыг олгоод, тэгээд сар сард нь тэрийгээ өгөөд явбал дараа нь урьдчилгааг нь олгоод ийм маягаар хийгээд явж байгаа. өөр нэг юм юу гэхээр зуухны асуудал байгаа. Нийтдээ энэ жил 70 мянган зуухыг бол иргэдэд Улаанбаатарын хэмжээнд яг бүс гаргаж байгаад иргэдэд өгөх гэж байгаа. Гэхдээ энэ юу гэхээр зүгээр тараахгүй, нийт 30 орчим хувийг иргэдээс өөрсдөөр гаргуулаад, үлдсэнийг нь Мянганы сорилын сан, мөн Цэвэр агаарын сангаас гаргана. 

Дараагийн нэг асуудал бол юу гэхээр тоосжилтын асуудал байгаа. Тийм учраас Улаанбаатар хотын ялангуяа энэ үнс зөөж байгаа хэсгүүд дээр 2 тэрбум гаруй төгрөгийн зөвхөн үнс зөөх зориулалтын машинуудыг нийтийн тээврийн хот  тохижилтод шинээр авна. Мөн 2 тэрбум гаруй төгрөгийн засмал замууд дахь хогуудыг цэвэрлэх ийм авто машины паркын шинэчлэлийг хийнэ гэж үзэж байгаа. Түүнээс гадна нийтийн тээврийн хэрэгслийг 2012 оны 01 сарын 01-нээс хий, цахилгаанд шилжүүлэхтэй холбоотойгоор 10 мянган машин, нийтийн тээврийн 800 орчим автобусыг хийнд шилжүүлэхэд татаас суулгах асуудлыг бас шийдэх гэж байна. Гэх мэт ийм асуудлуудаар тооцоо хийгээд, зарцуулалт хуваарилагдаад явж байгаа. 

С.Оюун: Гансүхийн энэ жилийн орж ирж байгаа 8, ерөнхийдөө хүлээгдэж байгаа 30-д бол тийм юм хийгдэх юм байна. Ер нь өнгөрсөн жил, 10 оны гүйцэтгэл яригдаж байгаа учраас тэр 3 тэрбум орж ирсэн гээд Засгийн газрын сангуудын тухай танилцуулга таблиц дээр байсан. Би танд одоо үзүүлье. Ер нь 10 оны төсөв Баярцогтоос сайдаас асуухаас, эсхүл Төрийн нарийн бичгийн дарга байна уу? Агаарын бохирдолд 2010 онд гүйцэтгэлээр хэдэн төгрөг зарцуулагдсан бэ? Энэ жилийн төсөвт цэвэр агаар сангаас туссан нь хэдэн төгрөг төсөвлөгдсөн бэ? 11 оныг мэдэхгүй бол ядаж 10 оныг хэлэлцэж байгаа юм чинь хэдэн төгрөг зарах юм бэ? Хот, Зоригт сайдын яам, Гансүхийнх зараагүй бол тэгээд нөгөө хоёр нь, тэгээд хувиар буурсан? Энэ жил хэдийгээр буух юм? Жишээ нь, 30 тэрбум орж ирнэ гэж Гансүх сайд аа, хэдээр буух юм бэ? 

Баярцогт сайд хариулсангүй л дээ. нөгөө төсөв юунд дотоодын нийт бүтээгдэхүүнд эзэлж байгаа төсвийн хэмжээ ийм ийм учраас ингээд хэлээд байна гэж. Тэгвэл яах гэж Засгийн газрынхаа мөрийн хөтөлбөрт 33 хувиас доош барина гэж өөр дэмий худлаа юм бичдэг юм бэ? Бэлэн мөнгөө амалчихаад, тэгээд бэлэн мөнгөнөөс болоод буухгүй байна гээд хариулж. 

Д.Дэмбэрэл: Сангийн сайд, нэмээд Гансүх сайд хариулъя. Тэр агаарын бохирдолтой холбогдсон нэг их яриад байдаг юмны төсөв мөнгө зарцуулсан төлөвлөсөн тодорхой байгаа байх аа. Хариулаад орхиё. 

С.Баярцогт: Оюун гишүүн бол мэдэж байгаад асууж байгаа учраас. Агаарын бохирдолтой холбоотой төсөв бол Эрдэс баялаг, эрчим хүчний яам, хот хоёр дээр байгаа. Тэгээд нарийвчилсан тоог нь одоо ингээд танд гаргаад өгье. Төсвийн зардлын дотоодын нийт бүтээгдэхүүнд эзлэх хувь бол 33 хувьдаа баригдах бололцоо бол байгаагүй ээ. Би дахиад хэлж байна. 2008 оны 8 сард энэ Засгийн газрын мөрийн хөтөлбөрийг баталсан. Дэлхий нийтийг хамарсан эдийн засгийн хямрал бол 2008 оны 10 сард эхэлсэн. Тэгээд 2, 3 жил дамнаад явсан. Одоо бол хамгийн өндөр хөгжилтэй орнууд өртөөд байгаа. Тэгээд энэ бол цикл нь эргэж магадгүй энэ тэр гээд ийм тооцоонууд гардаг. Бодитой тодорхой хэмжээний  хүндрэлүүд бол бэлэн мөнгөний амлалттай бол эрсдэж байгаа зүйлүүд бол байгаа гэдгийг хэлэх гэсэн юм. Баярлалаа. 

Д.Дэмбэрэл: Манай Сангийн яамны нөхөд тэр агаарын бохирдол, тэр цаана задаргаа нь байгаа биз дээ? сайддаа туслаад энийг хариулаад өг. Яамны ажилтнуудаас хүн байна уу? Үгүй юу? Хэн хариулах вэ? Та нар хариулах тоо байна уу? Тэр агаарын бохирдлын яам дээр нь хотод нийт хичнээн мөнгө суугдаж байгаад өнгөрсөн жилүүдэд хэд хэд суусан юм бэ? Сайд хариулахад хэцүү асуултууд байна шүү дээ. Байна уу? Бэлдэж бай. Гансүх сайд 

Л.Гансүх: Бид нар энэ онд ямар ч байсан 30 орчим хувиар агаарын бохирдлыг бууруулна гэж үзэж байгаа. 

Д.Дэмбэрэл: Гансүх сайд бэлдэж байг. Н.Ганбямбын асуултын дараа Оюун гишүүний асуултад нэмээд хариулъя. Жаахан өртэй үлдээд байна шүү. 

Н.Ганбямба: Баярлалаа. Сангийн сайд аа, энэ төсвийн гүйцэтгэл, Засгийн газрын санхүүгийн тайланг гаргаад дүгнэж үзэхэд хүн амын амьжиргаанд яаж нөлөөлөв гэж асуух гэсэн юм. Ажилгүйдэл, ядуурлыг бууруулахад нэмэр болсон уу? Эсхүл тэр амьжиргаа энэ тэр бид нарт хамаа байхгүй гэх юм уу? Энд нэг тодорхой хариулт өгөх үү? Ер нь эдийн засгийн бодлого бол эцсийн үр дүн нь амьжиргааны түвшинтэй бид холбож дүгнэх ёстой. Түүнтэй уялдаж эдийн засгийн бодлогын санхүүжилт бол төсвийн гүйцэтгэл яах аргагүй мөн л дөө. Тэгэхээр энэ талаар хариулахгүй юу. Улсын төсвийн зардал, бараа, ажил, үйлчилгээний зардал байнга өсч ирлээ. Таныг Сангийн сайд хийсэн 3 жилийн турш жил дараалан өндөр өсч ирлээ. Та тэгэхээр өөдөөс JDP өссөн гээд хэлнэ. JDP өсөхийн хирээр заавал зардлууд, урсгал зардал, үр ашиггүй зардлыг өсгөх албатай юм уу? Заавал өсгөх албатай юм уу? Ер нь JDP-н 50 хувиас давсан ийм төсвийн зарлагатай орон гэж одоо энэ зах зээл рүү зорьж яваа Монгол Улс бол ийм айхтар том зардалтай хүрсэн байж байдаг. Тэгээд энийгээ нөгөө эдийн засгийн өсөлт гээд тайлбарлаад яваад байх юм уу? Эсхүл горимд оруулах юм уу? Та түрүүн 30 хүргэнэ энэ тэр гээд их сайхан тоо хэлж байна. Одоо чинь 50 гаруй болсон энэ 11 оны төсөв чинь тэгээд явж байгаа. Таны оруулж ирсэн, өргөн барьсан, батлуулсан. 

Нөгөөтэйгүүр аудитын дүгнэлтэд Эрүүл мэндийн сайд, Сангийн сайдын багц дээр хязгаарлагдмал дүгнэлт гарсан байна лээ. Энийг тайлбарлахгүй юу. Сангийн сайдын багц бол бүр үлгэр жишээ баймаар юм. Тэгээд яагаад ийм дүгнэлт гарсан юм бол? Нөгөөтэйгүүр энэ төвлөрсөн арга хэмжээнүүдийг сайдын багцад тусгаад, тэгээд орон нутаг руу хуваарилаад байхаар энэ чинь хэтэрсэн юм харагддаг юм уу? Энийгээ яаж зохицуулмаар байгаа юм. Хөрөнгө оруулалтад төсөв арга хэмжээний хувьд нөгөө зураг төсөвгүй төлөвлөгдөөд, тэгээд оны эцэст зарцуулж чадахгүй бас нэг ийм байдлууд гарч ирж явж ирсэн энэ бас цаашаа үргэлжлэх юм уу? Бас л энэ дотор харагдаж байна. 

Тэгээд би танд бас нэг ийм асуулт тавих гээд байгаа юм. Төсвийг төлөвлөх гүйцэтгэлийг тооцдог аргачлалаа энэ метатикаа нэгтгэж болохгүй юм уу? Төсвийг төлөвлөх, гүйцэтгэлийг тооцдог энэ аргачлалаа нэгтгэж болохгүй юу? Одоо танай яам гэж дотор нь аваад үзвэл бас олон газрууд байдаг байх. Төсвийн бодлогын газар гээд төлөвлөдөг. Аягүй бол гүйцэтгэлийг нь Төрийн сангийн газраа эргүүлж гүйцэтгэл гаргаж байгаа даа. Аягүй бол Нягтлан бодох бүртгэлийн газар гээд бас нэг газар байгаа юм шиг байгаа юм. Тэр бас нэг тусдаа тооцоо хийж байгаа даа. Эд нарыгаа нэгтгэж болоогүй юм уу? Энэ олон газрыг ингээд тусад нь байлгаад байх, бид нар нэг дандаа олон агентлагууд байна гээд энэ урсгал зардлаа багасгаач, үр ашиггүй зардлаа багасгаач гээд явж ирсний гор нь энэ л дээ. энэ нэг төсвийг төлөвлөдөг, гүйцэтгэлийг тооцдог аргачлалуудыг нэгтгэж болдоггүй юм уу гэж. 

Тэгээд хурдхан шиг энэ шинэ хуулийг яаралтай гаргамаар байгаа юм. Энэ төсвийн нэг шинэ хууль бид нар яриад яваад байгаа шүү дээ. дээр нь тэр хөгжлийн бодлого төлөвлөлтийн хуулийг бас яаралтай гаргамаар байгаа юм. Тэгээд ирэх юм бол төсөв нэг жаахан гольдрогондоо зөв замдаа орох болов уу гэж горьдож байна. 

Одоо бол сайндаа биш, Их Хурлын шийдвэрийг гүйцэтгэж чадвал уг нь гайгүй яваад байх ёстой юм шүү дээ. Их Хурлаас гарсан шийдвэрийг хийгээд гүйцэтгээд яваад байх үүрэгтэй шүү дээ. уг нь. Тэгэхээр одоо яг нарийндаа саяын ийм хэдэн зүйлүүдийг тодруулж асуумаар байгаа юм. Эцсийн эцэст бол амьжиргааны түвшин шүү дээ. ерөөсөө үүнээс тусдаа эдийн засгийн бодлого ч гэж байхгүй, санхүүгийн бодлого ч гэж байхгүй. Эцсийн үр дүнд бид нар ийм юм дээр тооцох ёстой. Гэтэл яг нарийндаа нөгөө олон халамж маламжаа хэдэн тоо ярьж аргалж болохгүй шүү дээ. 

С.Баярцогт: Тэгээд би нэг зүйлийг хэлье. Ганбямба гишүүн бас тэвчээртэй сайн сонсоорой гэж бодож байна. Бид нар өнгөрсөн оны 11 сарын 25-нд энэ 11 оны төсвийг өргөн барьж баталсан шүү дээ. тэгэхэд манай төсвийн орлого бол дотоодын нийт бүтээгдэхүүний 42.2 хувьтай, зарлага 52.1 хувьтай, төсвийн алдагдал 9.9 хувьтай байсан. Дотоодын нийт бүтээгдэхүүн 7.8 их наяд байсан. Өнөөдөр 6 сарын 01. Өнөөдөр манай дотоодын нийт бүтээгдэхүүн 10 триллион төгрөг болсон. Үүнтэй уялдан манай төсвийн орлого дотоодын нийт бүтээгдэхүүний 32 хувь, төсвийн зарлага дотоодын нийт бүтээгдэхүүний 40 хувь, төсвийн алдагдал 7.7 хувьтай байгаа. Энэ өөрөө юу хэлээд байна гэхээр манай эдийн засаг маш эрчимтэй өсч байгаа байхгүй юу. Маш эрчимтэй. Өөрөөр хэлбэл, бид нар 6 сарын өмнө хийж байсан тооцоо дээр манай дотоодын нийт бүтээгдэхүүн 30 хувь өсөөд байгаа юм. 

Тэгэхээр зарлагын хувьд орж байгаа өсөлт бол юутай холбоотой гэхээр улс төрийн шийдэл болон улс төрийн, юу батлагдсан хууль дээр үүсч байгаа. Одоо урсгал зардал дээр байгаа орон тооны асуудал бол яг батлагдсан хууль дээр бий болсон зардлыг санхүүжүүлж байгаа. Бид нар бүгдээрээ мэдэж байгаа. ямар хууль гаргах. Дээрээс нь манай энэ хөрөнгө оруулалт өөрөө дараа жил дандаа орон тоо нэмж байгаа. энэ жил баригдаж байгаа сургууль болгон, энэ жил баригдаж байгаа спортын заал болгон, энэ жил баригдаж байгаа соёлын төв болгон дараа жил нь орон тоо нэмж байгаа. Дээрээс нь бид нар хуулиуд баталдаг. Монгол мал гээд хөтөлбөр батлахад бид нар мянган орон тоо шууд нэмж байгаа байхгүй юу. Бид нар энийг өөрсдөө хийгээд яваад байгаа шүү дээ. тэгэхээр батлагдаж байгаа хууль болгоны цаана ажлын байр, батлагдаж байгаа хөрөнгө оруулалт болгоны цаана ажлын байр. Тийм учраас тодорхой саналууд гаргаж байгаа. 

Жишээ нь, Ганхуяг гишүүн ямар санал гаргасан бэ гэхээр энэ баригдаж байгаа шинэ спортын ордон болгоны зардлыг нь концессоор явъя аа. Төр даахаа больё. Байшинг нь бариад өгье. Үйл ажиллагааных нь зардлыг хувийн хэвшил хамтраад үүрээд яв аа. Тэгэхгүй бол баригдаж байгаа заал болгон 10-20 орон тоо шаардагдаж байгаа байхгүй юу. Усан бассейн энэ тэр баригдаад эхлэх юм бол. Тэгэхээр энэ хэмжээгээрээ зардал өөрөө нэмэгдээд байгаа. энийг бид нар өөрсдөө хийж байгаа байхгүй юу. 

Тэгэхээр одоо бид нар зардлыг яаж хэмнэх бололцоо байна гэхээр төсвийн ерөнхийлөн захирагчдад эрхийг нь илүү өгье. Тэгвэл тэр хүн зардал хэмнэх юм руугаа яваг ээ гэдэг ийм зарчим дээр суурилуулж байгаа. Тийм учраас таны тэр хэлээд байгаа урсгал зардал, бараа, үйлчилгээний бусад зардал өсч байна гэдэг үүнтэй шууд уялдаатай ийм зүйл байгаа. би байнга хэлж байгаа. Тэгэхдээ тийшээ чихэх гээд байгаа юм биш. Эдийн засгийн хямрал болоход авсан арга хэмжээ эдийн засгийн тэлэлт бол үр дүнгээ өгсөн гэдгийг бид нар бүгдээрээ дуртай ч, дургүй ч хүлээн зөвшөөрөх ёстой шүү гэдгийг хэлэх гэсэн юм. 

Тэгээд би ганцхан юм хэлэх гэсэн юм. Би одоо шууд хэлж чадахгүй. Гэхдээ буруу эдийн засаг өсч байна уу, үгүй юу гэдгийг энгийн нүдээр тайлбарла гэж байгаа. Гудамжинд явж байгаа машины тоо, баригдаж байгаа байшингийн тоо, гэрээсээ гадуур хоол идэж байгаа хүний тоогоор хэмждэг ийм энгийн үзүүлэлтүүд эдийн засаг дээр, энэ үзүүлэлтээр хэмжээд үзвэл үнэхээр Монголд эдийн засаг эрчимтэй хөгжиж байгаа гэдгийг жаахан хүүхэд ч гэсэн баталж чадна гэж би бодож байна. Баярлалаа. 

Д.Дэмбэрэл: Баярцогт сайд аа, Оюун гишүүний асуултад. Та амьжиргаанд нөлөөлж байгаа нөлөө. 

С.Баярцогт: Төсвийн хуультай холбогдуулан хэлэхэд, цалин, тэтгэвэр, тэтгэмжийг ноднин 10 сарын 01-нээс 30 хувь нэмсэн. Хөдөлмөрийн хөлсний доод хэмжээг энэ жил нэмсэн. Дээрээс нь тэтгэвэр, тэтгэмжүүдийн асуудал дээр цэргийн тэтгэмжийг 80 хувь болгож нэмэгдүүлсэн. Төрөөс хийх ёстой энэ нийгмийн халамжийн үйлчилгээтэй холбоотой, дээрээс нь дахиад хэлэхэд бид нар энэ жилийн төсөв дээр нийт төсвийнхөө орлогын 20 хувийг Хүний хөгжлийн сангаар дамжуулан иргэддээ хүргэж байгаа. Ийм бодлого явуулж байгаа шүү гэдгийг хэлэх гэсэн юм. Баярлалаа. 

Н.Ганбямба: Амьдралаас тасархай юмнууд хэлсээр бид нар гурван жилийн нүүрийг барж байгаа юм. Ний нуугүй хэлэхэд яагаад амьжиргааны энэ баян, ядуугийн ялгаа ихсээд байна вэ гэдгийг бид нар олж харж чадахгүй байгаа. Яг ний нуугүй хэлэхэд хүн амын маань ихэнх нь тэр 40-өөс доош насны залуучуудын ихэнх нь орлогогүй, ажилгүй, лицензгүй, газаргүй, хувьцаагүй, хадгаламжгүй, энэ улсууд руу чиглэсэн ямар ч бодлого явахгүй байгаа. Та цалин, тэтгэврийг нэмлээ гэж байна. Энэ чинь одоо нэг 800 сая хүн үү, юу 800-гаад мянган хүн. Цаана нь 2 сая хүний төлөө ямар ч арга хэмжээ авагдахгүй явж байгаа. 

Та цалин, тэтгэвэр нэмнэ гэхээр чинь 150 мянган төрийн албан хаагчдыг оруулна. 100 гаруй мянган ахмадууд эд нарын гэр бүлүүдээ оруулаад тооцоход. Тэгэхээр яг ний нуугүй хэлэхэд, таны хэлж байгаа тоонууд чинь баян, ядуугийн ялгааг улам ихэсгээд байгаа юм. Улам ихэсгэж байгаа шүү. Энэ машин унаж байгаа улсууд чинь баян чинээлэг хэсэг нь илүү унаж байгаа. Таны ярьдгаар тэр байшин барьж байгаа. Тэрийгээ олж хараад байдаг. Яг нарийндаа амьжиргааныхаа түвшин рүү олж харж чадахгүй байгаа шүү дээ. тийм учраас энэ амьжиргааны түвшин чинь маш хүнд байдалд ороод байна. Эцсийн үр дүнг бид нар. 

С.Баярцогт: Нэг зүйлийг хэлэх гэсэн юм. Дэлхий нийтээрээ өсөлттэй холбоотой дээр бодлогын хувьд шүүмжлэлтэй хандаад, хүний оролцоотой өсөлт гэдэг шинэ нэр томъёо гаргаж ирээд, сонсож бай л даа. 

Ганбямба гишүүн ээ, та өөрөө юм уншдаг юм уу, уншдаггүй юм уу? Энэ нэр томъёо дөнгөж ноднин жилээс яригдаж байгаа. inclusive growth гэдэг ойлголт. Уучлаарай, Ганбямба гишүүн ээ, одоо бол энэ асуудлыг Дэлхийн банк, Азийн хөгжлийн банк өнгөрсөн чуулганаараа л ярьж эхэлсэн. Хэтэрхий мэдэмхийрэх бас хэрэггүй ээ. Яагаад гэвэл бүгдээрээ өсөлт нь өсөөд байдаг, гэтэл ядуурал буурахгүй байна. 

Д.Дэмбэрэл: С.Баярцогт сайд 

С.Баярцогт: Тэгээд энэ бодлогын хувьд өсөлт бий болоод байхад яагаад амьдрал сайжрахгүй байна гэхээр хүн тогтвортой орлоготой, тогтвортой ажлын байртай байдаг ийм өсөлтийг л бий болгоё. Ийм зорилт тавьж байгаа байхгүй юу. Тийм учраас саяын тэр яригдаад байгаа inclusive growth буюу хүний оролцоотой өсөлтийн асуудал гарч ирж байгаа юм. Тэгэхээр та бас асуудал дээр жаахан бодитой хандвал зүгээр байна аа. Төр, засгаас бол энэ бодлого руу асуудлаа чиглүүлж байгаа. Тийм учраас энэ жилээс эхлээд бид нар Сум хөгжүүлэх сан гэж байгуулаад, банкаар дамжуулахгүйгээр 24 тэрбум төгрөгийг бүх суманд өгч байгаа. Дээрээс нь энэ жил бид нар бүх аймагт дунджаар 800 сая төгрөгийг төсвөөс гадуур олгож байгаа. Жижиг, дунд үйлдвэрийн зээлийн эх үүсвэрийг эрчимтэй нэмэгдүүлж байгаа. Хоёр эх үүсвэрээр. Гадаадын зээл, тусламж, дотоодын төсвийн, дээрээс нь бондоор. Ийм хэмжээний дэмжлэг төр, засгаас хэзээ ч үзүүлж байгаагүй. Тийм боломж байгаагүй. Одоо бол бололцоотой болсон. Өгч байгаа. одоо бид нар үр дүнг нь үзэх ёстой. Баярлалаа. 

Д.Дэмбэрэл: О.Чулуунбат гишүүн 

О.Чулуунбат: Баярлалаа. Тэгэхээр дэлхийн зах зээлийн их тааламжтай орчин манай эдийн засаг их хурдан өсч байна л даа. Энэ төсвийн тоонууд хараад байхад маш хурдацтай хөгжиж байна. Тэгээд би саяхан нөгөө олон улсын үнэлгээний байгууллагуудын дүгнэлтийг үзсэн юм. Монголын эдийн засаг ямар явж байна. Монголын эдийн засаг дээр юун дээр нь анхаарах вэ гэдэг дээр манай эдийн засгийг одоогийн бөгөөд ирээдүйг аягүй сайнаар бичсэн байгаа юм. Монголын эдийн засаг бол ерөөсөө дээшээ. Ганцхан шүүмжлэлтэй тал нь тэр нийтийн Public financial management-г аягүй муу байна гээд байгаа. Тэр нь юу гэсэн үг вэ гэхээр төсвийн менежмент аягүй муу. Төрийн өмчийн менежмент аягүй муу гэсэн үг л дээ. тэгэхээр энэ дээр цаашид Сангийн яамнаас тодорхой, ерөнхий Засгийн газраас тодорхой санал гарах уу? Ялангуяа сая бас гишүүд хэлээд байна л даа. Зарлага бол ерөөсөө яг өсөлтийнхөө хэмжээгээр өсөөд байх юм. Уг нь зарлагыг бид татаж байвал зүгээр баймаар байна гэж бодогдох юм. Нэг. 

Хоёрт, энэ төрийн өмчийн менежмент бас манайд аягүй муу байгаа юм. Энэ дээр хүртэл тоо байж байна шүү дээ. төсвийн нийт орлогын 0.2-хон хувийг хөрөнгийн орлого өгсөн гэж байгаа л даа. Манай эдийн засаг дотор төрийн өмчтэй аягүй том том компаниуд байгаа шүү дээ. Эрдэнэт байна. Төмөр зам байна. Цахилгаан станцууд байна. Нүүрсний уурхай байна. МИАТ компани байна. Тэд нар нь бараг ноогдол ашиг төлөхөөргүй дандаа муу ажилладаг. Тэгэхээр бид өөрсдөө дарга нар чинь өөрсдөө хүмүүсээ томилдог. Түүгээрээ дамжуулаад бизнес хийдэг. Баахан бараа шахдаг. Ингээд ямар ч ашиг орлогогүй төрийн өмчийн компанитай цаашид байгаад байх юм уу? Төсөвт бол ямар ч хандив өгдөггүй нэг ийм хувийн компаниудаас долоон дор байна. 

Гуравт, Сангийн яам бол манай эдийн засгийг хямдруулах талаар арга хэмжээ авч байх ёстой байгууллага гэж би ойлгоод байгаа юм л даа. Ганцхан Монголбанк мөнгөний бодлогоо тодорхойлох ёстой биш шүү дээ. манайд хүү аягүй өндөр байгаа. Тэгээд Монголын нэр хүндийн зах зээлийн сайн байгаа үе, үнэлгээ аягүй сайн байгаа үед манайх захаас нэлээн том хэмжээний мөнгө дайчилж болдоггүй юм уу? Аль 2009 оны 49  дүгээр тогтоол билүү, 48-аар бид нар чинь 1.5 миллиард долларын гадны зах зээлээс оруулж ирэх тогтоолоор зөвшөөрсөн байгаа. Тэгээд одоо болтол оруулсан юм байхгүй. Дотооддоо бонд гаргаад байдаг. Дотоодын бонд нь аягүй үнэтэй. Тэгэхээр эдийн засаг маань үнэтэй хэвээрээ байгаад байна шүү дээ. 

Өнөөдөр жишээ нь, Монголын Засгийн газар зах дээр гарахад 6 орчим хүүтэйгээр том хэмжээний мөнгө оруулаад ирж болж байна шүү дээ. тэгээд тэрийг нь ахиад нэг өөрсдөө ингээд бас хуваарилдаг биш, энэ арилжааны банкууд дээр байгаа бэлэн сайн байгаа зээлүүдийг нь бүгдийг нь худалдаад авч болдоггүй юм уу? Тэр жижиг, дунд бизнес дэмжье гэх юм. Өөрсдөө оруулж ирээд, ахиад өөрсдөө тараах гээд байх юм. Тараахгүй, ингээд урьд нь тараасан, тэнд чинь ямар ч арын хаалга, авлига байхгүйгээр шууд тэр багцаар нь худалдаад авчих. Бусад орнууд дандаа ийм практик явж байгаа. орон сууцны зээл дээр хүртэл бас адилхан. Манайхан ингээд тараах гээд байх юм. Өөрсдөө. Урьд нь тараасан арилжааны банкууд ямар ч арын хаалгагүй, авлигагүйгээр зээл өгсөн. Тэд нарыг нь цуглуулаад худалдаад авч болдоггүй юм уу? Ийм хоёр, гурван асуулт байна. Баярлалаа. 

С.Баярцогт: Тэгээд Ганбямба гишүүн бас Чулуунбат гишүүний хэлснийг сонссон байх гэж найдаж байна. Манайх бол одоогийн байгаа үзүүлэлтээрээ, ирээдүйд байгаа прогнозоороо ч маш өөдрөг байгаа. Гэхдээ манай дээр хоёрхон юм дээр анхаарал тавьж байгаа. Нэгд, төсвийн зардал, хоёрт, Corporate governance буюу компанийн засаглал. Энэ хоёр дээрээ анхаараач ээ гэж байгаа. Төсвийн зардал гэдгийг бид нар бол реформ хийгээд хааж байгаа. Төсвийн тогтвортой байдлын хууль гаргасан. Нэг. Одоо бид нар Төсвийн тогтвортой байдлын хуулийг дагалдуулаад Ерөнхийлөгчийн сонгуулийн хууль, Улсын Их Хурлын сонгуулийн хууль, Орон нутгийн сонгуулийн хуульд бэлэн мөнгө амлахыг хязгаарласан хууль өргөн барьсан. Төсвийн байнгын хороо ажлын хэсэг нь ажиллаад, Төрийн байгуулалтын байнгын хороонд өгсөн. Энийг батлах юм бол ийм асуудал гарахгүй ээ. 

Би одоо дахиад нэг зүйл хэлье. Манай зардал 4 их наяд байгаа. Бид нар Хүнийг хөгжлийн сангаас гаргаж байгаа мөнгө 805 тэрбум төгрөг байгаа. Нийт зардлын 20 хувь. Энэ шууд улс төрийн амлалттай холбоотой. Тэгээд энийгээ хасаад үз. Тэгвэл манайх бол шууд доошоо орно. Тэгэхээр өөрсдөө бид нар хийчихээд ийм юм яриад суух хэрэггүй ээ. Тийм учраас энийгээ хязгаарлах хуулиудаа хийх ёстой. Төсвийн тогтвортой байдлын хууль 13 онд бүрэн үйлчилнэ. 12 оны сонгуулийн өмнө бэлэн мөнгөний амлалт өгдөг энэ гурван хуулийг гурвууланг нь батлах юм бол манай төсөв зардлын хувьд үнэхээр сайн болно. 

Дараагийн асуудал бол Corporate governance-н асуудал. Энийг бол хүн дагаж сурна. Түүнээс одоогийнх шиг 51 хувиас дээш хувийг нь эзэлж байж, хамаатан, садан гэр бүлээрээ эзэмшдэг компанийн засаглалаар явах юм бол бид нар том үйлдвэрлэл, үйлчилгээ явуулж бол чадахгүй ээ. Тийм учраас бид нар хөрөнгийн зах зээлийг ажиллуулах ёстой. Тийм учраас бид нар хөрөнгө, манай биржийг бид нар хамгийн шалгарсан Лондонгийн хөрөнгийн биржээр менежментийг нь хийлгэж байна. Бүх дүрэм, журмыг нь тийм болгож байж, тэнд явагдаж байгаа арга хэмжээнүүд нь нийт компаниудын хувьд ихэнх нь public болж байж бүгдээрээ ил тод үйл ажиллагаа явуулж байж хөлсний менежерүүд компанийг нь удирддаг тэр цагт бүх юмнууд ойлгомжтой болно. Ийм асуудлууд дээр бид нар илүү анхаарах ёстой. Үүний төлөө энэ алхмуудыг хийх ёстой. Тийм учраас одоо энэ сонгуулийн хуулийг баталж байгаа, сонгуулийн хуулийг хэлэлцэж байгаа ажлын хэсэг бол тэр хязгаарлалттай хуулиудыг маш яаралтай баталж, ажилд нь оруулах ёстой. Тэгвэл манайх нэг шалгуур үзүүлэлтээ хангана. Тэр corporate governance-н асуудал бол бүхэл бүтэн цогц асуудал аа. Ганцхан Компанийн хууль өөрчлөөд энэ асуудлыг бол шийдэхгүй. Тэгэхээр санхүүгийн үйл ажиллагаанд зориулагддаг, компанийн менежментийг дэмждэг бүх хуулиудынхаа орчныг бид нар шинэчлэх ёстой. Дээрээс нь сэтгэлгээгээ өөрчлөх ёстой. баян хүнийг муулдаг, олигархи гэж ярьдаг сэтгэлгээгээ бол өөрчлөх ёстой. Аливаа үндэстэн бол том хөрөнгө оруулалт дээрээ босч ирдэг юм. Үндэснийхээ хөрөнгөтнүүд дээр босч ирдэг. Аль ч улсын туршлага. Баярлалаа. 

Д.Дэмбэрэл: О.Чулуунбат тодруулъя. 

О.Чулуунбат: Миний асуултад хоёр асуултад Баярцогт сайд, нэг нь ч бараг Баярцогт сайдад хамрагдахгүй. Гэхдээ ер нь хариулбал зүгээр байна. Энэ төрийн өмчийн компаниудын үр өгөөж гэж ерөөсөө байхгүй байна. Энийг Засгийн газар цаашид яах ёстой юм бэ? Тэгсэн мөртлөө ярих болгонд л төсөл болгонд л төрийн оролцоог улам нэмэх гээд байгаа шүү дээ. гэтэл үр дүн нь ийм муу байгаа байхгүй юу. Төсвийн нийт орлого 0.2 хувь гэж байна. Гэтэл манайд хамгийн том компаниуд нь төрийн өмчийн компаниуд байгаа. 

Хоёрт, энэ гадаад зах зээлээс хямдхан мөнгө оруулж ирэх цаг болоогүй юу? Тэгэхгүй бол энэ дотоод Монголбанкны хүүгийн бодлого, танай бондын үнэ хоёр чинь манай эдийн засгийг аягүй үнэтэй болгочихоод байгаа юм биш үү? Жилийн 10, 11 хувь гэдэг чинь манай эдийн засагт аягүй үнэтэй санхүүжилт шүү дээ. 

Д.Дэмбэрэл: За, тэр төрийн өмчит газруудын үр ашиг их муу байгаа талаар. 

С.Баярцогт: Би хоёр дахь асуултаас эхлээд хариулъя. Бид нарт зах зээл дээр өөрийнхөө суурин бондыг гаргах боломж бол байна. Бид нар ойролцоогоор 6-8 хооронд гаргах байх. Гэхдээ эргээд оруулаад ирэхэд ямар хүндрэл байна гэхээр төгрөг бол тэр хэмжээгээр чангараад байгаа байхгүй юу. Төгрөг тэр хэмжээгээр чангарах юм бол тэр төгрөгийн чангаралтын сөрөг үр дагавар нь одоо манай банкууд дээр ямар хүндрэл бий болгож байна гэхээр өөрөөр хэлбэл, тэр богино хугацаагаар авчихсан, төгрөгөөр татсан байгаа шүү дээ. богино хугацаагаар, тэгээд өндөр хүүтэй. Тэгээд ингээд төгрөг чангараад эхлэх юм бол тэр чангарсан хэмжээгээр манай банкууд чинь алдагдал хүлээгээд эхэлж байгаа байхгүй юу. Тэгэхээр ийм бодлогын зохицуулалтаа бид нар яаж хийх ёстой юм бэ? Тийм учраас бид нар юу ч гэсэн дотоодоосоо эхлээд бололцоотойгоор нь татаад үзье. Тэгээд хөдөлгөөнд оруулах боломж байвал энийг нь ашиглая. Банкууддаа бас манай санхүүгийн систем зөвхөн арилжааны банк дээр суурилсан банкны систем байгаа шүү дээ. энэ банкны систем бид яах юм бол улс бол өөрөө бүхэлдээ default болчих гээд байгаа байхгүй юу. Тийм учраас энийг ингээд болгоомжтой хийе гээд бариад байгаа. Түүнээс бүх бэлтгэл ажил нь хангагдсан. Бид нар бол бүх хөрөнгө оруулалтын банкуудаас юуг нь авсан байгаа. Янз бүрийн саналууд ирсэн. Эдийн засгийн нөхцөл байдлаас болоод хөдөлж байгаа нь 4.5-11.0-н хооронд хөдөлж байгаа. ийм боломжууд байгаа. 

Хоёр дахь асуудлын хувьд төрийн өмчийн компаниудын үр ашгийг сайжруулах асуудал дээр бид нар хамгийн түрүүнд тэр компанийн менежментийг томилгоонд оролцдог асуудлыг нь цэгцлэх ёстой. Сонгон шалгаруулалтаар томилгоо хийгддэг. Тэгээд компанийн удирдах зөвлөлд нь хараат бус гишүүн давамгайлдаг ч юм уу, ийм байдлаар зохион байгуулалтад хийж байж, хамгийн эхний нөгөө улс төрийн захиалга, улс төрийн шахаас гэдэг тийм юмнаасаа гарах ёстой. Тэгж байж энэ төрийн аж ахуйн нэгжүүд чинь ажиллах боломж нь нэгд бүрдэнэ. Хоёрт, маш хурдтайгаар бид нар IPO юу хийх хэрэгтэй. Тэгвэл нэгд, гарахын тулд дотоод өөрөө бүх бичиг баримтаа цэгцэлнэ. Дараа нь болох юм бол гадны хөрөнгө оруулагчид өөрсдөө хяналтуудаа тавиад эхлэх байхгүй юу. Ийм хоёр зүйлийн хүчин зүйлийг хоёр талаас нь зэрэг явуулах ёстой гэсэн ийм байр суурьтай байна. 

Д.Дэмбэрэл: Сая өөрөө нэмээд тодруулсан. Одоо ингэ. Гансүх сайд түрүүн нөгөө тооны асуудлын талаарх хөрөнгийн асуудлууд тодорхой болов уу, үгүй юу? Хэлсэн үү? Оюун гишүүнд хэлсэн юм уу? За, тэгвэл өр дууссан. Гансүх сайд тэрнийгээ микрофонд хэлчих. Дараа нь Д.Тэрбишдагва гишүүн

Л.Гансүх: Би маш тодорхой хэлсэн. Өнгөрсөн жил 3 тэрбум төгрөг байхгүй. Агаарын санд нэг ч төгрөг ороогүй. Энэ жилийн хувьд 30 тэрбум орохоор тооцоолж байгаа. Одоогийн байдлаар 8 тэрбум гаруй төгрөг ороод ирсэн байгаа. зарцуулалт бол одоогийн байдлаар 2 тэрбум гаруй төгрөгийн зарцуулалт гарчихаад байгаа. Маш тодорхой. Өнгөрсөн жилийн хугацаанд цэвэр агаарын үйл ажиллагааны төслүүд дээр хаана хаанаас мөнгө гарсан бэ гэхээр нийслэлээс гарсан, Эрдэс баялаг, эрчим хүчний яамнаас гарсан. Тэрийг би мэдэхгүй шүү дээ. Оюун гишүүний асуултад гэж ойлгохгүй юу. 

С.Оюун: Би Гансүх сайдаас, Зоригтоос, хотоос гэсэн байхгүй юу. Тэгээд Гансүхийн 3 ороогүй юм байж, 2010 онд агаарын бохирдолд хэдэн төгрөг төсөвлөсөн бэ? Засгийн газар хэдэн төгрөг зарсан бэ? Агаарын бохирдол хэдэн хувиар буурсан бэ? Их тодорхой асуугаад байх юм. Тэгээд энэ жил Гансүхийн цэвэр агаар санд 30 төсөвлөсөн юм байна. Өөрөөр улсын төсөвт 11 онд юм байгаа юм уу, байхгүй юм уу? Бидний нэг хэдэн гишүүд төсвийн тодотгол яаралтай хийх ёстой, үгүй гэдэг дээр нэг хариу авах гээд, Засгийн газар, нэг сайд нь мэдэхгүй юм байж, тэр Төрийн нарийн бичгийн дарга ч юм уу, Баярцогт сайд ч юм уу, Ерөнхий сайд нь одоо хариулмаар юм. Ер нь өнгөрсөн жил хэдэн төгрөг зарцуулсан юм? Агаарын бохирдолд? Ерөөсөө хариу авч чадахгүй байна. 

Д.Дэмбэрэл: Хариулъя. Ойлгогдож байна уу? Сангийн сайд ч ойлголгүй яах вэ? Гансүх сайд.

Л.Гансүх: Тэнд гаргаж байна гэнэ ээ. Сангийн яамныхан. 

Д.Дэмбэрэл: Тэр яасан удаан гаргаж байна вэ? Д.Тэрбишдагва гишүүн асуултаа тавья. 

Д.Тэрбишдагва: Баярлалаа. Энэ 2010 оны нэгдсэн төсвийг харж байхад Баярцогт сайд аа, ер нь бол нийт салбар өөрөө 15.8 хувиар өссөн юм шиг 426 тэрбум төгрөгөөр даваад сайн биелсэн юм шиг ингэж харагдаад байгаа юм л даа. Гишүүдийн ярьж байгаа энэ бодит амьдрал дээр бол энэ чинь амьдралын түвшин, агаарын бохирдол гээд харагдахгүй байгаа нэг тийм юм байгаа юм. Тэгэхээр би зүгээр үнэхээрийн сайн төлөвлөөд, танай Засгийн газар сайн ажиллаад давуулаад биелүүлэв үү? Эсхүл тааруухан төлөвлөв үү гэж. 

Яагаад би тааруухан төлөвлөв гэдгийг харахаар сая Ерөнхий аудитор 87 тэрбум төгрөгийн нэмэгдэл орох боломж байсан гэсэн. тэрийг би Раднаа даргаас асуумаар байна. Энийг нэг тайлбарлаач. Ямар юман дээр орлогыг нь оруулж чадахгүй байгаа юм? 

Хоёрт, энэ Засгийн газрын энэ ерөнхийлөн захирагчдыг харж байхад зарлагын гүйцэтгэл ингээд харж байхад нийтдээ 130 тэрбум төгрөгийн биелүүлж чадаагүй, дутуу биелүүлсэн, 130 тэрбум төгрөг. Тухайлбал, энэ дээр ингээд харж байхад Ерөнхий сайд 6 тэрбум төгрөг, Сангийн сайд 27 тэрбум төгрөг, Нийгмийн хамгаалал 18, зам, тээвэр, хот байгуулалт 44 гээд ингээд хүнс, хөдөө аж ахуй 5.5 тэрбум төгрөг ч гэдэг юм уу, ингээд дутуу биелэлттэй 126 тэрбум төгрөг. 87 тэрбум төгрөгийг ингээд нэмэхээр энэ бол уг нь Засгийн газар илүү нөөц байсан юм шиг харагдаад байгаа юм л даа. Тэгэхээр эндээс ингээд харж байхад нөгөө зам чинь баахан тендер зарладаг, хугацаанд нь хэрэгжүүлж чаддаггүй, тэгээд ингээд 130 тэрбум төгрөг ингээд үлдэж байна шүү дээ. 130 тэрбум төгрөг. Тэгэхээр энийг сайжруулах чиглэлээр юу хийж байна?

Гурав дахь асуудал нь төсвийн эрх захирагчдын төсөвт батлагдсан эргэн төлөгдөх цэвэр зээлийн гүйцэтгэл гээд ингээд Хууль зүй, дотоод хэргийн яам, Хүнс, хөдөө аж ахуй, Сангийн яам, Нийгмийн хамгаалал, хөдөлмөрийн яам гэсэн ийм дөрвөн газар байгаа юм. Энэ эргэн зээлийн гүйцэтгэл нь тааруу. Мin-тэй харагдаж байх юм. Энэ яагаад ямар шалтгаанаас гэсэн ийм дараагийн асуудал байна. 

Би энэ яагаад энэ зөрүүтэй холбогдоод нэг ярих юм бол тухайлбал, зам, тээвэр дээр би сая жишээ хэллээ. Хүнс, хөдөө аж ахуйн салбар дээр бол өнгөрсөн жил Монгол мал хөтөлбөр дээр 10 тэрбум төгрөг Улсын Их Хурал баталж өгсөн. Тэрийг хэрэгжүүлээгүй 2010 он руу шилжсэн шүү дээ. тэгэхээр ингээд мөнгө төгрөг баталж өгөөд байдаг. Тэр нь шилжээд байдаг. Би нэг Хүнс, хөдөө аж ахуйн яамнаас асуухаар надад Бадамжунай хариулдаггүй юм. Харин таниас асууя гэж бодож байгаа. Ийм учраас энийг яагаад одоо ингээд Монгол мал хөтөлбөр гээд баахан юм батлаад өгдөг. Тэр нь хэрэгждэггүй, он даваад явдаг, сүүлд нь тендерийн будлиан болдог, тендерийн будлианаас өөрсдөө будлиантуулж хаяад, өнгөрч ажиллаж байсан сайд, дарга нар руугаа элдвийн долоон хоч өгөөд, ингээд захиалгат бичлэг хийлгээд байх юм. Ийм учраас энэ хойшоо, урагшаа болоод байгаа энэ юмаа тайлбарлаж өгөхгүй бол баахан мөнгө батлаад өгдөг. 130 тэрбум төгрөг энэ дээр чинь үлдээд байна. Энийг нэг асуумаар байна. 

Жижиг, дунд үйлдвэрийн талаар энэ Ерөнхий аудитороос асуухад, энэ зөвлөмж дээр үр дүнг үнэлнэ гэсэн байгаа юм. Тэгээд одоо энийг Ерөнхий сайд байхгүй байна. Цаашид хувийн хэвшил хөдөлмөр эрхлэлтийг дэмжих чиглэлээр олгож байгаа хөрөнгийн зарцуулалттай уялдуулж үр дүнг дүгнэнэ гэсэн. энийг хэзээ оруулж ирж, яаж дүгнэж хэзээ Их Хуралд тайлагнах ёстой юм бэ гэсэн. нөгөө талаасаа төсвийн орлогын төлөвлөгөөг үндэслэлгүйгээр биелүүлээгүй нь төсвийн хөрөнгийг зориулалт бусаар зарцуулсан, төсвийн хуулийг зөрчсөн албан тушаалтанд хариуцлага тооцно гээд Раднаа дарга бичсэн байна. Энэ чиглэлээр тодорхой ямар салбар дээр ямар алдаа дутагдалтай хариуцлага тооцохоор, яам, Тамгын газар байна, хариуцлага тооцох албан тушаалтнууд байна. Энийг нэрлэж болох уу? Тэгж байж та бүгдийн дүнгээс харж байж бид одоо хариуцлагын асуудлыг тооцох ёстой. Жил болгоны төсөв дээр хариуцлага тооцно гэж төсөв ярихад ярьдаг. Эцэст нь. 

Д.Дэмбэрэл: С.Баярцогт сайд 

С.Баярцогт: Төлөвлөлтийн талаар өмнө бас асуусан. Би тэр дээр товчхон хариулсан. Төлөвлөлтийн хувьд дутуу төлөвлөөд үр дүнтэй гарсан гэсэн тийм зүйл байхгүй ээ. Төлөвлөлтийг бол нэлээн шахуу зөв хийсэн гэж бид нар үзэж байгаа. Харин эдийн засгийн хувьд манайх их тааламжтай орчинд байсан. Үйлдвэрлэл бол маш богино хугацаанд сэргэсэн. Төр, засгаас явуулсан бодлого ч гэсэн энийг дэмжихэд нь дэмжлэг үзүүлсэн. Тийм учраас 2010 оны төсвийн гүйцэтгэл бол орлого талдаа маш өндөр гарсан. Тийм учраас 6.4 хувийн алдагдалтай төсөвлөж байсан төсөв маань 0.5 хувьтай гарсан. 

Гэхдээ энэ дээр бид нар нэг зүйлийг тооцох ёстой. Уул уурхайн үйлдвэрлэл онцлох хүчин зүйлийг бий болгосон. Дээрээс нь үнэ бол харьцангуй өндөр байсан. Ганцхан жишээ хэлэхэд, бид нар төсөв дээр зэсийн үнийг 5800-гаар авч байсан. Бид нар төсвийн тодотгол хийсэн. Энийг өсгөх үү, болих уу гэж ярьж ярьж байгаад өсгөхгүй ээ, 5800-гаар авъя. Яагаад гэвэл энийг өсгөхөөр маш их хэмжээний зардал дахиад нэмж суулгана гээд ингэж үзэж байсан. Тэр нь зөв байсан. Дунджаар 7800-тай гарсан. Үүний үр дүнд бид нар зарлага санхүүжилт хангалттай хийгдээд төсвийн алдагдлыг бүрэн хааж чадах байсан байхгүй юу. Дараа нь тодорхой хэмжээний хөрөнгө оруулалтууд бол дутуу хийгдсэн байгаа. Түүнтэй холбоотой зүйлүүд дээр бол бид нар энэ 36 дугаар хуудаснаас хойш сайд, сайдын багц дээр ямар, сайд болгонд бараг нэг хуудам зарцуулж байгаа. 

Уучлаарай, 27 дугаар хуудаснаас хойш. Бүх төсвийн ерөнхийлөн захирагчдад ингээд нэг нэг хуудас орхиод ямар ямар шалтгаануудаар, ямар хөрөнгө оруулалтууд нь тодорхой шалтгаанаар хийгдээгүй вэ гэсэн ийм асуудал. Зам, тээвэр, барилга, хот байгуулалтын яам дээр бол том асуудал гарсан. Тэр бол яасан гэхээр нийт орсон тендерт орсон компаниуд нь оролцохоо больсон. Яагаад гэвэл тухайн үед төсөвт өртөгт суусан байсан барилгын материалын үнэ бол 2 дахин бараг өссөн учраас тэр төсөвт өртгөөр гүйцэтгэх бололцоогүй болсон гэж гарсан. Ерөнхий сайд дээр жишээ нь, гарсан асуудлын хувьд бид нар Хятадын 300-гийн зээлийн 15 хувийг Монголын тал төсвөөсөө гаргах ёстой. Байсан. 

Гэтэл бид нар нөгөө харилцаа, холбооны төслийг түдгэлзүүлсэн байсан учраас тэрийг бол төсөвтөө суулгах боломж бол байгаагүй. Тийм учраас энэ асуудал чинь шууд хэмнэгдээд ингээд явсан шүү дээ. гэх мэтээр тодорхой шалтгаануудын үндсэн дээр энэ төсвийн хөрөнгө оруулалтын гүйцэтгэл ингэж гарсан байгаа. Үүнтэй холбогдуулан бид нар тайлан дээр хөрөнгө оруулалтыг бол тусад нь ангилаад, ямар ямар шалтгаануудаар энэ хөрөнгө оруулалт тодорхой хэмжээгээр биелээгүй вэ гэдэг энэ асуудлыг бол энэ дээр гаргасан байгаа. Энэ нь тарааж өгсөн материалын 66 дугаар хуудас дээр байгаа. 66, 67, 68, 69, 70, 71, 72, 73, 74 арваад хуудсан дээр билүү, бид нар энэ хөрөнгө оруулалтын шалтгааныг бол салбар салбараар нь ямар шалтгаантай байна, яам, яамаар төсвийн ерөнхийлөн захирагчаар нь тусад нь гаргаж өгсөн байгаа гэдгийг хэлэх гэсэн юм. 

Тэр 4 сайд дээр эргэн төлөлт. Тэр 18 хуудас дээр. Төсвийн бүх ерөнхийлөн захирагч нар зардлаа хэтрүүлээгүй. Ихэнх нь хэмнэлттэй гарсан байгаа. Тэр 18 дугаар хуудасны доод талд байгаа 4 ерөнхийлөн захирагчийн хувьд эргэн төлөгдөх цэвэр зээлийн дүн улсын төсөвт суухдаа бол энийгээ оруулж ир ээ гээд орлого талд нь суулгасан байхгүй юу. Тэр нь бол бодитойгоор бас биелэхгүй байх тийм хүчин зүйлүүд байгаад байгаа учраас биелээгүйгээр ингэж гарч ирж байгаа. 

Д.Дэмбэрэл: Баярцогт сайд нэмээд хариулъя. 

С.Баярцогт: 2-ыг тайлбарласан шүү дээ. яагаад гэвэл Хууль зүй, дотоод хэргийн яамных яг ноднин жил ингээд орж ирсэн. Тэр нь хадгаламж зээлийн хоршоотой холбоотой. Тэрийг бид нар одоо нэг удаа ярьж баланс дээрээс нь цэвэрлэх юм уу, эсхүл байнга Хууль зүй, дотоод хэргийн яамны сайдын багц дээр дандаа хасахаар явах юм уу? Сангийн сайдын багц дээр байгаа эргэн төлөлтийн зээл бол 90 оноос хойш явж ирсэн нөгөө дамжуулан зээлдүүлэхээс орж ирэх ёстой орлогын асуудал байгаа. Тэгээд бүр зориуд төсвийн тодотгол дээр ярьж байгаад 10 тэрбумыг шууд зүгээр нэмээд тавьсан байхгүй юу. Ямар ч байсан үүнийхээ араас хөөцөлд өө гээд. Тэгээд аргачлалын хувьд бид нар хэлсэн. Хуулийн бүх олон нийтийн байгууллага, компаниуд нь тендер шалгаруулаад 4 газрын аваад, одоо энэ шагналын тодорхой хувийг ав, тэгээд энэ найдваргүй байгаа зээлүүдийг хөөцөлд гэдэг ийм шийдвэрүүдийг гаргаад явж байгаа байхгүй юу. 

Хүнс, хөдөө аж ахуйн яамны хувьд тэр тариалан эрхлэлтийг дэмжих сангийн эргэн төлөгдөх дээр тодорхой 2 тэрбум орчим төгрөг байгаа. Нийгмийн хамгаалал, хөдөлмөрийн яам дээр бол хоёр, гурван сан дээр нэг тэрбум орчим төгрөг. Дандаа эргэн төлөгдөх. Явагдаж байгаа ажлууд байгаа байхгүй юу. Ийм зүйл байгаа гэдгийг хэлэх гэсэн юм. Бусад асуудлын хувьд аудитороос асуусан хоёр асуулт үлдлээ гэж ойлгож байна. 

Д.Дэмбэрэл: Ч.Раднаа дарга хариулъя. 

Ч.Раднаа: Тэр 80-аад тэрбум төгрөг орох боломж байсан гэдгийн хувьд 10-аад төрлийн татвар тасраад байгаа юм. Энэ дээр дотоодын барааны нэмэгдсэн өртгийн албан татвар 25 тэрбум төгрөгөөр. Онцгой албан татвар нийтдээ нэг 30-аад тэрбумаар, авто бензин, дизелийн түлшний албан татвар 0.2 тэрбум, экспортын гаалийн албан татвар 10 тэрбум, агнуурын нөөц ашигласны төлбөр 2.3 тэрбум, хүү, торгууль 0.1 тэрбум, Монголбанкны ашиг 5 тэрбум, орон нутгийн төсвөөс улсын төсөвт төвлөрүүлэх орлого 11 тэрбум гэх мэт. Тэгээд үүнээс боломжтой, бас биелүүлэх, заавал шахах шаардлагагүй ч юм уу гээд тэр шонхор агнадаг юмыг нь хүрээгүй гэдгийг нь тэрийг авахгүй байж болохгүй юм гэж хасаад 80-аад тэрбум төгрөгийг сайн ажилласан бол оруулах боломж байсан юм болов уу гэж үзэж байгаа юм. 

Д.Дэмбэрэл: Д.Тэрбишдагва гишүүн нэмээд асууя. 

Д.Тэрбишдагва: Жижиг, дунд үйлдвэрлэл дээр Ерөнхий сайдад бас үр дүн үнэлэх чиглэлээр зөвлөгөө өгсөн байгаа юм. Энэ дээр бол яах вэ, сая 7 хувийн хүүтэй, 300 тэрбум төгрөгийн бонд энэ тэр гаргасан. Энийг бууруулах чиглэлээр ажлын хэсэг байгуулж байгаа. Энэ чиглэлээр та нар ямар ажил зохион байх юм бол? Энэ чиглэл өгсөн байна. 

Нөгөө талаар энэ Төсвийн хуулийг зөрчсөн албан тушаалтанд хариуцлага тооцох асуудал байнга яригдаж байх юм. Би тийм учраас Раднаа даргаас энэ тодорхой салбар дээр их ноцтой, эсхүл тодорхой албан тушаалтан хариуцлагагүй ажилласан тийм чиглэлийн юм байна уу? Хэрэв тийм юм байхгүй бол бидэнд чиглэл яах юм бол одоо энэ нэгэнт хариуцлага тооцож чаддаг юм бол Улсын Их Хурлын дарга энэ дээр ажлын хэсэг энэ тэр байгуулж, хариуцлага тооцох асуудал ярих ёстой шүү. 


Д.Дэмбэрэл: За, Ч.Раднаа Ерөнхий аудитор


Ч.Раднаа: Жижиг, дунд үйлдвэрийн сангийн хувьд манайх гүйцэтгэлийн аудит хийж байгаа. Тэгээд тэр 31 тэрбум төгрөгийн зарцуулалт бол нарийн ажлын байр эд нартайгаа гарна. Тэр үед танд танилцуулъя. 


Төсвийн хууль төсвийн орлогын төлөвлөгөөг хүндэтгэх шалтгаангүй биелүүлээгүй, төсвийн хөрөнгийг зориулалт бусаар зарцуулсан, Төсвийн хуулийг зөрчсөн албан тушаалтнуудад хариуцлага тооцох талын зөвлөмжийг өгч байгаа юм. Манай хувьд акт тавьдаг, албан шаардлага өгдөг, хариуцлага тооцож байгаа хэлбэр нь тэр. Манай хувьд өнгөрсөн жил гэхэд 2010 онд гэхэд нийт 24 тэрбум төгрөгийн акт тавьж оруулсан. 24 тэрбум төгрөгийн акт тавьж оруулсан. Хариуцлага тооцохын хувьд тооцдог дээд шатны улсуудад зөвлөмж өгдөг. Тэгээд тэр нөхөд хариуцах нөхөд нь хариуцлага тооцдог. Өнөө жилийн хувьд үүний хувьд ямар ч гэсэн улсын төсөвт төвлөрүүлэх орлогын төлөвлөгөөгөө биелүүлээгүй аймгууд байх юм, улсад төвлөрүүлэх орлогоо иргэдийн төлөөлөгчдийн Хурлаараа бууруулаад баталсан аймгууд байх юм. Улсын төсвийн орлогыг бол тэнд нь зардаг байгууллага ч байна. Мөн Монголбанк 3 жил дараалан орлогын төлөвлөгөө ашгаасаа юм өгөөгүй байдаг ч юм уу, иймэрхүү юмнууд байгаа юм даа. 


С.Баярцогт: Хоёр асуудал бол бид нарыг маш их зовоож байгаа. нэг нь улсын төсөв дээр баталсан аймгаас татан төвлөрүүлэх хөрөнгө, аймгаас татаасын асуудлыг. Гэтэл иргэдийн Хурлаараа улсын төсвийн татан төвлөрүүлж байгаа хөрөнгийг багасгаад, өөрийнхөө зардлыг нэмэгдүүлээд баталж байгаа аймгууд байгаад байгаа юм. Энэ байдал бол сүүлийн хоёр, гурван жил давтагдаж гараад байдаг. Тэгээд манай Үндсэн хууль дотор нэг заалт байгаа. Нутгийн өөрөө удирдах ёсны байгууллагын доод шатны байгууллагын эрх хэмжээний асуудлыг дээд шатны байгууллага нь авч шийдэж болохгүй ээ гэсэн заалт. Үндсэн хууль дээр очоод зарга болсон. Энэ байдлаар бол хэд хэдэн аймгийн иргэдийн төлөөлөгчдийн Хурал бол манай Төсвийн хуулийг зөрчсөн байгаа. 

Харин албан тушаалтнуудын хувьд энэ жилийн хувьд аудитын газар тодорхой албан тушаалтныг нэр заагаад, ямар зөрчил гаргасан бэ гэдгийг албан тушаалтай нь заасан байгаа. Та одоо энэ аудитын тайлангийн 12, 13 дугаар хуудас дээр Төрийн өмчийн хорооны Өмчийн удирдлага, хувьчлалын газрын дарга Хэрлэн, Орхон аймгийн Тээвэр, авто замын газрын дарга Ц.Хуяг гээд нэр заагаад, зөрчилтэй нь, үнийн дүнтэй нь тавьсан. Тэгээд бид нар холбогдох төсвийн ерөнхийлөн захирагчдыг энэ хүмүүстээ арга хэмжээ ав гэдэг асуудлыг Засгийн газрын хурал дээр хоёр удаа ярилцаад, ямар арга хэмжээнүүдийг яаж авах ёстой вэ гэдэг чиглэлүүдийг нь бүгдийг нь өгсөн байгаа гэдгийг хэлэх гэсэн юм. Баярлалаа. 

Д.Дэмбэрэл: Тэр энийг хэлэлцэх үед Төсвийн байнгын хорооны дарга анхааралдаа аваад, тэр Тэрбишдагва гишүүний хэлж байгаа яагаад энэ төсөв харьцангуй буруу зөрүү зарцуулах юм уу, эсхүл зарлага хэтрүүлээд байгаа тал дээр анхаарал тавиад, Төсвийн зарлагын хяналтын дэд хороо энэ төсвийн зарлага дээр хяналт хийж байх ёстой шүү дээ. одоо ингээд бид нар Төсвийн зарлагын хяналтын дэд хороонд шилжүүлнэ. Зарлагын хяналтын дэд хороо энэ асуудлыг ярихдаа төсөв хэтрүүлсэн хүмүүсийнхээ асуудлыг сайн хянаад, Засгийн газрын түвшинд арга хэмжээ авахаар байгаа бол тэр тухай албан бичгийг нь өгөх хэрэгтэй. Улсын Их Хурлын түвшинд төсвийн ерөнхий захирагч нар нь арга хэмжээ авахаар тийм юм байгаа бол оруулаад ирэг. Энэ бол хангалттай ярих ёстой сэдэв. 


Д.Дэмбэрэл: А.Тлейхан гишүүн асуултаа тавья. Алга байна. Х.Жекей гишүүн 


Х.Жекей: Баярлалаа. Эдийн засгийн 2010 оны төлөв байдал, төсвийн бодлогын хэрэгжилтийн байдал, нэгдсэн төсвийн орлого, зарлагын үр дүнгийн үзүүлэлтүүдээс харахад эдийн засаг нэлээн тэлж байгаа нь ажиглагдаад харагдаад байна л даа. Яг иргэн дээрээ очоод буухаар хүндрэлтэй асуудлууд их гарч байна. Сая гишүүд бас асуулаа. Тэр иргэний амьжиргааг сайжруулах тал дээр төсөв маань яг ийм үр дүнтэй байгаа мөртлөө тэнд очоод буухдаа яагаад учир дутагдалтай байна аа гэж. 

Жишээ нь, Засгийн газраас жил болгон бизнесийн орчныг сайжруулах жил, үйлдвэрлэлийг дэмжих жил, энэ жил болохоорооо хөдөлмөр эрхлэлтийг дэмжих жил гээд ингээд бодлогоо боловсруулаад явж байгаа. Улсын хэмжээгээр нэг 2.7 сая хүн байна гэж бодоход 140-өөд мянган төсвийн ажилчин байна. 240-өөд мянган тэтгэвэр, тэтгэмж, халамж янз бүрийн үйлчилгээ авдаг улсууд байна. 380-аад мянган малчин байна гээд ингээд ингээд тооцоод үзэхэд нэг ажилгүй, орлогогүй хүмүүсийн тоо бол яг тэр ажилгүй гээд статистик тоо гаргаж байгаагаас арай өөр юм гараад байх шиг байгаа юм. Яг яваад айл амьтнаар яваад үзэхээр бас мэдрэгдээд байгаа юм. 

Үндсэндээ гадаад, дотоодод ажил явж байгаа улсууд 200-гаад мянга гээд хасах юм бол хүүхдийг нэг сая гаруй гээд хасахад 500-гаад мянган хүний асуудал гарч байх шиг байгаа юм. Яг одоо бүр албан бус тооцоо л доо. Гэхдээ. Тэгээд ажлын байр байхгүй. Тодорхой хэмжээний орлого байхгүй. Тэр улсад бидний тэр амлалт бол харин хэрэг болоод байгаа юм. Яг нарийндаа 21 мянган төгрөгийг сар болгон аваад, тэр хүүхдийнхээ юмыг, ажилгүй, орлогогүй хүнд бол маш нэмэр болоод, төрийн бодлого зөв явжээ гэдгийг бид очих болгондоо мэдрээд байгаа. Сая сайдын тэр хэлж байгаагаас сонсоход, ер нь тэр бэлэн амлалт бол буруу тийш явлаа гэж. Яг цаг үедээ таарсан, өнөөдөртөө амьжиргааг нэлээн авч явж байгаа зүйл байгаа учраас энийг сайн ойлгоосой гэж нэгд хэлэх байна. Тийм учраас хоёр асуулт байна. 


Нэг, жижиг, дунд үйлдвэрийг дэмжих зорилгоор Засгийн газраас олон арга хэмжээ авч байгаа. тэгэхээр энэ жил ер нь жижиг, дунд үйлдвэр хичнээн ашиглалтад орж байна аа? Яг энийг дагаж тэр үйлдвэрүүдэд ажлын байр хэдээр нэмэгдсэн бэ? 

Хоёрт, энэ гадаад худалдааны тэнцлийн хувьд яах вэ, гадаад худалдааны эргэлт 132 оронтой худалдаа хийж, гадаад худалдаа нийт бараа эргэлт нэг 6.1 сая америк доллар хүрээд, тэгээд тэнцлийн хувьд 2010 онд 378.7 сая америк долларын алдагдалтай гарсан байна л даа. Тэгээд энийг мөн өмнөх онтой харьцуулаад үзвэл 50.1 хувиар нэмэгдсэн шинжтэй байна. Алдагдал нь. Тэгэхээр үүний шалтгааныг нэг хэлээд өгөөч гэж. 

Хамгийн гол миний асуух гэж байгаа юм, тэр орлогогүй, ажлын байх нэмэгдүүлэх тал дээр яг энэ жилийн хувьд нэлээн авагдсан, зорилтот арга хэмжээнүүдийн талаар нэлээн сайн нэрлэж хэлээд өгөөч ээ гэж. Баярлалаа. 


Д.Дэмбэрэл: Т.Бадамжунай сайд хариулъя. Дараа нь С.Баярцогт сайд 


Т.Бадамжунай: Х.Жекей гишүүний асуултад хариулъя. Үнэхээр УИХ, төр, засгаас жижиг, дунд үйлдвэрийг дэмжиж ажлын байрыг бий болгох талаар сүүлийн 2, 3 жил дорвитой арга хэмжээ авч байгаа. Энд нийт ард иргэд бас таатай байгаа. Өнгөрсөн 10 оны гүйцэтгэлээр нийтдээ 8000 гаруй ажлын байр шинээр бий болж, 15 мянган ажлын байр сэргээгдсэн буюу хадгалагдсан гэсэн дүн мэдээ байгаа. Том, бага нийлсэн улсын хэмжээгээр нийтдээ 1200 билүү, би энэ тоог одоо тодотгоод хэлье. Үйлдвэрийнх нь тоог шууд хэлж мэдэхгүй байна. Ингээд үр дүнгийн хувьд өндөр байгаа. Одоо маргааш бас бонд гаргаж, эрэлт хэрэгцээтэй байгаа эх үүсвэрийг шийдэж өгч байгаад талархаж байгаа. 


Д.Дэмбэрэл: С.Баярцогт сайд 


С.Баярцогт: Гадаад худалдааны эргэлтийн хувьд тодорхой хэмжээний том том үйлдвэрлэлүүд бол ашиглалтад орохын өмнө маш их хэмжээний бүтээн байгуулалтын ажлууд хийгдэж байгаа. Тэр гол гол бүтээн байгуулалтын ажлууд нь дандаа импортоор орж ирж байгаа тоног төхөөрөмж барилгын материалууд байгаад байгаа. Тийм учраас манай нөгөө импорт, экспортоосоо даваад байгаа учраас үндсэндээ манай гадаад худалдааны алдагдал ингэж өндөр гараад байгаа. Ер нь цаашид манайд энэ том том Оюу толгой, Тавантолгой гэдэг юм уу, энэ бүтээгдэхүүнүүдээ экспортлоод эхлэхэд манайх бол гадаад худалдааны сальди бол нэмэх гарна. Одоо бол нөгөө орж ирж байгаа тоног төхөөрөмж нь их өндөр байгаа учраас хасах гараад байгаа. Ер нь цаашид уул уурхайн бүтээгдэхүүн хөдөө аж ахуйн чиглэлийн бүтээгдэхүүнээ экспортлоход манайх бол нэмэх болно гэсэн ийм зүйлийг хэлмээр байна. Нэгдүгээр асуудлын хувьд. 


Хоёрт, та бол өнгөрсөн жилтэй холбож асуугаагүй. Энэ жил ямар ажлууд хийгдэх вэ гэж асуугаад байгаа, тийм ээ? Тийм учраас энэ жилийн хувьд яг төсвөөр дамжуулаад гурван арга хэмжээ авч байгаа. Анх удаагаа бид нар түүхэндээ сум хөгжүүлэх сан гээд хуучин аймаг дээр байсныг яг суман дээр нь сумын Засаг дарга нь мэддэг 24 тэрбум төгрөгийг сум болгонд өгч байгаа. Хамгийн их хүнтэй сум бол 275 сая төгрөг авч байгаа. Хамгийн бага хүнтэй нь 50 сая төгрөг авч байгаа. Энэ бол шууд газар дээрээ жижиг бичил аж ахуй хөдөлмөр эрхлэлтийг дэмжих бүрэн бололцоотой. 

Дээрээс нь аймгуудад дунджаар төсвөөс нь гадна 800 сая төгрөг өгч байгаа. Энэ бол дундаж. Дээр нь бид нар жижиг, дунд үйлдвэрийг хөгжүүлэх сан дээр тодорхой чиглэлүүд дээр нь эх үүсвэрийг нь нэмэгдүүлж байгаа. Хоёр үе шаттай Японы зээлээс бол тодорхой хэмжээний хөрөнгө оруулалт орж ирнэ. Үүний нийт хэмжээ нь 70 тэрбум төгрөг. Гэхдээ үе шаттай орж ирнэ. Манай эргэлтийн хөрөнгө бол өнгөрсөн хоёр жилд 30, 30 гээд, ойролцоогоор 60 орчим, эргэлтээсээ шалтгаална. 

Дээрээс нь бид нар чиглэлээр нь бонд гаргаж дэмжиж байгаа. Одоо бол ноос, ноолуур, жижиг, дунд үйлдвэр гээд. Энэ нь 300 тэрбум төгрөг гарсан. Хөгжлийн банкнаас 800 тэрбум төгрөг бас энэ бүтээн байгуулалтад гарна. Тэгэхээр бүх ажлыг нь том аж ахуйн нэгжүүд хийхгүй. Дагалдах ажлууд нь бий болно. Оюутолгой жишээ нь, дангаараа энэ жил хийх бүтээн байгуулалт нь триллионоос давж байгаа байхгүй юу. Өнгөрсөн жилийнх чинь 886 сая болж байгаа. Тэгэхээр энийг дагалдаад дандаа жижиг, дунд үйлдвэрүүд гараад байгаа. Тэгэхээр ийм боломжууд бол маш их нэмэгдэж байгаа. Харин засгийн хувьд юу хийх ёстой гэхээр бид нарын жилдээ хийдэг байсан бүтээн байгуулалтын ажил 4-5 дахин нэмэгдэж байгаа нөхцөлд бид нар энэ хил дээр хүндрэл үүсэхгүй байх асуудлыг нь зохицуулах ёстой. Ложистикийн асуудал. Дээрээс нь маш их хэмжээний барилгын бүтээн байгуулалт явагдах учраас дотооддоо цемент, арматурын үйлдвэр, дотооддоо цахилгаанаар хангах асуудал гэсэн ийм асуудал дээр төр бол илүү их анхаарах ёстой. Бүтээн байгуулалт бол тэртээ тэргүй бид нараас шалтгаалахгүйгээр хөдлөөд яваад байгаа учраас төр өөрөө оролцох юмаа тодорхой хэмжээгээр эрэмбэлээд, тэгээд санхүүжилтээ үе шаттайгаар хийж явах нь зөв юм гэсэн ийм л байр суурьтай ажиллаж байгаа. 


Зүгээр бизнесийн орчныг дэмжих жилийн хүрээнд яг бизнест саад болж байгаа Засгийн газрын хэмжээнд байгаа тогтоол шийдвэр, сайдын шийдвэрүүдийг бол хүчингүй болгоё. Бололцоотой төрийн үйлчилгээг мэргэжлийн иргэний байгууллага руу шилжүүлье гэсэн ийм зорилтуудыг бол хэрэгжүүлж байгаа. Хамгийн гол зорилт нь тэр 291 гээд, маш олон хүн. 


Д.Дэмбэрэл: Сайд гүйцээгээд хариулъя. 


С.Баярцогт: Хамгийн гол нь олон хүн хамруулахдаа биш, эцсийн дүндээ тогтвортой ажлын байртай хүн болж үлдэх энэ зорилт руу бүх үйл ажиллагаа чиглэгдэх ёстой гэж байгаа. Тэрийг түрүүн Ганбямба гишүүн хөндөж яриад, тэр нөгөө хүний оролцоотой өсөлтийн асуудлыг бүх улс орон олон нийтийн байгууллагууд чиглэл болгож ажиллаж эхэлж байгаа. Тэгэхээр Засгийн газар яг энэ чиглэлд тодорхой ажлын байр бий болгох ёстой. Тодорхой орлого бий болгох ёстой. Тэгж байж асуудлууд шийдэгдэнэ. Нийт дүнгээрээ маш олон хүнийг ажлын байр хөдөлмөрт хамруулаад байгаа юм шиг үр дүн гаргаж болохгүй ээ гэсэн ийм зорилтыг бол чиглүүлж ажиллаж байгаа гэдгийг хэлэх гэсэн юм. Баярлалаа. 

Т.Бадамжунай: Нийт аж ахуйн нэгж 3257 гэж байна. 

Д.Дэмбэрэл: Зүйтэй. Баярлалаа. Гишүүд 10 оны санхүүгийн тайлан болон Ерөнхий аудиторын дүгнэлтүүдээс асуултаа асууж, хариултаа авлаа. Үг хэлэх гишүүн байна уу? Н.Ганбямба үг хэлнэ. 

Н.Ганбямба: Баярлалаа. Гүйцэтгэл бол ингээд хэлэлцээд дуусдаг л даа. Хамгийн гол нь гүйцэтгэл дээрээ нэлээн ярьж байж дараа жилийн одоо бид төсвийн хүрээний мэдэгдэл бас ярилцана. Яг ний нуугүй хэлэхэд бас нэг сайн ороогүй болохоор мэдэхгүй байж болно л доо. Яг ний нуугүй хэлэхэд энэ төр, засгийн бодлого чинь амьдралд төдийлөн нялзахгүй байгаа юм л даа. Хүн амын амьжиргаанд очихгүй байгаа юм, хөдөө, орон нутагт хүрч очихгүй байгаа юм. Тийм учраас яаж энэ төр, засгийн бодлогыг орон нутагт хүргэх вэ, хүн амын амьжиргаанд хүргэх вэ гэдэг Их Хурлын шийдэх гол асуудал шүү дээ. тэгээд тэр хүмүүсийн оролцоотой хөгжлийн загвар гэж тэр цаад жилээс ярьдаг болж эхэлж байгаа. 

Үүний утга юу гэхээр Монгол Улсын эдийн засгийн өсөлт 8 хувиар өслөө гэхэд нээрээ нэг малчин иргэн миний мал бас тэр хавьцааны өсөлт гарлаа шүү гэж мэдрэгдэхийг хэлээд байгаа. Нэг суманд ТҮЦ ажиллуулдаг хүн нээрээ миний орлого бас нэг 8 орчим хувиар өслөө гэж мэдрэгдэхийг хэлээд байгаа юм. Одоо бид нар Монгол хувилбараар хэлэх юм бол хүн төвтэй бодлого юм л даа. Тэр хүмүүсийн оролцоотой хөгжлийн загвар гэдэг тэртээ тэргүй Монголоос бусад нь дэлхий нийт энэ чиглэл рүү явж байгаа юм чинь Монгол бас салж давхиад яах юм? Яг л энийг дагахаас өөр аргагүй шүү дээ. ний нуугүй хэлэхэд энд баян, ядуугийн ялгаа ихсээд байгаа. Дэлхийн банкны коэффицент жил болгон бид нар энэ дүнг харж байгаа. Жил болгон өсч гараад байгаа. 

Тэгэхээр Монгол Улсын төр, засгийн бодлого болохгүй байна аа, буруу явдаг, буруу замаар орчихжээ гэдгийг чинь хэлдэг гол үзүүлэлт бол баян, ядуугийн ялгаа улам ихэсч байгаа үзүүлэлт байдаг. Энд л дүгнэлт хиймээр байна. Яаж ажлын байрыг нэмэх вэ? Тэгээд нэг жижиг, дунд үйлдвэрийн сан байгуулаад, 30, 30 тэрбум төгрөг жил жилдээ өглөө гэж байна. Банкаар дамжиж байгаа юм чинь яаж ажилгүй, ядуу иргэн ямар юмныхаа зээлийн хөрөнгийн барьцаа тавьж авах вэ дээ. даажигнаж байгаа юм шиг ийм бодлого явж байгаа болохоор баян, ядуугийн ялгаа ихсэхээс өөр аргагүй байгаа юм. 

Тэгээд ерөнхийдөө амьжиргаанд яаж нөлөөлөв өө, энэ төсвийн гүйцэтгэл чинь хүн амын амьжиргаанд яаж нөлөөлөв гэхээр сайд маань тэр гурван хуруугаа гозойлгож байгаад нөгөө нэлээн боломжийн амьдралтай улсын машин, барилга эд нараар хэлж байна. Ресторанд хооллох гурваар хэлж байна. Биш ээ. Хүн амын амьжиргаа гэдэг хүний хөгжлийн индексийн гурван багц асуудлаа та нэгд мэдэж байгаа байх. Өөрөөр хэлбэл, хүн амын орлогын түвшин, дундаж наслалт, боловсролын түвшин гурав бол хүний хөгжлийн индекс. Энэ дээр хуулийн өмнө тэнцүү байх энэ зарчмаа нэмэх юм бол хүний хөгжил гэдэг бүр том ойлголт гарч ирнэ. 

Тэгээд эдийн засаг, төсөв ярьсан чинь эцсийн үр дүн нь хүний хөгжилд яаж хүрч байна вэ гэдэг гол асуудал шүү дээ. төрийн бодлогын гол асуудал. Өөр юу ч яриад нэмэр байхгүй. Хүний хөгжил амьжиргаанд яаж нөлөөлж байна вэ? Хүн амын орлогын түвшин яаж нэмэгдэж байна вэ? Гэтэл манайх бол эсрэгээр гараад байгаа байхгүй юу. Баян, ядуугийн ялгаа ихэсч байна гэдэг чинь Монгол Улсын төр, засгийн бодлого болохгүй явчихлаа, буруу явчихлаа, буруу замаар будаа тээж байна, наадахаа одоо зогсоо гэдэг дохио шүү дээ. баян, ядуугийн ялгаа ихэсч байгаа чинь. 

Тийм учраас энэ дээр бид нар дүгнэлт хийж, төсвийн хүрээний мэдэгдэл ярина. Хөгжлийн бодлогоо нийгэм, эдийн засгийн бодлогоо ярина. Үндсэн чиглэлээ ярина. Энэ үед бид нар энэ төсвийн гүйцэтгэл дээр ярьсан юмнууд дээрээ дөрөөлж байж цаашдынхаа бодлогыг ядаж нэг зөв замд нь оруулмаар байгаа юм. Хүмүүсийн оролцоотой хөгжлийн загвар гэдэг яг ний нуугүй хэлэхэд, хүмүүсийн амьжиргааны түвшинд нөлөөлөхийг хэлээд байгаа юм. Тийм учраас та түрүүн ном унших талаар сургамж айлдаж байсан. Би бас ном уншаасай гэж айлдмаар байна. 

Д.Дэмбэрэл: Гишүүдээс үг хэллээ. Төсвийн гүйцэтгэлийг хэлэлцэнэ гэдэг төсөв хэлэлцэхтэй адилхан дөрвөн хэлэлцүүлгээр явдаг. Энэ бол нэг дэх хэлэлцүүлэг. Дараа нь зарлагын хяналтын дэд хороо, тэгээд байгууллагуудаар хэлэлцээд, дахин орж ирнэ. Анхны хэлэлцүүлэг явна гээд ингээд сайдууд үүнээс салах болоогүй ээ. Ингээд Монгол Улсын 2010 оны төсвийн гүйцэтгэл болон Засгийн газрын 2010 оны санхүүгийн тайланг хоёр дахь хэлэлцүүлэгт бэлтгүүлэхээр Төсвийн зарлагын хяналтын дэд хороонд шилжүүллээ. 

Өнөөдрийн чуулганы хуралдааны хэлэлцэх асуудал үүгээр дуусч байна. Гишүүд сайхан амраарай. Өнөөдрийн хуралдаан өндөрлөлөө. 

Хуралдаан 19 цаг 17 минутад өндөрлөв.

Соронзон хальснаас буулгасан: 

ХУРАЛДААНЫ ТЭМДЭГЛЭЛ

ХӨТЛӨГЧ






Б.НАРАНТУЯА

